
Ñаюз беларускай моладзі (СБМ) быў створаны з да-
зволу нямецкіх уладаў і пад іхным наглядам дзей-
нічаў у акупаванай Беларусі і ў Нямеччыне. СБМ 

быў унікальнай арганізацыяй моладзі, якой не было 
ніколі раней ці пазьней. Гэта арганізацыя паўплывала 
на патрыятычнае выхаванне беларускай моладзі і фар-
маванне ейнага антыбальшавіцкага стаўлення. Разам 
з Нямеччынай Саюз беларускай моладзі апынуўся ў ліку 
пераможаных саюзніцкай кааліцыяй ды перайшоў у гі-
сторыю.

Дзейнасць СБМ трактавалася савецкімі ўладамі як ка-
лабарацыя з нямецкімі акупантамі, а ягоныя актывісты, 
нават шараговыя сябры, пасля вайны караліся як ворагі 
савецкай дзяржавы.

Працягвалася і ідэйнае змаганне з СБМ. Кірунак 
вызначыла прынятая ў лютым 1945 г. рэзалюцыя ЦК 
КПБ аб перавыхаванні грамадства ў духу савецкага па-
трыятызму і нянавісці да нямецкіх акупантаў. Паводле 
гэтай устаноўкі кампартыі, беларускія савецкія гісторыкі 
і публіцысты цягам некалькіх паваенных дзесяцігоддзяў 
кляймілі беларускіх дзеячаў, якія імкнуліся выкарыстаць 
умовы акупацыі для ўмацавання нацыянальных сілаў і 
іхнай падрыхтоўкі да змагання за дзяржаўную незалеж-
насць краіны. Дзейнасць СБМ груба фальсіфікавалася, 
а пагромныя публікацыі замянялі навуковае вывучэнне. 
Важную ролю адыграла кніга міністра дзяржаўнай бяспе-
кі БССР Лаўрэнція Цанавы «Усенародная партызанская 

вайна ў Беларусі супраць фашысцкіх захопнікаў» 1, якая 
на доўгія дзесяцігоддзі стала абавязковым інструкцый-
ным падручнікам і першаснай крыніцай для гісторыкаў і 
публіцыстаў, «вызваліўшы» іх ад неабходнасці карпатлі-
вых самастойных доследаў.

Іншыя, але не нашмат лепшыя ўмовы для вывучэння 
гісторыі СБМ існавалі ў г. зв. Вольным свеце. Адсутнасць 
фармальнай забароны ці абмежаванняў друку дазваля-
ла былым СБМаўцам выдаваць на эміграцыі ўспаміны 
ці рабіць распрацоўкі СБМаўскай эпапеі, аднак доўгі час 
ніхто з іх не карыстаўся магчымасцю. Адны баяліся са-
вецкіх абвінавачанняў у калабаранцтве (у чым асабліва 
спецыялізавалася мінская газета «Голас Радзімы») і пры-
мусовай дэпартацыі ў СССР, іншыя адмаўляліся ад сваёй 
мінуўшчыны, хаваліся пад змененымі прозвішчамі, спа-
сылаліся на адсутнасць крыніц або занятасць пабудовай 
новага жыцця на эміграцыі.

Усё ж знайшліся людзі, зацікаўленыя ў захаванні па-
мяці пра СБМ. Ці не ўпершыню такую ініцыятыву прая-
віў праз дзесяць гадоў пасля вайны журналіст Аляксандр 
Марговіч, які, між іншым, не быў сябрам гэтай арганіза-
цыі на бацькаўшчыне. Ва ўступе да свайго аб’ёмістага ар-
тыкула «Шляхі беларускіх дзяцей у вапошнюю вайну», 
апублікаваным на старонках мюнхенскай «Бацькаўшчы-
ны», ён пісаў:

Аднойчы ў сяброўскай гутарцы (здаецца, у Лювэне) хтосьці 
выказаў думку, што ні ў нашай прэсе, ні асобнымі выдання-
мі не закранаюцца паасобныя аспекты нашага нацыяналь-
нага жыцця ў часе апошняе вайны. […] Калі мы пацікавім-
ся эміграцыйнай прэсай і літаратурай нашых суседзяў — 
украінцаў, палякаў ці расейцаў, — дык пабачым, што не 
было найменшае палітычнае ці грамадскае падзеі ў іхных 
краінах у часе апошняе вайны, якая б не знайшла свайго 

1 Цанава Л. Всенародная партизанская война в Белоруссии против 
фашистских захватчиков. Т. 1–2. Минск, 1951.

Í
Навара Павел  157, 211
Навіцкі Валер  53, 56, 211
Надсон Аляксандр  212, 213
Найдзюк Юзэфа  9, 210, 215
Нарушэвіч Расціслаў  

55, 80, 107, 148, 150, 155
Нікель Зігфрыд  

19, 20, 26, 27, 28, 29, 30, 31, 
35, 36, 46, 65, 66, 72, 118, 121, 
129, 134, 136, 137, 138, 140, 
141, 144, 147, 155, 156, 161, 163

Нікіцін Міхаіл  11, 12, 213
Нядзведзкі Пётр  

56, 58, 80, 81, 112, 215

Ï
Паланевіч Віталь  122

Ð
Равенскі Мікола  111
Рагуля Барыс  66, 92
Рамановіч Кастусь  11, 67, 95, 

96, 101, 109, 211, 213
Раманоўскі Васіль  144
Рачыцкі Мечыслаў  

9, 52, 56, 62, 67, 81, 82, 95, 98, 
109, 127, 209, 210

Родзька Усевалад  
72, 88, 154, 155, 160, 161, 212

Розенберг Альфрэд  
18, 19, 20, 22, 24, 25, 26, 27, 
30, 32, 35, 38, 41, 45, 129, 144, 
151, 152, 153

Рулінскі М.  161
Русак Лёва  138
Русак Пятро  138
Рэнтэльн Адрыян  22, 38, 162

Ñ
Савіцкі Эдвард  213
Сагановіч Генадзь  17
Сажыч Язэп  66

Сарачынская Ядвіга  
10, 39, 56, 57, 82

Сенька Міхась  44
Сергіевіч Юллян  183
Случанін Лявон  69, 126
Смурговіч Канстанцін  56, 57
Соловьев Алексей  213
Стэльмах Дзмітры  

51, 56, 57, 58, 79, 83, 
122, 158, 177

Стэповіч Альбін  110, 198
Суравы Барыс  

10, 51, 55, 57, 83, 84, 107
Сценнік Пётр  

55, 57, 80, 81, 84, 85, 94, 140
Сэнюх Часлаў  17
Сэнюх-Мазура Галена  138
Сянкевіч Зыгмунт  

131, 132, 210, 215
Сянькевіч Віктар  11, 114
Сянькоўскі Юрка  161

Ò
Татарыновіч Міхаліна  

55, 57, 85, 148, 149
Татарыновіч Пётр  85
Торвальд Юрген  152
Тот  73, 79, 82, 83, 91, 122, 123, 

125, 126, 127
Туронак Юры  

28, 45, 54, 99, 153, 213, 214

Ó
Уласаў Андрэй  152, 153
Умпіровіч-Фурс Алеся  11, 113

Ô
Ферман  140
Фралоў Рыгор  51, 52, 53

Õ
Харашэвіч Кастусь  

11, 14, 95, 109, 211, 213



218 ËÞÄÇ² ÑÁÌ 7Доследы пад націскам палітыкі

Казлоўскі Уладзіслаў  108, 111
Калубовіч Аўген  59, 108
Калькун Густаў  27
Кальтэнбрунер  152
Каляда Мікіта  

51, 52, 53, 57, 74, 75
Камароўскі А.  110, 201
Камароўскі Васіль  26
Камінскі Браніслаў  48
Каплуноў Фёдар  51, 52, 75, 122
Кароткі Алесь  55, 75, 76, 107, 

123, 148, 150, 215
Касмовіч Дзмітры  80
Касяк Іван  78
Катковіч Анеля  95, 147, 148, 

149, 150, 155, 211
Катковіч-Клентак Вераніка  

11, 17, 55, 56, 57, 62, 64, 76, 87, 
88, 95, 98, 100, 101, 107, 109, 
147, 148, 149, 211

Кашталян Ульяна  56, 57, 76, 77
Кіпель Вітаўт  17
Клыкоўская Ціна  

44, 71, 92, 94, 212
Кляйст Петэр  8, 29, 30, 214
Козак Кузьма  212
Колас Якуб  80
Кох Эрых  22, 38, 162
Коцін  59
Крыт Аляксандр  26
Кубэ Вільгельм  16, 23, 24, 29, 

30, 31, 32, 36, 37, 38, 39, 40, 
41, 42, 43, 44, 45, 50, 54, 65, 
70, 71, 79, 88, 106, 108, 118, 
119, 120, 129, 151, 162, 163

Кудинов Владимир  99, 212
Кужалевіч Зося  184
Купала Янка  111
Кушаль Уладзімір  

55, 107
Кушаль Франц  

133, 156, 159, 213

К’яры Бернгард  213

Ë
Лабач В.  41
Лабс  46
Лазараў Я.  116
Ламерс Ганс  26
Лапіцкі Алег  56, 57, 77
Латушкін Мікола 

(гл. Гарэлік Уладзімір)
Латышонак Алег  101
Лебяда Тодар  111, 207, 215
Леўчанка  59
Лешчанка Язэп 

(Міхась Кавыль)  
9, 110, 111, 182, 202, 210, 215

Літвін Аляксей  
11, 12, 163, 212, 213

Лойка Уладзімір  111, 187, 205
Лужынскі Міхась  10, 17, 140
Луцкевіч Лявон  161

Ì
Мануйла Станіслаў  

56, 57, 77, 87
Манькоў Палікарп  10, 51, 52, 

55, 57, 77, 78, 103, 158
Маракоў Валеры  78
Маракоў Леанід  78
Маракоў Уладзімір  78
Марговіч Аляксандр  

6, 8, 9, 123, 124, 125, 210, 215
Мароз Сяргей  

41, 55, 79, 120, 122, 180
Матэас Аляксандр  27
Махнач Ванда 

(гл. Чарнецкая Ванда)
Махнач Міхась  86, 103
Мацюшонак Яўген  

55, 57, 79, 80, 81
Міцкевіч (Касмовіч) Надзея  55, 

80, 88
Мэнцель 146

адлюстравання на бачынах. Нейкая нязначная бойка з 
бальшавіцкім ці нямецкім аддзелам, нейкая тайная сходка 
моладзі, праца мясцовага актыву ў нейкім глухім мястэч-
ку — усё гэта задакументавана адпаведнымі матэрыяла-
мі ці ўспамінамі непасрэдніх сведкаў ці ўдзельнікаў. У нас 
жа, апрача пытання дзейнасці ізноў тых жа самых палі-
тычных дзейнікаў, мала што рабілася ў гэтым кірунку.

Праўда, былі на гэта і прычыны, ад нас зусім не залежныя. 
Няпэўная сітуацыя кажнага з нас адразу пасля вайны, ды 
асабліва ў сувязі з рэпатрыяцыйнымі акцыямі, прымуша-
лі як найменш гаварыць ды ўспамінаць аб мінулым. Людзі, 
якія ніколі не маглі б быць асуджаныя ў нейкай калабара-
цыі, якія апрача ахвярнай грамадскай працы нічога больш 
не ведалі ў часе вайны, потым баяліся нават прызнацца 
да гэтае працы. I так праходзілі гады. А разам з гэтым, 
усё тое, што мы перажывалі, што рабілі, у якіх умовах, 
для чаго і з якімі вынікамі — паступова пакрываецца за-
быццём. У выніку можа дайсці да таго, што будучыя па-
каленні, разглядаючы Другую сусветную вайну і падзеі на 
Беларусі, нічога больш не пабачаць, акрамя «геройскага 
змагання беларускага народу за савецкую айчыну пад кі-
раўніцтвам партыі Леніна–Сталіна».

У часе тае самае гутаркі была пададзена канкрэтная пра-
панова пачаць збіраць матэрыялы і ўспаміны аб Саюзе бе-
ларускай моладзі, што згуляў гэтак выдатную ролю ў га-
ліне нацыянальнага ўсведамлення і патрыятычнага вы-
раблення нашае моладзі. Нават калі няма сёння пад рукамі 
ні адпаведных матэрыялаў, ні дакументаў, дык прынамсі 
ёсць на эміграцыі ладная колькасць былых сяброў гэтае 
арганізацыі, якія сваімі ўспамінамі з працы ў паасобных 
аддзелах маглі б у значнай меры спрычыніцца да дакумен-
тавання дзейнасці гэтае арганізацыі. Не трэба разглядаць 
гэтага як пісанне нейкіх навуковых расправаў: найважней-
шае — сабраць непасрэдныя і жывыя сведчанні і ўражанні 
тых асобаў, якія ў гэтай арганізацыі працавалі ці мелі з ёй 
які-небудзь сутык. А гэта паслужыць у будучыні цэннай 

крыніцай для таго, хто захацеў бы поўнасцю і ўсебакова 
прастудыяваць гісторыю СБМ.

Мы спадзяемся, што былыя сябры арганізацыі адгукнуцца 
на наш заклік і пастараюцца прыслаць як свае ўспаміны, 
так і іншыя матэрыялы, якія дапамогуць адлюстраваць 
цярністыя шляхі беларускае моладзі ў апошнюю вайну 2.

Аднак заклік Марговіча не прынёс вынікаў, а беларус-
кія выдаўцы на эміграцыі і надалей пазбягалі праблема-
тыкі СБМ. Першымі гэтай тэмай зацікавіліся небеларускія 
даследчыкі  Петэр Кляйст, Мікалай Вакар і Аляксандр 
Далін, якія ў сваіх працах, выдадзеных у 1950-х, змясцілі 
кароткую інфармацыю пра гэту арганізацыю моладзі 3.

Пачынальнікам комплекснага вывучэння гісторыі 
СБМ быў супрацоўнік Цюбінгенскага інстытута дасле-
давання пытанняў акупацыі ў Еўропе Рудольф Герцаг. 
У 1960 г. выйшла ягоная праца, прысвечаная дзейнасці 
аддзела моладзі берлінскага Міністэрства акупаваных 
усходніх абшараў, якая, нягледзячы на загаловак, амаль 
цалкам датычыла СБМ: ягонага заснавання, падрыхтоў-
кі кіраўнічых кадраў і ўдзелу юнакоў і юначак у экана-
мічных і ваенных мерапрыемствах Нямеччыны 4. Аднак 
праца Герцага не была заўважаная даследчыкамі ў Бела-
русі і на эміграцыі, нягледзячы на выкарыстанне аўта-
рам мала даступнай у той час арыгінальнай нямецкай 
дакументацыі 5.

2 Галубіцкі А. [Марговіч А.] Шляхі беларускіх дзяцей у вапошнюю 
вайну // Бацькаўшчына (Мюнхэн). 1955. №№ 24 (254)– 34 (264).
3 Kleist P. Zwischen Hitler und Stalin. Bonn, 1950; Vakar M. Belorussia 
The making of a nation. Harward University Press, 1956; Dallin A. Ger-
man rule in Russia 1941–1945. London, 1957.
4 Herzog R. Besatzungsverwaltung in den besetzten Ostgebieten — Ab-
teilung Jugend. Tübingen, 1960.
5 Праца Герцага не была ўключаная ў складзеную Вітаўтам і Зорай 
Кіпелямі на сёння найбольш поўную бібліяграфію: Беларускі і бе-
ларусаведны друк на Захадзе. Асобныя выданьні. Нью-Ёрк–Менск, 
2003.

У другой палове 1960-х 
ідэю Марговіча імкнуўся 
ажыццявіць Аляксей Ві-
ніцкі з ЗША. На ягоную 
просьбу ўспаміны пра 
СБМаўскую дзейнасць на-
пісалі Генрык Барановіч і 
Мечыслаў Рачыцкі з Ка-
нады, Станіслаў Грын-
кевіч, Язэп Лешчанка 
(Міхась Кавыль), Юзэфа 
Найдзюк і Ванда Махнач 
з ЗША. Гэтыя ўспа міны 
Вініцкі змясціў у трох-
тамовым зборніку «Ма-
тар’ялы да гісторыі бела-
рускай эміграцыі ў Нямеч-
чыне ў 1939–1951 гг.», вы-
дадзеным у 1972 г. у Лос-
Анджэлесе рататарнай 
тэхнікай накладам у дваццаць асобнікаў 6. У не нашмат 
адрозным варыянце яны ўвайшлі ў іншы рататарны 
зборнік Вініцкага — «Матар’ялы да гісторыі беларускага 
скаўтынгу» (Лос-Анджэлес, 1972). Падчас рэдакцыйнай 
апрацоўкі аўтар абмінуў розныя цікавыя дэталі з успамі-
наў, аднак шчасліва захаваліся іхныя арыгінальныя ру-
капісы.

Акрамя Грынкевіча і Рачыцкага, якія памерлі да вы-
пуску зборніка, апублікаваныя ў ім успаміны былі падпі-
саныя псеўданімамі ці крыптанімамі, што адлюстроўва-
ла нежаданне аўтараў пакінуць сапраўдныя прозвішчы. 
«А без прозвішчаў дзеючых асобаў, — пісаў у 1967 г. Ба-
рановіч Вініцкаму, — якая ж можа быць гісторыя?». Мі-
нула ўжо больш за дваццаць гадоў ад вайны, але былыя 

Юбілейная паштоўка 
да 50-годдзя СБМ.

6 Першы том матэрыялаў А. Вініцкага быў перавыдадзены ў 1994 г. 
у Мінску.

дзеячы СБМ на Захадзе ўсё яшчэ канспіраваліся. Гэтая 
акалічнасць, бадай, у найбольшай меры стрымлівала там 
вывучэнне гісторыі гэтай арганізацыі.

Відаць, з прычыны канспірацыі, а не слабой памяці 
ці адсутнасці крыніц адмовілася даслаць Вініцкаму свае 
ўспаміны галоўная кіраўнічка юначак СБМ Надзея Аб-
рамава 7. Таксама маўчалі Уладзімір Гарэлік (на эмігра-
цыі  Мікола Латушкін), былыя акруговыя кіраўнікі Па-
лікарп Манькоў, Барыс Суравы, Ядвіга Сарачынская ды 
іншыя дзеячы, якія пасля вайны жылі на Захадзе і нават 
там не адважваліся супрацьпастаўляцца нападкам ідэй-
ных наследнікаў Цанавы. Такім чынам яны пазбягалі ма-
ральнай адказнасці за дзейнасць моладзі ў кіраваных імі 
суполках СБМ. Наколькі вядома аўтару, адзіным вынят-
кам быў Міхась Лужынскі, які ці не ўпершыню публічна 
засведчыў добраахвотны характар паступлення вучняў 
Маладзечанскай адміністрацыйна-гандлёвай школы на 
дапаможную службу ў Люфтвафэ 8.

У Беларусі, апроч татальнага шальмавання СБМ як 
калабаранцкай, фашысцкай, здрадніцкай арганізацыі, 
цягам амаль пяцідзесяці гадоў ейная гісторыя не выву-
чалася. Дапускаліся толькі доследы навуковымі інстыту-
тамі дзейнасці камуністычнага падполля, скіраванай на 
ідэалагічнае супрацьдзеянне СБМаўскай прапагандзе. 
Такое стаўленне крыху змянілася на пачатку 1990-х у вы-
ніку краху камуністычнай ідэалогіі, распаду СССР, абвя-
шчэння Беларуссю незалежнасці, адмены цэнзуры.

На тле выкліканага гэтымі падзеямі патрыятычнага 
ўздыму ажыла памяць і пра Саюз беларускай моладзі. Ва 
ўяўленні былых ягоных дзеячаў новае палітычнае ста-
новішча ў Беларусі супадала з колішнімі памкненнямі 

7 Гл.: Ліст Надзеі Абрамавай-Тэадаровіч да Аляксея Вініцкага ад 28 
ліпеня 1965 г. // Юрэвіч Л. Вырваныя бачыны. Да гісторыі Саюзу 
Беларускай Моладзі. Мінск, 2001. С. 11.
8 Лужынскі М. Яшчэ раз пра Маладзечанскую гандлёвую школу // 
Беларус (Нью-Ёрк). Студзень–люты 1983. № 308–309.

— 344 s.

łowy XVIII do końca XX wieku. Białystok, bez daty (około 2002 r.). 

1944. Helsinki, 1973. — 308 p.

41. Thorwald Jürgen. Wen sie verderben wollen. Bericht des grossen 
Verrats. Stuttgart, 1952. — 605 s.

42. Turonek Jerzy. Działalność grupy Fabiana Akinczyca (1939–1943) 
// Białoruś w XX stuleciu w kręgu kultury i polityki / Pod redakcją Do-
roty Michaluk. Toruń, 2006.

43. Vakar Nicholas P. Belorussia. The making of nation. A case study. 
Cambridge (Mass.): Harvard University Press, 1956.  297 p.

ў СБМаўскіх шэрагах, а гэта давала надзею на рэабілі-
тацыю арганізацыі. Расло зацікаўленне моладзі, адбы-
валіся сустрэчы, вярталіся з забыцця СБМаўскія песні і 
кліч «Жыве Беларусь!», на Беласточчыне паўстала нават 
аднайменная арганізацыя — Саюз беларускай моладзі. 
У Беларусі, Польшчы і на Захадзе пісаліся і выдаваліся 
ўспаміны кіраўнікоў СБМ Янкі Жамойціна, Веранікі Кат-
ковіч (Клентак), Уладзіміра Гарэліка (Латушкіна) і шара-
говых сяброў — Аляксандра Баханьчыка, Віктара Сянь-
кевіча, Кастуся Харашэвіча, Кастуся Рамановіча, Алесі 
Умпіровіч (Фурс), Надзеі Дземідовіч ды іншых (гл. спіс 
літаратуры ў «Дадатку»). Ішла падрыхтоўка да ўрачыста-
га святкавання ў Тэатры імя Янкі Купалы ў Мінску 50-га-
довага юбілею СБМ. Тварылася СБМаўская легенда.

Аднак улады Рэспублікі Беларусь не ўхвалілі ініцыя-
тывы. У чэрвені 1993 г. яны не дазволілі зладзіць юбілей-
ную ўрачыстасць у тэатры, праўда, не забараніўшы ейнае 
правядзенне ў іншым, менш прэстыжным месцы. У вы-
ніку публічны мітынг, прысвечаны пяцідзесяцігоддзю 
СБМ, адбыўся на выхадзе са станцыі мінскага метрапалі-
тэна «Купалаўская» пад лозунгамі «Не — фальсіфікацыі 
гісторыі» і «Не — фашызму і камунізму». Сустрэчу ахоў-
вала міліцыя, а той факт, што абышлося без рэпрэсіўных 
дзеянняў, мусіў паказаць на талерантнае стаўленне бела-
рускіх уладаў да выяўлення розных, нават процілеглых 
поглядаў на дзейнасць СБМ і ягоную сутнасць.

Такі паказ «плюралізму» прадэ-
манстравала 1 ліпеня 1993 г. газета 
«Голас Радзімы», якая з нагоды 
пяцідзесяцігоддзя СБМ змя-
сціла артыкулы Міхаіла Нікі-
ціна «Перад судом гісторыі» і 
Аляксея Літвіна «А калі паста-
раемся зразумець», якія нібыта 

Юбілейны значок, выдадзены 
да 50-годдзя СБМ.

павінны былі адлюстроўваць розныя погляды на арга-
нізацыю. У сапраўднасці гэта быў дыялог прадстаўнікоў 
той самай афіцыйнай гісторыі, бо Літвін не палемізаваў з 
вядомымі абвінавачаннямі СБМ, а толькі імкнуўся змяк-
чыць пракурорскія выказванні Нікіціна і ў духу новага 
часу цывілізавана асэнсаваць старыя ўстаноўкі кампар-
тыі. Мела значэнне і тое, што публікацыя абодвух гісто-
рыкаў з’явілася за тыдзень да адкрыцця Першага З’езда 
беларусаў свету, распаўсюджвалася сярод ягоных удзель-
нікаў і павінна была іх пераканаць, што апанент Нікіціна 
не змог даказаць беспадстаўнасці старых абвінавачанняў 
СБМ як фашысцкай, калабаранцкай арганізацыі.

Усё ж ні гэтая гульня ў плюралізм, ні шырокая кампа-
нія шальмавання СБМ, якая разгарнулася ў газетах і на 
тэлевізіі, яшчэ не давалі надзеі на паспяховую ідэйную 
расправу з гэтай арганізацыяй. Не задавальнялі ейных 
праціўнікаў і адміністрацыйныя мерапрыемствы, як за-
барона правядзення юбілейнай урачыстасці ў мінскім тэ-
атры, якая насуперак спадзяванням будзіла зацікаўлен-
не пытаннем. Ва ўмовах новага часу ўжо не дзейнічалі 
старыя пагромныя метады змагання з СБМаўскай ідэй-
най спадчынай. Іх павінна была замяніць прадуманая і 
аргументаваная палітычная дыскрэдытацыя гэтай арга-
нізацыі пры дапамозе доказаў, што пераканаюць у ейнай 
варожай сутнасці. Аднак паколькі гісторыя арганізацыі 
вывучалася павярхоўна і недастаткова, вырашыць пы-
танне было няпроста без паглыбленых архіўных досле-
даў. На гэта патрабавалася нямала часу. Таму апубліка-
ванае ў чэрвені 1995 г. даследаванне Анатоля Бадуліна 
«Германскія нацысты і беларускія фашысты стварылі 
СБМ, каб разбэсціць моладзь» усё яшчэ нагадвала пу-
бліцыстычны артыкул і, акрамя некалькіх малаістотных 
новых фактаў, не мяняла ўстаноўленых ацэнак 9.

9 Бадулин А. Германские нацисты и белорусские фашисты соз-
дали СБМ, чтобы развратить молодежь // Советская Белоруссия 
(Минск). 1995. 6–10 июня.

18. Кудинов Владимир. Под мальтийским крестом // Неман. 1990. 
№ 6.

джэст (ЗША). № 100. 2002; Тое ж, пашыраны перадрук у: Запісы 
БІНІМ (Нью-Ёрк–Менск). № 26. 2003. C. 83–89.

Найбольшае значэнне ў вывучэнні пытання СБМ мае 
кніга Аляксандра Кавалені «Прагерманскія саюзы мола-
дзі на Беларусі» (Мінск, 1999) — першая дакументаваная 
спроба комплекснай распрацоўкі дзейнасці гэтай аргані-
зацыі  ад часу ейнага стварэння да эвакуацыі з Беларусі 
летам 1944 г. На падставе багатай беларускай і замежнай 
дакументацыі аўтар імкнуўся даказаць, што асноўным 
матывам заснавання СБМ было прызначэнне арганіза-
цыі берлінскімі ўладамі вярбоўшчыкам беларускай мо-
ладзі на працу і ваенна-дапаможную службу ў Нямеччы-
не і адцягненне юнакоў ад удзелу ў партызанскім руху, 
чаму мусіла служыць выхаванне ў антыбальшавіцкім 
духу. I хоць з некаторымі тэзісамі аўтара і пададзенымі 
ім фактамі нельга пагадзіцца, даследчыкам СБМ цяжка 
абысціся без працы Кавалені.

Калі прадстаўнікі савецкай арыентацыі здаўна мелі 
свой погляд на палітычную сутнасць СБМ, то іх апанен-
ты толькі яго шукалі. Таму ім было лягчэй спасылацца 
на кампанію дыскрэдытацыі іхнай арганізацыі ці адсу-
тнасць «аб’ектыўных» распрацовак ейнай гісторыі, чым 
падаць пераканальныя контраргументы. А паколькі іх не 
мелі, то не раз паслугоўваліся сваімі пажаданнямі і неаб-
грунтаванымі меркаваннямі, што ў наступстве выключа-
ла магчымасць сэнсоўнай аргументаванай палемікі з да-
сведчанымі гісторыкамі.

Так, Янка Жамойцін, спасылаючыся на ўласны дос-
вед у Наваградскай акрузе, неаднаразова паказваў СБМ 

Удзельнікі юбілейнага святкавання СБМ. 
1993 г.

як «унутрана самастойную» арганізацыю моладзі, міні-
малізаваў ейную залежнасць ад нямецкіх уладаў, пад-
крэсліваў уплыў нібыта падпольнай Беларускай неза-
лежніцкай партыі (БНП) на нацыянальнае ўзгадаванне 
юнакоў і юначак, не заўважаў паступлення моладзі на 
ваенна-дапаможную службу ў Нямеччыну і ў выніку ім-
кнуўся стварыць ідылічны вобраз СБМ як звычайнай 
скаўцкай арганізацыі, якую проста недарэчна вінава-
ціць у калабаранцтве 10. Далёкі ад праўды быў і мала-
дзечанец Кастусь Харашэвіч, які сцвярджаў, што «сёння 
дакладна высветлена, што СБМ не ўдзельнічаў у ваен-
ных акцыях» 11.

Іншыя аўтары прыводзілі больш прадуманыя аргу-
менты. Яны не пярэчылі, што СБМаўскія юнакі паступалі 
на службу ў нямецкую армію, бо гэта было вядомай з’я-
вай, але ўказвалі на тактычны характар іхных паводзін, 
адзінай мэтай якіх было імкненне атрымаць вайсковыя 
кваліфікацыі для арганізацыі беларускіх узброеных сі-
лаў — неабходнага чынніку ў змаганні за дзяржаўную не-
залежнасць краіны. «А тое, — пісаў Аляксандр Бахань-
чык, — што гэты шанс мы мелі пад нямецкай уладай, 
не меў значэння, мы ж вывучалі ў школе біяграфію і 
дзеянні Пілсудскага, які свае легіёны стварыў у Аўс-
трыйскай імперыі, маючы надзею, што падчас вайны 
гэтая імперыя разваліцца і будзе магчымасць аднавіць 
незалежную Рэч Паспалітую. Яго меркаванні збыліся, і 

будзе мець шанс дабіцца таго, да чаго не дабілася ў 
1918 г. Вось чаму часова мы былі з немцамі» 12.

Абароне ўжо не самога СБМ як арганізацыі, але часткі 
ейных сяброў мела паслужыць спасылка на іхны савецкі 
патрыятызм. I сапраўды, у апошняй фазе вайны многія 
СБМаўцы служылі ў шэрагах Чырвонай Арміі, бралі ўдзел 
у разгроме гітлераўскай Нямеччыны, склалі свае галовы 
ў Польшчы, Чэхіі і Нямеччыне. А тыя, хто вярнуўся з фрон-
ту дамоў, не лічыліся героямі, але былі рэпрэсаваныя і гі-
белі ў савецкіх турмах і лагерах за прыналежнасць да СБМ. 
«Сумнае толькі тое, — пісаў Сяргей Чыгрын, — што да-
звол на стварэнне гэтай беларускай патрыятычнай ар-
ганізацыі далі нямецкія акупанты. З гэтай прычыны яна 
заўсёды будзе атаясамлівацца з чужой агентурай» 13.

Спасылкі абаронцаў СБМ на ягоную ўнутраную сама-
стойнасць, узгадаванне моладзі ў беларускім патрыятыч-
ным духу ці змаганне юнакоў з немцамі ў шэрагах Чырво-
най Арміі ігнараваліся і не дыскутаваліся прыхільнікамі 
савецкай арыентацыі, незалежна ад таго, наколькі гэтыя 
факты адпавядалі сапраўднасці. Іхнае стаўленне вызна-
чала выключна палітыка, абумоўленая інтарэсам Савец-
кага Саюза, якую пасля ягонага распаду ўмацоўваў курс 
на інтэграцыю з Расіяй. Гэта выключала магчымасць пе-
рагляду даўніх установак і вымушала афіцыйных гісто-
рыкаў надалей трактаваць СБМ як арганізацыю варожую 
і здрадніцкую. Палеміка была немагчымая і бессэнсоў-
ная, што выдатна ілюструе стаўленне да жаўнераў поль-
скай Арміі Андэрса, якія ніколі не жылі пад нямецкай 
акупацыяй, змагаліся з нацыстамі, аднак пасля вяртання 
ў Беларусь у 1951 г. былі рэпрэсаваныя 14.

I ўсё ж СБМ — незвычайная арганізацыя. Памяць пра 
яе жыве насуперак палітычным сафізмам, адмоўнаму 
стаўленню магутных удзельнікаў антынямецкай каалі-
цыі, дакументальным недахопам і цяжкім дасведчанням 
шматлікіх ейных сяброў. На гэта паказваюць згаданыя 
распрацоўкі гісторыі СБМ, палемічныя артыкулы і ўспа-
міны, якія значна перавышаюць колькасць публікацый, 
прысвечаных аналагічным арганізацыям моладзі ў Лат-
віі і Эстоніі. Вартасць гэтых твораў неаднолькавая. Калі 
аўтары ўспамінаў, напісаных праз шмат гадоў пасля вай-
ны, маюць права на суб’ектыўнасць і могуць спасылацца 
на недасканаласць памяці, а ваяўнічыя апалагеты і апа-
ненты — на ідэалагічныя ўстаноўкі, то дакументаваныя 
распрацоўкі ўзбагачаюць нашы веды і забяспечваюць 
магчымасць навуковай дыскусіі. А гэта палягчае далей-
шыя доследы і высвятленне спрэчных пытанняў.

: : :

Рыхтуючы гэтую кнігу, аўтар імкнуўся разгледзець 
два комплексы пытанняў:

паказаць на падставе новай дакументацыі працэдуру 
стварэння СБМ з улікам ролі беларускіх нацыянал-
сацыялістаў Фабіяна Акінчыца і Генрыка Барановіча, 
асэнсаваць матывы рашэння генеральнага камісара 
Беларусі Вільгельма Кубэ, які вызначыў іншы, у ад-
розненне ад намераў берлінскіх уладаў, кірунак дзей-
насці СБМ, і, урэшце, паказаць ролю гэтай арганіза-
цыі ў вярбоўцы моладзі на працу і ваенна-дапамож-
ную службу ў Нямеччыне;
назваць людзей СБМ, галоўным чынам кіраўнічыя 
кадры, ацаніць паспяховасць метадаў ідэйнага выха-
вання і іхныя рэальныя вынікі ў выглядзе стаўлення 
арганізаванай моладзі да беларускай нацыянальнай 
ідэі на бацькаўшчыне, у драматычны час агоніі гітле-
раўскай Нямеччыны і пасля вайны. Гэтаму пытанню 

•

•

Мы — моладзь, мы зроджаны ў буры, пажары,
нам ясны дарогі-пуці,
і тое, што ўчора здавалася марай, —
мы творым сягоньня ў жыцьці!

Прыпеўка.

Няхай нас ня страшаць чырвоныя каты,
бо мы на крывавы тэрор
пастанем сьцяною — хлапцы і дзяўчаты,
каб даць ім патрэбны адпор.

Прыпеўка.

Дармо сяньня каты скрыгочуць зубамі:
ня згасіць ім нашу зару!
Мы болей ня будзем ніколі рабамі,
бо кліч наш — «Жыве Беларусь!»

Прыпеўка.

Жыве Беларусь! (Менск). 1943. № 6

прысвечаныя адпаведныя аналітычныя раздзелы 
кнігі і біяграмы функцыянераў кіраўнічага штаба і 
правадыроў моладзі.

Аўтар выказвае глыбокую ўдзячнасць усім тым, хто 
спрычыніўся да падрыхтоўкі гэтай кнігі. Асаблівая па-
дзяка належыцца Алегу Гардзіенку за ягоную пастаян-
ную дапамогу неабходнымі публікацыямі, матэрыяламі, 
звесткамі і здымкамі, а таксама за рэдакцыйную падрых-
тоўку выдання.

Лепшаму разуменню настрояў моладзі і атмасферы, 
у якой яна дзейнічала, а таксама вырашэнню не аднаго 
пытання паслужылі ў розны час асабістыя кантакты аў-
тара ці допісы ўдзельнікаў i сведкаў СБМаўскай эпапеі: 
Зосі Аляхновіч (Каліноўскай), Аляксея Анішчыка, Анта-
ніны Барановіч (Рачыцкай), Юрыя Весялкоўскага, Ула-
дзіміра Гарэліка (Мікалая Латушкіна), Янкі Жамойціна, 
Веранікі Катковіч (Клентак), Вітаўта Кіпеля, Міхася Лу-
жынскага, Часлава Сэнюха. Словы ўдзячнасці належац-
ца таксама Кастусю Акулу, Вользе Грыцук, Юрыю Гры-
боўскаму, Генадзю Сагановічу, Сяргею Чыгрыну і іншым 
за іхнае прыхільнае стаўленне да розных даследчыцкіх 
патрэб аўтара.

Äля кіравання дзейнасцю цывільнай адміністрацыі 
на занятых Вермахтам тэрыторыях СССР у ліпені 
1941 г. было створана Міністэрства акупаваных ус-

ходніх абшараў (Остміністэрыум, ці ОМі), якое ўзнача-
ліў Альфрэд Розенберг. Міністэрству падлягалі пытанні 
моладзевай палітыкі, якой павінен быў займацца спе-
цыяльны аддзел моладзі. Аднак стварэнне такога аддзе-
ла зацягвалася, на што, магчыма, уплывалі спадзяванні 
нямецкага кіраўніцтва на хуткую перамогу ў вайне з Са-
вецкім Саюзам, што дазволіла б вырашыць глабальныя 
пытанні на Усходзе. Таксама, прынамсі да канца 1941 г., 
не было ў распараджэнні Розенберга і адпаведных спе-
цыялістаў для працы ў праектаваным аддзеле моладзі.

У такіх умовах ініцыятарам моладзевай дзейнасці ста-
ла Дзяржаўнае кіраўніцтва моладзі ў Берліне 15, якое ўжо 
напрыканцы 1941 г. пачало выпрацоўваць канцэпцыі пра-
цы сярод нямецкай моладзі ў Прыбалтыцы, Беларусі і ва 
Украіне. Паколькі там не існавалі і не планаваліся асоб-
ныя арганізацыйныя структуры Дзяржаўнага кіраўніцтва 

15 Дзяржаўнае кіраўніцтва моладзі (Reichsjugendfuhrung) — 
унутраная ўстанова Нямецкай нацыянал-сацыялістычнай рабочай 
партыі (NSDAP), заснаваная ў 1936 г. у Берліне. Мела выключнае, 
па-за сям’ёй і школай, права на выхаванне ў духу нацыянал-сацы-
ялістычнай ідэалогіі ўсёй нямецкай моладзі, аб’яднанай у аргані-
зацыі Гітлер-югенда. Кіраўнік Бальдур фон Шырах (з 1936 г.), са 
жніўня 1940 г. — Артур Аксман. І фон Шырах, і Аксман падпарад-
коўваліся непасрэдна Гітлеру.

Çâàæàé! (áà¸âàÿ ïåñüíÿ áåëàðóñêàå ìîëàäç³)
Словы Тодара Лебяды, музыка В. Громава

Гуртуйма калёны, арлы маладыя!
Шугайма далёка ў дазор!
Нас моладасьць наша на крыльлях уздыме
да шчасьця, да сонца, да зор!

Прыпеўка:
Шчыльней рады, мацней рады!
Зважай!
Дарогу моцным, маладым!
Мы пройдзем па крыжах!

Бывай, мой родны кут і зьвяз,
Бывайце вы, лугі і гоні!
Іду ад вас апошні раз
Пад сьцягам слаўнае Пагоні.

За волю ў бой жыцьцё заве
Мяне змагарнае дарогі.
Купальскай кветкі не сарве
Ніхто ў душы мне без трывогі.

Я сам пайду за край, народ
Упорна, з песьняй роднай, звонкай,
Пад буру жудкіх непагод,
Мяне што мучаць і старонку.

Мо лягу дзесьці я удалі,
Пад грудзьдзю хмараў неба белым, —
Паўстануць тысячы з зямлі
Пад сьцягам бел-чырвона-белым!

Бывай, мой родны кут і зьвяз,
Бывайце вы, лугі і гоні!
Хай бачу ў лучнасьці я вас
Пад сьцягам слаўнае Пагоні!

Жыве Беларусь! (Менск). 1943. №4–5

моладзі, ягоны шэф Артур Аксман 16 спадзяваўся ажыц-
цяўляць намеры на базе ўстаноў акупацыйнай цывільнай 
адміністрацыі: рэйхскамісарыятаў і генеральных каміса-
рыятаў, а ў зоне армейскага тылу — палявых камендатур. 
На гэта патрабаваліся адпаведныя пагадненні з міністэр-
ствам Розенберга і камандаваннем Вермахта.

Розенберг прынцыпова пагаджаўся з праектамі Акс-
мана, аднак не спяшаўся са стварэннем у міністэрстве і 
падначаленых камісарыятах арганізацыйных структур 
для працы з моладдзю. Ён перш за ўсё імкнуўся акрэ-
сліць колькасць і месцазнаходжанне гэтых нямецкіх дзя-
цей, вызначыць мэты і кірункі працы. Для распрацоўкі 
гэтых пытанняў Розенберг прасіў Аксмана прызначыць 
у ягонае міністэрства дзеяча з ліку супрацоўнікаў Дзяр-
жаўнага кіраўніцтва моладзі, якому магла б быць дару-
чаная арганізацыя і кіраўніцтва аддзелам моладзі. Гэтую 
просьбу Аксман неадкладна задаволіў, і ў студзені 1942 г. 
рэкамендаваны ім банфюрэр Зігфрыд Нікель 17 пачаў 

16 Артур Аксман (Artur Axmann) нарадзіўся 18 лютага 1913 г. у го-
радзе Гаген (Вестфалія). Скончыў Вышэйшую рэальную школу 
ў Берліне, нейкі час вывучаў ва універсітэце права і навуку аб дзяр-
жаве. З 1928 г.  дзеяч Гітлер-югенда, з 1931 г.  член NSDAP, зай-
маў кіраўнічыя пасады ў моладзевай працы. У 1940–1945 гг. — шэф 
Дзяржаўнага кіраўніцтва моладзі, арганізатар і прэзідэнт Саюза 
еўрапейскай моладзі. Пасля вайны жыў у Заходняй Нямеччыне, 
у 1949 г. — дэнацыфікаваны. Памёр 24 кастрычніка 1996 г. у Берліне.
17 Зігфрыд Нікель (Siegfried Nickel) нарадзіўся 13 чэрвеня 1913 г. 
у Штрасеберсбаху (цяпер Эверсбах) на тэрыторыі сённяшняй фе-
дэральнай зямлі Гесен-Насаў. Скончыў сярэднюю школу, вывучаў 
ва універсітэце гісторыю і філасофію, прайшоў падрыхтоўку на на-
стаўніка фізкультуры. Член Гітлер-югенда (1931), NSDAP (1936) і СС 
(1940). З 1936 г. працаваў у арганізацыях Гітлер-югенда ў ак ругах 
Ніжняя Саксонія і Гановер-Норд, сачыў за ixнай дзейнасцю ў Юга-
славіі, Італіі і, магчыма, у Прыбалтыцы. Вясной 1941 г. удзельнічаў 
у Грэцкай кампаніі. Пазней  супрацоўнік Дзяржаўнага кіраўні-
цтва моладзі ў Берліне. У 1950-х падрыхтаваў справа здачу аб сва-
ёй моладзевай дзейнасці, якая захоўваецца ў Федэральным архіве 
ў Кобленцы.

дзейнасць у ОМі як упаўнаважаны Дзяржаўнага кіраўні-
цтва моладзі.

Матывы прызначэння Нікеля, які неўзабаве стаў рэ-
жысёрам моладзевай палітыкі Нямеччыны на акупава-
ных тэрыторыях СССР, здаўна цікавілі паваенных даслед-
чыкаў. Здаецца, ён не вызначаўся нічым асаблівым, што 
магло паўплываць на ягоную кар’еру — ні спецыяльнай 
адукацыяй, ні партыйнай дзейнасцю, публіцыстыкай ці 
заслугамі ў ваеннай службе. Праўда, Нікель быў дасвед-
чаным дзеячам правінцыйных арганізацый Гітлер-юген-
да, але гэтага было недастаткова для кіравання працай 
на агульнадзяржаўным узроўні.

Аднак з гэтага часу пачаўся хуткі службовы рост Ні-
келя. У лютым–сакавіку 1942 г. ён наведаў прыбалтый-
скія краіны, Беларусь і Украіну, дзе даследаваў мясцовыя 
ўмовы для арганізацыі працы, у красавіку атрымаў зван-
не гаўптбанфюрэра Гітлер-югенда, а пасля афармлення 
3 чэрвеня 1942 г. аддзела моладзі ОМі быў зацверджаны 
Розенбергам ягоным кіраўніком. Акрамя таго, Нікель 
узначаліў два аддзелы ў цэнтральным упраўленні Дзяр-
жаўнага кіраўніцтва моладзі: з 1 траўня 1942 г.  аддзел 
моладзевай працы на занятых усходніх тэрыторыях, 
створаны, галоўным чынам, для распрацоўкі пытанняў 
нацыянальнай палітыкі на Усходзе, і з 1 жніўня 1942 г. — 
кіраўнічае ўпраўленне «Усход» — для арганізацыі сеткі 
экспазітур Гітлер-югенда ў рэйхскамісарыятах Остланд і 
Украіна і заснавання на іх базе аддзелаў моладзі ў гене-
ральных камісарыятах 18. Такім чынам, да жніўня 1942 г. 
быў запраектаваны дуалістычны апарат, які на прынцы-
пе персанальнай уніі паміж міністэрствам Розенберга і 
Кіраўніцтвам моладзі ўзначаліў Нікель.

Асноўнай мэтай гэтых мерапрыемстваў было стварэн-
не адпаведнай інфраструктуры для працы з нямецкай мо-
ладдзю — мясцовай і дзецьмі службоўцаў акупацыйнага 

18 Die Jugendarbeit in den besetzten Ostgebieten. Aus Amtlichen Nach-
richten // Das Junge Deutschland. 15.04.1943. № 4. S. 89, 112.

Бурай рынулася ў бой
Беларуская Пагонь.
Ёй ня страшны, маладой,
Бою жорсткага агонь.

Прыпеўка:
Дружны крок, волі гарт
Нас да мэты вядуць.
Хто з народам — наш брат,
З намі шчасьце здабудзь!

Мы, нашчадкі крывічоў,
Чыну воляю гарым.
Шчасьце выкуем мячом, —
Мы жыцьця гаспадары!

Прыпеўка.

Мы ня знаем перашкод,
Не баімся мы ахвяр
І за вольны свой народ
Жыцьцё зложым на аўтар.

Прыпеўка.

Жыве Беларусь! (Менск). 
1943. №4–5

Ðàçüâ³òàíüíå
Словы У. Лойкі, музыка М. Іванова

Ìàðø ìàëàäûõ
Словы А. Чэмера, музыка М. Іванова

апарату. З гэтым пагаджаліся ў Берліне ўсе зацікаўленыя 
дзеячы. Затое пытанне заснавання нацыянальных згур-
таванняў моладзі: беларускай, латышскай, літоўскай, 
украінскай і эстонскай — выклікала ў кіраўнічых колах 
ОМі сумненні і, паводле некаторых нямецкіх даследчы-
каў, ніколі не вырашалася адназначна 19. У розных кра-
інах былі неаднолькавыя ўмовы, на што ўплывала пла-
наванае палітычнае прызначэнне пэўнай тэрыторыі, 
пазіцыя шэфаў мясцовай акупацыйнай адміністрацыі, 
імкненні нацыянальных дзеячаў ды іншае.

Так, у кіраўніцтве ОМі не раз абмяркоўвалася пытан-
не: ці можна дазволіць стварэнне нацыянальных згурта-
ванняў моладзі ў Прыбалтыцы з увагі на планаваную ей-
ную германізацыю і далучэнне да Нямеччыны як ейнай 
будучай правінцыі? I калі генеральныя камісары ў Латвіі 
і Эстоніі дапускалі такую магчымасць пры ўмове спры-
яння такіх арганізацый германізацыйным мэтам, то шэф 

Дзеці беларускіх этнічных немцаў у Смалявічах.

19 Herzog R. Besatzungsverwaltung in den besetzten Ostgebieten… 
S. 10.

адміністрацыі ў Літве Адрыян фон Рэнтэльн не верыў у 
такую магчымасць і паслядоўна адхіляў праекты стварэн-
ня літоўскай арганізацыі моладзі 20. Падобную пазіцыю 
займаў рэйхскамісар Украіны Эрых Кох, які кіраваўся не 
толькі адмоўным палітычным стаўленнем да гэтага пы-
тання, але і спадзяваннем, што задачы мабілізацыі пра-
цоўнай сілы для нямецкай эканомікі выканае гвалтоўна і 
без дапамогі ўкраінскай моладзевай арганізацыі.

Іншыя былі прычыны незацікаўленасці Розенберга 
заснаваннем беларускай арганізацыі. У ягоным ведам-
стве беларусы трактаваліся як найбольш адсталы сялян-
скі народ па гэты бок Урала з слабой нацыянальнай са-
масвядомасцю і тонкай праслойкай інтэлігенцыі. У такіх 
умовах абуджэнне пад нямецкай акупацыяй іхнага на-
цыянальнага жыцця ўяўлялася як цяжкое і маруднае ме-
рапрыемства. Напярэдадні нямецка-савецкай вайны Ро-
зенберг ацэньваў Беларусь не больш як абшар, прыгодны 
для перасялення непажаданага насельніцтва з Прыбал-
тыкі і Польшчы, або як запаведнік прыроды 21. Актывіза-
цыя мясцовага нацыяналізму не бралася пад увагу.

Выглядала на тое, што першыя ўражанні акупантаў 
пацвярджалі песімізм Розенберга. Асабліва істотным 
было ў Беларусі кадравае становішча. Прывезеныя з эмі-
грацыі беларускія кадры былі нешматлікія і ў большасці 
не падрыхтаваныя для выканання даручэнняў акупацый-
ных уладаў. Выключна слабы быў удзел беларусаў у ар-
ганізацыі дапаможнай паліцыі, таму нямецкія вайско-
выя ўлады накіроўвалі ў Беларусь літоўскія, латышскія і 
ўкраінскія паліцэйскія фармаванні, а ў заходніх акругах 
ахвотна давяралі кіраўніцтва мясцовай адміністрацыяй і 
дапаможнай паліцыяй больш дасведчаным палякам.

20 Myllyniemi S. Die Neuordnung der baltischen Länder 1941–1944. 
Zum nationalsozialistischen Inhalt der deutschen Besatzungspolitik. 
Helsinki, 1973. S. 187–190. 
21 Der Prozess gegen Hauptkriegsverbrecher vor dem Internationalen 
Milizärgerichthof Nürnberg. Bd 26. Nürnberg, 1947. S. 547, 617–623.

Мы  Беларусі вольнай арляняты,
Імкнёмся увысь, у сонечны прасьцяг,
Дзе, як арол магутны і крылаты,
Шугае бел-чырвона-белы сьцяг.
Дзе, як арол магутны і крылаты,
Шугае бел-чырвона-белы сьцяг.

Не спачываць, узьвіўшыся да зораў,
Не ў залатым раскошвацца жвіру:
Мы хочам збыць старое наша гора,
Ісьці на бой за маці-Беларусь.
Мы хочам збыць старое наша гора,
Ісьці на бой за маці-Беларусь.

Ня час нам сяньня плакаць, сумнявацца,
Ня нам сьлязьлівіць сьветлы новы дзень:
Мы любім пець, мы любім пасьмяяцца, 
Ніколі мы ня здрадзім ў барацьбе!
Мы любім пець, мы любім пасьмяяцца, 
Ніколі мы ня здрадзім ў барацьбе!

Жыве Беларусь! (Менск). 1943. №2–3

Сяньня сілы маладосьці
сорам дома марнаваць,
трэба шчыльнымі радамі
йсьці Радзіму будаваць.

Гэй, з намі
радамі, 
крок роўна трымай!
Глянь мужна,
пей дружна
і такт адбівай!

Беларусь, краіна наша!
Твае дзеці  юнакі,
для цябе жывем і служым,
мы твае будаўнікі.

Гэй, з намі
радамі,
наперад сталь-грудзь!
Хай рвецца,
нясецца:
«Жыве Беларусь!»

Жыве Беларусь! (Менск). 1943. 
№2–3

Ìàðø àðëÿíÿòà¢
Словы М. Кавыля, музыка М. Шчаглова

Сярод беларускіх дзеячаў, якія спадзяваліся на пад-
трымку нямецкімі ўладамі іхных нацыянальна-дзяржаў-
ных імкненняў, запанавала расчараванне. Адны лічылі, 
што немцы не давяраюць беларусам і фаварызуюць па-
лякаў і літоўцаў, іншыя самакрытычна прызнавалі сваю 
няздольнасць стварыць нацыянальнае самакіраванне 
нават у тых сціплых рамках, якія дапускаліся акупантамі. 
Нярэдка пачуццё непаўнацэннасці перапляталася з бяз-
раднасцю, што спрыяла пашырэнню настрояў пасіўнасці 
і адмаўлення ад грамадскай дзейнасці.

Гэтае становішча імкнуўся змяніць генеральны камісар 
Вільгельм Кубэ, які з верасня 1941 г. кіраваў перададзенай 
цывільным уладам часткай Беларусі: акругі Баранавічы, 
Вілейка, Ганцавічы, Глыбокае, Ліда, Мінск, Наваградак, 
Слонім, Слуцк, частка Барысаўскай акругі. Маючы шмат-
гадовы досвед працы з моладдзю ў Нямеччыне, ён добра 
разумеў значэнне моладзевай арганізацыі для актывіза-
цыі беларускага нацыяналізму, якая насуперак поглядам 
берлінскіх чыноўнікаў была асноўнай канцэпцыяй ягонай 
палітыкі. Таму, акрамя прапагандысцкіх заклікаў да су-
працоўніцтва і патэтычных лозунгаў кшталту «Беларусь 
для беларусаў» ды іншых, канкрэтным кірункам дзейнасці 
Кубэ ў гэтай галіне было аднаўленне беларускага школьні-
цтва для дзяцей ва ўзросце ад сямі да чатырнаццаці гадоў.

Паводле розных крыніц, у 1941/1942 навучальным го-
дзе ў Генеральнай акрузе Беларусь працавала 3–3,5 ты-
сячы школаў. Праўда, большую іхную частку складалі 
пачатковыя чатырохкласныя школы, малалетнія наву-
чэнцы якіх наўрад ці маглі быць кандыдатамі ў моладзе-
вую арганізацыю. У гэтым навучальным годзе поўных ся-
мігодак было няшмат, яшчэ не працавалі сярэднія шко-
лы. Такім чынам, пераважная частка моладзі ва ўзрос це 
больш за дзесяць гадоў заставалася па-за школай. Ста-
рэйшыя часта прызываліся ўладамі на працу ў Нямеччы-
ну або ішлі ў лес, да партызанаў.

З гэтай прычыны ўжо з восені 1941 г. Кубэ рэкамен-
даваў акруговым камісарам падтрымліваць ініцыятывы 

настаўнікаў і дзеячаў Беларускай народнай самапомачы 
(БНС) у галіне працы з моладдзю. Там, дзе былі адпаведныя 
ўмовы, пры школах і народных дамах ствараліся гурткі ма-
стацкай самадзейнасці, якія ладзілі публічныя пастаноўкі. 
Няшмат вядома пра іхную колькасць і дзейнасць — скупыя 
звесткі захаваліся ў літаратуры пра іхнае існаванне ў Мін-
ску, Крайску (сёння Лагойскі раён Мінскай вобласці), Ві-
лейцы, Глыбокім, Баранавічах ды іншых мясцовасцях, ад-
нак не былі яны «несанкцыянаванымі арганізацыямі», як 
часам сцвярджаецца 22. Пра тое, што не было ў гэтай галіне 
ніякай нелегальшчыны, пераконвае справаздача акруго-
вага камісара ў Глыбокім Паўля Гахмана, пад патранатам 
якога ўжо з восені 1941 г. дзейнічаў моладзевы гурток 23. 
Усе гэтыя гурткі працавалі адасоблена, не мелі адзінага кі-
раўніцтва, аднак у меру сціплых магчымасцяў выконвалі 
патрыятычныя культурна-асветныя задачы. Кубэ спрыяў 
працы з моладдзю і не раз выступаў з пастулатам стварэн-
ня адзінай афіцыйнай агульнакраёвай арганізацыі, на што, 
аднак, была неабходная згода Розенберга.

Аднак Розенберг і надалей выказваў сваю незацікаўле-
насць, якую падмацоўвалі антыпатыя да Кубэ і данясенні з 
Беларусі. 10 лютага 1942 г. ягоны супрацоўнік у Мінску Гу-
земан выклаў у справаздачы выключна адмоўную харак-
тарыстыку беларускай моладзі. «Найбольш небяспечная 
моладзь ва ўзросце ад 17 да 21 года, — пісаў Гуземан. — 
Яна амаль на 100 % заражаная камуністычнай ідэалогі-
яй і павінна быць выкраслена з ліку жывых. Было б вялі-
кай памылкай аб’яднаць яе ў арганізацыі — такім чынам 
мы выхоўвалі б толькі банду змоўшчыкаў» 24. Наўрад ці 
магла быць лепшай рэкамендацыя што да СБМ.

22 Юрэвіч Л. Вырваныя бачыны… С. 135.
23 [Пасляэвакуацыйная справаздача акруговага камісара ў Глыбо-
кім Паўля Гахмана ад 16 жніўня 1944 г.]. Archiwum Akt Nowych w 
Warszawie (AAN). Mikrofilmy aleksandryjskie. Т-454. Rolkа 102/309.
24 Gerlach C. Kalkulierte Morde. Die deutsche Wirtschaftsund Vernich-
tungspolitik in Weissrussland 1941 bis 1944. Hamburg, 1999. S. 1083.

Ãýé, ç íàì³ ðàäàì³ (þíàöêàÿ ïåñüíÿ)
Словы М. Ганько, музыка А. Камароўскага

Як шырока і далёка
беларуская зямля, 
заклікае вёску, горад
кліч магутны юнака:

Гэй, з намі
радамі,
юначка, юнак!
Бяры ты,
насі ты
сяброўскі наш знак!

Ó ãóø÷àðàõ
Словы Н. Арсеньневай, музыка М. Шчаглова

У гушчарах, затканых імглою,
Шэрым змрокам, на золку ў зару
Ахвяруем Табе мы сабою
Кожны дзень, кожны час, Беларусь!
Ахвяруем Табе мы сабою
Кожны дзень, кожны час, Беларусь!

І няма ў сэрцах жалю ці страху,
Мы адвагай жаўнерскай гарым, 
Не маскаль-бальшавік і ня ляхі,
Але Ты нас вядзеш да зары!
Не маскаль-бальшавік і ня ляхі,
Але Ты нас вядзеш да зары!

Хмараў дым над галовамі тае,
Вецер дыхае мятай, быльлём.
Беларусь, Беларусь залатая,
За Цябе, за Цябе мы ідзём!
Беларусь, Беларусь залатая,
За Цябе, за Цябе мы ідзём

Жыве Беларусь! (Менск). 1944. № 7

Нацыяналізм прыбалтыйскай і ўяўны бальшавізм бе-
ларускай моладзі лічыліся Розенбергам аднолькава не-
бяспечнымі для нямецкіх інтарэсаў, што адштурхоўвала 
яго ад разгляду і ўхвалення пастулатаў заснавання на-
цыянальных саюзаў моладзі на гэтых тэрыторыях. Праў-
да, дэкрэтамі ад 16 траўня і 3 чэрвеня 1942 г. ён дазволіў 
стварыць аддзелы моладзі ў прыбалтыйскіх генеральных 
камісарыятах, аднак на той час іхным заданнем была ар-
ганізацыя працы з нямецкай моладдзю ў гэтым рэгіёне. 
У Мінску ж аддзел моладзі пакуль што не ствараўся, а апе-
ка над невялікай групай юных немцаў была давераная 
службоўцу Генеральнага камісарыята 25.

Адзінай сферай супрацоўніцтва з беларускімі эміг-
ранцкімі дзеячамі, якую ў той час дазваляў Розенберг, 
была падрыхтоўка для акупацыйных устаноў у Белару-
сі групы прапагандыстаў і перакладчыкаў беларускай 

Прапагандысцкія плакаты СБМ.

25 Herzog R. Besatzungsverwaltung in den besetzten Ostgebieten… 
S. 21.



26 ËÞÄÇ² ÑÁÌ 199Дадатак | Мастацкія формы патрыятычнага выхавання 

нацыянальнасці з ліку савецкіх ваеннапалонных. Пры 
канцы лета 1941 г., пасля атрымання згоды галоўнага ка-
мандавання Вермахта, ён даручыў гэтую справу лідэру 
беларускіх нацыянал-сацыялістаў Фабіяну Акінчыцу, які 
яе ажыццявіў сумесна са сваімі аднадумцамі: Аляксанд-
рам Крытам, Генрыкам Барановічам, Васілём Камароў-
скім. Відаць, у адказ на запыт Гітлера, занепакоенага та-
кім супрацоўніцтвам, 18 чэрвеня 1942 г. Розенберг пісаў 
шэфу рэйхсканцылярыі Гансу Ламерсу, што па-за гэтай 
справай ягонае міністэрства «ніколі не абмяркоўвала 
з эмігрантамі ці эмігранцкімі арганізацыямі палітыч-
ных пытанняў» 26. Да іхнага ліку адносілася пытанне на-
цыянальных згуртаванняў моладзі, якое для Розенберга 
было «выключна важнай палітычнай справай» 27.

: : :

Як супрацоўнік дзвюх устаноў — ОМі і Дзяржаўнага 
кіраўніцтва моладзі — Нікель у сваёй дзейнасці мусіў кі-
равацца пазіцыяй абодвух шэфаў: Розенберга і Аксмана. 
Аднак іхныя погляды наконт арганізацыі нацыянальных 
згуртаванняў моладзі на Усходзе часта не супадалі. А па-
колькі абодва былі роўнымі ў чыноўніцкай іерархіі і пад-
парадкоўваліся толькі Гітлеру, яны не мелі права даваць 
узаемныя службовыя даручэнні.

У адрозненне ад недаверлівага Розенберга, Аксман 
быў больш адкрыты да супрацоўніцтва з моладдзю ін-
шых краін. Нягледзячы на супрацьдзеянне розных ня-
мецкіх вышэйшых устаноў, з 1938 г. Аксман, Шырах 
з падначаленымі ім кіраўнікамі Гітлер-югенда развівалі 
канцэпцыю міжнароднага саюза фашысцкіх і блізкіх да 

26 [Ліст Розенберга да Ламерса ад 18 чэрвеня 1942]. AAN. Mikrofil-
my aleksandryjskie. Т-454. Rolkа 86/815.
27 Myllyniemi S. Die Neuordnung der baltischen Länder 1941–1944… 
S. 189.

Áåëàðóñü, íàøà Ìàö³-Êðà³íà
Словы Н. Арсеньневай, музыка М. Шчаглова

Беларусь, наша Маці-Краіна,
Ты з нас моцных зрабіла людзей.
Не загінулі мы і ня зьгінем,
Пакуль ты нас наперад вядзеш.

Пастаім за Цябе, як асілкі,
Нашы сэрцы палаюць агнём,
Дружна, моцна за лёс Твой расьцьвілы
Супроць Чорнае Моцы мы йдзём!

Не шкада нам жыцьця маладога,
Не шкада нам гарачай крыві,
Абы толькі праменнай дарогай
Крочыў горда народ наш жывы.

Прысягаем Табе мы сягоньня,
Што пакуль хоць адзін з нас жыве,
Нашай слаўнай Крывіцкай Пагоні
Мы ня зганьбім, мы ўславім яе!

Юнацкі спеўнік. Менск, 1943

Áåëàðóñü ïåðàäóñ³ì (ã³ìí ÑÁÌ)
Словы і музыка А. Стэповіча

Беларусь, хай слова гэта будзіць новы дух між нас.
Нам дабро яе — во мэта і найвышшы нам паказ!
Ні сьляза, ані стагнаньне, ні пакора, ані страх,
Толькі праца і змаганьне — гэта наш да мэты шлях.

Беларусі сын ніколі
Не зрачэцца сваіх праў.
Знойдзе дужасьці даволі,
Каб нявольнікам ня стаў.

Дык ці ў шчасьця дзень пагодны,
Ці у буры дні благім
Знайма першы кліч народны:
Беларусь перадусім.

Юнацкі спеўнік. Менск, 1943

фашызму згуртаванняў моладзі. У выніку іхных ініцыя-
тыў 14 верасня 1942 г. на кангрэсе ў Вене, у якім удзель-
нічала каля трохсот кіраўнікоў моладзі з 14 краін, у тым 
ліку трох славянскіх: Балгарыя, Славакія і Харватыя  
быў заснаваны Саюз еўрапейскай моладзі. Узначалілі 
яго два прэзідэнты: Артур Аксман і італьянец Альда Ві-
тусоні 28.

Гэтая падзея ўмацавала пазіцыю Дзяржаўнага кіраў-
ніцтва моладзі і пераканала берлінскія кіраўнічыя колы 
ў мэтазгоднасці і паспяховасці ягоных дзеянняў. У хо-
дзе падрыхтоўкі да Венскага кангрэса Аксман усё больш 
цікавіўся запачаткаваннем дзейнасці нацыянальных 
згуртаванняў моладзі ў Прыбалтыцы і Беларусі і іхным 
уключэннем у еўрапейскую супольнасць 29. Пры тым ён 
не падзяляў дагматызму Розенберга і лічыў неабгрунта-
ванай ягоную празмерную асцярожнасць. Так, Аксман 
сумняваўся ў дакладнасці звестак наконт бальшавізацыі 
беларускай моладзі, імкнуўся даказаць іхную беспадстаў-
насць і тым самым адкрыць шлях да пагаднення з кіраў-
ніцтвам ОМі.

Паводле даручэння Аксмана, пытанне мусіў высвет-
ліць Нікель у рамках узначаленага ім аддзела моладзевай 
працы на Усходзе, створанага дзеля гэтай мэты ў Дзяр-
жаўным кіраўніцтве моладзі. Гэтая службовая пазіцыя 
дазваляла яму дзейнічаць незалежна ад указанняў Розен-
берга, наладзіць супрацоўніцтва з беларусамі, вывучаць 
іхныя погляды і прапановы. Летам 1942 г. Нікель усталя-
ваў кантакт з Фабіянам Акінчыцам, які з 1939 г. пражываў 
у Берліне, дзе імкнуўся атрымаць дазвол нямецкіх уладаў 
на стварэнне арганізацыі для перавыхавання беларускай 

28 Buddrus M. Totale Erziehung für den totalen Krieg. Hitlerjugend und 
nationalsozialistische Jugendpolitik. München, 2003. S. 787.
29 Ha гэта паказвае запрашэнне на Венскі кангрэс прадстаўні-
коў латышскай і эстонскай моладзі Аляксандра Матэаса і Густа-
ва Калькуна, якія пакуль што ўдзельнічалі ў складзе нямецкай 
дэлегацыі: Buddrus M. Totale Erziehung für den totalen Krieg… 
S. 792.

моладзі на прынцыпах нацыянал-сацыялістычнай ідэа-
логіі 30.

Чакаючы спрыяльнай кан’юнктуры, Акінчыц не бяз-
дзейнічаў, ён рыхтаваў кіраўнікоў для будучай арганіза-
цыі моладзі, прывіваў ім сваю беларускую стратэгію  
і пранямецкую тактыку. Адным з першых ягоных су-
працоўнікаў стаў вызвалены яшчэ ў кастрычніку 1940 г. 
з лагера польскіх ваеннапалонных малады настаўнік 
з Ашмяншчыны Генрык Барановіч, антыбальшавіцкае 
стаўленне і досвед працы з моладдзю якога кваліфікава-
ліся Акінчыцам як перадумовы ягонай кіраўнічай ролі 
ў беларускай моладзевай арганізацыі. З гэтай прычы-
ны ён рэкамендаваў Нікелю кандыдатуру Барановіча як 
кансультанта ў пытаннях беларускай моладзі. Такім чы-
нам, запачаткаванае супрацоўніцтва Нікеля з Баранові-
чам, відаць, пасавала абодвум і працягвалася фактычна 
да капітуляцыі Нямеччыны.

У сваіх дачыненнях з Нікелем Акінчыц і Барановіч ім-
кнуліся пераканаць нямецкага чыноўніка ў беспадстаўна-
сці стэрэатыпаў што да бальшавізацыі беларускай моладзі. 
Хоць, наколькі вядома, не захавалася архіўная дакумента-
цыя пра гэтыя размовы, аднак няцяжка ўявіць іхны змест. 
У прыватнасці, Акінчыц з Барановічам маглі паспяхова пе-
раканаць Нікеля ў тым, што погляды пра камуністычную 
«заражанасць» моладзі не тычыліся пераважнай часткі 
(каля 80 %) тэрыторыі Генеральнай акругі Беларусь, якая 
была далучаная да БССР толькі ўвосень 1939 г. Па-другое, 
пры адпаведным стаўленні акупацыйных уладаў няцяж-
ка перавыхаваць і ўсходнебеларускіх камсамольцаў, што 
засведчыў досвед працы з савецкімі ваеннапалоннымі. 
У сваю чаргу, паслядоўная прапаганда нацыянальнай 

30 Шырэй пра Акінчыца гл.: Вапа Я. Фабіян Акінчыц і ягоны лёс 
// Ніва (Беласток). 19 верасня – 10 кастрычніка 1993. № 38–41; 
Туронак Ю. Фабіян Акінчыц — правадыр беларускіх нацыянал-са-
цыялістаў // Беларускі Гістарычны Агляд (Менск). Том 10. Сшытак 
1–2 (18–19). Снежань 2003. C. 145–161.

Алесь Змагар

Äàðàãàÿ, íÿ ïëà÷

Прысьвячаю Ані — сяброўцы СБМ

Чырванеўся ўсход,
Край гарэў у барацьбе,
Люд няшчасны крывавіўся, гінуў…
Ледзь шаснаццаты год
Прамінуў у цябе,
Пакідала ты родну айчыну.

Навакола кусты,
Луг, загоны і сад,
Дарагія ўспаміны аб клёнах…
I заплакала ты
Ды пайшла ля прысад
З болем сэрца ад крыўды праклёнаў.

Заімшэлася золь.
Сумна ў далеч глядзіш:
Як сустрэнуць чужацкія людзі?
Але ў думках скрозь боль
Эс-Бэ-Эмаўскі крыж
Упрыгожваў дзявочыя грудзі.

I ўсміхнулася ты,
Прашаптала «бывай!»
Ды махнула рукою скрозь сьлёзы
На бор цёмны, густы,
На палеткі, ручай,
На садок, на таполі, бярозы.

Дарагая, ня плач,
На лёс не наракай,
Прыйдзе час і скрыжуе дарогі,
З дымам зьнікне палач,
I мы вернемся ў Край
На змагарным шляху перамогі.

Беларуская Думка (Нью-Ёрк– 
Саўт-Рывэр). 1961. № 2

 А знак?
  Пагоня, гордасьць наша, 
  князёўская,
   крывіцкая, 
то сьветлы ў будучыню шлях!

 Што прысягнуў ты, мой юнача?
  Аж да магілы верным быць!
 Каму?
  Краіне-Маці нашай:
  яе я век
   на ганьбу, зьдзек
ня дам, бо ў путах  лепш ня жыць!

 У што ты верыш, мой юнача?
  Што несьмяротны мой народ!
 А ты?
  Як лёс ісьці мне скажа
  героем стаць,
   і шкадаваць
жыцьця ня буду за народ!

Жыве Беларусь! (Менск). 1943. 
Студзень. № 7

ідэалогіі мінімізавала б уплыў камуністычнага падполля 
на моладзь, паспрыяўшы ейнай актывізацыі ў змаганні з 
савецкай партызаншчынай.

Выказванні беларускіх кансультантаў, якія супада-
лі з поглядамі Кубэ і некаторых іншых кампетэнтных 
службоўцаў, развейвалі сумненні Нікеля, які хутка стаў 
прыхільнікам заснавання арганізацыі беларускай мола-
дзі. Як пісаў пасля вайны ягоны супрацоўнік у ОМі Петэр 
Кляйст, «дзякуючы некалькім нагодам Нікель зразумеў 
фальшывасць сцверджання пра бальшавіцкую «зара-
жанасць» моладзі ў Савецкім Саюзе. Выявілася, што 
не толькі тонкая праслойка старых людзей, што па-
малу адміралі, адкідае бальшавіцкую сістэму ў параў-
нанні з іхным ранейшым жыццём, але і маладыя людзі, 
нягледзячы на няспынны ўплыў савецкай прапаганды 
і адсутнасць любой магчымасці параўнання, зусім не 
былі фанатычным авангардам у барацьбе за новыя 
ідэі. Часта дастатковым было адно шчырае чалаве-
чае слова, каб камсамольцы вызваліліся з вымушанага 

Прапагандысцкі плакат СБМ.

дагма тызму і, пры іх адкрытасці на ўсё новае, даходзі-
лі да ўласнага мыслення» 31.

Выхаванне нацыянальна актыўнай, прыязнай да Ня-
меччыны беларускай моладзі Нікель лічыў важнай зада-
чай — такая моладзь, вызваленая з расійска-савецкай і 
польскай ідэйнай залежнасці, спрыяла б умацаванню 
ў час вайны антыпартызанскіх настрояў, а ў паваеннай 
перспектыве была б надзейным чыннікам беларуска-ня-
мецкага супрацоўніцтва. Гэта былі ўхваленыя Нікелем 
вядомыя ідэі Акінчыца, якія прадвызначылі стварэнне 
Саюза беларускай моладзі. У Берліне было нямала пра-
ціўнікаў такога праекта, аднак, як успамінаў Кляйст, Ні-
кель паслядоўна яго ажыццяўляў «насуперак усім зага-
дам і вызначэнням» 32. Падтрымлівала яго Дзяржаўнае 
кіраўніцтва моладзі, якое праект СБМ трактавала як экс-
перымент і мадэль для іншых, апрача Прыбалтыкі, аку-
паваных савецкіх тэрыторый 33.

Важным крокам у гэтым кірунку было заснаванне 
аддзела моладзі ў Генеральным камісарыяце ў Мінску. 
Пасля дэкрэтаў Розенберга ад 16 траўня і 3 чэрвеня 1942 г. 
гэтае пытанне заставалася адкрытым і, як сведчыць да-
ступная дакументацыя, наўрад ці калі-небудзь было ім 
вырашана. Напрыканцы 1942 г. заняўся ім Нікель, які, 
напэўна, пры маўклівай згодзе Розенберга прызначыў 
свайго падначаленага банфюрэра Вільгельма Шульца 
кіраўніком аддзела моладзі ў Мінску. Шульц прыбыў у 
Мінск пад канец снежня 1942 г. ці на пачатку студзеня 
1943 г., дзе быў ухвалены генеральным камісарам Кубэ. 
Аднак мясцовыя нямецкія службоўцы прынялі яго ха-
лодна, а некаторыя раілі наогул не кранаць пытання 
арганізацыі беларускай моладзі. «Па-першае, — заяў-
лялі яны, — гэтая моладзь не адчувае патрэбы арга-
нізавацца, і па другое — з нямецкага боку не маем на 

31 Kleist P. Zwischen Hitler und Stalin 1939–1945… S. 173–174.
32 Тамсама.
33 Buddrus M. Totale Erziehung für den totalen Krieg… S. 839.

В. Аганёк

Âûçíàíüíå

 Скажы мне, хто ты, мой юнача?
  Я Беларусі-Маці сын.
 Які твой край?
  Радзіма наша
  вялікая,
   багатая
й прыгожая, як вокам кінь!

 А дзе яна, скажы, юнача?
  Ад Беластоку па Смаленск.
 Дзе дома ты?
  Дзе мова наша
  красуецца
   і чуецца
ад вёсак  па сталіцу Менск!

 Каго кахаеш, мой юнача?
  Найбольш кахаю свой народ.
 Чаму?
  Па ім душа мне плача,
  а плачу я,
   як бачу я,
што ў путах з роду ён у род!..

 Што ж мусіш знаць ты, мой юнача?
  Што працаваць, змагацца трэ’!
 За што?
  За будучыню нашу,
  Свабодную
   й пагодную!
Перамагу  бо моц у мне!

 Які штандар твой, мой юнача?
  То бел-чырвона-белы сьцяг.

— «Дарагая Матуля-Краіна!
Ты устанеш, ты ўстанеш, каб жыць!
З-пад асьнежаных горных вяршыняў
Юнака прывітаньне прыймі!

Беларусь — наша казка-быліна,
Беларусь — наша шчасьце-жыцьцё,
Вер, што прыйдзе калісьці хвіліна,
І прыгорнеш нас горача зноў!

Нас ня зломіць ніхто і ніколі!
Нас ніколі ніхто не сагне.
І ня будзе таптаць ужо болей
Вораг роднай зямелькі Тваей!..

Ты на бой павядзеш нас крывавы:
Для Цябе аддамо мы усё!
Ты — краіна сузорнае славы,
Беларусь — наша шчасьце, жыцьцё!..»

Зашумеў буйна вецер крылаты, —
Ад скалы да скалы пралятаў,
Над радамі хлапцоў і дзяўчатаў
Словы вернай прысягі шаптаў…

Малады змагар (Бэрлін). 1944. № 3

тое ніякага інтарэсу» 34. Новапрызначанаму кіраўніку 
заставалася даследаваць існае становішча, заняцца не-
вялікай групай нямецкіх дзяцей у Смалявічах і чакаць 
указанняў Нікеля. На ўсе іхныя дзеянні клаўся цень па-
ражэння пад Сталінградам і эскалацыя партызанскай 
вайны ў Беларусі.

Але і Нікель ня шмат што мог паведаміць Шульцу. 
Пад канец 1942 г. ён прыняў у аддзел моладзі ОМі Ба-
рановіча, і з таго часу абодва рыхтавалі дакументацыю, 
якая мусіла пераканаць кіраўніцтва міністэрства ў мэта-
згоднасці і нават неабходнасці заснавання СБМ. На ролю 
Барановіча паказвае архіўная запіска Нікеля ад 19 краса-
віка 1943 г. пад назовам «Саюз беларускай моладзі», пад-
рыхтаваная для даклада кіраўніцтву міністэрства. Нікель 
рэзюмаваў аргументы на карысць стварэння СБМ, ад-
значаючы: «Статут СБМ падрыхтаваў адзін беларус, 
які, па-мойму, адпаведны для ажыццяўлення задач [гэ-
тай арганізацыі]. Акрамя таго, ён мае неабходнае для 
кіраўніка моладзі жаданне і разуменне патрэбы і пра-
вільнасці сваёй працы». Пры гэтым Нікель падкрэсліваў 
ягонае добрае веданне псіхалогіі моладзі і ейны «беспа-
мылковы інстынктыўны давер да яго» 35. Відаць, такая 
рэкамендацыя павінна была паспрыяць прызначэнню 
Барановіча кіраўніком СБМ.

Аднак Барановіч гэтай мэты не дасягнуў, і то праз 
сваю неабачлівасць. Ён  ідэйны паплечнік Акінчыца  
падтрымліваў змаганне супраць старшыні Беларускай 
народнай самапомачы Івана Ермачэнкі — блізкага су-
працоўніка і пратэжэ генеральнага камісара Вільгельма 
Кубэ. 11 лютага 1943 г. Барановіч пісаў Міхасю Ганьку, на 
той час супрацоўніку Генеральнага камісарыята, пра тое, 

34 Праект выступлення Вільгельма Шульца ад 7 красавіка 1943 г. на 
нарадзе прадстаўнікоў акупацыйнай адміністрацыі ў Мінску (8–10 
красавіка 1943 г.). НАРБ. Фонд 391. Воп. 1. Спр. 98. Арк. 10.
35 Das Weissruthenische Jugendwerk (WJW). ААN. Mikrofilmy aleksan-
dryjskie. T-451. Rolkа 23/465–469.

што неўзабаве прыедзе з Акінчыцам і чарговай групай 
прапагандыстаў у Мінск, ды настаўляў супраць Ермачэнкі 
і ягонай БНСаўскай каманды: «Аб тым, што датычыць 
клікі Ермачэнкі (створанай толькі ў Беларусі), будзем з 
Вамі гаварыць у Мінску. Сёння магу Вам сказаць толькі 
адно: Вы будзеце здзіўлены рознаму — ёсць на тое пад-
става. Усё ж Вы не можаце ўявіць, што людзі, якія ім-
кнуцца паказаць сябе вонкава надзейнымі і лаяльнымі 
да Нямеччыны і беларускай справы, якія разам з намі 
маршыруюць і скандуюць, вельмі часта з’яўляюцца най-
менш паўнацэннымі, лгунамі, вераломнымі і агіднымі 
суб’ектамі, нягоднікамі, нават свіннямі. Узнікае пы-
танне, чаму і як доўга такія анучы будуць засмечваць 
святую зямлю? […] Калі мы прыедзем у Мінск, узарвец-
ца бомба — у гэтым некаторыя паночкі могуць не су-
мнявацца. I абсалютна ўпэўнены, што ваўкоў у авечай 
скуры паразяць прызначаныя ім асколкі» 36.

Невядома, ці словы Барановіча пра бомбу і асколкі 
мелі на ўвазе планаваны групай Акінчыца замах на жыц-
цё Ермачэнкі, ці нейкую акцыю, якая давяла б яго да па-
літычнай гібелі. Так ці гэтак, Акінчыц і ягоныя гадунцы 
рыхтавалі расправу з кіраўніцтвам БНС. Аднак справы 
пайшлі інакш. Ліст Барановіча да Ганько наўрад ці дай-
шоў да адрасата — яго нечакана перахапілі службоўцы 
Генеральнага камісарыята і перадалі Кубэ. 23 лютага 1943 г. 
ён з абурэннем паведаміў Розенбергу пра паводзіны Ба-
рановіча ды адначасова звінаваціў Ганько ў «падрыўной 
дзейнасці» і нават хацеў яго арыштаваць 37. У выніку пад 
канец лютага 1943 г. ні Барановіч, ні Ганько не маглі 
спадзявацца на прыхільнасць генеральнага камісара, ад 
якога ў значнай меры залежала прызначэнне кіраўніка 
СБМ. Аднак ужо ў красавіку Кубэ схіляўся да прызначэн-

36 [Ліст Барановіча да Ганько ад 11 лютага 1943 г.]. ААN. Mikrofilmy 
aleksandryjskie. Т-454. Rolkа 39/1055.
37 [Ліст Кубэ да Розенберга ад 23 лютага 1943 г.]. ААN. Mikrofilmy 
aleksandryjskie. Т-454. Rolkа 39/1053.

Галіна Бузук

Íà ïàìÿòêó ñóïîëüíûõ 
õâ³ë³í ó Ìàëüöå

Між альпійскіх вяршыняў,
Дзе губляюцца ў хмарах сьнягі,
Над далінай, над Мальтаю сіняй
Узьвіваецца сьцяг дарагі.

Горды вецер раздольна і сьмела
Марш юнацкі далёка імчыць —
Палатнінаю бел-чырвона-белай
У крыштальным паветры шуршыць.

І у грохат і шум вадападу
Уплятаецца воклік, прывет,
І ляціць па-над гор калюмнадай:
«Беларусь хай жыве, — хай жыве!»

І нясецца над скаламі, борам:
«За Цябе, за Цябе мы ідзём!»
Моцна б’ецца пад шэрым мундзерам
Сэрца, п’янае шчасьця віном…

Ад далёкай і любай Радзімы,
Ад узгоркаў, ад руні палёў,
І ад Нёмана шопатаў сініх,
Ад засыпаных сонцам шляхоў,

Ад усьпененых вішняў і грушаў,
І ад кожнае межы прывет
Гэтак сэрцы спаіў, узварушыў,
Столькі песьняў чароўных напеў.

Што, здаецца, душа ня стрывае,
Перапоўнена радасьцю зноў.
Аж пад тыя сьнягі зашугае
Палкім гімнам нястрыманых слоў:

А. Якубовіч

Çàêë³ê

Хто хоча змагацца за нашы ідэі,
ісьці тэй дарогай, якой мы ідзем, —
няхай з шчырым сэрцам і поўны надзеі
ўступае ў рады СБМ!

Гэй, з намі да волі, да лепшага заўтра,
і верце, што хутка дайдзем,
што згіне няпраўда, што жыць будзе праўда,
што зможа ўсё СБМ!

Наперад! Наперад! Дарогай адзінай
бяз страху ўсе мы пайдзём.
Гуртуймася дружна ў моцна любімай
адзінай сям’і СБМ!

Жыве Беларусь! (Менск). 1944. № 7

ня Ганько. Невядома, што паўплывала на змену ягонага 
стаўлення: ці Ганько змог неяк апраўдацца, ці пасля дэ-
партацыі Ермачэнкі з Мінска ў Прагу пытанне такога ці 
іншыага стаўлення да яго было ўжо беспрадметным.

Аднак гэтыя персанальныя канфлікты ў Мінску не 
мелі істотнага значэння для дзеянняў Нікеля ў Берліне. 
Ягоная прабіўная сіла залежала выключна ад важка-
сці аргументаў, якімі абгрунтоўваўся СБМаўскі праект. 
Апрацаваныя ў ягоным аддзеле матэрыялы 38 мусілі пе-
раканаўча паказаць перш за ўсё карысць, якую атрымае 
Нямеччына ад дзейнасці беларускай арганізацыі. Таму 
акцэнтавалася ўвага на неабходнасці выхавання беларус-
кай моладзі ў нацыянальным духу, што спрыяла б уклю-
чэнню яе ў антыпартызанскае змаганне. Іншай выключ-
на важнай задачай СБМ, якая выдавалася за найбольш 
здзяйсняльную, была меркаваная вярбоўка дваццаці ты-
сяч юнакоў і дзесяці тысяч юначак на працу ў Нямеччы-
ну, што таксама паспрыяла б змяншэнню прытоку мола-
дзі ў партызанскія атрады 39.

У сувязі з гэтым мерапрыемствам прадугледжвалася 
асаблівая структура арганізацыі, зафіксаваная ў раздзеле 
«Агульныя вызначэнні» праектаванага статута наступ-
ным чынам:

Дзейнасць Саюза беларускай моладзі ажыццяўляецца 
ў дзвюх ягоных аператыўных групах — «Беларусь» і «Ня-
меччына». Да першай належаць сябры СБМ, якія жывуць 
у Беларусі, а да другой — якія працуюць у Нямеччыне.

38 Асноўным дакументам была дакладная запіска аддзела моладзі 
ОMі (1.9) Das Weissruthenische Jugendwerk (WJW) aд 19.04.1943, да 
якой былі дабаўлены чатыры тэксты: Satzurrgen der Jugendorga-
nisation «Weissruthenisches Jugendwerk», Zusatzbestimmungen zur 
Organisation des WJW Einsatzgruppe Deutschland, Land und Leute in 
Weissruthenien, Die Lage der Jugend in Weissruthenien. AAN. Mikro-
filmy aleksandryjskie. Т-454. Rolkа 23/442–469. ЕАР 99/62.
39 Zusatzbestimmungen zur Organisation des WJW Eisatzgruppe 
Deutschland. AAN. Mikrofilmy aleksandryjskie. Т-454. Rolkа 23/442–
469. ЕАР 99/62.

Адной з найважнейшых задач СБМ з’яўляецца ўключэнне 
беларускіх юнакоў і юначак у аператыўную групу «Ня-
меччына». Гэта дазволіць моладзі ўдзельнічаць у змаганні 
з бальшавізмам, развіваць пачуцці сяброўства, удзячнасці 
і нераздзельнасці лёсаў беларускага народу і Вяліканямеч-
чыны, а таксама падрыхтавацца да пасляваеннай адбудо-
вы бацькаўшчыны. У асобных выпадках для сяброў апера-
тыўнай групы «Нямеччына» будуць выдадзеныя спецыяль-
ныя вызначэнні 40.

Асноўныя пытанні арганізацыі і дзейнасці планаванай 
аператыўнай групы «Нямеччына» падрабязна выклада-
ліся ў дакуменце «Дадатковыя палажэнні па арганізацыі 
СБМ», ухваленым упаўнаважаным па выкарыстанні ра-
бочай сілы Фрыцам Заўкелем. «Палажэнні» пацвярджалі 
прынцып добраахвотнасці вярбоўкі моладзі, вызначалі 
парадак ейнага паступлення, падрыхтоўкі і транспарта-
вання, умовы працы і размяшчэння. Так, прадугледжвала-
ся канцэнтрацыя моладзі ў акругах Магдэбург і Цюрынгія, 
арганізацыя ў кожным лагеры ячэек СБМ, акрэслівалася 
адказнасць беларускіх кіраўнікоў моладзі за выхаванне, 
дысцыпліну і парадак у лагеры. Агульнае кіраўніцтва да-
ручалася ўпаўнаважанаму Працоўнай групы «Нямеччы-
на», які на прапанову шэфа Кіраўнічага штаба СБМ паві-
нен быў прызначацца генеральным камісарам Беларусі 41.

Вясной 1943 г. службоўцы аддзела моладзі ОМі звяр-
нуліся да дырэкцыі авіяцыйнай фірмы «Юнкерс» у гора-
дзе Дэсаў з прапановай заключыць дагавор аб накіраван-
ні на вучобу і працу на заводах фірмы тысячы беларус-
кіх юнакоў. Для абмеркавання гэтага пытання быў пад-
рыхтаваны праект пагаднення паміж інспектарам СБМ 

40 Satzungen der Jugendorganisation «Weissruthenisches Jugend-
werk». AAN. Mikrofilmy aleksandryjskie. Т-454. Rolkа 23/442–469. 
ЕАР 99/62.
41 Zusatzbestimmungen zur Organisation des WJW Eisatzgruppe 
Deutschland. AAN. Mikrofilmy aleksandryjskie. Т-454. Rolkа 23/442–
469. ЕАР 99/62.

Галіна Бузук

Ñÿáðîì ïà äóìöû

Шчэ ня позна — шлях прад намі!
Пачалі мы толькі жыць!
Дык хай гордымі клічамі
Кожны наш загон гучыць!

Гнуцца к долу прад усімі,
Лізаць рукі ўсім тым,
Што над хатамі тваімі
Кроў ліюць, агонь і дым —

Не, ня трэба больш! Хапае
Гора, плачу, стогнаў, сьлёз!
Ці ж ты сілы ўжо ня маеш,
Ты, што ў буры, віхры рос?!

Ты, што горды быў, як сокал,
Сьмела мерыў земляў даль,
Бяз жыцьця глядзіш навокал —
У вачох туга і жаль…

Нам ня жалю — бою трэба!
Каб дабыць, што век стаптаў,
Гром, маланку слаць у неба
Мусім — сьвет каб задрыжаў!

Хаця б труп на труп валіўся,
І усё пайшло ў пыл,
Хаця б весь крывёю зьліўся
Край няверы і магіл —

Не баяцца! Толькі ў буры,
Толькі гэтак адкупіць
Можам, лёс што ўзяў пануры —
Не баяцца — добра біць!

Каб прыйшла хвіліна тая,
I усе мы станем тут,
Прад свабодным, ціхім Краем,
Без праклёнаў, стогнаў, пут!..

Жыве Беларусь! (Менск). 1944. № 9

Галіна Бузук

Íå ïàðà!

Не пара нам плакаць, гнуцца
І хіліцца з кожным днём,
Хай у вочы нам сьмяюцца —
Давядзём ім, што жывём!

Давядзём ім, што ўмеем
За сябе мы пастаяць!
Хай віхор у вочы вее, —
Нас ня зможа ён зламаць!

Не пара ўжо нам болей
У бясьсільлі рукі рваць,
Бо чаго ня возьмем боем,
Таго заўтра нам ня ўзяць!

Злучым мы ўсе далоні
У вадзін стальны ланцуг,
Станем шчыльна ля Пагоні,
Каб агонь больш не патух!

Не пара тужыць і з сумам
Зрок нясьці кудысь удаль!
Гэй, прастору, волі думам —
Час каваць нам помсты сталь!

Нас ня спыняць сяньня словы,
Што пагрозамі гучаць:
Хто ня верыць у дзень новы, —
Тых навучым замаўчаць!

Дык да мэты сьмелым крокам!
Марш грыміць хай па лясох,
Хай магутна і шырока
Кліч віхрыцца перамог!

Жыве Беларусь! (Менск). 1944. № 9

і фірмай «Юнкерс», які некаторыя гісторыкі памылкова 
выдаюць за заключаную дамову 42. Аднак тады падпісаць 
пагадненне было немагчыма — СБМ яшчэ не існаваў, на-
ват не было дазволу ўладаў на ягонае паўстанне, і таму 
ўпаўнаважаны інспектар не мог быць вызначаны. Тым 
не менш, была дасягнутая прынцыповая згода на ажыц-
цяўленне гэтага мерапрыемства ў недалёкай будучыні, 
прычым «Юнкерс» выказаў гатоўнасць прыняць на ву-
чобу і працу «для пачатку» тры тысячы юнакоў 43.

Кантакты з Заўкелем і дырэкцыяй «Юнкерса» му-
сілі падмацаваць тэарэтычныя ўстаноўкі Нікеля, пака-
заць на ажыццяўляльнасць СБМаўскага праекта і пры-
спешыць дазвол Розенберга на заснаванне арганізацыі 
беларускай моладзі. Важная роля адводзілася Шульцу, 
які павінен быў пераканаць высокіх службоўцаў акупа-
цыйнага апарату, а ў іхным ліку і большасць акруговых 
камісараў у Беларусі, у мэтазгоднасці стварэння СБМ і 
забяспечыць іхную дзейсную падтрымку. Выступаючы 
на нарадзе, арганізаванай 8—10 красавіка 1943 г. у Мін-
ску, прысвечанай пераважна пытанням працы з молад-
дзю, Шульц паўтарыў тэзісы, выпрацаваныя Нікелем і 
ягонай камандай. Ён крытычна ацаніў стаўленне да мо-
ладзі, якое да гэтага часу праяўлялі акупацыйныя ўлады 
ў Беларусі, патрабаваў актыўна ўдзельнічаць у ейным 
выхаванні, спрыяць вызваленню ад шкодных вонкавых 

42 Белорусские остарбайтеры. Документы и материалы. Кн. 2 
(1943–1944). Минск, 1997. С. 104; Каваленя А. Прагерманскія са-
юзы моладзі на Беларусі 1941–1944. Вытокі, структура, дзейнасць. 
Мінск, 1999. С. 126; Белорусские остарбайтеры. Историко-анали-
тическое исследование. Минск, 2001. С. 80.
Аднак нельга згадзіцца з выказваннямі, што дагавор быў заклю-
чаны ў траўні 1943 г. (а на думку Кавалені нават у канцы траўня), 
а ўжо з чэрвеня, гэта значыць праз некалькі дзён, пачалася адпраў-
ка юнакоў у Дэсаў. Нават у выпадку заключэння дагавора на іх вяр-
боўку спатрэбілася б больш часу. Да таго ж у траўні 1943 г. сяброў 
СБМ яшчэ наогул не было.
43 Gerlach C. Kalkulierte Morde… S. 1 085.

уплываў і далучэнню да еўрапейскай культуры. Таксама 
ён паўтарыў тэзіс праектаванага статута, паводле якога 
надзвычай важнай задачай СБМ будзе ўключэнне бела-
рускай моладзі ў аператыўную групу «Нямеччына». За 
гэтым ішлі прапановы Шульца аб арганізацыі дзейснага 
нагляду за дзейнасцю СБМ 44.

Пасля доўгай бюракратычнай цяганіны ў канцы краса-
віка ці на пачатку траўня 1943 г. Нікель нарэшце атрымаў 
дазвол кіраўніцтва ОМі на заснаванне Саюза беларускай 
моладзі. Але на гэтым справа не скончылася — Кубэ паві-
нен быў зацвердзіць статут, надзяліць кіраўніка аддзела 
моладзі ў Мінску Шульца спецыяльнымі паўнамоцтвамі 
ў галіне нагляду і кантролю дзейнасці гэтай арганізацыі, 
паклікаць «кіраўнічы круг» з удзелам кампетэнтных ня-
мецкіх службоўцаў у Беларусі і абавязаць акруговых ка-
місараў актыўна падтрымаць мерапрыемствы ў разбудо-
ве СБМ. З такой мэтай Шульц атрымаў гатовы тэкст рас-
параджэнняў, які Кубэ павінен быў толькі падпісаць 45.

Аднак пасля таго як Кубэ атрымаў для зацвярджэння 
праект статута, здарылася нечаканае. Генеральны камісар 
не пагадзіўся з працытаванай вышэй часткай «Агульных 
вызначэнняў» статута, у якой прадугледжваўся падзел 
СБМ на дзве аператыўныя групы — «Беларусь» і «Нямеч-
чына», ды выкрасліў яе. Таксама ён выкрасліў прадугле-
джаны ў 5-м параграфе («Кіраўніцтва») запіс пра стварэн-
не 6-га аддзела Кіраўнічага штаба СБМ — Інспекцыі апе-
ратыўнай групы «Нямеччына». Тым самым страцілі сэнс 
усе палітычныя ўстаноўкі, вызначаныя для сяброў гэтай 
групы, а ў іхным ліку запіс: «Адной з найважнейшых за-
дач СБМ з’яўляецца ўключэнне беларускіх юнакоў і юна-
чак у аператыўную групу «Нямеччына». Пасля гэтых 

44 Выступленне Вільгельма Шульца на нарадзе прадстаўнікоў аку-
пацыйнай адміністрацыі ў Мінску (8–10 красавіка 1943 г.). НАРБ. 
Фонд 391. Воп. 1. Спр. 98. Арк. 10.
45 [Інструкцыя для генеральнага камісара ў Мінску па рэаліза-
цыі дазволу на заснаванне СБМ]. AAN. Mikrofilmy aleksandryj-
skie. Т-454. Rolkа 23/458.

Галіна Бузук

Ñÿáðó

Ты кажаш, далёка яшчэ да сьвітаньня,
Ты кажаш, што дзень больш ня прыйдзе да нас;
Ты кажаш, ніколі ўжо не настане
Свабоды вясеньняй і росквіту час, —

А глянь: ужо хваля бурліць несупынна,
Парваўшы аковы — ільды берагоў,
Імчыцца і рвецца, на вока навінна, —
А глянь — як магутная сіла ізноў!

Ты кажаш, што нас ёсьць замала на сьвеце;
Ты кажаш, што вораг сільнейшы за нас;
Ты кажаш, што мы, як бясьсільныя дзеці
Супроць тых кайданаў, што выкаваў лёс, —

О, браце! Ня ведаеш ты, што змаганьне!
Што толькі грудзьмі нам няволю ламаць,
Што трэба нам, покі ў руках сілы стане,
Змагацца і помсты жалеза каваць!

Жыве Беларусь! (Менск). 1944. № 7

Галіна Бузук, матуральны курс

* * *

Сягоньня, калі ёсьць магчымасьць адзіна,
Апошняя, можа, пакінь свой бярлог!
Узьніміся зь нямоцы, прачніся, Краіна,
І глянь, колькі моладзі стала ў радох!

Іх сэрцы адным ідэалам праменны,
Адна Ты жывеш у іх душах; усё
Табе аддаюць! Каб сон цяжкі, каменны
Твой рушыць, — з ахвотай дадуць і жыцьцё!

Мы тыя, якіх Ты чакала вякамі!
На нашых грудзёх маладых пачуцьцём
Падымем высока Цябе, і цьвятамі
Вясны ў сьне засыплем, сагрэем цяплом!

Загояцца раны, зададзены катам.
Зямля, перасычана кроўю, сьлязьмі
Зальецца зноў песьняй вялікага сьвята,
Пазнаеш і Ты яшчэ лепшыя дні!

Раніца (Бэрлін). 1943. 
31 кастрычніка. № 43

карэктыў статут СБМ быў апублікаваны ў мінскіх газетах і 
набыў юрыдычную моц.

Адмаўленне Кубэ ад аператыўнай групы «Нямеч-
чына»  а тым самым ад вызначэння ролі СБМ як вяр-
боўшчыка моладзі на працу ў нямецкай эканоміцы  
зыходзіла з ягонага пераканання, што беларускую мо-
ладзь чакаюць больш важныя задачы на бацькаўшчыне. 
На красавіцкай нарадзе шэфаў акупацыйнай адміністра-
цыі ў Мінску Кубэ выказаў погляд, што асноўнай задачай 
працы з моладдзю з’яўляецца ейнае выхаванне ў анты-
бальшавіцкім духу і шырокае выкарыстанне ў адбудове 
беларускай гаспадаркі 46. Таму ён не спяшаўся з адпраў-
кай моладзі ў Нямеччыну і спрыяў развіццю сеткі сярэд-
ніх школаў, навучэнцы якіх вызваляліся ад працоўнай 
павіннасці. Калі вясной 1942 г. у Генеральнай акрузе 
Беларусь працавала толькі адна сярэдняя школа (меды-
цынская ў Баранавічах), то праз год працавалі ўжо больш 
за трыццаць сярэдніх школаў, у тым ліку шэсць настаў-
ніцкіх семінарый, пяць прагімназій, шаснаццаць пра-
фесійных і некалькі медыцынскіх, гандлёвых і мастацкіх 
школаў 47. Такім чынам, магчымасць высылкі моладзі на 
працу ў Нямеччыну зменшылася амаль на дзесяць тысяч. 
З гэтай прычыны нельга згадзіцца з высновай Кавалені, 
паводле якога патрабаванні Нямеччыны на рабочую сілу 
вымусілі Кубэ фарсіраваць праграму стварэння СБМ як 
ейнага вярбоўшчыка 48.

Нельга лічыць карэктнымі і выказванні сучасных ня-
мецкіх гісторыкаў Хрысціяна Герлаха і Міхаэля Будруса, 
якія проста замоўчвалі невыгодныя для іх гэтыя дзеянні 
Кубэ і свае вывады пра мэты СБМ фармулявалі не на пад-
ставе зацверджанага статута, але ягонага праекта.

46 Выступленне Кубэ на красавіцкай (1943 г.) нарадзе ў Мінску // 
Веснік Беларускага дзяржаўнага універсітэта (Мінск). Серыя 3. 
1994. № 1.
47 Каваленя А. Прагерманскія саюзы моладзі на Беларусі… С. 89.
48 Тамсама. С. 122.

²äýàë³çì Êóáý 
³ ïðàãìàòûçì Ãîòáåðãà

Çаснаванне Саюза беларускай моладзі залежала 
не толькі ад згоды міністэрства Розенберга, але і 
ад стаўлення генеральнага камісара Вільгельма 

Кубэ. Залежнасць была зваротная: ні адзін, ні другі бок 
не мог вырашыць гэтага пытання самастойна і незалеж-
на. Пазіцыя міністэрства не была ні дырэктывай, ні тым 
больш загадам, на што паказваў лёс праекта арганізацыі 
моладзі ва Украіне і ў Літве. У выніку незацікаўленасці 
прызначаных Гітлерам мясцовых камісараў Коха і Рэн-
тэльна гэты праект наогул не разглядаўся ў Берліне.

Аднак Кубэ не пайшоў следам за сваімі калегамі ва 
Украіне і Літве, а не раз дамагаўся дазволу на стварэнне 
такой арганізацыі моладзі ў Беларусі, што і было падста-
вай вышэй згаданай працэдуры Дзяржаўнага кіраўніцтва 
моладзі і міністэрства Розенберга. Стаўленне Кубэ адлю-
строўвала прынцыпы ягонай нацыянальнай палітыкі, 
якімі ён кіраваўся на працягу двухгадовай дзейнасці ў Бе-
ларусі. Краіна, куды накіраваў яго Гітлер, не мела трады-
цыі дзяржаўнай самастойнасці, вынікам чаго быў нізкі 
ўзровень нацыянальнай свядомасці карэннага насель-
ніцтва, слабасць ягоных незалежніцкіх імкненняў і моц-
ныя расійскія і польскія культурна-палітычныя ўплывы. 
Значная была розніца і ў сацыяльна-эканамічным стано-
вішчы насельніцтва ва ўсходняй і заходняй частках Бела-
русі як вынік іхнага знаходжання ў міжваенны перыяд у 
складзе СССР і Польшчы. Таму Кубэ невыпадкова сказаў: 

Уладзімер Лойка, вуч. 2-й кл.

Çìàãàðîì çà âîëþ

Ад родных ніў зямлі вячыстай,
Залітай славай прамяністай
І гымнам волі залатым,
Сваей жывою роднай мовай,
Грымячай сьвету славай новай,
Вітаю вас, мае браты!

І песень згукамі гульлівых,
Ліючых звоны-пералівы,
Што ў краю любым расьцьвілі,
Ад родных зьявішчаў прыроды,
Нясучых сэрцу асалоды,
Прывет вам, сьветачы зямлі!

Я бедным словам — маім вершам,
Што к вашым душам прыплыў першым,
Ад вёскі роднае, — людзей,
Ад нашых будняў раскаваных,
У песьнях гаяў апяваных
Прывет вам шлю, сябры надзей!

Ад Русі Белае, любімай,
Краіны слаўнае радзімай,
Рунець пачаўшай на зары,
Ад сьветлых воблакаў народу,
Што мкнуўся вечна да свабоды,
Прывет вам, волі змагары!

Покліч (Наваградак). 1943. Кастрычнік. № 1

Тамара Гладкая, вуч. 1 кл.

Ñüìåëà äà ìýòû

Адыйшла ўжо пакута, нядоля
Гора вечнае, зьдзекі, прымус.
Зацьвіла ўжо народная воля —
Зможа вольна зажыць Беларусь!

Па радзімым і вольным прасторы
Пойдзем разам наперад, далей!
Нам ня страшныя буры, запоры —
Мы падходзім да мэты сьмялей!

Мы стараньнем сваім пабудуем —
Да жыцьця свайго — вольнасьці шлях,
Гонар, славу сваю ўмацуем
На радзімых і вольных палях!

Хай душа наша сёньня прачнецца!
Кроў у жылах мацней забурліць!
Калі воля ў вочы сьмяецца —
Кліча нас свой уздым распаліць!

Чулым сэрцам на гэта адкажа
Наш нядолі адвечнай народ,
І ніхто тых парываў ня зьвяжа,
Дык да мэты! Ўпярод і ўпярод!

Сваё шчасьце і сьветлую волю
Зможа кажны з нас сьмела будзіць,
І народную славу і долю
Усей душой і жыцьцём бараніць!

Куй, гартуй сваю сілу, адвагу!
І ня бойся спаткацца ў баю,
За радзімага слова павагу
З бурай грознай за мэту сваю!

Дык прачніся, народ, ад нядолі!
Узьнімі свой адважна штандар,
Хай хвалюецца сьмела на волі
І распаліць у сэрцах пажар!

Покліч (Наваградак). 1943.  Кастрычнік. № 1

«Беларусь была найперш, 
у самым сапраўдным 
значэнні гэтага слова, не 
больш як імглістым геа-
графічным паняццем».

У такіх умовах у бер-
лінскіх кіраўнічых ко-
лах беларускае пытанне 
фактычна цалкам ігна-
равалася, і ніякія ды-
рэктывы не вызначалі 
кірункаў нямецкай на-
цыянальнай палітыкі. 
Кубэ спрабаваў дзейні-
чаць самастойна. Ужо на 
пачатку свайго праўлен-
ня ён імкнуўся здабыць 
сімпатыю насельніцтва, 
здэклараваўшы свабод-
нае развіццё гаспадаркі, 
культуры і светлую бу-
дучыню беларускага на-
роду пад правадырствам 
Нямеччыны 49. Кубэ самавольна пашырыў кампетэн-
цыі Беларускай народнай самапомачы — доўгі час 
адзінай дазволенай берлінскімі ўладамі грамадскай 
арганізацыі, — дазволіў стварыць ейную галоўную 
ўправу (Цэнтралю) з ведамаснымі аддзеламі палітыкі, 
войска, школьніцтва, культуры, прапаганды ды іншы-
мі, публічна карыстацца беларускай нацыянальнай 
сімволікай. Такім чынам спрыяў стварэнню апарату, 
які праз нейкі час змог бы пераняць з нямецкіх рук 
кіраўніцтва ў Беларусі. Не без падставы шэф Службы 
бяспекі (СД) у Мінску Эдуард Штраўх у ліпені 1943 г. 

49 Адозва Кубэ да жыхароў Беларусі ад 22 верасня 1941 г. // Раніца 
(Бэрлін). 10 лістапада 1941.

Акруговая кіраўнічка юначак 
Ядвіга Сарачынская вітае 

Вільгельма Кубэ ў Слоніме. 
Верасень 1943 г.

Вільгельм Кубэ з візітам у 
Альбярціне. Верасень 1943 г.

абвінаваціў Кубэ ў тым, што ён свядома падтрымліваў 
курс на стварэнне пад нямецкім пратэктаратам бела-
рускай дзяржавы з доктарам Іванам Ермачэнкам як 
ейным прэм’ерам 50.

Важную ролю ў ажыццяўленні палітычных намераў 
Кубэ павінна было адыграць выхаванне і перавыхаван-
не моладзі ў беларускім нацыянальным антыбальша-
віцкім духу. З такой мэтай у Генеральнай акрузе Бела-
русь былі арганізаваныя пачатковыя і сярэднія школы, 
якія з цяжкасцямі, абумоўленымі ваенным станові-
шчам, рэалізавалі адукацыйную праграму, але не мелі 
сродкаў і іншых магчымасцяў арганізоўваць мерапры-
емствы пазашкольнага выхавання. Да таго ж гэтыя ўс-
тановы часта не ахоплівалі старэйшых узроставых гру-
паў моладзі. Такім чынам, тыя задачы выхавання, якія 
так ці інакш не магла выканаць школа, павінен быў рэ-
алізаваць СБМ. У прыватнасці, гэта датычыла адміні-
страваных Вермахтам усходнебеларускіх абшараў, дзе 
нешматлікія школы працавалі нерэгулярна. Таму яшчэ 
да заснавання СБМ у Генеральнай акрузе Беларусь, хут-
чэй за ўсё ў красавіку 1943 г., Кубэ дамагаўся атрымаць 
згоду ваеннага камандавання на арганізацыю суполак 
СБМ у прыфрантавой зоне.

Кубэ надаваў значную ўвагу гэтай арганізацыі моладзі 
і асабіста кіраваў працэсам ейнага станаўлення і развіц-
ця. Ён забяспечыў падтрымку акруговых камісараў для 
арганізацыйных мерапрыемстваў у правінцыі, выдзеліў 
з бюджэту Генеральнага камісарыята сродкі на фінан-
саванне дзейнасці СБМ, якія рэфундаваліся Міністэр-
ствам акупаваных усходніх абшараў і Вермахтам, пры-
значыў для патрэб СБМ адпаведныя будынкі ў Мінску, 
Альбярціне і Драздах, якія сталі асяродкамі падрыхтоўкі 
кіраўнічых кадраў, інспіраваў экскурсіі юнакоў і юначак 
у Нямеччыну і іхныя кантакты з нямецкай моладдзю. 

50 [Рапарт Штраўха ад 25 ліпеня 1943 г.] // Vierteljahrshefte für Zeit-
geschichte. Heft 1. 1956. S. 81–82.

Няхай усе гістарычныя слаўныя факты стануцца для 
нас сымбалямі і тым навучальным праменем, за якім му-
сяць ісьці масы народу. Дык усім трэба зьяднацца, пры-
ступіць да дружнай працы, бо праца зьяўляецца падста-
вай нашай будучыні. Усе, як адзін, стаць дружна ў рад, 
для здабыцьця сабе лепшай будучыні. Ня чурацца свае 
ўласнае мовы і свайго роднага краю ня здраджваць, а ба-
раніць і змагацца за яго, здабываць свайму краю славу 
і волю. Трэба адхіліць адвечную цемру — заслону, якая, 
закрываючы нам сонца і шчасьце, марнуе нас. Годзі цяр-
пець нам у няволі, годзі нясьці крыўды, а пара ўжо добра 
зажыць, з шчасьцем і воляй!

Зерня шчасьця кінута ў глебу, толькі трэба нам сумець 
яго даглядзець, каб яно ўзышло, узрасло й закрасавала. 
І толькі тады ў новай сыстэме адбудовы Эўропы і наша 
краіна займе пачэснае мейсца!

І зацьвіцё край Беларускі,
Як вясною макаў цьвет,
Зьдзівіцца паляк і рускі,
Задзівуецца ўвесь сьвет!

Покліч (Наваградак). 1943. Кастрычнік. № 1

Зося Кужалевіч, вуч. 1 кл.

Çà ñëàâó ³ âîëþ 194

Мы  беларусы. Бацькаўшчына наша  Беларусь. 
Расьцягнулася яна на сотні кілямэтраў на ўсход і заход з 
прыгожымі краявідамі і разнаякімі багацьцямі. Маляў-
ніча параскідаліся ўзгоркі, на якіх шумяць лясы і нівы, 
спакойна пазіраючы ў даль.

Паміж лясамі сьвецяцца, як шкло, вазёры і рэкі, акру-
жаючыя палеткі сялянскіх ніў і сенажацяў блакітнымі 
вузкімі стужкамі. Беларусь ня мае дакладнейшага азна-
чэньня, як слова «Прыгожая».

Але лёс Беларусі нешчасьлівы. Адчуваючы й несучы 
адвечныя крыўды і зьдзекі, доўга плакала яна. Але ні-
што не змагло зламаць і згасіць нацыянальнага праменя. 
Ня згас ён і ня згасьне, а наадварот, усё большы й большы 
агонь гарыць у сэрцах беларусаў — кліча здабываць сабе 
славу і волю, працаваць і змагацца з усімі перашкода-
мі, якія спатыкаюцца на жыцьцёвай дарозе. Працаваць, 
як найбольш, бо толькі праз працу можам дасягнуць 
свае мэты. Перадусім кажны селянін павінен быць доб-
ра ўсь вядомлены і ведаць, хто ён такі і да чаго ён мусіць 
імкнуцца. Мы моладзь, залог нашай будучыні, павінны 
гэта добра зразумець і стаць патрыётамі нашай старонкі. 
Асабліва цяпер, калі маем адпаведныя варункі, павінны 
вычарпаць усе сілы, каб край свой уславіць і паставіць на 
такі ўзровень, на якім стаяць і ўсе перадавыя народы.

194 Тэма выкананая на конкурсе красамоўства ў Наваградскай на-
стаўніцкай семінарыі.

Урэшце, з яго най ініцыятывы яшчэ да афіцыйнага за-
снавання СБМ пачалося стварэнне кіраўнічых структур 
арганізацыі, адбываліся першыя мерапрыемствы ў Мін-
ску, Баранавічах, Слоніме.

Уся дзейнасць ажыццяўлялася ва ўмовах вострага 
канфлікту паміж генеральным камісарам і эсэсаўска-
паліцэйскім камандаваннем галоўным чынам на фоне 
метадаў змагання з савецкай партызаншчынай. З восені 
1942 г. Кубэ часта выкрываў злачынныя дзеянні паліцэй-
скіх атрадаў, якія спальвалі вёскі і знішчалі незаангажа-
ванае ў барацьбе насельніцтва, што падрывала давер да 
палітыкі Кубэ, скіраванай на здабыццё прыхільнасці бе-
ларусаў. Гімлер і ягоная каманда ў адказ імкнуліся дыск-
рэдытаваць Кубэ і ягоную палітыку.

У такой сітуацыі згода Розенберга на заснаванне 
СБМ мела для Кубэ падвойнае значэнне. Па-першае, 
яна дазволіла яму стварыць гэтую арганізацыю, а па-
другое, супрацьставіцца эсэсаўска-паліцэйскай апа-
зіцыі і абараніць прынцыпы нацыянальнай палітыкі. 
Кубэ не раз выказваўся, што юнацкі авангард ёсць па-
дарункам самога Гітлера, доказам ягонага адназнач-
нага прызнання месца беларускага народу ў Новай 
Еўропе. Гэта быў непраўдзівы, але пераканальны ар-
гумент.

Урачыстае абвяшчэнне Саюза беларускай моладзі ад-
былося 22 чэрвеня 1943 г. у Мінскім гарадскім тэатры. 
Арганізатарам урачыстасці быў кіраўнік аддзела моладзі 
Генеральнага камісарыята Вільгельм Шульц, які крыху 
раней выслаў у міністэрства праект праграмы. Уключна 
з выступленнем Кубэ, усе мерапрыемствы планаваліся 
ў беларускім патрыятычным тоне з кранальным пралогам 
Сяргея Мароза «Для Цябе, мой народ!», вершам В. Лабача 
«Разам», песнямі «Люблю наш край», «Пагоня» і беларус-
кім нацыянальным гімнам. Да праграмы быў прыкладзе-
ны тэкст меркаванага выступлення Міхася Ганько, у якім 
выкарыстоўваўся прапагандысцкі тэзіс Кубэ аб прыхіль-
ным стаўленні Гітлера да будучыні беларускага народу 51. 

Праграма ўрачыстасці была зацверджаная ў міністэрстве 
з некаторымі папраўкамі. Напрыклад, патрабавалася вы-
кананне нямецкіх дзяржаўнага і партыйнага гімнаў, якія 
не былі ўлічаныя мінскімі складальнікамі праграмы. За-
тое ніякіх заўваг не выклікалі беларускія патрыятычныя 
матывы.

Пралог і песні павінны былі стварыць адпаведную 
атмасферу для ўспрыняцця выступу Кубэ — асноўнай 
часткі ўрачыстага абвяшчэння СБМ. «Арганізацыя бела-
рускай моладзі, — сказаў Кубэ, — будуецца намі на зда-
ровым грунце беларускай народнасці. Паданні, паэзія, 
гісторыя вашай радзімы, узгадаванне ў духу Новай Еў-
ропы — Еўропы волі і працы — павінны стаць тым ідэй-
ным грунтам… У беларускай моладзі дрэмлюць яшчэ 
няведамыя сілы. Дасюль развіццё гэтых сіл штучна 
затрымлівалі бальшавікі, палякі і жыды. Цяпер гэтыя 
сілы павінны вызваліцца, бо толькі вольны чалавек 
можа творча працаваць. Вы павінны ганарыцца сваёй 
радзімай. Старайцеся сваёй працай дасягнуць гэтага… 
Цяпер трэба напружыць усе беларускія сілы, каб уве-
сці Беларусь у кола вольных і паважных народаў Новай 
Еўропы. I я як прызначаны правадыром генеральны ка-
місар і носьбіт дзяржаўнай улады звяртаюся да бела-
рускіх хлапцоў і беларускіх дзяўчат з заклікам праца-
ваць пад беларускім кіраўніцтвам для лепшай будучы-
ні свайго народу… Вы павінны стаць жаўнерамі Новай 
Еўропы… Вы павінны дапамагчы ачысціць вашу радзі-
му ад чырвонага бандытызму і гэтым здабыць права 
на родную зямлю. З Адольфам Гітлерам за самасцвяр-
джэнне беларускага народу» 52.

51 Programm zur Verkündigung des Weissruthenischen Jugendwerk. 
AAN. Mikrofilmy aleksandryjskie. T-454. Rolkа 3/4909431.
52 Кубэ B. Mы заклікаем беларускую моладзь // Раніца (Бэрлін). 
11 ліпеня 1943.

Юльлян Сергіевіч

Ìû — àðëû

Пасьвячаецца Беларускай Моладзі

Мы — арлы сваіх родных прастораў,
наша воля — паднебны блакіт, —
нас наўчыла адвечнае гора,
і ўлажыла ў душу дынаміт.

Мы ідзем на змаганьне за волю,
на зламаньне ўсіх перашкод, —
мы ідзем вырашаць тваю долю,
дарагі Беларускі Народ.

Хто за намі — той брат па радзіме,
хто супроціў — той вораг ліхі…
Мы ідзём праслаўляць твае імя,
Беларускі Народ дарагі.

Ня ўтрымае нас бура-навала,
мы жывём і гарым барацьбой,
бо даволі і так панавала
злая крыўда над нашай зямлёй.

Ня стрымаць, не скаваць ланцугамі
наш магутны арліны ўзьлёт!..
Мы ідзём, каб усьцешыўся намі
дарагі Беларускі Народ!

 Раніца (Бэрлін). 1943. № 28

Міхась Кавыль

Àðëÿíÿòû ìàëàäûÿ

Арляняты маладыя,
Маладыя, сьмелыя,
Падымайце ў сонца сьцягі
Бел-чырвона-белыя.

Падымайце і нясіце,
Дзе маланкі бліскаюць,
Каб у сонечнае заўтра
Крочыць сьцежкай блізкаю.

Каб у сонечнае заўтра,
У сям’ю вялікую
З песьняй гучнаю зьявіцца
Сілай мнагалікаю.

Каб звінела наша песня
Над старонкай роднаю,
Каб гарэла наша сэрца
Радасьцю народнаю.

Беларуская Газэта (Менск). 
11 жніўня 1943. № 60

Толькі тры месяцы сачыў Кубэ за першымі крокамі 
СБМ: 22 верасня 1943 г. ён загінуў у выніку каварнага за-
маху. Аднак за гэты кароткі час Кубэ вызначыў асноўныя 
кірункі дзейнасці арганізацыі, спрыяў стварэнню ейных 
кіраўнічых структур, часопіса «Жыве Беларусь!». Жыва 
цікавіўся кіраўнік нямецкай цывільнай адміністрацыі 
падрыхтоўкай праваднікоў моладзі для акруг цывільнай 
і ваеннай зоны Беларусі, што пры адсутнасці традыцыі 
нацыянальнага моладзевага руху было зыходным пунк-
там развіцця СБМ. Янка Жамойцін, кіраўнік СБМ у На-
ваградскай акрузе, пісаў ва ўспамінах, што да смерці Кубэ 
ён не адчуваў у сваёй дзейнасці ніякага ўмяшання нямец-
кай адміністрацыі 53.

Ніжэй падаем тры выказванні аб Кубэ і ягоным стаў-
ленні да беларускай моладзі, напісаныя ў розны час роз-
нага рангу дзеячамі СБМ.

Міхась Ганько, шэф-праваднік СБМ:

Гаўляйтар Кубэ быў шчырым бацькам для беларускіх юна-
коў i юначак, быў добрым апекуном СБМ, часта наведваў 
нашыя курсы i лагеры, нашыя спартовыя заняткі і нашыя 
вечары. Выпраўляў і сустракаў кожнае падарожжа мола-
дзі ў Нямеччыну, цікавіўся ўражаннямі, заўсёды прамаў-
ляў да моладзі і верыў у яе. […] Аддаючы апошні вечар свай-
го жыцця для кіраўнікоў СБМ, ён сказаў: «Калі я прыехаў 
два гады таму на Беларусь, мне было 54 гады. Але сяння я 
чуюся маладым, бо магу зноў працаваць для моладзі. Не-
калі я працаваў для нямецкага юнацтва, а сяння — для вас. 
Вы мае дзеці, і я хачу, каб вы ўважалі мяне за свайго бацьку 
і слухалі мяне…»

Добрага, чулага бацькі не стала… Забрала яго злачынная 
забойская рука, пакідаючы нас у смутку і жалю. Але мы не 
павесім галавы, як чакаюць гэтага забойцы. Мы пойдзем 

53 Жамойцін Я. З перажытага // Лёс аднаго пакалення: Кніга ўспа-
мінаў. Беласток, 1996. С. 92.

працаваць і змагацца, выконваючы ягоны тастамент, 
і здабываць сабе вольнасць і будучыню. А ў нашых удзячных 
сэрцах будзе жыць Ён — светлы вобраз прыязні і апекі 54.

Уладзімір Гарэлік, ад’ютант шэфа-правадніка СБМ:

Камісар Беларусі Кубэ даваў шырокую магчымасць пра-
паведаваць ідэю беларускага нацыянальнага адраджэння. 
Таму мы, юнакі, гледзячы на беларускіх палітыкаў ста-
рэйшага пакалення, павінны былі выкарыстаць гэты час. 
Няхай мы, моладзь, былі палітычна няграматнымі, але 
інтуітыўныя чыстыя парывы нашых душ выявіліся ў ар-
ганізацыйную стыхію — СБМ 55.

Міхась Сенька, актывіст СБМ у Баранавічах:

Я належаў да Саюза беларускай моладзі. Мяне нават накі-
роўвалі ў школу СБМ у Альбярцін. Якраз у той час прыехаў 
да нас з візітам Вільгельм Кубэ. […] Як ні дзіўна, але ён зрабіў 
на нас прыемнае ўражанне. Была да яго насцярожанасць, ду-
малі, што будуць з ягонага боку нейкія дачэпкі, непрыемнасці 
для нас, але ён паставіўся да ўсяго вельмі лагодна. Пытаў-
ся, чым дапамагчы, казаў у прамове: «Вітаю вас, моладзь, 
вы — будучыня Беларусі». Не, мы не думалі, што пад немца-
мі беларусы змогуць стаць незалежнымі. Але больш за ўсё 
мы хацелі скарыстацца шансам для ўмацавання беларускай 
свядомасці, каб падрыхтаваць новыя беларускія кадры, якія 
б не былі папіхачамі ў чужынцаў, мелі свой нацыянальны го-
нар. СБМ у гэтым кірунку зрабіў болей за ўсіх 56.

54 Волат М. [М. Ганько]. Ня стала вялікага прыяцеля і апекуна // 
Жыве Беларусь! (Менск). Жнівень–верасень 1943. № 2–3.
55 Гарэлік У. Успаміны пра арышт кіраўнічага штабу СБМ вясной 
1944 г. // Беларус (Нью-Ёрк). Студзень 2000. № 466.
56 Цытуецца паводле: Клыкоўская Ц. Саюз Беларускай Моладзі: 
Вяртаньне з забыцьця. Беласток, 2004. С. 122.

патоку крывіцкіх пакаленьняў і ня дам перарвацца яго-
наму імкліваму руху наперад.

Народзе мой! Я быў бы няшчаснай, годнай жалю і па-
гарды істотай, калі б ня меў за мэту майго жыцьця Тваё 
жыцьцё, Тваю славу і гонар. Я жыву дзеля таго, каб каж-
ны свой дзень і кажную гадзіну ахвяраваць для Цябе, каб 
кажны мой крок і кажны мой чын прыносіў Табе не гань-
бу і сорам, а гонар і славу.

Беларусь, мая Бацькаўшчына! Люблю я Цябе кахань-
нем палкім і моцным, як ніхто не кахае свае роднае маці. 
Калі б я мог радзіцца і паміраць паводля свайго жадань-
ня, дык я не хацеў бы нічога больш, як толькі каб маг-
чы сем разоў памерці за Тваё вызваленьне і восьмы раз 
нарадзіцца ізноў беларусам, каб дапамагаць у вадбудове 
Тваіх вызваленых прастораў.

Бяры ж мяне на сваю службу, Бацькаўшчына, загад-
вай мне, мой народзе! Для Цябе я аддамся ўвесь. Табе 
ахвярую ўсё маё маладое сэрца, для Цябе я напружу мае 
сталёвыя грудзі. Сокалам узьляту ўвысь ходацца з цём-
нымі хмарамі, разганяць іх магутнымі крыламі майго 
духу і кідаць на Твае зялёныя нівы-загоны залатыя кась-
нікі зыркага сонца праўды. Волатам выйду я развароч-
ваць высокія скалы-каменьне, каб не загароджвалі яны 
Табе дарогі ў вольны прастор, да шчасьця і волі. Ільвом 
буду бараніць Цябе ад лютых і прагавітых ворагаў і перш 
сам лягу трупам, чымся дам ягонай назе зганьбіць Твае 
сьвятыя парогі. Буду сьвечкай гарэць праз усё сваё жыць-
цё на аўтары сьвятое службы Твае.

Для Цябе, мой народ!

Жыве Беларусь! (Менск). 1943. Ліпень. № 1

ÌÀÑÒÀÖÊ²ß ÔÎÐÌÛ ÏÀÒÐÛßÒÛ×ÍÀÃÀ 
ÂÛÕÀÂÀÍÍß (ïðîçà, ïàýç³ÿ, ïåñí³)

Сяргей Мароз

Äëÿ öÿáå, ìîé íàðîä!

Браты мае, арлы-сокалы!
Нас кліча магутны голас Крывічанскага народу.
Нас кліча слаўная мінуўшчына нашае Бацькаўшчы-

ны.
Нас кліча нашая вольная і шчасьлівая будучыня.
Чуеце Вы гэты кліч нашага народу, голас нашае кры-

ві?
Ён кажа нам: Я — твой народ, ты з мяне нарадзіўся і 

жывеш тым, што ад мяне пазычыў. Што ж ты мне за гэты 
дар дасі?

Мы адкажам усе, як адзін:
Народзе мой беларускі! Для Цябе я жыву, для Цябе 

працую і за Цябе змагаюся, бо Ты мне даражэй за ўсё, 
што я знаю на сьвеце. Я магу жыць толькі ў людзкой гра-
мадзе, толькі ў вялікай сям’і свайго народу і без яго я гіну, 
як рыба, выкінутая на бераг рэчкі. Я адзін — нічога, але 
мой народ — усё. Я сьмяротны, але мой народ павінен 
жыць вечна. Маё жыцьцё кароткае, але мой народ жы-
вець і павінен жыць тысячагодзьдзі. Тая кроў, што плыве 
сяньня ў маіх жылах, цякла калісьці ў жылах маіх прадзе-
даў, натхняючы іх на вялікія чыны, і будзе некалі цячы 
ў жылах маіх праўнукаў, якім я перадам у спадчыну слаў-
ны сьцяг працы і змаганьня за мой народ і край. Я зьяў-
ляюся аднэй маленькаю кропляю ў вялікім няспынным 

Пасля смерці свайго пратэктара СБМ апынуўся перад 
няпэўнай будучыняй. Ніхто ў Мінску не ведаў, каго Гітлер 
прызначыць новым генеральным камісарам Беларусі, 
а ад гэтага ў значнай меры залежала далейшае існаванне 
арганізацыі і кірункі ейнай дзейнасці. Пакуль што цы-
вільным ведамствам кіраваў шэф СС і паліцыі групенфю-
рэр Курт фон Готберг і чакаў фармальнага прызначэння. 
Тым часам, у кастрычніку 1943 г., ішло зацятае змаганне 
паміж Розенбергам і Гімлерам за пасаду генеральнага 
камісара ў Мінску — абодва лабіравалі сваіх стаўленікаў 
Шыкеданца і Готберга. Аднак Гітлер не вырашыў нічога, 
і да канца акупацыі Готберг заставаўся толькі выканаў-
цам абавязкаў генеральнага камісара.

Ён, які з лістапада 1942 г. кіраваў супрацьпартызан-
скімі пацыфікацыйнымі акцыямі ў Беларусі, рашуча не 
пагаджаўся з палітычным курсам Кубэ. Ужо на пачатку 
сваёй дзейнасці Готберг пісаў шэфу Галоўнага ўпраўлен-
ня СС Готлабу Бергеру, што «ідэі нацыянальнай Бела-
русі з’яўля юцца выдумкай беларускіх эмігрантаў і бер-
лінскіх салонных палітыкаў і ў сапраўднасці проста не 
існуюць». Готберг атакаваў Кубэ, ягоных супрацоўнікаў, 
створаныя ім установы і беларускую Самаахову, якая, 
паводле ягоных словаў, «шчыльнымі радамі, са зброяй 
у руках, пераходзіла на бок партызанаў». Ён высмей-
ваў спадзяванні Кубэ на актывізацыю беларускага на-
цыяналізму, лічыў іх непапраўным ідэалізмам і верыў 
толькі ў паспяховасць сілавых дзеянняў войска і паліцыі 
ў змаганні з партызанскай небяспекай 57.

Гэтыя погляды Готберга, якімі абгрунтоўвалася эсэ-
саўская акцыя палітычнай дыскрэдытацыі Кубэ, не змя-
ніліся і пасля смерці генеральнага камісара. Выступаючы 
22 лістапада 1943 г. на канферэнцыі ў ОМі, ён надалей 
выказваў недавер да беларусаў, абвінавачваў іх у сімпа-
тыях да партызанаў, указваў, што яны не ведаюць сваёй 

57 Туронак Ю. Беларусь пад нямецкай акупацыяй. Мінск, 1993. 
С. 132.

мовы, супраціўляўся адкрыццю пасля рамонту Мінскага 
гарадскога тэатра, замест якога прапанаваў арганізоў-
ваць для насельніцтва прымітыўныя культурныя мерап-
рыемствы 58.

Такім чынам, небеспадстаўны быў непакой Шульца і 
Ганько за далейшы лёс СБМ. Спатрэбіўся нават прыезд 
у Мінск шэфа аддзела моладзі ОМі гаўптбанфюрэра Ні-
келя, які пры канцы кастрычніка 1943 г. сустрэўся з га-
лоўнымі кіраўнікамі СБМ і, як паведамлялася ў кароткім 
прэсавым камунікаце, «даў ім добрую надзею на тое, 
што СБМ і надалей будзе карыстацца дапамогай кіраў-
нікоў Гітлер-югенда» 59. Фармулёўка была лаканічная і 
цьмяная, а спасылка на падтрымку адно толькі арганіза-
цыі нямецкай моладзі Гітлер-югенд, а не кампетэнтнага 
міністэрства, наглядна паказвала, што і ў Берліне яшчэ 
не ведалі, як будзе вырашаны лёс СБМ. Выглядае на тое, 
што ўсе зацікаўленыя чакалі на рашэнне Готберга.

Можна не сумнявацца, што стаўленне Готберга да 
СБМ было простай праекцыяй ягонага стаўлення да бе-
ларускага пытання наогул. Аднак ужо ў лістападзе яго-
ная пазіцыя пачала мяняцца, на што найбольш паўплы-
валі ваенныя падзеі, у прыватнасці становішча на Ус-
ходнім фронце. Пасля паражэння нямецкіх войскаў пад 
Курскам (ліпень–жнівень 1943 г.) пачалося наступленне 
Чырвонай Арміі на ўсёй лініі фронту. У верасні–кастрыч-
ніку савецкія войскі авалодалі амаль усёй левабярэжнай 
Украінай і дасягнулі паўднёва-ўсходніх раёнаў БССР. 
Сілы Вермахта былі недастатковыя для ўстрымання да-
лейшага наступу Чырвонай Арміі, у сувязі з чым нямец-
кае камандаванне цэнтральнага адрэзка фронту разгля-
дала нават праект адступлення да Бярэзіны і стварэння 
там умацаванай лініі абароны.

58 [Пратакол Лабса ад 6 снежня 1943 г. аб перагаворах з Готбер-
гам]. AAN. Mikrofilmy aleksandryjskie. Т-454, Rolkа 23/553–557.
59 Жыве Беларусь! (Менск). Кастрычнік–лістапад 1943. № 4–5. 
С. 28.

Äçåñÿöü çàïàâåòà¢ þíàêà ³ þíà÷ê³

1. Любі свой народ і родны край над усё на сьвеце і цэ-
лае жыцьцё сваё ахвяруй на службу для ягонага шчасьця 
і дабрабыту.

2. Вывучай слаўную мінуўшчыну свайго народу, па-
знавай прыгаство і багацьце свае Бацькаўшчыны і памя-
тай, што яе вызвалялі нямецкія героі на загад Правадыра 
Адольфа Гітлера.

3. Шануй сваю родную мову, родныя песьні і казкі і 
дбай аб разьвіцьці і пашырэньні беларускае культуры.

4. Дбай аб здароўі і чысьціні свайго цела і сьцеражыся 
п’янства, курэньня і разбэшчанасьці, бо Ты павінен заха-
ваць Тваю сілу для Твайго народу.

5. Шануй і любі працу, бо толькі праца людзкога духу 
і рук стварае ўсё вялікае, добрае і прыгожае.

6. Будзь мужным і гордым змагаром за свае ідэалы, 
ламай усе перашкоды і не аддавайся ў няволю слабасьці 
духу.

7. Трымай высака свой гонар і цурайся ўсіх, хто пэц-
кае сябе хлусьнёй, брыдкой лаянкай і не трымае слова.

8. Слухай заўсёды сваіх кіраўнікоў, шануй старэйшых 
і старанна выконвай нават найдрабнейшы абавязак, бо 
вялікія справы паўстаюць із драбніцаў.

9. Юнак! Памятай, што Ты будучы грамадзянін, вучы-
ся сумленна жыць, шчыра працаваць і мужна змагацца.

Юначка! Памятай, што Ты будучая жонка і маці, ву-
чыся быць вернай, гаспадарнай і працавітай.

10. Памятай, што шчасьце, гонар і слава Бацькаўшчы-
ны вышэй і даражэй за дабрабыт і жыцьцё адзінкі, і хто 
памірае за Бацькаўшчыну, той вечна жывець у народзе!

Жыве Беларусь! (Менск). 1943. Ліпень. № 1

Малодшыя кіраўнікі: малодшыя кіраўнічкі:
перадавік старшая
дружыновы дружыновая
грамадовы гуртковая
старшы грамадовы старшая гуртковая

сярэднія кіраўнікі: сярэднія кіраўнічкі:
зьвязовы важатая
старшы зьвязовы старшая важатая
сэкцыйны сэкцыйная

старэйшыя кіраўнікі: старэйшыя кіраўнічкі:
падправаднік падпараваднічка
праваднік праваднічка
старшы праваднік старшая праваднічка

вышэйшыя кіраўнікі: старэйшыя кіраўнічкі:
штандаровы штандаровая
старшы штандаровы старшая штандаровая

Шэф Кіраўнічага Штабу СБМ мае ступень «шэф-пра-
вадніка», Кіраўнік Штабу СБМ мае ступень «штабовы 
праваднік», Кіраўнічка Юначак пры Кіраўнічым Штабе 
СБМ мае ступень «галоўная праваднічка».

5. Акруговыя кіраўнікі моладзі маюць права пры-
значаць малодшых кіраўнікоў і малодшых кіраўнічак 
для дружынаў, грамадаў і гурткоў, абапіраючыся на «Ін-
струкцыю аб малодшых кіраўнікох і кіраўнічках СБМ». 
Усе іншыя кіраўнікі і кіраўнічкі СБМ прызначаюцца Шэ-
фам Кіраўнічага Штабу СБМ пасьля адпаведнага пера-
школеньня і экзамэну і згодна з «Інструкцыяй аб служ-
бовых ступенях кіраўнікоў СБМ».

Жыве Беларусь! (Менск). 1944. Люты. № 2 (8)

У такіх варунках увосень 1943 г. кіраўніцтва СС ухвалі-
ла новую абаронную канцэпцыю, якая дапускала магчы-
масць, нават неабходнасць, рэкампенсацыі вялікіх асабо-
вых стратаў нямецкай арміі сіламі акупаваных народаў. 
У ваенных ведамствах паступова даспявала ідэя выкары-
стання моладзі акупаваных краін для дапаможнай служ-
бы ў арміі, сярод іншага прадугледжваўся ўдзел у гэтай 
акцыі і аддзела моладзі ОМі. Праектаваная вярбоўка 
моладзі павінна была адбывацца добраахвотна, у сувязі 
з чым ейны поспех залежаў ад умелай прапаганды, у чым 
павінны былі ўдзельнічаць і мясцовыя згуртаванні мола-
дзі. Гэтыя праекты пераканалі Готберга ў мэтазгоднасці 
выкарыстання і падтрымкі СБМ як надзейнага сродку 
прапаганды, пра што, напэўна, ён упершыню заявіў пад-
час згаданай лістападаўскай канферэнцыі ў Берліне.

Пад кіраўніцтвам Готберга СБМ надалей падпарад-
коўваўся непасрэдна Генеральнаму камісарыяту, таму 
быў у лепшым матэрыяльным становішчы, чым Самапо-
мач i іншыя грамадскія арганізацыі, якія дзейнічалі пад 
крыламі Беларускай Цэнтральнай Рады. У лютым 1944 г. 
была адкрытая новая Краёвая школа СБМ у Фларыяна-
ве каля Баранавічаў, па-ранейшаму арганізоўваліся для 
юнакоў і юначак курсы і экскурсіі ў Нямеччыну. Готберг 
дбаў і пра лічбавы рост арганізацыі, і 4 снежня 1943 г. аба-
вязаў дырэктараў школаў i настаўнікаў праводзіць работу 
сярод вучняў і рыхтаваць іх да паступлення ў СБМ 60.

Падтрымка, якую Готберг аказаў Саюзу беларускай 
моладзі, была абумоўленая ягоным спадзевам на выка-
рыстанне гэтай арганізацыі ў ажыццяўленні нямецкіх 
ваенных праектаў. Кіруючыся такімі прагматычнымі 
матывамі, ён паклікаў у снежні 1943 г. Беларускую Цэнт-
ральную Раду ды імкнуўся выкарыстаць усе антыбальша-
віцкія сілы ў Беларусі. Ужо напрыканцы 1943 г. Готберг 
адмовіўся ад ранейшага антыпольскага курсу, заклю-
чаў пагадненні з камандзірамі некаторых атрадаў Арміі 

60 Каваленя А. Прагерманскія саюзы моладзі на Беларусі… С. 144.

Краёвай, пастаўляў ім зброю для барацьбы з савецкімі 
партызанамі. З такой мэтай ён падтрымліваў эвакуава-
ную ў Беларусь брыгаду Браніслава Камінскага, казацкія 
і іншыя расійскія антыбальшавіцкія фармаванні, аргані-
зоўваў абаронныя вёскі, новыя паліцэйскія батальёны, 
загадаў стварыць Беларускую краёвую абарону.

Пры ўсіх гэтых дзеяннях Готберг пазбягаў выяўляць 
сваё стаўленне да нацыянальных пастулатаў беларускіх, 
польскіх і расійскіх дзеячаў і не дапускаў да антагані-
зоўных выступленняў удзельнікаў антыбальшавіцкага 
«інтэрнацыянала». Змянілася танальнасць і СБМаўскай 
прапаганды — праўда, y ёй надалей выкарыстоўвалася 
беларуская нацыянальная ідэалогія, але зніклі раней-
шыя антырасійскія і антыпольскія акцэнты. Галоўным 
агульным ворагам заставаўся бальшавізм.

Çàãàä ¹ 1 Øýôà Ê³ðà¢í³÷àãà Øòàáó ÑÁÌ

Гор. Менск
22 чырвеня 1943 г.

Сп. Гэнэральны Камісар Беларусі вызначыў мяне за 
Шэфа Кіраўнічага Штабу Саюзу Беларускае Моладзі.

З днём 22 чырвеня 1943 г. я абыймаю свае абавязкі.
За свайго заступніка вызначаю старшага правадніка 

Дз. Стэльмаха.

М. Ганько шэф-праваднік

Жыве Беларусь! (Менск). 1943. Ліпень. № 1

Àðãàí³çàöûéíû ðýãóëÿì³í ÑÁÌ

Увага: Загадам № 13 ад 22.02.1944 («Дзёньнік Зага-
даў» № 2, 5.9) Шэф Кіраўнічага Штабу вызначыў з дзе-
яньнем ад 1 сакавіка 1944 г. разьдзел ІІ-гі Арганізацый-
нага рэгуляміну СБМ і даў яму наступны выклад:

Разьдзел ІІ. Кіраўнікі СБМ

1. На чале кажнай адзінкі СБМ (дружыны, грамады 
і зьвязу юнакоў, дружыны, гуртка і кругу юначак стаіць 
кіраўнік або кіраўнічка адзінкі (прыкладам, кіраўнік дру-
жыны малодшых юнакоў, кіраўнічка старшых юначак).

2. На чале павету ці сэкцыі стаіць групавод моладзі.
3. На чале юначак у павеце ці сэкцыі стаіць групавод-

ка юначак як давераная групавода моладзі для справаў 
юначак.

4. Кіраўнікі (кіраўнічкі) СБМ носяць наступныя служ-
бовыя ступені, пачынаючы зьнізу.

Разьдзел 6. Служба

1. Дружыновы павінен прынамся раз на тыдзень 
мець службу ў сваёй дружыне, г. зн. правесьці чародную 
зборку.

2. Грамада (гурток) зьбіраецца раз на месяц.
3. Служба ўключаець узгадавальную гутарку дружы-

новага, страявыя заняткі, лекцыю з мінуўшчыны і су-
часнасьці Беларускага народу і краю, спорт і гульні для 
фізычнага ўзмацненьня, мастацкую частку і экскурсію. 
Служба праводзіцца паводля навучальных плянаў, якія 
будуць распрацоўвацца Кіраўнічым Штабам СБМ.

4. Дружыновыя, грамадовыя і гуртковыя вядуць 
дзёньнікі аб сваёй працы і рэгулярна складаюць справаз-
дачы старэйшаму кіраўніцтву.

5. Кажны сябра СБМ мае сяброўскую кніжачку, дзе за-
пісваюцца важнейшыя дадзеныя аб ягонай працы, аб да-
сягненьнях, узнагародах і карах, аб фізычным разьвіцьці 
і г. д. Кніжачка разьлічаная на ўвесь час сяброўства і па-
вінна зьяўляцца люстрам нацыянальна-патрыятычнага, 
маральнага, культурнага і фізычнага разьвіцьця ейнага 
собсьніка і стымулам да лепшае службы.

Разьдзел 7. Канцавыя пастановы

1. Органам Кіраўнічага Штабу СБМ зьяўляецца часа-
піс «Жыве Беларусь», які выдаецца раз або два разы на 
месяц Шэфам Кіраўнічага Штабу СБМ.

2. Для праводжаньня зборак, страявых і спартовых 
заняткаў ужываецца страявы рэгулямін СБМ.

3. Справаводзтва і справаздачнасьць Саюзу Беларус-
кае Моладзі будзе рэгулявацца службовымі інструкцыя-
мі Кіраўнічага Штабу СБМ, якія разам з загадамі Шэфа 
Кіраўнічага Штабу будуць публікавацца ў «Дзёньніку за-
гадаў Кіраўнічага Штабу СБМ».

4. Гэты арганізацыйны рэгулямін СБМ уваходзіць у 
сілу адначасна із статутам Саюзу Беларускае Моладзі.

Ê³ðà¢í³÷ûÿ êàäðû

ÑÁÌбыў першай у гісторыі арганізацы-
яй, заснаванай дзяржаўнай ула-
дай для ўзгадавання моладзі ў бе-

ларускім нацыянальным духу. Ранейшыя арганізацыі 
ў Беларусі, як камсамол і польскае гарцэрства, таксама 
дзейнічалі з дабраславення ўладаў, аднак служылі про-
цілеглым мэтам — змаганню з беларускім нацыяналіз-
мам і дэнацыяналізацыі моладзі. З гэтай прычыны пія-
нерска-камсамольскія важатыя і гарцэрскія інструктары 
наогул не адпавядалі патрэбам новай арганізацыі і рэдка 
ёю выкарыстоўваліся. У такім становішчы адной з най-
важнейшых задач стваральнікаў СБМ была падрыхтоўка 
новых кіраўнічых кадраў — функцыянераў штаба і кіраў-
нікоў суполак на тэрыторыі Генеральнай акругі Беларусь 
і зоны армейскага тылу.

Згодна з прынцыпам правадырства, Саюзам беларус-
кай моладзі кіраваў аднаасабова ягоны шэф-праваднік 
Міхась Ганько. Пазіцыя галоўнай праваднічкі юначак 
Надзеі Абрамавай не была раўназначнай — яна лічыла-
ся даверанай шэфа-правадніка і паводле ягонага дару-
чэння выконвала свае функцыі. Трэці сябар вярхоўна-
га кіраўніцтва — Генрык Барановіч, які жыў у Берліне, 
быў прызначаны Ганько кіраўніком Працоўнай групы і 
ўпаўнаважаным СБМ на Нямеччыну. Аднак гэтае пры-
значэнне мела фармальны характар — як службовец ад-
дзела моладзі ОМі ён дзейнічаў незалежна ад указанняў 
Ганько.

Загады шэфа-правадніка выконвалі прызначаныя ім 
са згоды генеральнага камісара сябры кіраўнічага апарату 
СБМ — функцыянеры штаба і акруговыя кіраўнікі. Ад іх-
нага палітычнага стаўлення, досведу і асабістых якасцяў 
у значнай меры залежала рэалізацыя арганізацыйных і 
адукацыйных мерапрыемстваў. Цягам году — ад чэрвеня 
1943-га да чэрвеня 1944-га — у Кіраўнічым штабе СБМ 
працавалі ў розны час каля дваццаці юнакоў і юначак 
уключна з арганізатарамі курсаў для актыву, а ў акругах 
цывільнай і ваеннай зонаў Беларусі  35–40 акруговых 
кіраўнікоў і кіраўнічак разам з найбольш актыўнымі іх-
нымі намеснікамі. Такім чынам, агульная колькасць 
удзельнікаў кіраўнічага апарату складала каля 60 чала-
век. Акруговыя кіраўнікі назіралі за дзейнасцю падпа-
радкаваных ім раённых кіраўнікоў моладзі.

Рыхтуючы прапагандыстаў на курсах у Вустраве, Акін-
чыц спадзяваўся, што пасля заснавання СБМ кіраўніцтва 
гэтай арганізацыяй будзе даверана ягоным гадунцам. 
Іхны лік быў немалы: да вясны 1943 г. у нямецкіх устано-
вах Генеральнай акругі Беларусь працавалі каля 130 бы-
лых савецкіх ваеннапалонных, пераважна маладых афі-
цэраў, большасць якіх прайшлі шасцімесячную ідэалагіч-
ную апрацоўку ў Вустраве. Беларускія дзеячы часта ставі-
ліся да іх недаверліва, але нямецкія службоўцы амаль не 
сумняваліся ў іхнай лаяльнасці — пераход гэтых хлапцоў 
на службу да акупантаў дазваляў лічыць іх здраднікамі са-
вецкай дзяржавы, што ставіла пад пытанне магчымасць 
іхнага памілавання камуністычнай уладай. Аднак Кубэ, 
які згодна са статутам ухваляў кандыдатуры вышэйшых 
кіраўнікоў СБМ, да гэтых перабежчыкаў адносіўся неад-
назначна. Праўда, ён верыў у іхную лаяльнасць і падзяляў 
ейныя матывы, але, улічваючы іхныя сувязі з Акінчыцам 
і ягонай камандай, а таксама непапулярнасць у грамад-
стве, імкнуўся прыцягнуць да кіравання мерапрыемствамі 
СБМ таксама не звязаныя з Акінчыцам мясцовыя кадры, 
напрыклад, маладых школьных настаўнікаў. У выніку, 
на першы курс кандыдатаў на кіраўнічыя пасады ў СБМ 

На знаку зьмешчаныя чорныя ініцыялы арганізацыі: СБМ. 
Увесь значок абведзены бела-чырвона-белым акантавань-
нем.

Сябры носяць значок на левым баку грудзей і на галаў-
ным уборы як напамінак аб іхным вялікім абавязку пра-
цаваць і змагацца на дабро Беларускага народу, і краю, 
выростаць на добрых будучых грамадзян, і аб дадзеным 
на гэта забавязаньні.

5. Кажны зьвяз (круг) атрымвае свой сьцяг, які пера-
хоўвае тая грамада (гурток), які найлепш адзначаўся на 
працягу апошняга кварталу. Пастанаўляець аб гэтым 
групавод.

6. Для ўпрыгожваньня памешканьняў у часе ўрачы-
стасьцяў ужываецца насьценны сьцяг з эмблемай СБМ 
удаўжкі палотнішча.

7. Узоры уніформаў, трыкутнікаў, нарукаўніка, служ-
бовых адзнакаў кіраўнікоў, значка СБМ, сьцягоў для 
зьвязоў (кругоў) і насьценнага сьцягу будуць пададзеныя 
асобна на рысунках з тэкставымі тлумачэньнямі.

Разьдзел 5. Сяброўскія дачыненьні

1. Міжсобку сябры павінны захоўваць сьціслае сяброў-
ства, не павінны сварыцца, але ўзаемна сабе дапамагаць, 
бо яны зьяўляюцца сябрамі аднае вялікае сям’і, якую гур-
туе і захапляе адна і тая самая вялікая ідэя і воля.

2. У дачыненьнях да кіраўнікоў сябры павінны выяў-
ляць пашану і безумоўнае падначаленьне. Кажны загад 
павінен выконвацца хутка, дакладна і з ахвотаю.

3. Да сябе сябры зварачаюцца словамі: «сябра», «сяб-
роўка» і на «ты», да кіраўнікоў — называючы службовую 
ступень і на «вы». Прыкладам, гаворыцца: Сябра Іван, 
падай мне кніжку. Дружыновы, дазвольце мне выйсьці. 
Шэф-праваднік, дазвольце мне прачытаць гэты ліст.

4. Прывітаньнем і разьвітаньнем зьяўляецца падняць-
це правае рукі із словамі: «Жыве Беларусь!» — «Жыве!»

5. На падзяку за добрую службу ці працу адказваюць: 
«Служым Бацькаўшчыне!»

складае перад Акруговым кіраўніком моладзі ці ўпаўва-
важанай ім асобай урачыстае забавязаньне паводля § 9 
статуту СБМ і атрымвае сяброўскую кніжачку.

4. Сябры СБМ аўтаматычна пераходзяць у вышэйшую 
групу, калі дасягнуць належнага веку і добра спраўляюц-
ца з сваймі абавязкамі.

5. У дзень забавязаньня моладзі, які будзе ўстаноў-
лены загадам Шэфа Кіраўнічага Штабу СБМ, усе сябры, 
якія перайшлі ў новую групу, складаюць урачыстае заба-
вязаньне перад Акруговым кіраўніком моладзі ці ўпаўна-
важанай ім асобай.

6. Абавязкамі сяброў СБМ зьяўляецца выконваць усе 
загады і зазначаньні кіраўнікоў, браць самы актыўны 
ўдзел у працы, рэгулярна хадзіць на зборкі і імпрэзы і 
плаціць устаноўленую складку.

Разьдзел 4. Уніформы, адзнакі і сьцягі

1. У часе службы і пры ўрачыстасьцях сябры СБМ 
носяць уніформу як вонкавы знак арганізацыйнае луч-
насьці.

2. На левым прадплеччы сябры СБМ носяць трыкут-
нік з абазначэньнем іхнага зьвязу (кругу). Малодшае 
юнацтва носіць колер зялёны, юнацтва — сіні, старшае 
юнацтва — чырвоны. На трыкутніку юнакі маюць жолуд 
з двума дубовымі лісточкамі, юначкі — краску васілька.

3. Нарукаўнік СБМ мае шырыню 10 см і складаецца 
з трох роўных і раўналежных палосак: белае, чырвонае 
і белае. На нарукаўніку зьмешчаны шчыт із жоўта-за-
лацістым акантаваньнем, дзе на белым полі, перасеча-
ным наўскасяк чырвонаю палоскаю, знаходзіцца залаты 
шасьцёхканцовы крыж.

4. Адзнака СБМ выглядае наступна: На бела-чырвона-
белым ромбе зьмешчаны залаты шасьцёхканцовы крыж, 
які знаходзіцца на шчыце ў коньніка на нацыянальным 
беларускім гэрбе Пагоня. Паверх крыжа — скрыжаваныя 
срэбраныя лапата і меч — сымбаль працы і змаганьня за 
шчасьце і дабрабыт Беларускага народу і Бацькаўшчыны. 

у Мінск у чэрвені 1943 г. 
нямецкія ўлады накіра-
валі 11 былых чырвонаар-
мейцаў, што складалі па-
лову ўсіх курсантаў. Пасля 
сканчэння курса, у ліпені, 
Ганько прызначыў з іх-
нага ліку сваім намесні-
кам Дзмітрыя Стэльмаха, 
ад’ютантам — Уладзіміра 
Гарэліка, супрацоўнікамі 
Кіраўнічага штаба Васіля 
Цыкунова і Васіля Брэля. 
Акруговымі кіраўнікамі 
былі прызначаныя: ужо 
згаданы Стэльмах (на го-
рад Мінск), Сяргей Бузак 
(Мінскую акругу), Максім 
Бабкоў (Лідскую), Мікіта 
Каляда (Наваградскую), 
Фёдар Шпак (Баранавіц-
кую), Палікарп Манькоў 
(Слуцкую), а Фёдар Каплуноў і Рыгор Фралоў — намесні-
камі акруговых кіраўнікоў у Мінску і Слоніме. За выклю-
чэннем Брэля, Каплунова і Манькова ўсе згаданыя дзея-
чы СБМ былі выпускнікамі вустраўскай нацыянал-сацыя-
лістычнай школы Акінчыца.

Акрамя старэйшых Бабкова і Манькова, якія мелі 
скончаную вышэйшую адукацыю і пэўны жыццёвы дос-
вед, усе астатнія функцыянеры «чырвонаармейскага па-
ходжання» былі маладымі хлапцамі ва ўзросце 21–25 га-
доў, а пераважная іх большасць — выпускнікамі ваенных 
вучылішчаў ці беларускіх сярэдніх школаў. Усе былі кам-
самольцамі, выхаванымі ў духу савецкага патрыятызму, 
а, бадай, адзіным матывам іхнага паступлення на службу 
да немцаў было жаданне пазбавіцца ад смерці ў лагерах 
ваеннапалонных, натуральнае імкненне выжыць, а не 

Школа кіраўнікоў СБМ 
у Альбярціне.

Шэф-праваднік Міхась Ганько 
і акруговы кіраўнік 

Барыс Суравы ў Слоніме.

антысавецкія палітычныя перакананні. Не мелі поспеху і 
намаганні Акінчыца замяніць іхную савецкую ідэалогію 
адданасцю справе беларускага нацыяналізму. Урэшце 
істотны ўплыў на іх аказвалі ваенныя падзеі, якія наблі-
жалі перспектыву вяртання савецкай улады. Праўда, яны 
служылі прапагандыстамі, перакладчыкамі, арганізата-
рамі СБМ, выконвалі пастаўленыя задачы, але адначасо-
ва шукалі выйсця са свайго няпростага становішча.

Першы паспрабаваў рэабілітаваць сябе акруговы кі-
раўнік у Наваградку Мікіта Каляда. На пачатку жніўня 
1943 г. ён пакінуў службу ў СБМ і ўцёк да партызанаў. На-
прыканцы таго ж году ягоным прыкладам пайшлі памоч-
нік акруговага кіраўніка ў Слоніме Рыгор Фралоў, акруго-
вы кіраўнік СБМ у Лідзе Максім Бабкоў, а таксама Васіль 
Цыкуноў і Васіль Брэль, якія з верасня працавалі ў альбяр-
цінскай школе СБМ. Разам пяць чалавек — амаль палова 
чырвонаармейскіх функцыянераў. Астатнія шэсць датры-
валі ў СБМ да канца акупацыі і эвакуаваліся ў Нямеччыну. 
Аднак Каплуноў, які яшчэ ў Мінску падазраваўся ў кан-
тактах з камуністычным падполлем, пасля капітуляцыі 
Нямеччыны добраахвотна вярнуўся ў СССР 61. Стэльмах, 
выдадзены амерыканцамі савецкім органам і адпраўлены 
ў рэпатрыяцыйны лагер у горадзе Вітэнберг над Эльбай, 
не прыслухаўся да прапановы Барановіча ўцячы і быў вы-
везены ў СССР 62. Няясны лёс Бузака: паводле сведчання 
Мечыслава Рачыцкага, ён яшчэ 15 красавіка 1945 г. быў 
у Берліне, але адмовіўся выехаць разам з сябрамі апошнім 
цягніком на захад Нямеччыны 63. Невядомым застаецца 
лёс Шпака. Такім чынам, толькі два функцыянеры з гру-
пы савецкіх ваеннапалонных — Гарэлік і Манькоў — па-
збеглі дэпартацыі ў СССР і засталіся на Захадзе.

61 Гарэлік У. Успаміны пра арышт Кіраўнічага штабу СБМ…
62 Ліст Генрыка Барановіча да Аляксея Вініцкага ад 16 кастрычніка 
1967 г. Архіў аўтара.
63 Ліст Мечыслава Рачыцкага да Аляксея Вініцкага ад 14 лютага 
1968 г. Архіў аўтара.

кіраўніка моладзі. Тады апрача свае службовае ступені ён 
атрымвае назоў «групавод».

5. Акруговы кіраўнік моладзі ўпаўнаважваецца пры-
значаць із згоды Акруговага камісара дружыновых, гра-
мадовых і гуртковых. Прызначаньне зьвязовых, важатых 
і групаводаў пакідаецца Кіраўнічаму Штабу СБМ.

6. Вышэйшыя кіраўнікі СБМ маюць наступныя служ-
бовыя ступені:

 падправаднік падправаднічка
 праваднік праваднічка
 старшы праваднік старшая праваднічка
7. Шэф Кіраўнічага Штабу СБМ мае ступень: «шэф-

праваднік».
8. Кіраўнікі носяць адзнакі свае службовае ступені 

і службовае функцыі.

Разьдзел 3. Прыймо сяброў

1. Той, хто жадае ўвайсьці ў Саюз Беларускае Моладзі, 
падаець аб гэтым у двух экзэмплярах заяву наступнага 
зьместу:

«Прашу прыняць мяне ў рады Саюзу Беларускае 
Моладзі. Я маю шчырае жаданьне вучыцца служыць 
Беларускаму народу і Бацькаўшчыне і забавязваюся 
выконваць усе загады і ўказаньні маіх кіраўнікоў. Даю 
юнацкае слова гонару, што я арыйскага паходжаньня і 
беларускае нацыянальнае прыналежнасьці».

Заява падаецца на імя Шэфа Кіраўнічага Штабу СБМ 
на рукі дружыновага адпаведнае дружыны. Прыймо но-
вых сяброў даручаецца Акруговаму кіраўніку моладзі.

2. Падавальнік заявы прыймаецца на кандыдата і 
прыцягваецца да працы дзеля праверу ягонае моцнае 
волі і жаданьня.

Кандыдат павінен пазнаць мэту і заданьні арганіза-
цыі і арганізацыйны рэгулямін і вывучыць напамяць 
тэкст забавязаньня.

3. Калі кандыдацкі час, які трываець ад 1 да 6 месяцаў, 
удала пройдзены, тады кандыдат прыймаецца ў сябры, 

Разьдзел І. Адзінкі СБМ

1. Сябры СБМ атрымваюць наступныя назовы (павод-
ля клясы веку):

ад 10 да 14 год: малодшыя юнакі, малодшыя юначкі;
ад 15 да 18 год: юнакі, юначкі;
ад 19 да 20 год: старшыя юнакі, старшыя юначкі.
2. Адзінкі СБМ ствараюцца з моладзі аднаго роду і 

клясы веку. Яны наступныя (пачынаючы зьнізу):
 юнакі: юначкі:
 дружына дружына
 грамада гурток
 зьвяз круг
3. Дружына складаецца з 12–20 сяброў. Дружыны 

атрымваюць парадкавыя нумары ўнутры грамады (гуртка).
4. Ад 3 да 5 дружынаў складаюць грамаду (гурток). 

Грамады (гурткі) атрымваюць іменьні слаўных беларусаў 
ці важных у беларускай гісторыі датаў.

5. У кажным павеце ёсьць па даным зьвязе (кругу) 
кажнага роду і клясы веку моладзі (разам 6). Калі павет 
вялікі, ён можа быць падзелены на сэкцыі.

Разьдзел 2. Кіраўнікі СБМ

1. На чале дружыны стаіць дружыновы (дружыно-
вая).

2. Грамаду кіруе грамадовы, гурток кіруе гуртковая.
3. Зьвяз кіруе зьвязовы, круг кіруе важатая.
4. Акруговы кіраўнік моладзі даручае зьвязоваму стар-

шых юнакоў функцыі ці азначаныя заданьні паветавага 

Аднак спробы Бабкова, Брэля, Каляды, Фралова і Цы-
кунова далучыцца да партызанскіх атрадаў і шляхам уз-
броенай барацьбы з немцамі рэабілітаваць сябе ў вачах 
савецкай улады былі рызыкоўным мерапрыемствам. Ня-
гледзячы на матывацыю, яны ўсё ж былі двойчы здрад-
нікамі, перабежчыкамі з аднаго варожага лагера ў другі, 
а такім, як правіла, не давяралі ні партызанскія каман-
дзіры, ні хто-небудзь іншы. Паводле неапублікаванай 
інфармацыі Гарэліка, па-рознаму склаўся лёс Цыкунова 
і Брэля, якія разам спрабавалі перайсці ў партызанскі 
атрад. Праз нейкі час Брэля знайшлі на адхоне чыгункі 
забітым стрэлам у патыліцу, а Цыкуноў апынуўся ў атра-
дзе і склаў лістоўку, якая заклікала моладзь далучацца да 
партызанаў і пагражала смерцю за ігнараванне закліку. 
Лістоўка за подпісам Цыкунова была падкінутая ў Кіраў-
нічы штаб СБМ.

Як зазначыў Аляксандр Каваленя, Каляда пасля ўцё-
каў з Наваградка быў прыняты ў партызанскі атрад, ней-
кі час правяраўся, урэшце атрымаў зброю і ўдзельнічаў 
у партызанскіх акцыях 64. Цяжка праверыць гэтую звест-
ку — такія выпадкі былі магчымыя, але на практыцы 
вельмі рэдкія, пра што сведчылі расстрэлы партызанамі 
звычайных СБМаўцаў толькі за іхную прыналежнасць 
да гэтай арганізацыі 65. Наўрад ці гэтых функцыянераў 
спаткаў лепшы лёс, хоць некаторым дазволілі паваяваць. 
Пра гэта сведчыць маўчанне беларускіх даследчыкаў пра 
іхны паваенны лёс, як і пра лёс функцыянераў, дэпарта-
ваных з Нямеччыны ў Савецкі Саюз.

Нядоўга займаў сваю пасаду і акруговы кіраўнік у Ба-
ранавічах Фёдар Шпак. На вустраўскіх курсах ён усур’ёз 
успрыняў нацыянал-сацыялістычныя ідэі Акінчыца і 
разам з іншымі ягонымі гадунцамі (Бядрыцкім і Гарбу-
новым) пільна сачыў у Баранавічах за стаўленнем бела-

64 Каваленя А. Прагерманскія саюзы моладзі на Беларусі… С. 135.
65 Гл.: Інтэрвію з Валерам Навіцкім // Юрэвіч Л. Вырваныя бачы-
ны… С. 87.

рускіх нацыяналістаў да акупацыйнага рэжыму. 13 снеж-
ня 1943 г. Шпак напісаў данос на Радаслава Астроўскага 
за ягоную крытычную ацэнку акупацыйнай палі тыкі, вы-
казаную на сходзе баранавіцкага актыву, які павінен быў 
даць яму «народны мандат» на кіраўніцтва Беларускай 
Цэнтральнай Радай 66 . Шпак не ведаў, што гэтая гульня 
ў дэмакратыю адбывалася ў паразуменні з Готбергам, і за 
сваю наіўнасць і неасцярожнасць неўзабаве быў адкліка-
ны Міхасём Ганько з Баранавічаў.

На хістанне ваеннапалонных функцыянераў уплы-
вала яшчэ адна прычына. Накіроўваючы іх у Беларусь, 
Акінчыц спадзяваўся, што яны будуць надзейнай апо-
рай у ягонай барацьбе з Ермачэнкам і кіраўніцтвам БНС. 
З такой мэтай ён імкнуўся прызначыць Ганько і іншых 
сваіх гадунцоў на кіраўнічыя пасады ў СБМ, які плана-
ваўся як база дзейнасці ягонай нацыянал-сацыялістыч-
най групоўкі ў Беларусі. Тут імкненні Акінчыца супадалі 
з інтарэсам Службы бяспекі (СД), якая сачыла і ўплывала 
на адпаведнае камплектаванне вышэйшых кадраў арга-
нізацыі 67. Усе гэтыя намеры перакрэсліла неспадзяваная 
смерць у сакавіку 1943 г. Акінчыца і дэпартацыя праз ме-
сяц Ермачэнкі ў Прагу. Ганько і ягоная каманда засталіся 
без правадыра, без мэты змагання за ілюзорную ўладу і 
маглі кіравацца ўжо толькі асабістымі інтарэсамі і мер-
каваннямі.

Адсюль вынікала асцярожнасць Кубэ ў прызначэн-
ні вышэйшага кіраўніцтва СБМ. Праўда, ён пагадзіўся 
на ўдзел у чэрвеньскім курсе савецкіх ваеннапалонных 
і зацвердзіў іхныя кандыдатуры на кіраўнічыя пасады, 
але адначасова паўплываў і на выкарыстанне мясцовых 

66 Ліст прадстаўніка Беларускай Самапомачы кіраўніку прапаган-
довага аддзелу Баранавіцкай акругі // Запісы БІНіМ (Нью-Ёрк–
Менск). № 26. 2003. С. 128–129.
67 Turonek J. Działalność grupy Fabiana Akinczyca (1939–1943) // 
Białoruś w XX stuleciu w kręgu kultury i polityki / Pod red. Doroty Mi-
chaluk. Toruń, 2006. S. 128.

із субсыдыяў, дадзеных нямецкімі ўладамі.
Кіраўнікі адзінак адказныя за мэтазгоднае выдатка-

ваньне ўсіх сродкаў і інвэнтара. За рахунковую і гандлё-
вую адміністрацыю адказны адміністратар.

Адміністрацыя абапіраецца на адміністрацыйныя 
вызначэньні, якія яшчэ будуць выдадзеныя і зацьвер-
джаныя.

§ 7. Складкі і страхаваньне

Для пакрыцьця бягучых выдаткаў і страхаваньня мо-
ладзі ад няшчасных выпадкаў могуць зьбірацца сяброў-
скія складкі. Вышыня гэтых складкаў устанаўляецца Кі-
раўнічым Штабам.

§ 8. Уніформы, адзнакі і сымбалі

Сябры СБМ маюць права насіць уніформы і адзнакі, 
якія ўстанаўляюцца Кіраўнічым Штабам. Адзінкі маюць 
сьцягі, якія таксама ўстанаўляюцца Кіраўнічым Штабам.

§ 9. Забавязаньні

Сябры забавязваюцца да выкананьня заданьняў 
у ўрачыстай форме складаньня пэўнае формулы аргані-
зацыі моладзі «Саюз Беларускае Моладзі» прысягі. Гэтая 
формула ўстанаўляецца Шэфам Кіраўнічага Штабу СБМ 
для паасобных клясаў веку, для хлапцоў і дзяўчатаў.

§ 10. Нагляд, кантроль і ахова

Дзейнасьць і службовыя справы «Саюзу Беларускае 
Моладзі» падлягаюць нагляду Гэнэральнага Камісара.

Адміністрацыя ўсіх фінансавых сродкаў падлягае 
кантролю Кіраўнічага Штабу і ўрадавых установаў.

§ 11. Канцавыя вызначэньні

Гэты статут уваходзіць у сілу адначасна з зацьвер-
джаньнем яго Гэнэральным Камісарам.

пастаўленых заданьняў. Яна падразьдзяляецца на акругі, 
паветы, грамады (для хлапцоў) ці гурткі (для дзяўчатаў) 
і дружыны. У адзінках ніжэй за акругу моладзь аргані-
зуецца асобна, паводля роду і веку. Ступені веку наступ-
ныя: 10–14 год, 15–18 год і 19–20 год.

§ 5. Кіраваньне

СБМ кіруецца паводля прынцыпу правадырства Шэ-
фам Кіраўнічага Штабу СБМ, які прадстаўляець аргані-
зацыю моладзі. Ён можа перадаць гэтае права каму ін-
шаму. На дапамогу яму ствараецца Кіраўнічы Штаб, які 
складаецца з наступных аддзелаў:

Аддзел І. Арганізацыя.
Аддзел ІІ. Прапаганда, прэса, школеньне, культура.
Аддзел ІІІ. Сацыяльная праца і ахова здароўя.
Аддзел IV. Фізычнае ўзгадаваньне.
Аддзел V. Адміністрацыя.
Акругі кіруюцца акруговымі кіраўнікамі моладзі.
Шэф Кіраўнічага Штабу, кіраўнікі аддзелаў Кіраўні-

чага Штабу і акруговыя кіраўнікі моладзі вызначаюцца 
Гэнэральным Камісарам.

Асабістыя супрацоўнікі акруговых кіраўнікоў моладзі, 
кіраўнікі адзінак у паветах і воласьцях вызначаюцца Шэ-
фам Кіраўнічага Штабу із згоды акруговых камісараў.

Акруговыя кіраўнікі моладзі падначальваюцца толькі 
загадам Кіраўнічага Штабу. Як сябры наяўных пры акру-
говых камісарах дарадных штабаў, яны падлягаюць на-
гляду акруговых камісараў.

§ 6. Адміністрацыя

«Саюз Беларускае Моладзі» фінансуе свае бягучыя 
працы:

із сяброўскіх складак,
із прыймовых складак,
із прыбыткаў ад імпрэзаў моладзі,
із падарункаў і ахвяраў,

кадраў, у прыватнасці маладых настаўнікаў, якія скла-
далі другую частку ўсіх курсантаў і вышэйшых правад-
нікоў СБМ. Яны не падазраваліся ў ранейшых сувязях 
з Акінчыцам, лепш, чым ваеннапалонныя, ведалі мя-
сцовыя ўмовы, псіхалогію і зацікаўленні моладзі, кары-
сталіся ейным даверам. Таму лічыліся больш надзейны-
мі арганізатарамі і выхавацелямі.

Летам 1943 г. Ганько прызначыў загадчыкам аддзела 
культуры Кіраўнічага штаба настаўніка са Слонімшчыны 
Алеся Кароткага, аддзел прапаганды ўзначаліў Сяргей 
Мароз, адміністрацыйны — Мікола Швыдэнка, а рэдакта-
рам часопіса «Жыве Беларусь!» стаў Уладзімір Кушаль.

На пачатку 1944 г. прыбылі новыя супрацоўнікі Кіраў-
нічага штаба: Расціслаў Нарушэвіч, Янка Асіпчык, Барыс 
Хвашчынскі, Павел Чопчыц і Мікола Ганько. Мясцовага, 
пераважна заходнебеларускага паходжання былі супра-
цоўніцы дзявочага сектара. Агульнаарганізацыйныя за-
дачы няспынна выконвала намесніца Абрамавай Вера-
ніка Катковіч, а культурна-асветным рэферэнтам штаба 
была маладая паэтка з Наваградчыны Галіна Бузук. Лена 
і Зося Аляхновіч займаліся, галоўным чынам, арганіза-
цыяй курсаў для малодшых кіраўнічак СБМ у Драздах 
пад Мінскам і ў Фларыянаве каля Баранавічаў, у якіх 
удзельнічалі як лектары Міхаліна Татарыновіч з Бара-
навічаў, Ванда Чарнецкая з Ляхавічаў і Надзея Міцке-
віч з Нясвіжа. Напрыканцы 1943 г. новай супрацоўніцай 
штаба стала былая акруговая кіраўнічка СБМ у Віцебску 
Яўгенія Шэверава.

У ліпені акруговымі кіраўнікамі СБМ былі прызна-
чаны мясцовыя настаўнікі — Барыс Суравы ў Слоніме, 
Яўген Мацюшонак у Глыбокім, Пётр Сценнік у Вілейцы і 
Барыс Дзічкоўскі ў Ганцавічах. Да іхнага ліку можна ад-
несці і Палікарпа Манькова, які, праўда, быў пакліканы 
ў армію, але ваяваў нядоўга і пасля кароткатэрміновага 
палону вярнуўся да сваёй даваеннай настаўніцкай пра-
фесіі. Яны складалі палову ўсіх акруговых кіраўнікоў 
СБМ у цывільнай частцы Беларусі, але значэнне гэтых 

мясцовых дзеячаў хутка расло. Пасля дэзерцірства Баб-
кова і Каляды і адклікання Шпака на іхныя месцы былі 
прызначаны Янка Жамойцін у Наваградак, Алег Лапіцкі 
ў Ліду і Станіслаў Мануйла ў Баранавічы. У студзені 1944 г. 
кіраўнік на горад Мінск Стэльмах быў назначаны загад-
чыкам Альбярцінскай школы СБМ, а на ягонае месца 
прызначаны Сяргей Бузак, якога на пасадзе кіраўніка 
Мінскай акруговай арганізацыі СБМ замяніў Канстанцін 
Смурговіч. У выніку гэтых персанальных зменаў вясной 
1944 г. ужо толькі адзін Сяргей Бузак з ліку ваеннапалон-
ных заставаўся акруговым кіраўніком СБМ.

Дзейсную дапамогу акруговым кіраўнікам аказвалі іх-
ныя намеснікі і супрацоўнікі Мечыслаў Рачыцкі ў Глыбо-
кім, Пётр Нядзведзкі ў Вілейцы, Леанід Чарняўскі ў Бара-
навічах, Валер Навіцкі 68 на Случчыне ды іншыя. Выключна 
мясцовага паходжання былі акруговыя кіраўнічкі юначак 
Вераніка Катковіч, Вера Загавалка, Валянціна Шыла, Улья-
на Кашталян, Ядвіга Сарачынская, Людміла Гутар, Ганна 
Хоміч і іншыя (гл. Табліцу 1). Такім чынам, вышэйшае 
кіраўніцтва СБМ у Генеральнай акрузе Беларусь вясной 
1944 г. амаль цалкам перайшло ў рукі мясцовага актыву.

Прызначэнне акруговых праваднікоў моладзі было 
зыходным пунктам планаваных арганізацыйных мера-
прыемстваў, ажыццяўленне якіх ускладвалася на гэтак 
званых малодшых кіраўнікоў СБМ. Ад іхнага ліку і квалі-
фікацыі ў вялікай меры залежалі вынікі дзейнасці гэтай 
арганізацыі. Таму неўзабаве пасля заканчэння чэрвень-
скага курса для вышэйшага кіраўніцтва пачалася пад-
рыхтоўка малодшых кіраўнікоў СБМ з ліку настаўнікаў і 
старэйшай моладзі. Працягваліся курсы ў мінскім Доме 
моладзі, пачаліся заняткі ў Альбярціне пад Слонімам, 
8 жніўня — у былым саўгасе «Дразды», урэшце ў лютым 
1944 г. быў адкрыты чацвёрты адукацыйны асяродак — 
Краёвая школа кіраўнічак СБМ у Фларыянаве.

68 Да 1945 г. Валер Навіцкі зваўся Валянцінам Новікам, але змяніў 
імя ў лагеры для перамешчаных асоб.

дву тысячагоднай арыйскай культуры і пазнаць мінуў-
шчыну свайго народу і ягонага жыцьцёвага прастору.

Праз добрую школьную і спэцыяльную асьвету і на-
вучаньне грамадаведы беларуская моладзь павінна па-
чуць сваю адказнасьць за долю і дабрабыт Бацькаўшчы-
ны і заўсёды быць гатовай працаваць для свайго народу і 
краю і служыць ім.

Выконваць усе заданьні і кампаніі, якія будуць давац-
ца арганізацыі для дабра ўсяго народу.

§ 2. Выкананьне заданьняў

Усе гэтыя заданьні СБМ выконваюцца праз зборкі, 
ранішнікі, экскурсіі і лягеры, школеньне кіраўнікоў, пра-
цоўныя грамады і лягеры і г. д. СБМ уважае выкананьне 
гэтых заданьняў, як і ўсіх далейшых, якія загадае Кіраў-
нічы Штаб, за свой першы і пачэсьнейшы абавязак.

§ 3. Сябры і прыймо іх

У СБМ можа ўваходзіць моладзь у веку ад 10 да 20 год 
шляхам добраахвотных заяваў аб уваходзе.

Жыды ў СБМ не прыймаюцца. Ад падавальніка заявы 
можа патрабавацца пасьведчаньне аб паходжаньні. Шэф 
Кіраўнічага Штабу СБМ захоўвае за сабой права адхіліць 
паасобныя заявы аб уваходзе без паданьня матываў. Пры 
ўваходзе ў СБМ можа патрабавацца прыймовая складка, 
якую ўстанаўляе Кіраўнічы Штаб.

Выхад з арганізацыі адбываецца пасьля сканчэньня 
20-га году жыцьця. Перад дасягненьнем гэтага веку вы-
хад можа адбыцца на груньце добраахвотнае пісьмовае 
заявы аб выхадзе, або ў моц дысцыплінарнага спагнань-
ня. Заява аб выхадзе выконваецца толькі пасьля выка-
наньня ўсіх забавязальніцтваў перад СБМ.

§ 4. Арганізацыя

Арганізацыя моладзі «Саюз Беларускае Моладзі» 
можа ствараць пададдзелы, патрэбныя дзеля выкананьня 

3. Арганізацыі «Саюзу Беларускае Моладзі» служаць 
упаасобку наступныя вызначэньні:

§ 1. Мэта і заданьне

Мэтай «Саюзу Беларускае Моладзі» зьяўляецца ўзга-
даваць маладых, ідэйных, мужных і пасьлядоўных будаў-
нікоў Новае Беларусі і падрыхтаваць іх да іхных будучых 
заданьняў у народзе.

Таму СБМ мае служыць выкананьню наступных за-
даньняў:

Вызваліць беларускую моладзь ад варожых і шкод-
ных уплываў, адрадзіць яе маральна і ўзгадаваць у дусе 
Новае Беларусі пад моцным правадырствам нацыянал-
сацыялістычнае Нямеччыны.

Правесьці нацыянальна-патрыятычнае ўзгадаваньне 
праз азнаямленьне з мінуўшчынаю беларускага народу 
і краю, вывучэньне роднае беларускае мовы і культуры, 
разьвіцьцё сваіх нацыянальных асаблівасьцяў і пазнань-
не свае Бацькаўшчыны.

Маральным узгадаваньнем выжыць у народзе ня-
вольніцкую псыхіку, якая прынесла Беларускаму народу 
такую цяжкую шкоду. Матар’ялізму з усімі зьявамі, якія 
яго суправаджаюць, трэба супроцьпаставіць высокія па-
няцьці і дабрачыннасьці ідэялізму, грамадзкага пачуць-
ця, пачуцьця абавязку, працавітасьці, гэраізму і праўда-
любнасьці. Гэтак павінны быць разьвітыя рысы душы і 
характару, каб Беларускі народ, які мае чыста арыйскае 
паходжаньне, можна было з годнасьцяй прыняць у сфэ-
ру эўрапэйскае культуры, з насамперш у вабсяг культуры 
заходняэўрапэйскае.

Фізычным узгадаваньнем выпрацаваць тып фізычна 
дужага, працаздольнага і жыцьцярадаснага беларускага 
юнака і здаровае беларускае дзяўчыны, якая ў будучыні па-
вінна стацца высока-маральнаю жонкай і добраю маткай.

У культурнай працы і разьвіцьці нацыянальных 
асаблівасьцяў даць беларускай моладзі магчымасьць 
зьвярнуць свой погляд да невычарпальных багацьцяў 

Арганізатарам курсаў быў аддзел моладзі Генераль-
нага камісарыята, які прызначаў нямецкага загадчыка 
курса, адказнага за ягоную арганізацыю і матэрыяльнае 
забеспячэнне курсантаў. Са свайго боку Кіраўнічы штаб 
СБМ прызначаў беларускіх кіраўнікоў, якія адказвалі за 
парадак і рэалізацыю праграмы. Такімі кіраўнікамі ў Аль-
бярціне былі пачаткова Цыкуноў і Брэль, а пасля іхных 
уцёкаў да партызанаў у студзені 1944 г. быў прызначаны 
Стэльмах. Кіраўнічкай дзявочага навучальнага асяродка 
ў Драздах была Алена Аляхновіч, а з лютага 1944 г. яна 
кіравала Краёвай школай СБМ у Фларыянаве.

Табліца 1. Акруговыя кіраўнікі СБМ 
у Генеральнай акрузе Беларусь.

Акруга Кіраўнікі юнакоў Кіраўнічкі юначак

Мінск горад Дзмітры Стэльмах, 
Сяргей Бузак а

Вераніка Катковіч

Мінская Сяргей Бузак, 
Канстанцін Смурговіч а

Вера Загавалка

Баранавіцкая Фёдар Шпак, 
Станіслаў Мануйла а

Валянціна Шыла, 
Міхаліна Татарыно-
віч б

Вілейская Пётр Сценнік ?

Ганцавіцкая Барыс Дзічкоўскі Таццяна Валасевіч

Глыбоцкая Яўген Мацюшонак Ульяна Кашталян

Лідская Максім Бабкоў, 
Алег Лапіцкі а

Ганна Хоміч

Наваградская Мікіта Каляда, 
Янка Жамойцін в

Людміла Гутар

Слонімская Барыс Суравы Ядвіга Сарачынская

Слуцкая Палікарп Манькоў Таццяна Шаціла

а) са студзеня 1944 г.
б) прызначаная 21 траўня 1944 г.
в) прызначаны 18 жніўня 1943 г.

Да канца 1943 г. у Мінску, Альбярціне і Драздах 
рыхтаваліся малодшыя кіраўнікі і кіраўнічкі да працы 
ў СБМаўскіх суполках на тэрыторыі Генеральнай акругі 
Беларусь і зоны армейскага тылу. Праграма курсаў ты-
пова складалася з інтэнсіўных спартовых і страявых за-
няткаў, арганізацыйнага інструктажу, вывучэння песень, 
гісторыі, літаратуры і іншых галін беларусазнаўства, да-
кладаў на актуальныя палітычныя тэмы, педагагічных 
аспектаў працы з моладдзю. Надавалася ўвага пытанням 
аховы здароўя, гігіены, дысцыпліны і парадку. Пасля 
кожнага курса ягоныя выпускнікі атрымлівалі арганіза-
цыйнае прызначэнне, прымалі ўрачыстае забавязанне 
працаваць на карысць бацькаўшчыны. Часта ладзіліся 
сяброўскія вечарыны, прапагандысцкія маршы з пес-
нямі. Важнае псіхалагічнае значэнне мела штодзённае 
ўзды манне і спусканне бел-чырвона-белага сцяга, спя-
ванне курсантамі нацыянальнага гімна.

Пачынаючы са студзеня 1944 г. СБМаўскія курсы 
для дзяўчат усё больш набывалі спецыялізаваны харак-
тар і рыхтавалі выхавацелек дзіцячых садкоў, у тым ліку 
ў «аба ронных вёсках», прапагандыстаў так званай служ-
бы ўсведамлення народу, дзявочы дапаможны персанал 
аховы здароўя, арганізатараў мастацкай самадзейнасці. 
Курсанткі ў Драздах праходзілі сельскагаспадарчую і ага-
родніцкую практыку, вывучалі кулінарыю. З такім прак-
тычным ухілам праектавалася і Краёвая школа ў Флары-
янаве.

Значная частка праграмы выконвалася вышэйшы-
мі кіраўнікамі СБМ, Ганько знаёміў курсантаў з мэтамі і 
структурай арганізацыі, задачамі малодшых кіраўнікоў і 
метадамі іхнай працы. Спартовыя і страявыя заняткі пра-
водзілі Стэльмах, Цыкуноў і Брэль. Абрамава займалася 
маральна-палітычным узгадаваннем юначак, укладала ў 
іх элементарныя веды з аховы здароўя, Пётр Нядзведзкі 
вучыў спевам. Лектарамі курсаў былі некаторыя мясцо-
выя настаўнікі і настаўніцы. Запрашаліся мінскія спецы-
ялісты — гісторык Мікола Шкялёнак, кампазітар Мікола 

эўрапэйскімі народамі пад правадырствам Вяліканямеч-
чыны. Дык жа ў гэтым кірунку павінна сяньня пачацца 
ўзгадаваньне беларускае моладзі. Яна павінна зразумець 
гістарычны сэнс змаганьня супраць бальшавізму і жы-
доўства і ацаніць эпахіяльную ролю вялікага нямецкага 
народу, які адчуў сілу і адвагу ўзяць на сябе місію кры-
жовага паходу супраць жыдоўска-бальшавіцкае навалы. 
Асабліва моцна павінна яна ўсьведаміць сабе ўсё гіста-
рычнае значаньне таго, што яна жывець у эпоху Адольфа 
Гітлера, Правадыра Новай Эўропы.

З расцэньваньня і разгляданьня беларускае справы 
пад эўрапэйскім гледзішчам вынікае далей і ўзгадавань-
не беларускае моладзі ў дусе нацыяналізму і патрыятыз-
му, абапёртых на высокіх маральных якасьцях паасобнай 
адзінкі. Гэтыя маральныя якасьці павінны таксама база-
вацца на дусе Новай Эўропы, кіраванай нацыянал-сацы-
ялістычнаю Нямеччынай.

Ставячы гэткія мэты перад узгадаваньнем беларус-
кае моладзі, мы выказваем цьвёрдае пераконаньне, што 
ў сучасны мамэнт гэтага заданьня ня можа выканаць 
самастойна ані бацькоўскі дом, ані школа, дзякуючы 
тым абставінам, якія якраз маюць месца ў старэйшым 
беларускім грамадзянсьцьве. Гэтае заданьне можа вы-
канаць толькі арганізацыя моладзі — «Саюз Беларускае 
Моладзі».

Агульныя вызначэньні

1. Арганізацыя моладзі ў Гэнэральнай акрузе Белару-
сі мае назоў «Саюз Беларускае Моладзі». Яна зьяўляецца 
самаўзгадавальным згуртаваньнем маладых беларусаў і 
беларусак дзеля адбудовы і пераўзгадаваньня Беларус-
кага народу. Яна зьяўляецца адзінай арганізацыяй, якая, 
побач із школай і бацькоўскім домам, мае права на ўзга-
даваньне моладзі.

2. «Саюз Беларускае Моладзі» будзе выконваць 
свае заданьні праз тварэньне радавых узгадавальных 
грамадаў.

ÀÐÃÀÍ²ÇÀÖÛÉÍÛß ¡ÑÒÀÍÎ¡Ê²

Ñòàòóò àðãàí³çàöû³ ìîëàäç³ 
«Ñàþç Áåëàðóñêàå Ìîëàäç³» (ÑÁÌ)

Уступ

Беларускі народ, які больш за 300 год прыгнятаўся 
палякамі і маскалямі, а на працягу апошняга чвэрцьвеч-
ча асабліва войстра калечыўся маральна і духова жыда-
бальшавізмам, патрабуе грунтоўнага аздараўленьня і за-
гаеньня ўсіх ранаў, нанесеных яму ягонымі сьмяротнымі 
ворагамі.

Гісторыя сьцьвярджае, што будучыня народу зале-
жыць ад узгадаваньня і апекі над ягонай моладзяй, і што 
якая сяньня моладзь, такім будзе заўтра сам народ. Дык, 
побач із спробамі пераўзгадаваньня ў новым дусе ста-
рэйшага беларускага грамадзянства, трэба безадкладна 
ўзяцца за грунтоўнае ўзгадаваньне беларускае моладзі.

Беларусь і Беларускі народ павінны атрымаць ары-
ентацыю на Новую Эўропу, каб ісьці да яе разам з усімі 

193 Тэксты, змешчаныя ў «Дадатку», прыводзяцца арыгінальным 
правапісам з захаваннем моўных і стылёвых асаблівасцяў дзеля 
перадачы духу часу.

Шчаглоў, літаратуразнавец Аўген Калубовіч, хормайстар 
Леўчанка, балетмайстар Коцін ды іншыя 69.

Паводле справаздачы Міхала Ганько, ад чэрвеня 
1943 да чэрвеня 1944 г. ва ўсіх чатырох адукацыйных 
асяродках было арганізавана адзінаццаць курсаў для 
хлапцоў і дваццаць для дзяўчат, якія скончыла 1 317 ак-
тывістаў СБМ. За гэты год для найлепшых выпускнікоў 
курсаў было арганізавана восем адукацыйна-прапаган-
дысцкіх экскурсій у Нямеччыну, у якіх удзельнічала 146 
юнакоў і юначак 70. Калі ўлічыць вышэйшых кіраўнікоў 
і іхных памочнікаў, можна пагадзіцца з ацэнкай Кава-
лені, паводле якой напрыканцы акупацыі кіраўнічыя 
кадры СБМ складалі каля 1,5 тысячы чалавек. Гэта была 
немалая колькасць, але падрыхтоўка малодшых кіраўні-
коў наўрад ці была задавальняльнай — кожны курс пра-
цягваўся два-тры тыдні, а за такі кароткі час яны маглі 
авалодаць страявой тэхнікай з выкананнем песень, але 
не неабходнымі тэарэтычнымі ведамі, тым больш што 
акрамя часопіса «Жыве Беларусь!» не мелі ніякай дапа-
можнай літаратуры.

Разглядаючы пытанне ідэйнай падрыхтоўкі кадраў, 
неабходна мець на ўвазе наступны факт: амаль усе кан-
дыдаты на кіраўнічыя пасады ў СБМ паступалі на курсы 
не на ўласнае жаданне. Яны накіроўваліся мясцовымі 
нямецкімі ўладамі паводле ўказання аддзела моладзі 
Генеральнага камісарыята, а адмовіцца без уважлівай 
прычыны было рызыкоўна. Да таго, многія кандыдаты, 
у прыватнасці ў першыя месяцы пасля заснавання СБМ, 
яшчэ не былі ягонымі сябрамі — яны, скончыўшы курс, 
павінны былі арганізоўваць першыя суполкі. З гэтых 
прычынаў іхны ўдзел у курсах часта быў выпадковы і не 
адлюстроўваў стаўлення да ідэйных кірункаў гэтай ар-
ганізацыі. Пры тым значна розніліся дачыненні моладзі 

69 Звесткі пра курсы гл. у часопісе «Жыве Беларусь!» за 1943–
1944 гг.
70 Беларуская Газэта (Менск). 28 чэрвеня 1944. № 51.

з заходняй і ўсходняй Беларусі, на што ўплываў досвед 
з міжваенных гадоў і неаднолькавыя рэаліі нямецкай 
акупацыі. Многія заходнебеларускія настаўнікі і старэй-
шая моладзь, свядомасць якіх фармавалася ў традыцыях 
змагання з польскім прыгнётам за свае нацыянальныя 
вартасці, віталі СБМ як арганізацыю, створаную для вы-
хавання моладзі ў беларускім патрыятычным духу. Таму 
лічылі сваім абавязкам спрыяць рэалізацыі СБМаўскіх 
мерапрыемстваў. Гэтыя дзеячы таксама вызначаліся ня-
мецкімі ўладамі і пасылаліся імі на курсы, аднак іхныя 
рашэнні часта папярэджвалі прапановы і рэкамендацыі 
акруговых кіраўнікоў СБМ, беларускіх цывільных інс-
пектараў, дырэктараў школаў ці адміністрацыйных дзе-
ячаў, зацікаўленых у ідэйным выхаванні моладзі па-за 
школай.

На палітычнае стаўленне заходнебеларускіх курсан-
таў уплывалі перш за ўсё акупацыйныя рэаліі, а не пры-
шчэпленыя на СБМаўскіх курсах прапагандысцкія ідэа-
лагічныя ўстаноўкі. Для большасці нямецкая акупацыя 
не была асаблівай нацыянальнай драмай і ўспрымалася 
як трэцяя ў іхным жыцці змена ўлады — пасля польскай і 
кароткатрывалай савецкай. Яны ведалі і звыкліся з тым, 
што кожны новы акупант нёс на сваіх штыках лозунгі 
аб вызваленні беларускага народу ад прыгнёту астатніх 
двух, аднак бачылі, што толькі немцы стварылі лепшыя, 
чым іхныя папярэднікі, магчымасці ўзгадавання мала-
дога пакалення ў беларускім нацыянальным духу. Таму 
яны і імкнуліся выкарыстаць гэтую магчымасць для ўма-
цавання беларускіх нацыянальных сілаў.

Іншая была ментальнасць моладзі, якая ад нара-
джэння жыла ў БССР, выхоўвалася пад уплывам савец-
кай школы і камсамола. Яна варожа ставілася да нямец-
кіх акупантаў, падтрымлівала партызанскі рух, абыякава 
трактавала беларускае пытанне. У зоне армейскага тылу 
ваенныя ўлады не цікавіліся нацыянальнай палітыкай, 
газеты і адозвы да насельніцтва выдавалі на рускай мове 
і не накідалі мовы навучання ў нешматлікіх школах. 

свядомасці моладзі мела беларусізацыйная палітыка 
нямецкай цывільнай адміністрацыі, у прыватнасці, 
трохгадовая праца школаў. Такім чынам, СБМаўскія 
суполкі ўзнікалі на падрыхтаванай глебе і разам са 
школамі імкнуліся фармаваць патрыятычнае стаўлен-
не юнакоў і юначак. З такім ідэйным багажом гэтыя 
маладыя людзі сталі пасля вайны ініцыятарамі анты-
бальшавіцкага руху супраціву на бацькаўшчыне і ідэй-
ным падмуркам беларускай эміграцыі.

акцыю. У некаторых выпадках беларускія дзеячы гэтых 
устаноў служылі нямецкім афіцэрам як перакладчыкі. 
Аднак з увагі на добраахвотнасць акцыі вярбоўкі, выра-
шальны ўплыў на ейныя вынікі мелі самі юнакі, якія маг-
лі згадзіцца або адмовіцца ад выезду ў Нямеччыну. Да-
рэчы, вярбоўка праводзілася і ў Літве, і ў Галіччыне, дзе 
не існавалі нацыянальныя арганізацыі моладзі, аднак 
вынікі яе задавальнялі нямецкіх арганізатараў. Наогул 
служба ў Люфтвафэ карысталася папулярнасцю ў мола-
дзі, і таму СБМ не нёс адказнасці за вынікі вярбоўкі, не 
зважаючы на большыя, чым патрабавалася, прапаган-
дысцкія ініцыятывы Міхася Ганько і некаторых акруго-
вых кіраўнікоў.

Такім чынам, адзінай статутнай і фактычнай сферай 
дзейнасці СБМ было ідэйнае выхаванне моладзі перш за 
ўсё ў беларускім патрыятычным духу. Прапагандавалася 
ідэя змагання з усімі ворагамі беларускай нацыянальнай 
справы: бальшавізмам, партызаншчынай, русафільствам 
і паланафільствам. Ацэньваючы вынікі сваёй трохгадо-
вай дзейнасці ў Беларусі, намеснік генеральнага каміса-
ра пісаў у пасляэвакуацыйнай справаздачы, што толькі 
моладзь ахвотна ўспрымала ідэю самастойнасці Беларусі 
і давала надзею на перабудову свядомасці дарослага на-
сельніцтва, абыякавага да палітычных лёсаў сваёй кра-
іны і зацікаўленага, галоўным чынам, матэрыяльнымі 
аспектамі жыцця 192. Такая ацэнка моладзі і была выра-
шальным элементам падтрымкі, якую генеральны камі-
сарыят аказваў Саюзу беларускай моладзі да канца дзей-
насці арганізацыі ў Беларусі.

Нельга, аднак, пераацэньваць ролю СБМ у працэ-
се нацыянальнага ўзгадавання моладзі. Суполкі гэтай 
арганізацыі ў Беларусі дзейнічалі менш за год на ад-
носна невялікай тэрыторыі і з гэтай прычыны мелі да-
волі абмежаваны ўплыў на меркаваныя адукацыйныя 
вынікі. Большае значэнне для развіцця нацыянальнай 

192 AAN. Mikrofilmy aleksandryjskie. T-175. Rolkа 59/2574957.

Моўная сітуацыя складвалася без якога-небудзь уздзе-
яння ўладаў і найперш залежала ад пажадання і магчы-
масцяў насельніцтва і мясцовай інтэлігенцыі.

У такіх умовах арганізацыя СБМаўскіх суполак у ваен-
най зоне Беларусі ўяўляла большыя цяжкасці, чым у Ге-
неральнай акрузе. У верасні 1943 г. нямецкія палявыя ка-
мендатуры накіравалі на курс у Альбярціне першую гру-
пу юнакоў з Віцебшчыны і Магілёўшчыны. Як паведаміў 
часопіс «Жыве Беларусь!», гэты курс лічыўся найбольш 
цяжкім і адказным: «Былыя падсавецкія людзі прыехалі 
ў лагер з папярэджанасцю, адносіліся да ўсяго з халад-
ком і не маглі зразу зразумець намаганняў кіраўніцтва 
лагеру, якое нясе адказнасць за справу пераўзгадаван-
ня» 71. Гэтая звестка празрыста характарызавала стаўлен-
не ўсходнебеларускіх юнакоў да СБМ  — згода на ўдзел 
у курсе лічылася імі лепшым выйсцем, чым прымусовая 
адпраўка на працу ў Нямеччыне. Амаль адначасова ад-
быўся ў Мінску першы курс для 36 дзяўчат з Віцебшчы-
ны і Полаччыны.

З ліку гэтых курсантаў прызначаліся арганізатары су-
полак СБМ у ваеннай зоне. Аднак іхныя вынікі былі мар-
ныя. Паводле справаздачы Ганько, на пачатак чэрвеня 
1944 г. ва ўсёй гэтай зоне налічвалася толькі 1 054 сябры 
СБМ, што сведчыла пра слабую зацікаўленасць моладзі 
гэтай арганізацыяй. На гэта ўплывала не толькі малая 
колькасць школаў, партызаншчына і блізкасць фронту, 
але і паспяховая канкурэнцыя Саюза рускай моладзі, 
які за шэсць тыдняў свайго існавання прыцягнуў у свае 
шэрагі дзве-тры тысячы беларускіх юнакоў і юначак — 
у два-тры разы больш, чым СБМ 72.

71 Жыве Беларусь! (Менск). Жнівень–верасень 1943. № 2–3. С. 26.
72 Herzog R. Besatzungsverwaltung in den besetzten Ostgebieten… 
S. 38.

Ніжэй пададзеныя біяграмы блізу 40 дзеячаў СБМ: 
функцыянераў Кіраўнічага штаба, акруговых кіраўні-
коў і некаторых іхных намеснікаў. З ліку гэтых дзеячаў 
свае аўтабіяграфічныя звесткі пакінулі Уладзімір Гарэлік 
(Латушкін), Янка Жамойцін, Вераніка Катковіч-Клентак, 
Мечыслаў Рачыцкі, Ванда Чарнецкая-Махнач, часткова 
Генр ык Барановіч. Іншыя не пажадалі ці не змаглі напі-
саць пра сваю дзейнасць у СБМ. З гэтай прычыны апра-
цоўка пераважнай часткі біяграм уяўляла значныя цяжка-
сці і ў рознай меры адлюстроўвае жаданую дакладнасць. 
Аўтар выкарыстаў біяграфічныя звесткі, апублікаваныя 
ў працах Міколы Ганько, Алега Гардзіенкі, Аляксандра 
Кавалені, Лявона Юрэвіча, архіўныя і прэсавыя матэ-
рыялы, а таксама паведамленні Кастуся Акулы, Аляксея 
Анішчыка, Антаніны Барановіч-Рачыцкай, Юрыя Весял-
коўскага, Уладзіміра Гарэліка, Юрыя Грыбоўскага, Сяр-
гея Чыгрына ды іншых.

Àáðàìàâà Íàäçåÿ (ïàñëÿ 1945 ã. — Òýàäàðîâ³÷)

Нарадзілася ў 1907 г. на Міншчыне. 
Вучылася на вечаровых курсах Мін-
скага педагагічнага інстытута, скон-
чыла Мінскі медыцынскі інстытут, 
працавала ва універсітэцкай псіхіят-
рычнай клініцы.

Падчас нямецкай акупацыі спалу-
чала лекарскую практыку з грамад-
скай дзейнасцю, з сярэдзіны 1942 г. 

узначальвала рэферат апекі над дзецьмі ў Беларускай 
народнай самапомачы. 22 чэрвеня 1943 г. прызначана 
галоўнай кіраўнічкай юначак СБМ, арганізоўвала курсы 
для кандыдатак на кіраўнічак юначак, на якіх выступала 
з дакладамі аб ахове здароўя, прынцыпах маралі, арга-
нізацыйных задачах. Была пастаянным супрацоўнікам 
рэдакцыі часопіса «Жыве Беларусь!». У ліпені 1943 г. 

пытанням СБМ, «беларуская моладзь не адчувае ніякай 
патрэбы арганізавацца, няма на тое ніякага інтарэсу 
і з нямецкага боку».

Гэтыя выказванні і архіўная дакументацыя дастатко-
выя для сцверджання, што не немцы былі ініцыятарамі 
заснавання СБМ. Быў ім перш за ўсё Фабіян Акінчыц, 
ідэі якога падтрымаў і са сваім супрацоўнікам Генрыкам 
Барановічам імкнуўся ажыццявіць дзеяч Дзяржаўнага 
кіраўніцтва моладзі і службовец Міністэрства ўсходніх 
акупаваных абшараў гаўптбанфюрэр Зігфрыд Нікель. 
Паводле іхнага праекта мэтай гэтай арганізацыі было вы-
хаванне моладзі ў нацыянал-сацыялістычнай ідэалогіі, 
а таксама вярбоўка беларускіх юнакоў і юначак на пра-
цу ў Нямеччыне. Толькі такія задачы арганізацыі маглі 
апраўдаць спадзевы на дазвол кіраўніцтва міністэрства 
ў справе ейнага заснавання.

Факт, што СБМ не стаў вярбоўшчыкам моладзі, быў 
перш за ўсё вынікам адукацыйнай канцэпцыі Кубэ, які 
змяніў змест падрыхтаванага ў Берліне праекта статута. 
У выніку беларускія юнакі і далей адпраўляліся ў Нямеч-
чыну пераважна адміністрацыйным парадкам і толькі 
там без іх згоды залічаліся ў Працоўную групу СБМ.

Такім чынам, сцверджанне А. Кавалені і А. Літвіна, 
што «ствараючы СБМ, немцы свядома разглядалі яго як 
адну з крыніц вярбоўкі працоўнай сілы для Герма ніі» 191, 
фармальна адпавядае сапраўднасці, аднак шаноўныя аў-
тары свядома не агучылі таго факту, што гэты намер не 
ажыццяўляўся і таму не мае значэння для ацэнкі дзей-
насці СБМ.

СБМ абвінавачваецца таксама за ўдзел моладзі ў су-
працьпаветранай абароне Нямеччыны. Трэба, аднак, 
заўважыць, што вярбоўку юнакоў у Беларусі праводзілі 
афіцэры штаба Нікеля, а прэса, радыё і беларускія арга-
нізацыі, у тым ліку і СБМ, усяляк прапагандавалі гэтую 

191 Энцыклапедыя гісторыі Беларусі. Том 6. Кніга І. Мінск, 2001. 
С. 24.

Íåêàòîðûÿ ðýôëåêñ³³

Âільгельм Кубэ не раз называў СБМ падарункам са-
мога Гітлера, доказам ягонага прызнання месца 
беларусаў у сям’і народаў Новай Еўропы. Шмат га-

доў пазней гэтая фраза Кубэ выкарыстоўвалася некато-
рымі мінскімі гісторыкамі для палітычнай дыскрэдыта-
цыі СБМ як фашысцкай арганізацыі. Прычым згаданая 
спасылка на стаўленне Гітлера мела быць вырашальнай і 
развеяць усе магчымыя сумненні палемістаў 190.

Для Кубэ справа была простая: згодна з прынцыпам 
фюрэрства, бадай усё, што стваралася ў абсягу нацы-
янал-сацыялістычнага кіраўніцтва, лічылася вынікам 
ідэй вярхоўнага правадыра. Затое гісторыкі не маглі рас-
тлумачыць, чаму такога падарунка не атрымалі ўкраінцы 
і літоўцы ад Гітлера, які нібыта даў згоду на разбудову 
нацыянальных саюзаў моладзі, на тле якіх Беларусь зай-
мала відавочна прэфераваную пазіцыю.

На гэтае пытанне не было і не магло быць адказу толь-
кі з той прычыны, што гэтыя спасылкі на ролю Гітлера 
мелі выключна прапагандысцкі характар. У іншым вы-
падку само жаданне фюрэра разглядалася б як бездыску-
сійны загад не толькі для Коха на Украіне і Рэнтэльна ў 
Літве, але для значнай часткі высокіх дзеячаў нямецкай 
акупацыйнай адміністрацыі ў Беларусі, якія адмоўна ста-
віліся да заснавання СБМ. Як заявіў адзін з удзельнікаў 
красавіцкай (1943 г.) канферэнцыі ў Мінску, прысвечанай 

190 Каваленя А. Прагерманскія саюзы моладзі на Беларусі… С. 111.

прызначана сябрам Рады даверу. Удзельніца Другога 
Усебеларускага кангрэсу (27 чэрвеня 1944 г.).

Летам 1944 г. эвакуавалася ў Нямеччыну, працавала 
ў адноўленым Кіраўнічым штабе СБМ у г. Тропаў (сёння 
Опава, Чэхія). Выдавала бюлетэнь «Вучэбны лісток», на-
глядала за працай кіраўнічак у дзявочых лагерах. 15 ве-
расня 1944 г. кааптаваная ў склад БЦР у Берліне.

Пасля вайны некаторы час канспіравалася (хавала-
ся ў манастыры), пазней працавала ў Мюнхенскім ін-
стытуце вывучэння СССР, займалася пытаннямі рэлігіі 
і атэізму (бібліяграфія ейных працаў, апублікаваных у 
1958–1967 гг., змешчаная ў кнізе Лявона Юрэвіча «Вы-
рваныя бачыны: Да гісторыі Саюза Беларускай Мола-
дзі»). Актыўнага ўдзелу ў беларускім грамадскім жыцці 
на эміграцыі не брала, хоць і лічылася сяброўкай БЦР і 
абіралася дэлегаткай ейных пленумаў. Успамінаў пра 
сваю дзейнасць у СБМ не пакінула. Памерла 18 лютага 
1979 г. у Мюнхене.

Àëÿõíîâ³÷ Àëåíà

Падправаднічка, супрацоўніца Кіраўнічага штаба 
СБМ, загадчыца курсаў для кіраўнічак юначак у Драздах, 
з лютага 1944 г. — Краёвай школы СБМ у Фларыянаве. 
Летам 1944 г. эвакуавалася ў Нямеччыну. Пасля капіту-
ляцыі Нямеччыны жыла ў польскім лагеры ў г. Вайдэн. 
Выйшла замуж, пераехала ў Чыкага (ЗША).

Àëÿõíîâ³÷ Çîô’ÿ (ó çàìóææû — Êàë³íî¢ñêàÿ)

Нарадзілася 7 сакавіка 1926 г. у Глы-
бокім. У 1930-х гг. разам з бацькамі 
жыла ў Варшаве.

Падчас нямецкай акупацыі пры-
ехала ў Мінск да бацькі, супрацоўні-
ка паліцыі, які і рэкамендаваў дач-
ку на працу ў Кіраўнічы штаб СБМ. 
Зоф’я Аляхновіч дапамагала Надзеі 

Абрамавай арганізоўваць курсы для малодшых кіраўні-
чак у Драздах; цесна супрацоўнічала з Веранікай Кат-
ковіч. 31 траўня 1944 г. прызначана падправаднічкай 
СБМ і загадчыцай арганізацыйнага аддзела дзявочага 
сектара штаба.

Летам 1944 г. эвакуавалася ў Нямеччыну, да канца 
лютага 1945 г. працавала ў штабе СБМ у г. Тропаў, па-
зней — у Берліне. Пасля капітуляцыі нейкі час жыла 
з бацькамі ў Швайнфурце. У чэрвені 1947 г. выйшла 
замуж, а ў 1950 г. выехала з сям’ёй у Аўстралію. Жыла 
ў Канберы. Удзелу ў грамадскім жыцці беларускай дыя-
спары не брала.

Àñ³ï÷ûê ßíêà

Нарадзіўся 23 траўня 1924 г. на Міншчыне ў сялян-
скай сям’і. Паводле прафесіі — настаўнік.

У студзені 1944 г. скончыў курс сярэдніх кіраўнікоў 
СБМ у Мінску, атрымаў ступень секцыйнага, пазней — 
падправадніка, быў прызначаны загадчыкам адміністра-
цыйнага аддзела Кіраўнічага штаба СБМ.

Летам 1944 эвакуаваўся ў Нямеччыну, некалькі 
месяцаў працаваў у штабе СБМ у Тропаве, напрыкан-
цы 1944 г. камандзіраваны ў Берлін. У лютым 1945 г. 
быў адным з інструктараў роты беларускіх юнакоў, 
сфармаванай для абароны Берліна. Далейшы лёс не-
вядомы.

Áàáêî¢ Ìàêñ³ì

Нарадзіўся ў 1915 г., скончыў Маскоўскі тэхналагічны 
інстытут. Паводле адукацыі — інжынер-механік, лейтэ-
нант Чырвонай Арміі.

У 1942 г. трапіў у палон, скончыў Вустраўскі курс прапа-
гандыстаў і накіраваны ў Беларусь. У чэрвені 1943 г. прай-
шоў курс для кандыдатаў на вышэйшых кіраўнікоў СБМ у 
Мінску, у ліпені 1943 г. прызначаны акруговым кіраўніком 
СБМ у Лідзе. Пры канцы года ўцёк у партызанскі атрад.

здаецца, дзесьці на поўдні краіны [Нямеччына, Чэхасла-
вакія?]. Убачыў Міхася на вуліцы (незадоўга да таго я 
размаўляў з ягоным братам Міколам), накіраваўся да 
яго, каб папярэдзіць сябра, што яму трэба дзесьці ха-
вацца. А ён толькі адмахнуўся ад мяне, пайшоў яшчэ 
шпарчэй ды знік сярод будынкаў незнаёмага горада. Але 
я паспеў разгледзець, што ў тым жа кірунку ішлі двое, 
яны ўвесь час перагаворваліся паміж сабою. Больш Мі-
хася я ніколі не бачыў» 187.

Як вынікае з выказванняў сведкаў — Грынкевіча, 
Хмары і Міколы Ганько — Міхась Ганько некалькі ра зоў 
дэклараваў далучэнне да батальёна «Дальвіц», аднак да 
самай капітуляцыі не здзейсніў намеру. Не было яго і ся-
род удзельнікаў батальёна падчас ягонага раззбраення 
і самаліквідацыі на пачатку траўня ў ваколіцах Габленц 
(цяпер Яблёнец у Чэхіі) 188. Таксама не было яго ў групе 
Родзькі, якая праз Польшчу дайшла да Беластока, пра 
што паведамілі аўтару ў свой час Лявон Луцкевіч і Юры 
Сянькоўскі.

Паводле Герцага, які пасля вайны карыстаўся звест-
камі Нікеля, Міхась Ганько загінуў у Празе. Ягоным 
апошнім здзяйсненнем быў «Палітычны тэстамент для 
Беларусі», які хутчэй за ўсё апынуўся ў руках савецкіх 
ваенных органаў і, магчыма, чакае свайго даследчыка 
ў маскоўскім архіве 189.

187 Грамадская дзейнасьць у Амэрыцы займала ўвесь час: Успаміны 
Міколы Латушкіна [Уладзіміра Гарэліка] // Адзінец А. Паваенная 
эміграцыя: на скрыжываньні лёсаў. Мінск, 2006.
188 Рулінскі М. Інтэрв’ю // Беларускі Рэзістанс (Менск). 2004. № 1.
189 Herzog R. Besatzungsverwaltung in den besetzten Ostgebieten… 
S. 40.

толькі немцам — беларускі ўдзел цалкам выключа-
ны», — дэмагагічна жаліўся Ганько дзеячам БЦР і сваім 
украінскім сябрам 183.

Напрыканцы студзеня 1945 г. Ганько «са слязмі» за-
клікаў Канстанціна Езавітава і Станіслава Грынкевіча: 
«Ратуйце моладзь, за свае памылкі я іду апраўдацца 
да Родзькі». Гэта ўразіла Грынкевіча, які пасля вайны 
імкнуўся палепшыць рэпутацыю Ганько. 16 кастрычні-
ка 1965 г. ён пісаў Вініцкаму, што Ганько далучыўся да 
батальёна Родзькі і «ў лепшых абставінах мог бы быць 
добрым правадыром, меў маральнасць і пачуццё адказ-
насці. Ранейшы недавер, які я меў да яго, развеяўся, і ад 
таго часу, дзе толькі змог, прадстаўляю Міхася Гань-
ка як вартаснага юнака» 184.

Аднак, пішучы пра далучэнне Ганько да Родзькі, 
Грынкевіч памыліўся. Паводле сведчання Сяргея Хма-
ры, на канферэнцыі Беларускай незалежніцкай партыі, 
якая на пачатку красавіка 1945 г. адбылася ў Галоўным 
упраўленні войскаў СС у Берліне, Ганько зноў каяўся за 
сваю ранейшую дзейнасць і зноў дэклараваў далучэнне 
да антыбальшавіцкай партызанкі ў Беларусі 185. Але доб-
рыя намеры працягваліся. Як пісаў у сваім дзённіку яго-
ны брат Мікола, 22 красавіка, падчас апошняй сустрэчы 
братоў у праскім гатэлі, Міхась Ганько яшчэ раз (магчы-
ма, апошні) сказаў аб сваім намеры далучыцца да бата-
льёна Родзькі 186.

Не шмат дадаў новага, а яшчэ больш заблытаў сіту-
ацыю ў сваім апошнім інтэрвію ягоны ад’ютант і сябра 
Уладзімір Гарэлік: «Апошні раз я ўбачыў Міхася Ганька, 

183 Вініцкі А. Матэрыялы да гісторыі беларускай эміграцыі ў Ня-
меччыне… С. 37; Зелений З. Українське юнацтво в вирі Другої Сві-
тової війни… С. 115.
184 Вініцкі А. Матэрыялы да гісторыі беларускай эміграцыі ў Ня-
меччыне… С. 38.
185 Беларускі Голас (Таронта). Верасень 1962. № 97. 
186 Дзёньнік Міколы Ганька…

Áàðàíîâ³÷ Ãåíðûê

Нарадзіўся 19 лютага 1916 г. у вёсцы 
Крывуля Ашмянскага павета (непа-
далёк ад мястэчка Гальшаны, сёння 
Гарадзенская вобласць) у свядомай 
беларускай каталіцкай сям’і з даўнімі 
шляхецкімі традыцыямі Уладзіслава 
і Ганны з Садоўскіх. «Да славутай 
«рабскай» псіхікі, — пісаў ён А. Ві-
ніцкаму ў 1967 г., — я асабіста зусім 

не пачуваюся. Каб было наадварот, я, магчыма, быў бы 
палякам».

Вучыўся ў настаўніцкай семінарыі ў Барунах, а пасля 
ейнага скасавання ў выніку школьнай рэформы (1933) — 
у Віленскай настаўніцкай семінарыі імя Тамаша Зана, 
якую скончыў у сярэдзіне 1930-х. Да вайны працаваў на-
стаўнікам на Віленшчыне.

Летам 1939 г. прызваны ў армію, падхарунжым 5-га 
Віленскага пяхотнага палка ўдзельнічаў у польска-ня-
мецкай вайне і 22 верасня 1939 г. пад горадам Свідэр тра-
піў у нямецкі палон. У выніку захадаў Беларускага прад-
стаўніцтва ў Нямеччыне 9 кастрычніка 1940 г. вызвалены 
з лагера ваеннапалонных у Торуні і накіраваны ў Берлін. 
Далучыўся да групы Акінчыца, працаваў як арганізатар 
і лектар у вустраўскай школе прапагандыстаў, а з сярэ-
дзіны 1942 г. супрацоўнічаў з гаўптбанфюрэрам Нікелем 
з Дзяржаўнага кіраўніцтва моладзі. Вывучаў структуру 
і метады дзейнасці Гітлер-югенда, прапагандаваў ідэю 
заснавання СБМ, падрыхтаваў праект ягонага статута і 
пад канец 1942 г. ці на пачатку 1943 г. стаў супрацоўні-
кам аддзела моладзі ў Міністэрстве акупаваных усходніх 
абшараў. Адначасова падтрымліваў Акінчыца ў ягоным 
змаганні са старшынёй БНС Іванам Ермачэнкам, чым 
выклікаў вострую рэакцыю генеральнага камісара Бела-
русі Вільгельма Кубэ. Пасля забойства Кубэ, 12 лістапада 
1943 г. прызначаны кіраўніком Працоўнай групы СБМ і 
ўпаўнаважаным на Нямеччыну з СБМаўскай ступенню 

штандаровага. Надалей супрацоўнічаў з Нікелем, меў 
уласную канцылярыю ў Берліне, з траўня 1944 г. выдаваў 
часопіс «Малады Змагар».

У канцы сакавіка 1945 г. Барановіч пакінуў Берлін, вы-
ехаў у Баварыю ў раён фармавання 30-й дывізіі Вафэн-СС 
(Беларускай № 1) і праз месяц апынуўся ў амерыканскім 
палоне. Пасля фільтрацыі амерыканцамі накіраваны 
ў Шэрбур (Францыя), дзе перададзены савецкім органам 
і 15 жніўня 1945 г. дастаўлены ў савецкі рэпатрыяцыйны 
лагер Вітэнберг над Эльбай. Уцёк з-пад аховы і вярнуўся 
ў заходнюю Нямеччыну.

Пры канцы 1948 г. эміграваў у Канаду, жыў у Тарон-
та, быў прыхільнікам БНРаўскай плыні. У 1952–1968 гг. 
удзельнічаў у працы Згуртавання беларусаў Канады, быў 
сябрам ягонага кіраўніцтва, а ў 1957–1971 гг. — радным 
БНР і сакратаром канадскага сектара Рады БНР. У ліста-
падзе 1972 г. атрымаў дыплом Арганізацыі беларускіх 
ветэранаў «За вайсковы чын», які ўручыў у Таронта та-
гачасны сакратар гэтай арганізацыі Язэп Сажыч у пры-
сутнасці старшыні Рады БНР Вінцэнта Жук-Грышкевіча 
і ягонага намесніка Барыса Рагулі.

Памёр у Таронта пасля працяглай хваробы 22 ка-
стрычніка 2002 г.

Áðýëü Âàñ³ëü

Нарадзіўся ў 1921 г. на Слонімшчыне, служыў у Чыр-
вонай Арміі, трапіў у палон.

Пасля вызвалення з лагера ваеннапалонных у чэрве-
ні 1943 г. накіраваны на курс для кандыдатаў на вышэй-
шых кіраўнікоў СБМ у Мінску, працаваў у Кіраўнічым 
штабе, адказваў за спартовую работу. Восенню 1943 г. 
прызначаны намеснікам Васіля Цыкунова — кіраўніка 
Краёвай школы СБМ у Альбярціне. Напрыканцы 1943 г. 
разам з Цыкуновым спрабаваў перайсці да партызанаў. 
Паводле інфармацыі Міколы Латушкіна, неўзабаве быў 
забіты стрэлам у патыліцу  цела знайшлі на адхоне сло-
німскай чыгункі.

1,1 тысячы жаўнераў і афіцэраў, а ў іх ліку некалькі сот 
юнакоў СБМ 181.

Усіх гэтых юнакоў, акрамя перабежчыкаў да Андэр-
са, чакаў адзін лёс: палон, фільтрацыя, а даваенных са-
вецкіх грамадзянаў — прымусовая рэпатрыяцыя або 
адмаўленне ад свайго імя, паходжання і мінулага, што 
адкрывала перспектыву маральна непаўнацэннага канс-
піратыўнага бытавання на чужыне. Большыя магчыма-
сці выбару мелі цывільныя ўдзельнікі Працоўнай групы, 
у прыватнасці, «адміністрацыйна залічаныя» ў СБМ 
остарбайтэры, перважная частка якіх спадзявалася вяр-
нуцца на радзіму.

Успамінаючы гэты пераходны да паваеннага жыцця 
перыяд, Ванда Чарнецкая-Махнач адмоўна ацэньвала 
магчымасці і пазіцыю СБМаўскіх кіраўнікоў юнацкіх 
лагераў. «За малымі выняткамі, — пісала Махнач, — 
не былі яны нацыянальна свядомыя, у кіраўніцтва па-
паліся прыпадкова, не ведалі што рабіць. Усіх мучыла 
няпэўнасць заўтра і туга па бацькаўшчыне і родных. 
Дзяцей утрымаць было амаль немагчыма, хіба якія 
адзінкі, бо ўсе рваліся да бацькоў. Хто з кіраўнікоў 
хацеў астацца, астаўся. Калі хто быў сілай вывезены 
або сілай уцягнуты ў СБМ, ехаў назад. Захад для бела-
русаў быў чужы, палітычная эміграцыя — невядомае 
паняцце» 182.

Ніякага выйсця не бачыў і шэф-праваднік Ганько, 
які ўжо нічым не мог дапамагчы моладзі. Ён ахвотна 
спасылаўся на адсутнасць магчымасці кіравання мо-
ладдзю ў Нямеччыне, у чым вінаваціў немцаў, быццам 
забываючы, што сам да гэтага прычыніўся, вербаваў-
шы на бацькаўшчыне юнакоў для ваенна-дапамож-
най службы ў Нямеччыне. «Моладзь падпарадкавана 

181 Кушаль Ф. Спробы стварэньня беларускага войска. Менск, 1999. 
С. 121.
182 Ліст Ванды Чарнецкай-Махнач да А. Вініцкага ад 6 жніўня 
1969 г. Копія захоўваецца ў архіве аўтара.

камандаваннем генерала Бунячэнкі. У ейны склад уклю-
чылі каля пяці тысяч беларусаў з расфармаванай 30-й 
дывізіі, а сярод іх некалькі сот юнакоў СБМ. На пачатку 
1945 г. дывізія КОНР дыслакавалася ў Празе і ўдзельні-
чала ў баях за сталіцу Чэхіі. Пасля капітуляцыі ўсіх ад-
правілі ў СССР 180.

Пад канец студзеня 1945 г. у Галоўным упраўленні 
войскаў СС вырашылі ажывіць расфармаваную 30-ю ды-
візію шляхам вярбоўкі беларусаў. З гэтага часу яна на-
зывалася 30-я пяхотная дывізія войскаў СС (Беларуская 
№ 1). Месцам ейнага фармавання былі ваколіцы Гіршаў і 
Вайдэн у Баварыі. У гэтую дывізію БЦР адправіла частку 
свайго гэтак званага кадравага батальёна БКА, у складзе 
якога было некалькі дзесяткаў юнакоў, і занялася вяр-
боўкай новых кандыдатаў. На пачатку сакавіка былі ра-
засланыя вярбоўшчыкі ў рабочыя лагеры, аднак вынікі 
былі мізэрныя — з гледзішча магчымасці вяртання на 
бацькаўшчыну статус остарбайтера быў больш бяспечны, 
чым жаўнера ССаўскай дывізіі.

З гэтай прычыны няшмат ахвотных было і сярод 
юнакоў — удзельнікаў Працоўнай групы СБМ. Усё ж не-
каторыя ўступілі ў дывізію, якая фармавалася далёка 
ад спадзяванай зоны савецкай акупацыі, а гэта давала 
надзею на паратунак ад нежаданай сустрэчы з Чырво-
най Арміяй. Туды ў канцы сакавіка з’ехалі з Берліна, 
Дэсаў і іншых гарадоў кіраўнікі СБМ Генрык Барановіч, 
Дзмітры Стэльмах, Палікарп Манькоў ды іншыя. Урэш-
це недзе за месяц да капітуляцыі пачалі прыбываць 
дружыннікі Люфтвафэ, якіх адпускала камандаванне. 
У канцы красавіка 1945 г., калі 30-я дывізія апынулася ў 
амерыканскім палоне, у ейным складзе лічылася амаль 

180 Баханьчык А. «Маршал Конеў схлусіў» // Голас часу (Лёндан). 
№ 25 (4). Ліпень–жнівень 1993, С. 23–28; № 27 (6). Лістапад–
сьнежань 1993. С. 30–36; № 28 (1). Студзень–люты 1994. С. 23–28; 
№ 29 (2). Сакавік–красавік 1994. С. 25–28; № 30 (3). Травень–
чэрвень 1994. С. 23–26.

Áóçàê Ñÿðãåé

Нарадзіўся 1 снежня 1920 г. Служыў у Чырвонай Ар-
міі, трапіў у палон.

У лютым 1943 г. скончыў Вустраўскі курс і быў на-
кіраваны ў Мінск. У чэрвені 1943 г. прайшоў курс для 
кандыдатаў на вышэйшых кіраўнікоў СБМ, у ліпені пры-
значаны кіраўніком Мінскай акруговай арганізацыі, а на 
пачатку 1944 г. — кіраўніком Мінскай гарадской аргані-
зацыі СБМ.

З лета 1944 г. знаходзіўся ў Нямеччыне, працаваў 
у юнац кіх працоўных лагерах у Мульдэнштайне і Бер-
ліне. Паводле Мечыслава Рачыцкага, у першай палове 
1945 г. Бузак знаходзіўся ў Берліне і не скарыстаў з маг-
чымасці выезду апошнім цягніком у заходнюю Нямеч-
чыну. Далейшы лёс невядомы.

Áóçóê Ãàë³íà

Нарадзілася 4 жніўня 1924 г. у вёсцы Бор (сёння На-
ваградскі раён Гарадзенскай вобл.) у сям’і лесніка. Вучы-
лася ў Наваградскай гімназіі, за саветамі (1939–1941) — 
у сярэдняй школе, якую, аднак, не паспела скончыць.

У 1941/1942 навучальным годзе працавала ў школе 
ў в. Лозкі Любчанскага раёна, выкладала беларускую 
мову і літаратуру, арганізавала драматычны гурток, вы-
хоўвала моладзь у нацыянальным духу 73. З восені 1942 г. 
Галіна Бузук вучылася на матуральных курсах, арганіза-
ваных пры Наваградскай настаўніцкай семінарыі, і ў лі-
пені 1943 г. атрымала атэстат сталасці. Пад кіраўніцтвам 
настаўніка Аляксея Анішчыка ўдзельнічала ў літаратур-
на-мастацкай самадзейнасці семінарыстаў, пісала патры-
ятычныя вершы, дэбютавала на старонках семінарскага 
часопіса «Покліч». «Сваю вучаніцу Галіну Бузук, — пі-
саў аўтару Аляксей Анішчык, — я добра памятаю. Гэта 
была шустрая, вельмі актыўная патрыётка, знешне 

73 Гл.: Рамановіч К. За волю Беларусі. Слонім–Менск, 2005. С. 10.

зграбная, вышэй сярэдняга росту дзяўчына. Была здоль-
най і таленавітай вучаніцай, добрым арганізатарам у 
СБМ, з выразнай перспектывай ісці па слядах Наталлі 
Арсенневай, а можа, і далей».

Стварэнне СБМ Бузук вітала сваімі вершамі, якія ад-
люстроўвалі спадзяванні на патрыятычнае ўзгадаванне 
моладзі і ейную заангажаванасць у змаганні за незалеж-
ную Беларусь. У жніўні 1943 г. добраахвотна паступіла 
на курс кіраўнічак СБМ у Драздах. Ейны патрыятызм і 
літаратурныя здольнасці заўважыла Надзея Абрамава, 
і 13 кастрычніка 1943 г. Бузук была накіраваная ў Кіраў-
нічы штаб СБМ культурным рэферэнтам. Ажыццяўляла 
розныя мерапрыемствы ў галіне працы з юначкамі, су-
працоўнічала з рэдакцыяй часопіса «Жыве Беларусь!», 
у якім часта друкаваліся ейныя вершы, рэдагавала ін-
структарскі бюлетэнь аддзела прапаганды штаба «Служ-
ба юначак» (выйшлі тры нумары: за сакавік, красавік і 
травень 1944 г.).

Вясной 1944 г., калі Чырвоная Армія ўжо стаяла над 
Дняпром і Прыпяццю, Галіну Бузук не пакідаў творчы 
аптымізм — у сваіх творах яна палемізавала з песіміста-
мі, заклікала моладзь «да змагання за інтарэсы баць-
каўшчыны». Нават разгром нямецкіх войскаў у Бела-
русі і вымушаная эвакуацыя ў Нямеччыну пачаткова 
не ўплывалі на ідэйны напрамак і танальнасць ейных 
вершаў, надалей насычаных матывамі змагання і пера-
могі. У вершы «На памятку супольных хвілін у Мальце», 
напісаным у ліпені і надрукаваным у часопісе «Малады 
Змагар», яна пісала:

Нас не зломіць ніхто і ніколі!
Нас ніколі ніхто не сагне.
I не будзе таптаць ужо болей
Вораг роднай зямелькі Тваёй!..
Ты на бой павядзеш нас крывавы,
Для Цябе аддамо мы усё!
Ты — краіна сузорнае славы
Беларусь — наша шчасце, жыццё!

Пасля кароткатэрміновай падрыхтоўкі ў ваколіцах 
Плоцка над Віслай напрыканцы жніўня 1944 г. 30-ю ды-
візію накіравалі ў Францыю супраць амерыканскай арміі. 
Неўзабаве пачалося дэзерцірства. На пачатку верасня 
група юнакоў 12-й роты, нядаўніх кандыдатаў на афіцэ-
раў БКА, уцякла ў лес да французскіх партызанаў, а праз 
нейкі час уступіла ў армію генерала Андэрса ў Італіі 178.

Гэты пачын, праслаўлены ў літаратуры ягонымі 
ўдзельнікамі Кастусём Акулам, Юрыем Весялкоўскім 
і Паўлам Наварам як «пераход 12-й роты на бок аліян-
таў», не адлюстроўваў стаўлення ўсіх юнакоў СБМ, якія 
апынуліся ў 30-й дывізіі. Іншая іх частка адмовілася 
ад удзелу ў войску Андэрса, якое сваёй задачай лічыла 
аднаў ленне польскага панавання на беларускай зямлі і 
працягвала весці безнадзейнае змаганне з амерыканцамі 
на баку нямецкай арміі. Гэты цікавы выпадак так апісаў 
у сваім дзённіку афіцэр штаба вярхоўнага камандавання 
заходняга фронту обер-лейтэнант Гансен: «6 верасня: 
У рамках дасюль нам цалкам невядомай СС-дывізіі існуе 
рота, якая складаецца з беларусаў — гэта афіцэрскі 
корпус Саюза беларускай моладзі. Узброены недастат-
кова, але на фоне агульнага краху баявая гатоўнасць 
надзвычайная» 179.

Шкада, што гэтае адчайнае супраціўленне юнакоў 
СБМ — кадэтаў школы камандзіраў БКА, якіх Гансен па-
мылкова ганараваў «афіцэрскім корпусам СБМ», дасюль 
застаецца па-за ўвагай даследчыкаў «адзіна правільнай 
гісторыі». Шкада таксама, што ніхто з удзельнікаў гэтага 
змагання не апублікаваў пра яго сваіх успамінаў.

Згодна з загадам Гімлера, на пачатку лістапада 1944 г. 
пачала фармавацца ў Баварыі першая дывізія КОНР пад 

178 Акула К. Змагарныя дарогі. Торонто–Мюнхэн, 1962. С. 159; Ве-
сялкоўскі Ю. Няясна мроіліся новыя дарогі. Лёндан, 1997. С. 61–68; 
Навара П. Кароткія ўспаміны // Голас часу (Лёндан). 1994. № 31. 
С. 35.
179 Thorwald J. Wen sie verderben wollen… S. 394, 403.

з прадстаўнікамі моладзі, у тым ліку з шэфам-правадні-
ком СБМ Ганько, якія атрымалі праект афармлення арга-
нізацый моладзі пад скіпетрам Камітэта вызвалення на-
родаў Расіі. Аднак Ганько, спасылаючыся на сваю прына-
лежнасць да БЦР, якая адмовілася прызнаць уласаўскае 
кіраўніцтва, не пагадзіўся з гэтым праектам 177.

Гэта быў апошні акт гісторыі Саюза беларускай мо-
ладзі. Нікель не настойваў на падпарадкаванні і на Гань-
ко не націскаў. Было ўжо запозна — неўзабаве пачаўся 
штурм Берліна, і Нямеччына капітулявала. Такім чынам, 
СБМ да канца заставаўся юрыдычна самастойнай аргані-
зацыяй, хоць ягонае кіраўніцтва ў Нямеччыне не выкон-
вала сваіх абавязкаў.

У такіх умовах юнакі і юначкі былі вымушаныя самі 
шукаць выйсце з драматычнага становішча, якое ствара-
ла перспектыва акупацыі Нямеччыны саюзніцкімі вой-
скамі. Відаць, найбольшыя праблемы мелі юнакі, якія 
са зброяй у руках баранілі Нямеччыну. Найбольшая іх 
частка служыла ў зенітнай артылерыі, змагалася з саюз-
ніцкай авіяцыяй, і з гэтай прычыны, наколькі аўтару вя-
дома, ніхто з іх не адважыўся пасля вайны апублікаваць 
успамінаў пра сваю службу.

Больш вядома пра лёс жаўнераў 30-й дывізіі. Павод-
ле ацэнак Франца Кушаля, летам 1944 г. у ейным скла-
дзе знаходзілася каля дзесяці тысяч эвакуаваных з Бе-
ларусі жаўнераў і афіцэраў — рэштак БКА, паліцэйскіх 
ахоўных батальёнаў і іншых фармаванняў. Эсбээмаў-
скую моладзь у складзе дывізіі рэпрэзентавалі навучэн-
цы Мінскай школы камандзіраў БКА, юнакі з расфарма-
ваных афіцэрскіх курсаў у Мальце і частка ўдзельнікаў 
ваенна-дапаможнай службы моладзі. Верагодна, лік 
эсбээмаўцаў у гэтай дывізіі быў нязначны і складаў не-
калькі соцень.

177 Зелений З. Українське юнацтво в вирі Другої Світової війни. То-
ронто, 1965. С. 267–268.

Пасля кароткатрывалага адпачынку ў альпійскай 
Мальце Бузук не засталася ў эвакуаваным у Тропаў 
Кіраўнічым штабе СБМ. Яе цікавіла цяжкая праца ў 
лагерах вывезеных у Нямеччыну дзяцей, клопаты пра 
іхныя элементарныя бытавыя патрэбы і нацыянальнае 
выхаванне. У жніўні 1944 г. яе накіравалі ў лагер для 
дзяўчат у Дэсаў, а ў верасні паслалі на курс кіраўнікоў 
моладзі ў СБМаўскую школу «Крывія» ў Драйсігакер 
каля горада Майнінген і 15 лістапада 1944 г. прызна-
чылі кіраўнічкай дзявочага лагера ў Мульдэнштайне, 
дзе працавала да прыходу Чырвонай Арміі ў красавіку 
1945 г.

Як сведчыць захаваная перапіска Галіны Бузук з На-
дзеяй Абрамавай з лістапада-снежня 1944 г., нягледзя-
чы на занятасць, маладая паэтка не спыніла творчасці 
і не раз пісала далёка за поўнач. «Калі не пішу, — паве-
дамляла яна Абрамаву, — чуюся хворым чалавекам». 
Аднак напрыканцы 1944 г. творчы імпэт выразна асла-
беў. «Пішу шмат, шмат маю новага, але добрага — 
нічога». На гэта ўплывалі не толькі лагерныя абавяз-
кі, але, перш за ўсё, падзеі, якія развейвалі надзею на 
вяртанне на свабодную бацькаўшчыну. Не дапамагалі 
ні кансультацыі Лявона Случаніна, ні патрабаванні кі-
раўніцтва. «Калі гучаць гарматы, калі клічам белару-
саў на бой за сваю кроўную справу, вершы аб любові 
ці аб восені не пасуюць. Дайце вашыя баёвыя», — пі-
сала ёй Абрамава. Аднак выканаць замову паэтка ўжо 
не магла. Студзеньскае наступленне савецкіх войскаў 
разбурыла сувязі з СБМаўскім кіраўніцтвам, і перапіс-
ка спынілася.

З набліжэннем Чырвонай Арміі Галіна Бузук не ска-
рыстала з магчымасці эвакуавацца ў заходнія раёны Ня-
меччыны і засталася пры дзецях. Была арыштаваная 
савецкімі органамі і адпраўленая ў СССР. Далейшы лёс 
невядомы.

Âàëàñåâ³÷ Òàööÿíà

Акруговая кіраўнічка юначак СБМ у Ганцавічах. Ле-
там 1944 г. эвакуавалася ў Нямеччыну, пасля вайны жыла 
ў Польшчы пад прозвішчам Сокал-Сакалоўская. У сакаві-
ку 1955 г. здэканспіраваная службай бяспекі ў Шчэціне.

Ãàíüêî Ì³õàñü

Сын Яўхіма і Марыі Ганько. На-
радзіўся 28 лютага 1918 г. на хутары 
Калядзіна Лебедзеўскай воласці Ма-
ладзечанскага павета ў заможнай ся-
лянскай сям’і. Скончыў Маладзечан-
скую гімназію, увосень 1938 г. пасту-
піў на медыцынскі факультэт Вілен-
скага універсітэта. Аднак не належаў 
да універсітэцкага Беларускага сту-

дэнцкага саюза і не браў удзелу ў беларускім грамадска-
культурным руху. У 1939–1941 гг. працаваў настаўнікам у 
Маладзечанскім раёне, пазней  бухгалтарам у канторы 
«Заготсена». У маі 1941 г. прызваны ў Чырвоную Армію, 
пасля пачатку вайны накіраваны на фронт.

У палон трапіў на пачатку ліпеня 1941 г. пад Пско-
вам. У выніку старанняў Акінчыца вызвалены з лагера 
ваеннапалонных і накіраваны ў Вустраўскую школу пра-
пагандыстаў, дзе ўспрыняў нацыянал-сацыялістычную 
ідэалогію, якая стала асноўным арыенцірам ягонай па-
знейшай дзейнасці.

На пачатку 1942 г. (верагодна, у лютым) Ганько скі-
раваны ў Мінск і прызначаны супрацоўнікам аддзела 
прапаганды Генеральнага камісарыята. Супрацоўнічаў 
з Акінчыцам у Берліне. У канцы лютага 1943 г., пасля 
скандалу з лістом Барановіча (гл. раздзел «Заснаван-
не СБМ») Кубэ страціў давер да Ганько, абвінаваціў яго 
ў падрыўной дзейнасці, хацеў арыштаваць, аднак зада-
воліўся ўсталяваннем над ім паліцэйскага нагляду. Не-
выпадкова ягоны брат Мікола Ганько сцвярджаў, што да 

батальёна «Дальвіц» з мінімальным поспехам прачэс-
ваў юнацкія лагеры. Акцыя Родзькі прыкрывалася на-
цыянальнай фразеалогіяй, паводле якой асноўнай мэтай 
было ўмацаванне антыбальшавіцкага партызанскага 
руху ў Беларусі і змаганне за незалежнасць краіны.

Барацьба кіраўнікоў беларускай эміграцыі ў Нямеч-
чыне за падпарадкаванне моладзі і выкарыстанне яе 
ў палітычных мэтах працягвалася да сярэдзіны студзеня 
1945 г., але не дала ніякіх вынікаў, калі не лічыць некаль-
кіх добраахвотнікаў, завербаваных эмісарамі Родзькі 
ў дыверсійны батальён «Дальвіц». Пазней ужо на гэтую 
барацьбу за моладзь не было часу і магчымасці. 17 сту-
дзеня Чырвоная Армія рушыла з-над берагоў Віслы ў кі-
рунку Берліна, з захаду і поўдня наступалі англа-амеры-
канскія арміі, а саюзніцкая авіяцыя разбурала нямецкія 
гарады, прамысловасць, шляхі зносін.

На фоне агульнай дэзарганізацыі грамадскага жыцця 
ў Нямеччыне спынілася сімвалічнае існаванне тропаў-
скага штаба СБМ. 24 студзеня Ганько з Нарушэвічам вы-
ехалі ў Берлін, а 1 сакавіка пад гук гарматнай кананады 
пакінулі Тропаў астатнія супрацоўнікі штаба. Абрамава 
з сям’ёй выехала ў Прагу 175, Анеля Катковіч з Зосяй Алях-
новіч — у Берлін. Кіраўніцтва СБМ ужо не функцыяна-
вала, хоць насуперак выказванню Вініцкага СБМ не быў 
ліквідаваны 176. У лютым 1945 г. перастала працаваць Ус-
ходняе міністэрства, а неўзабаве пачалася эвакуацыя Бе-
ларускай Цэнтральнай Рады ў заходнія раёны Нямеччы-
ны, далей ад меркаванай савецкай акупацыйнай зоны.

Кіруючыся патрабаваннем Гімлера, у сакавіку 1945 г. 
Нікель спрабаваў перадаць уласаўскаму камітэту ўсю 
моладзь з савецкіх тэрыторый, якая знаходзілася ў Ня-
меччыне, а ў ейным ліку і Саюз беларускай моладзі. 
30 сакавіка ў штабе Нікеля ў Берліне адбылася сустрэча 

175 Геніюш Л. Споведзь. Мінск, 1993. С. 100.
176 Вініцкі А. Матэрыялы да гісторыі беларускай эміграцыі ў Ня-
меччыне… С. 61.

нацыянал-сацыялістычнай фракцыі і пашкодзіла б спа-
дзяванай дзейнасці Рады пасля вайны.

Калі Астроўскі з Шкялёнкам не дапускалі пашырэння 
ўплываў Ганько цывілізаванымі метадамі, то Усевалад 
Родзька — старшыня Беларускай незалежніцкай партыі і 
арганізатар дыверсійнага батальёна «Дальвіц» імкнуўся 
выключыць Ганько з грамадскай дзейнасці шляхам па-
літычнай дыскрэдытацыі. З такой мэтай у выдадзеным у 
снежні 1944 г. пятым нумары органа Родзькавай партыі 
«Бюлетэнь БНП» быў апублікаваны пад псеўданімам Ка-
ладзей наступны тэкст, які цытуем поўнасцю:

Ня зрокся надзеі паняволення душы нашай моладзі і ка-
роткатрывалы акупант нашай Бацькаўшчыны — гіт-
лераўская Нямеччына. Немцы добра ведалі, што моладзь 
ёсць будучыняй беларускага народу і, хочучы спыніць яе 
нацыянальны ўздым, накінулі маладой арганізацыі бес-
хрыбетнае і халуйскае кіраўніцтва ў асобе Ганька. Гэтым 
самым думалі яны, што пры помачы бяздушнага інстру-
менту, якім быў у нямецкіх руках Ганько, ім лягчэй удасца 
выкарыстаць маладую беларускую сілу для сваіх мэтаў. 
Аднак здаровая ў сваіх асновах нашая моладзь хутка ад-
шыфравала гэтыя подлыя намеры. Ёй ня трудна было пе-
раканацца, што вызначаны яму немцамі кіраўнік — гэта 
нікчэмны «эрзац», і яна хутка знайшла сабе правадыроў, 
вырасшых з яе радоў 174.

Бадай, найцікавейшай у гэтай палітычнай гульні 
была згадка пра новых правадыроў, якіх замест Ганько 
«знайшла сабе» беларуская моладзь у Нямеччыне. Хто 
былі гэтыя правадыры, рэдактары «Бюлетэня БНП» не 
паведамлялі, што, магчыма, адпавядала правілам «канс-
пірацыйнай» публіцыстыкі. Ніхто, аднак, не сумняваўся, 
што на ролю новага правадыра моладзі прэтэндаваў сам 
Родзька, які ў пошуках добраахвотнікаў дыверсійнага 

174 Бюлетэнь БНП (Нямеччына). № 5. [Без даты]. Псеўданім Кала-
дзей дасюль не расшыфраваны.

гэтага часу Міхась нічога не рабіў для заснавання СБМ, 
«нават пальца не прыклаў», не ведаў таксама, чаму яго 
прызначылі кіраўніком СБМ 74. Не назваў Кубэ Ганько і 
падчас нарады 8–10 красавіка 1943 г. шэфаў акупацый-
най адміністрацыі, прысвечанай, галоўным чынам, пы-
танням СБМ. Фармальнае прызначэнне Ганько шэфам-
правадніком адбылося ў дзень абвяшчэння СБМ, гэта 
значыць 22 чэрвеня 1943 г., хоць рашэнне было прынята 
генеральным камісарам некалькімі тыднямі раней. Ня-
ясна, што паўплывала на змену стаўленьня Кубэ да Міха-
ся Ганько — паліцэйская рэкамендацыя, смерць Акінчы-
ца, дэпартацыя Ермачэнкі ў Прагу ці іншыя прычыны. 
Але, відаць, найбольшую ролю ў справе прызначэння 
адыграла нацыянал-сацыялістычная арыентацыя Гань-
ко і ягоная нявымушаная гатоўнасць выконваць загады 
і патрабаванні нямецкіх уладаў.

Калі Ганько даведаўся пра сваё прызначэнне, ён ад-
разу прыехаў дамоў і, як запісаў у дзённіку брат Мікола, 
«сказаў, што ён выступае на палітычную арэну, і пра 
яго будзе ведама амаль па ўсёй Беларусі». Пра ягоныя 
амбіцыі захавалася нямала выказванняў СБМаўскіх су-
працоўнікаў, скрупулёзна выбраных і апублікаваных Ці-
най Клыкоўскай 75.

У чэрвені-ліпені 1943 г. Ганько арганізаваў Кіраўнічы 
штаб і акруговыя структуры СБМ, наглядаў за арганіза-
цыяй курсаў для СБМаўскіх функцыянераў, на якіх вы-
ступаў з дакладамі пра мэты і заданні СБМ, арганізацыю 
акруговых структур, пытанні беларускага нацыянальна-
га руху. Рэдагаваў і выдаваў часопіс «Жыве Беларусь!», 
прыцягнуў да яго супрацоўнікаў, змяшчаў шматлікія 
артыкулы, хроніку, вершы, у тым ліку свае, песні ды ін-
шыя матэрыялы. Ганько быў здольным прапагандыстам 
і ўплываў на стаўленне моладзі да СБМ, ад імя якога вы-
ступаў на Другім Усебеларускім кангрэсе.

74 Гл.: Юрэвіч Л. Вырваныя бачыны… С. 18, 20.
75 Клыкоўская Ц. Саюз Беларускай Моладзі… С. 69–72.

Пасля эвакуацыі з Беларусі на пачатку ліпеня 1944 г. 
быў накіраваны ў горад Тропаў у Судэтах, дзе спрабаваў ад-
навіць Кіраўнічы штаб СБМ, дзейнасць якога ўжо не мела 
практычнага значэння. У прыватнасці, ён не меў ніякага 
ўплыву на Працоўную групу СБМ, якой загадваў Барано-
віч з ягонымі нямецкімі начальнікамі, а таксама на юнакоў 
у складзе нямецкай арміі. Кааптаваны 15 верасня 1944 г. 
у склад Беларускай Цэнтральнай Рады, беспаспяхова раз-
віваў праекты стварэння Саюза вызвалення Беларусі. Усе 
ягоныя намеры спыніла студзеньскае наступленне Чырво-
най Арміі, і 24 студзеня 1945 г. ён пакінуў Тропаў. Паводле 
ўспамінаў калегаў, блукаў без канкрэтнай мэты па Нямеч-
чыне ў пошуках выйсця з драматычнага становішча.

У канцы красавіка 1945 г. знаходзіўся ў Празе, аднак, 
насуперак выказванням розных аўтараў, не далучыўся 
ні да ўласаўскага Камітэта вызвалення народаў Расіі, ні 
да Дальвіцкага батальёна Родзькі. Паводле Герцага, які 
карыстаўся звесткамі Нікеля, Міхась Ганько загінуў у маі 
1945 г. у Празе. Адсутнасць верагодных сведчанняў пра 
ягоны ўдзел у збройным змаганні дазваляе меркаваць, 
што ён або выпадкова загінуў падчас Пражскага паўстан-
ня, або скончыў жыццё самагубствам. Ганько да канца за-
ставаўся фанатычным нацыянал-сацыялістам і не бачыў 
магчымасці вырашэння пытання беларускай дзяржаўна-
сці шляхам прыстасаванства да пераможных саюзнікаў.

Ãàðýë³ê Óëàäç³ì³ð 
(ïàñëÿ 1945 ã. – Ì³êîëà Ëàòóøê³í)

Нарадзіўся 20 студзеня 1922 г. у в. Сі-
пайлы (сёння Бялыніцкі раён Магі-
лёўскай вобласці). Скончыў школу-
сямігодку ў На вашолках, сярэднюю 
школу ў сяле Галоўчын. У кастрычні-
ку 1940 г. мабілізаваны ў Чырвоную 
Армію, служыў у Вентспілсе (Латвія), 
дзе скончыў вайсковую школу і атры-
маў званне лейтэнанта.

«вельмі адназначна» пацвердзіў падчас свайго візіту 
да Розенберга ў апошнія дні кастрычніка.

Уласаўская акцыя занепакоіла ўсе прадстаўнічыя 
арганізацыі нерасейскіх народаў СССР, а ў іхным ліку і 
Беларускую Цэнтральную Раду. Праўда, некаторыя бела-
рускія і іншыя дзеячы пагадзіліся на ўдзел у КОНР, ад-
нак большая частка адмовілася ад прызнання кіраўнічай 
ролі Уласава і патрабавала, каб ён абмежаваў сваю дзей-
насць справамі этнаграфічнай Расіі. Пачаліся чарговыя 
перагаворы з нямецкімі ўладамі, але яны не дапамаглі 
вырашыць спрэчку паміж апанентамі і прыхільнікамі 
КОНР. Ды, зрэшты, было ўжо запозна вырашаць такія 
пытанні 171.

Ганько быў супраць падпарадкавання ўласаўскаму 
камітэту і падтрымліваў Астроўскага ў ягоным змаганні 
за самастойнасць БЦР. Таксама ён удзельнічаў у працы 
над новым статутам БЦР, між іншым, прапанаваў значна 
пашырыць лік радных, пры чым дамагаўся не выбіраць 
прыхільнікаў прарасейскай лініі, якія маглі б здрадзіць 
прынцыпам БЦР і перайсці — як казаў — «у варожы нам 
лагер» 172.

Аднак і гэтыя дзеянні не выклікалі да яго даверу. 
28 снежня 1944 г. на пасяджэнні Рады ейны віцэ-прэзі-
дэнт Мікола Шкялёнак заявіў: «Праект раднага Гань-
ка, пашыраючы Раду да 60 асобаў, вельмі небяспечны… 
Можа аказацца, што новыя сябры затушуюць старых, 
могуць іх перагаласаваць і, наогул, можа вытварыцца 
небяспечная сітуацыя». Шкялёнак прапанаваў абмежа-
ваць статутовую колькасць сяброў Рады да 24 чалавек, 
што і было прынята на ейным пленарным пасяджэнні 
ў палове студзеня 1945 г. 173. Так, Ганько ўсё яшчэ па-
дазраваўся ў імкненні запоўніць большую частку Рады 
прыхільнымі яму дзеячамі СБМ, што павялічыла б вагу 

171 Туронак Ю. Беларусь пад нямецкай акупацыяй… С. 196.
172 За дзяржаўную незалежнасьць… С. 158. 
173 Тамсама. С. 165, 174.

ў Нямеччыне і ў верасні ўхваліў канцэпцыю генерала 
Андрэя Уласава аб стварэнні антыбальшавіцкага Камітэ-
та вызвалення народаў Расіі (КОНР) з падпарадкаванай 
яму арміяй, у якую меліся быць накіраваныя і беларусы.

Гімлер не прызнаваў Беларусі і Украіны і так «аргу-
ментаваў» сваю пазіцыю: «Калі нейкі беларус ці ўкраі-
нец стварае сваё войска, то, нягледзячы на гэта, ён жа 
застаецца рускім [ist er doch trotzdem ein Russe]. Уявіце 
сабе, што прыходзіць да мяне нехта, напрыклад, ней-
кі нямецкі эмігрант з Баварыі ці Бадэна і кажа, што 
ён не немец, а толькі баварац ці бадэнец, і змагаецца за 
свабоду Баварыі ці Бадэна. Гэта ж без сэнсу. Такое нам 
натварыў толькі гэты дурань Розенберг» 170.

Для Ганько і тых кіраўнікоў СБМ, якія палітычна 
арыентаваліся на Нямеччыну, стаўка Гімлера на Уласа-
ва была раўназначная здрадзе нацыянальным інтарэсам 
Беларусі. Ніякай іншай апоры яны ўжо не бачылі. Для іх 
гэта была драма: сфармаваныя ідэйна ў духу СБМаўскай 
прапаганды яшчэ да капітуляцыі Нямеччыны, яны апы-
нуліся перад прывідам паўторнага маральна-палітычнага 
паняволення. I гэтым разам Ганько паспяшаўся са сваёй 
дэкларацыяй, бо літаральна праз два дні (14 лістапада) 
быў абвешчаны маніфест КОНР, у абдымкі якога нібыта 
саюзная Нямеччына накіроўвала беларусаў.

Напярэдадні абвяшчэння маніфеста КОНР у Галоў-
ным ведамстве СС, якое было арганізатарам уласаўскай 
акцыі, было прынятае рашэнне аб тым, каб даручыць 
Астроўскаму сяброўства ў Камітэце. Аднак Астроўскі 
рашуча адмовіўся ад гэтага праекта. I не дапамаглі 
тут ніякія ўшчуванні, нават уціскі Кальтэнбрунера. 
Паводле Торвальда, падчас спаткання з Уласавым 
у Галоўным упраўленні бяспекі Астроўскі сказаў яму: 
«Нашы шляхі розныя. Вы — за вольную Расію, а я — 
за вольную Беларусь». Гэтую сваю пазіцыю Астроўскі 

170 Thorwald J. Wen sie verderben wollen. Bericht des grossen Verrats. 
Stuttgart, 1952. S. 409–410.

У ліпені 1941 г. трапіў у палон, а праз год — на Ву-
страўскі курс прапагандыстаў. У лютым 1943 г. скірава-
ны ў Мінск, дзе пазнаёміўся з Міхасём Ганько, у чэрвені 
прайшоў курс для кандыдатаў на вышэйшых кіраўнікоў 
СБМ у Мінску і быў прызначаны ад’ютантам шэфа-пра-
вадніка, адначасова адказваў за арганізацыю бяспекі 
Кіраўнічага штаба СБМ і супрацоўнічаў з рэдакцыяй ча-
сопіса «Жыве Беларусь!». Летам 1944 г. эвакуаваўся ў Ня-
меччыну, працаваў у штабе СБМ у Тропаў. Напрыканцы 
1944 г. выехаў у Берлін, дзе быў прызначаны кіраўніком 
юнацкага лагера «Арганізацыі Тота» ў Шварцзээ каля 
Фалькенбурга на Памор’і.

Пасля сканчэння вайны вучыўся ў ветэрынарных 
школах у Карсфілдзе і Рэгенсбургу. У жніўні 1950 г. Га-
рэлік прыбыў у ЗША, жыў некаторы час у Філадэльфіі 
ды Кліўлендзе. У першай палове 1950-х  прадстаўнік 
БЦР на штат Агаё. Затым стала пасяліўся ў Чыкага (Ілі-
нойс), дзе скончыў школу механічнага чарчэння (1957 г.), 
быў адным з арганізатараў праваслаўнай парафіі святога 
Юрыя ў юрысдыкцыі канстанцінопальскага патрыярха-
та, шматгадовым сакратаром ейнай управы. Уваходзіў у 
склад Беларускага кангрэсавага камітэта ў Амерыцы, ад 
1961 г. ягоны прадстаўнік на штат Ілінойс. Памёр 4 сту-
дзеня 2006 г.

Ãóòàð Ëþäì³ëà (ó çàìóææû – Ðàãóëÿ)

Нарадзілася ў 1925 г. у Наваградку. 
Дачка настаўніка і грамадскага дзе-
яча Міколы Гутара, акруговая кіраў-
нічка юначак СБМ у Наваградку. 

З лета 1944 г. — на эміграцыі. 
Жыла ў Нямеччыне, Бельгіі. З пачат-
ку 1950-х  у Канадзе. 

Дзяячка Згуртавання беларусаў 
Канады.

Äç³÷êî¢ñê³ Áàðûñ

Нарадзіўся 8 траўня 1922 г. у Лунінцы. Настаўнік.
У чэрвені 1943 г. прайшоў курс для кандыдатаў на 

вышэйшых кіраўнікоў у Мінску, прызначаны кіраўніком 
Ганцавіцкай акругі СБМ. Летам 1944 г. выехаў у Нямеч-
чыну, накіраваны ў асяродак падрыхтоўкі дружыннікаў 
Люфтвафэ ў г. Эгер (сёння Хеб, Чэхія). Пасля вайны 
апынуўся ў Польшчы, жыў ва Уроцлаве. Арыштаваны 
ў 1948 г. Далейшы лёс невядомы.

Æàìîéö³í ßíêà

Нарадзіўся 28 студзеня 1922 г. у вёсцы Клімавічы на 
Лідчыне, вучыўся ў гімназіі ў Варшаве.

У верасні 1942 г. паступіў на матуральны курс пры На-
ваградскай настаўніцкай семінарыі, там уступіў у СБМ. 
Пасля дэзерцірства Мікіты Каляды загадам Кіраўнічага 
штаба ад 18 жніўня 1943 г. прызначаны кіраўніком На-
ваградскай акругі СБМ.

Летам 1944 г. выехаў у Нямеччыну, працаваў у юнац-
кіх лагерах (Кёльн і Дэсаў), пасля капітуляцыі апынуўся 
ў Польшчы, у 1949 г. дэпартаваны ў СССР, дзе быў асу-
джаны на 25 гадоў зняволення. Пасля вызвалення з ла-
гера ў жніўні 1956 г. вярнуўся ў Польшчу, жыў і працаваў 
у Варшаве — здабыў вышэйшую адукацыю, дзейнічаў 
у Беларускім грамадска-культурным таварыстве, друка-
ваўся ў беластоцкай «Ніве» і іншых часопісах. У 1993 г. 
удзельнічаў у святкаванні пяцідзесяцігоддзя СБМ у Мін-
ску, аўтар успамінаў. Памёр 25 красавіка 2003 г., пахава-
ны ў Варшаве.

ўплывы. З такой мэтай Ганько ініцыяваў стварэнне новай 
арганізацыі — Саюза вызвалення Беларусі, у якую мелі-
ся аўтаматычна пераходзіць сябры СБМ, якім споўнілася 
дваццаць гадоў. Аднак большасць радных адкінула гэты 
праект з тым, каб рамкі СВБ былі адкрытыя не толькі для 
СБМаўцаў, але для ўсіх зацікаўленых грамадзянаў 168.

Напрыканцы 1944 г., калі прымалася гэтае рашэнне, 
Трэці Рэйх імкліва каціўся ў нябыт, але БЦР рыхтавалася 
працягваць сваю дзейнасць пасля вайны і таму старала-
ся тактычна адмежавацца ад яўных нацыянал-сацыялі-
стаў  суайчыннікаў, якія маглі б толькі кампраметаваць 
яе. Гэта ў першую чаргу тычылася Ганько, які надалей 
заставаўся фанатычным нацыянал-сацыялістам і нягле-
дзячы на ваенныя рэаліі верыў у канчатковую перамогу 
Нямеччыны.

На гэта паказваў выдадзены 12 лістапада 1944 г. яго-
ны «абежнік» да беларускай моладзі ў Нямеччыне, бадай 
апошні дакументальны паказнік ягонага палітычнага 
стаўлення. «Наша мэта, — пісаў у ім Ганько, — Воль-
ная Беларусь як народная сацыялістычная дзяржава 
вольнае і раўнапраўнае беларускай нацыі ў сям’і Новай 
Еўропы. […] Для нас, беларусаў, Нямеччына з’яўляецца 
натуральным саюзнікам і пратэктарам нашых на-
цыянальных імкненняў, што было даведзена нямецкай 
палітыкай у дачыненні да беларусаў і беларускага пы-
тання, асабліва беларускай маладзі, на працягу апош-
няга году» 169.

У гэты самы час, калі Ганько прапаведаваў сярод мо-
ладзі такія свае ідэі, «натуральны саюзнік» найменш ду-
маў пра Беларусь. Гімлер, які ніколі раней не пагаджаўся 
з нацыянальнай палітыкай Розенберга і Кубэ, з іхнымі 
канцэпцыямі расчлянення СССР, пасля замаху на Гітле-
ра (20 ліпеня 1944 г.) умацаваў сваю кіраўнічую пазіцыю 

168 Езовитов К. Воспоминания // Неман (Минск). 1993. № 3. 
С. 148.
169 Раніца (Бэрлін). 26 лістапада 1944. № 49.

штату. Асіпчык, Гарэлік, Кароткі і Анеля Катковіч былі 
адпраўленыя ў Берлін, дзе атрымалі прызначэнне на 
працу ў юнацкіх лагерах. У Тропаў засталіся Ганько з На-
рушэвічам і Абрамава са сваёй камандай 166.

Утрымліванне бяздзейных штабоў моладзевых арга-
нізацый не мела нічога агульнага з задачамі гэтых шта-
боў. Згодна з абавязковым канонам дзяржаўнай прапа-
ганды, страта ўсходнееўрапейскіх тэрыторый лічылася 
часовай — яны зноў меліся быць занятыя пры выкары-
станні «цудоўнай зброі», якая рыхтавалася ў вялікім са-
крэце. I хоць у Нямеччыне мала хто верыў у такую маг-
чымасць, ліквідацыя кіраўнічых структур арганізацый 
моладзі магла б успрымацца як шкодны дэфектызм. Ня-
вер’е ў перамогу, у сваю чаргу, пагражала б небяспечны-
мі наступствамі.

Ганько хутка пераканаўся, што без рэальнага ўплыву 
на моладзь ён не зможа рэалізаваць сваіх палітычных ам-
біцый. Таму ён звязаўся з Радаславам Астроўскім, які па-
сля ўключэння эвакуаваных рэштак Беларускай краёвай 
абароны ў 30-ю дывізію імкнуўся адбудаваць сваё войска 
ў Нямеччыне і ў спадзяванні на СБМаўскіх юнакоў зга-
дзіўся прыняць СБМ пад крыло Беларускай Цэнтральнай 
Рады.

8 жніўня Ганько апублікаваў у «Раніцы» наступную 
дэкларацыю: «СБМ добраахвотна пераходзіць ад сён-
няшняга дня пад маральную апеку і ў сферу кампетэн-
цыі БЦР як адзінага праўнага і прызнанага найвышэй-
шага прадстаўніцтва беларускага народу». На падста-
ве гэтай дэкларацыі 15 верасня 1944 г. ён і Абрамава былі 
кааптаваныя ў склад Рады 167.

Паводле Езавітава, Ганько і Абрамава былі адзінымі 
нацыянал-сацыялістамі ў Беларускай Цэнтральнай Ра-
дзе, але, карыстаючыся падтрымкай нямецкіх органаў, 
у прыватнасці Гітлер-югенда, імкнуліся пашырыць свае 

166 Дзёньнік Міколы Ганька…
167 За дзяржаўную незалежнасьць Беларусі. Лёндан, 1960. С. 122. 

Êàëÿäà Ì³ê³òà

Ураджэнец Новасібірскай вобласці, 
настаўнік. Служыў у Чырвонай Арміі, 
у маі 1942 г. трапіў у палон.

Скончыў Вустраўскі курс пра-
пагандыстаў і накіраваны на працу 
ў акруговы камісарыят у Наваградку. 
У чэрвені 1943 г. прайшоў курс для 
кандыдатаў на вышэйшых кіраўні-
коў СБМ у Мінску, а ў ліпені прызна-

чаны акруговым кіраўніком СБМ у Наваградку. У жніўні 
1943 г. уцёк да партызанаў.

Êàïëóíî¢ Ô¸äàð

Нарадзіўся ў 1918 г. Служыў у Чырвонай Арміі.
У чэрвені 1943 г. прайшоў курс для кандыдатаў на 

кіраўнікоў СБМ, прызначаны намеснікам акруговага кі-
раўніка СБМ на горад Мінск. Паводле інфармацыі Мі-
колы Латушкіна, Каплуноў ажаніўся з дзяўчынай, якая 
перабралася з партызанскага атрада ў Мінск і працавала 
сакратаркай у канцылярыі БЦР. Летам 1944 г. Каплуноў 
з жонкай эвакуаваліся ў Нямеччыну, але пасля капітуля-
цыі добраахвотна вярнуліся ў СССР.

Êàðîòê³ Àëÿêñàíäð

Нарадзіўся 7 ліпеня 1922 г. на Слонімшчыне. На-
стаўнік.

У чэрвені 1943 г. скончыў курс для кандыдатаў на 
вышэйшых кіраўнікоў СБМ у Мінску. Працаваў у Кіраў-
нічым штабе, адказваў за культурна-асветную дзейнасць. 
Супрацоўнічаў з рэдакцыяй часопіса «Жыве Беларусь!», 
у якім змяшчаў карэспандэнцыі з жыцця арганізацыі, 
гістарычныя нарысы («Прадслава», «Кастусь Каліноў-
скі»), іншыя матэрыялы.

Летам 1944 г. выехаў у Нямеччыну, некалькі месяцаў 
працаваў у Кіраўнічым штабе ў Тропаве, напрыканцы 

1944 г. прызначаны кіраўніком юнацкага лагера ў Муль-
дэнштайне. Далейшы лёс невядомы.

Êàòêîâ³÷ Âåðàí³êà (ó çàìóææû — Êëåíòàê)

Дачка Язэпа і Марыі. Нарадзілася 
20 чэрвеня 1918 г. у Будславе (сёння 
Мядзельскі раён Мінскай вобласці). 
Скончыла мясцовую пачатковую 
школу і сярэднюю кравецкую школу 
ў Лунінцы. З восені 1939 г. працавала 
на пошце ў Будславе і Крывічах.

На пачатку нямецкай акупацыі 
прыехала ў Мінск да сястры Анелі, 

якая дапамагла ёй уладкавацца на вучобу ў медыцынскай 
школе, дзе Вераніка пазнаёмілася з Надзеяй Абрамавай. 
Пасля заснавання СБМ Вераніка стала ейнай намесніцай 
і кіраўнічкай юначак у горадзе Мінску. «Арганізацыйная 
праца, — пісала ва ўспамінах Вераніка, — захапіла мяне 
поўнасцю. Арганізавала выхаваўчую працу ў нацыяналь-
ным духу і народнай культуры сярод дзяцей і наймалод-
шых юначак. Апрача таго, мне быў даручаны нагляд над 
курсамі для кіраўнічак юначак у Драздах пад Менскам і 
агульнаарганізацыйная праца ў штабе СБМ».

Летам 1944 г. выехала ў Нямеччыну, у жніўні пры-
значаная кіраўнічкай дзявочага лагера ў Дэсаў, у якім 
працавала да вясны 1945 г. Пасля капітуляцыі працава-
ла ў Польскай вайсковай місіі ў Берліне, у 1948 г. выеха-
ла ў Польшчу, у ліпені 1949 г. ва Уроцлаве выйшла за-
муж, праз месяц была арыштавана і дэпартавана ў СССР. 
Пакаранне адбывала ў Кінгірскім лагеры. Вызваленая 
ў 1956 г. Вярнулася да мужа ва Уроцлаў. У 1993 г. удзель-
нічала ў святкаванні пяцідзесяцігоддзя СБМ у Мінску.

Êàøòàëÿí Óëüÿíà

Акруговая кіраўнічка юначак у Глыбокім. Летам 1944 г. 
выехала ў Нямеччыну, пасля вайны жыла ў Францыі, у 1952 г. 

з адрасаваным да моладзі заклікам да дысцыпліны, па-
слухмянасці і сумленнага выконвання сваіх абавязкаў.

Аднак гэтыя ягоныя дзеянні ўжо не мелі ніякіх рэ-
альных вынікаў. Юнакі, якія апынуліся ў войску, падля-
галі выключна нямецкаму камандаванню, а Ганько, які 
тэарэтычна лічыўся іх апекуном, не меў з імі не толькі 
сувязі, але нават звестак пра месцазнаходжанне сваіх 
падапечных. Мелі сваё кіраўніцтва таксама ўдзельнікі 
Працоўнай групы СБМ. Такім чынам, Ганько апынуўся 
ў ролі палкаводца без войска, а ўсе ягоныя старанні да-
біцца магчымасці самастойнага кіравання моладдзю не 
мелі поспеху.

Можна меркаваць, што пасля эвакуацыі з Беларусі 
дзейнасць СБМ фактычна спынілася. Не цікавіліся ёю 
нямецкія ўлады, якія ўжо не маглі спадзявацца на новую 
вярбоўку моладзі на працу ці ваенна-дапаможную служ-
бу. У прынцыпе, нічога не патрабавалася ад Тропаўскага 
штаба СБМ, адзінай сферай дзейнасці якога была дапа-
мога кіраўніцтву Працоўнай групы ў арганізацыі нагляду 
і апекі вывезеных у Нямеччыну малалетніх дзяцей.

З гэтай мэтай Надзея Абрамава і Міхаліна Татарыно-
віч апрацоўвалі і выдавалі на рататары «Вучэбны лісток» 
для кіраўнікоў моладзі, удзельнічалі ў падрыхтоўцы но-
вых кіраўнікоў на курсах у мясцовасці Драйсігакер, дасы-
лалі Барановічу персанальныя рэкамендацыі, якія даты-
чылі прызначэння ў лагеры новых кіраўнікоў, урэшце ву-
чылі іх выконваць свае абавязкі. Летам Ганько спрабаваў 
аднавіць у Тропаў выпуск часопіса «Жыве Беларусь!», 
аднак пасля выпуску аднаго (падвойнага) нумара ён ужо 
больш не выдаваўся.

Гэтыя дзеянні не маглі апраўдаць пераважна бяз-
дзейнага існавання штаба СБМ. Як успамінала Анеля 
Катковіч, «у Тропаў работы мы не мелі, папросту абі-
валіся» 165. Не дзіва, што неўзабаве пачалося скарачэнне 

165 Катковіч А., Катковіч-Клентак В. Успаміны… С. 45.

дзяржаўнае ўпраўленне чужаземнай моладзі — «frem-
dvolkische Jugendverwaltung», якое апекавалася пры-
былымі дзеячамі 162.

Пачаткова Кіраўнічы штаб СБМ у Тропаве налічваў 
крыху больш за дзесяць супрацоўнікаў: шэф-праваднік 
Міхась Ганько, ягоны ад’ютант Уладзімір Гарэлік, Янка 
Асіпчык, Алесь Кароткі, Расціслаў Нарушэвіч, а такса-
ма галоўная кіраўнічка юначак Надзея Абрамава, ейная 
новая намесніца Міхаліна Татарыновіч, Зося Аляхновіч, 
Анеля Катковіч, сёстры Шэверавы ды іншыя 163. Акрамя 
Анелі Катковіч, усе працавалі ў структурах СБМ на баць-
каўшчыне, мелі неабходны досвед працы з моладдзю.

Як згадвалася вышэй, на той час знаходзілася ў Ня-
меччыне значная колькасць беларускай моладзі. Па-
водле ацэнак Барановіча, якімі карысталася Беларуская 
Цэнтральная Рада, колькасць удзельнікаў Працоўнай 
групы СБМ і ваенна-дапаможнай службы моладзі скла-
дала 10–12 тысяч, аднак гэтая ацэнка не ўлічвала дзяцей 
і падлеткаў, дэпартаваных у Нямеччыну ў рамках акцыі 
«HEU». Таму больш верагоднай выглядае ацэнка рэдак-
тара «Раніцы» Станіслава Грынкевіча, паводле якой ле-
там 1944 г. агульны лік беларускай моладзі ў Нямеччыне 
складаў 15–16 тысяч 164.

Ганько, які надалей лічыўся шэфам-правадніком СБМ, 
спадзяваўся кіраваць гэтай моладдзю і ў Нямеччыне. Ужо 
1 жніўня 1944 г. ён апублікаваў у берлінскай «Раніцы» 
заяву аб аднаўленні дзейнасці Кіраўнічага штаба разам 

162 Herzog R. Besatzungsverwaltung in den besetzten Ostgebieten… 
S. 40.
163 Дзёньнік Міколы Ганька // Ганько Марыя. Каб сьведчылі пра 
Беларусь. Жыцьцё й дзейнасьць Міколы Ганька. Мінск, 2005. 
С. 123; Катковіч А., Катковіч-Клентак В. Успаміны… С. 45.
164 Вініцкі А. Матэрыялы да гісторыі беларускай эміграцыі ў Ня-
меччыне… С. 38. Там жа памылка Вініцкага, які, спасылаючыся на 
ліст Грынкевіча ад 10 траўня 1965 г., пісаў пра 15–20 тысяч юна-
коў і юначак СБМ у Нямеччыне. У сапраўднасці ў арыгінале ліста 
Грынкевіча пададзены лік 15–16 тысяч.

удзельнічала ў заснаванні паўночнафранцузскага аддзе-
ла Аб’яднання беларускіх работнікаў у Францыі, у 1952–
1954 гг. — сяброўка ўправы ягонага аддзела ў Рубэ.

Ëàï³öê³ Àëåã

Нарадзіўся 26 снежня 1923 г. у мястэчку Кабыльнік 
на Мядзельшчыне (сёння в. Нарач Мядзельскага раёна 
Мінскай вобласці).

Падчас нямецкай акупацыі вучыўся ў Пастаўскай на-
стаўніцкай семінарыі. На пачатку 1944 г. прызначаны 
акруговым кіраўніком СБМ у Лідзе, дзеяч Беларускай не-
залежніцкай партыі. Напрыканцы 1944 г. арганізаваў ан-
тысавецкі ўзброены атрад на Вілейшчыне, арыштаваны, 
сасланы ў Казахстан. Пасля вызвалення застаўся ў Казах-
стане, скончыў музычную вучэльню, працаваў у школе. 
Загінуў пры нявысветленых абставінах.

Ìàíóéëà Ñòàí³ñëà¢

Нарадзіўся ў 1923 г. на Ляхавіччыне, настаўнік. Пры-
значаны павятовым кіраўніком СБМ у Ляхавічах, а ў лю-
тым 1944 г. акруговым кіраўніком СБМ у Баранавічах на 
месца адкліканага Фёдара Шпака. Пасля вайны — удзель-
нік антысавецкага партызанскага руху ў Баранавіцкай 
вобласці, арыштаваны органамі дзяржбяспекі. Далейшы 
лёс невядомы.

Ìàíüêî¢ Ïàë³êàðï

Нарадзіўся 19 лютага 1910 г. у Рэчы-
цы (сёння Гомельская вобласць). 
Меў вышэйшую адукацыю, настаў-
нік. У 1936–1939 гг. зняволены як 
нацдэм, пазней служыў у Чырвонай 
Арміі, у жніўні 1941 г. трапіў у палон.

Пасля вызвалення з лагера ваен-
напалонных працаваў перакладчыкам 

у Слонімскім акруговым камісарыяце. У чэрвені 1943 г. 
скончыў курс кандыдатаў на вышэйшых кіраўнікоў СБМ, 
у ліпені прызначаны акруговым кіраўніком СБМ у Слуцку. 
Арганізатар і супрацоўнік перыёдыка «Газэта Случчыны», 
удзельнічаў у выданні зборніка вершаў «Песняры Случ-
чыны» (1943 г.), які перавыдаў у 1985 г. у Саўт-Рыверы. 
Удзельнік Другога Усебеларускага кангрэса.

Летам 1944 г. эвакуаваўся ў Нямеччыну, працаваў кі-
раўніком юнакоў у Дэсаўскім працоўным лагеры. У сака-
віку 1945 г. выбыў у раён фармавання 30-й дывізіі Вафэн 
СС (1-й Беларускай) у Баварыі. Пасля вайны жыў у Ня-
меччыне, працаваў выкладчыкам у беларускай гімназіі 
ў Міхельсдорфе (1946–1949), удзельнічаў у выданні збор-
ніка дакументаў «Другі Усебеларускі кангрэс» (Мюнхен, 
1954 г.). У лістападзе 1954 г. прызначаны тэхнічным рэ-
дактарам газеты «Беларускае слова» (неафіцыйнага ор-
гана Беларускай Цэнтральнай Рады).

Браў актыўны ўдзел у жыцці беларускай эміграцыі, 
удзельнічаў у пленумах (з’ездах) БЦР. Памёр 16 кастрыч-
ніка 1998 г. у Блумінгтане (штат Індыяна, ЗША), дзе вы-
кладаў расейскую мову ў ваеннай школе 76.

Ìàðàêî¢ Óëàäç³ì³ð

Нарадзіўся 19 ліпеня 1926 г. у Мінску. Брат рэпрэсава-
нага пісьменніка Валерыя Маракова і грамадскага дзеяча 
Леаніда Маракова.

Быў намеснікам кіраўніка Мінскай гарадской аргані-
зацыі СБМ. Летам 1944 г. прыехаў у Нямеччыну, пасля 
капітуляцыі вярнуўся ў Беларусь. У 1946 г. арыштаваны, 
пакаранне адбываў у Нарыльскім лагеры, у 1956 г. вяр-
нуўся ў Мінск. Памёр 30 кастрычніка 1971 г.

76 Паводле інфармацыі старшыні Беларускага кангрэсавага камі-
тэта Івана Касяка, у 1970-я гг. П. Манькоў працаваў у офісе Аргані-
зацыі Аб’яднаных Нацый у Нью-Ёрку. Ліст Івана Касяка (старшыні 
Беларускага кангрэсавага камітэта) да Радаслава Астроўскага ад 
9 верасня 1974 г. Архіў БЦР (Саўт-Рывер, ЗША).

Êðàõ

23чэрвеня 1944 г. пачаўся наступ Чырвонай Ар-
міі на цэнтральным участку фронту, а праз 
некалькі дзён — эвакуацыя ў Нямеччыну 

многіх тысяч жыхароў Беларусі, якія не жадалі апынуцца 
пад савецкім панаваннем.

Паводле ацэнак, на пачатку ліпеня прыбылі з Бела-
русі ў Нямеччыну звыш тысячы юнакоў і юначак — боль-
шая частка ўсіх СБМаўскіх кіраўнікоў. Ніхто іх не прыму-
шаў да эвакуацыі, асноўным матывам якой быў ратунак 
перад бальшавікамі 161. Прыбывалі яны рознымі шляхамі 
і відамі транспарту і накіроўваліся ў альпійскую Мальту, 
дзе для іх быў арганізаваны двухтыднёвы адпачынак. 
Напрыканцы ліпеня службоўцы Нікеля адпраўлялі эва-
куаваных юнакоў у цэнтр падрыхтоўкі памочнікаў Люфт-
вафэ ў Эгер і ў 30-ю дывізію, а юначак пераважна на пра-
цу на вайсковых кухнях. Толькі невялікая частка эваку-
аваных кіраўнікоў і кіраўнічак СБМ была адпраўленая 
ў Берлін у офіс Барановіча, дзе іх прызначалі апекунамі 
падлеткаў і моладзі ў юнацкіх лагерах.

Ганько, Абрамава і супрацоўнікі Кіраўнічага штаба 
СБМ таксама апынуліся ў Мальце, аднак праз некаль-
кі дзён іх накіравалі ў Тропаў (цяпер на тэрыторыі Чэ-
хіі), у якім Нікель арганізаваў прыпынак для штабоў 
усіх моладзевых арганізацый, эвакуаваных з абшараў, 
занятых Чырвонай Арміяй. Там жа было створанае 

161 Катковіч А., Катковіч-Клентак В. Успаміны… С. 84.

камандзіраў Беларускай краёвай абароны. Па дарозе 
ў няве дамае большая іх частка вярнулася дамоў, не-
калькі загінулі, і толькі 110—120 юнакоў прыбыло на 
месца канцэнтрацыі рэштак БКА і вайскова-паліцэйскіх 
фармаванняў у раёне Плоцка над Віслай. Пас ля карот-
катэрміновай падрыхтоўкі іх уключылі ў 30-ю дывізію 
як ейную 12-ю роту і 23 жніўня адправілі ў Францыю 
змагацца з амерыканцамі.

На пачатку 1945 г. нямецкая ваенная прамысловасць 
была ўжо моцна разбурана саюзніцкай авіяцыяй, у вы-
ніку чаго зменшылася запатрабаванасць заводаў у рабо-
чай сіле, і частка моладзі магла быць накіраваная ў ар-
мію. Паводле Барановіча, афіцыйнага набору з рабочых 
лагераў не было, усё ж у лютым 1945 г. немцы прывезлі 
з Дэсаў у Берлін дзвесце беларускіх юнакоў, якіх рыхта-
валі для абароны горада. Вайсковымі інструктарамі гэ-
тай роты былі падафіцэры СС і СБМаўскія кіраўнікі Янка 
Асіпчык, Сяргей Бузак і Уладзімір Гарэлік, а агульны 
нагляд выконвалі банфюрэр Мэнцэль і Барановіч. «Ані 
адзі н з юнакоў ці кіраўнікоў СБМ не хацеў абараняць 
Берліна. Але мы не мелі іншага выхаду», — пісаў Бара-
новіч Вініцкаму пасля вайны.

Ìàðîç Ñÿðãåé

Нарадзіўся каля 1923 г., настаўнік.
У чэрвені 1943 г. скончыў курс для кандыдатаў на кі-

раўнікоў СБМ у Мінску. Магчыма, у гэты час напісаў тэкст 
палымянага закліка-прысягі «Для цябе, мой народ», які 
рашэннем кіраўніка аддзела моладзі Генеральнага камі-
сарыята Шульца, а магчыма, і самога Кубэ, быў уключа-
ны ў праграму ўрачыстага абвяшчэння СБМ 22 чэрвеня 
1943 г. (Тэкст друкуецца поўнасцю без зменаў і скара-
чэнняў у «Дадатку».) Праграма была высланая ў Берлін 
у аддзел моладзі ОМі для ўхвалення і з’яўляецца адзіным 
дакументальным сведчаннем, што аўтарам тэксту «Для 
цябе, мой народ» быў Сяргей Мароз 77. Магчыма, гэты 
твор, прачытаны па-мастацку Дзмітрыем Стэльмахам на 
ўрачыстасці абвяшчэння СБМ, паўплываў на прызначэн-
не Мароза загадчыкам аддзела прапаганды Кіраўнічага 
штаба СБМ. Неўзабаве ён быў надрукаваны ў першым 
нумары часопіса «Жыве Беларусь!», але пад псеўданімам 
В. Аганёк, якім карыстаўся Міхась Ганько. Гэта не магло 
не выклікаць у аўтара пачуцця крыўды і ставіла пад пы-
танне магчымасць іхнага супрацоўніцтва.

Сяргей Мароз адмовіўся пісаць тэксты ў часопіс 
«Жыве Беларусь!» і ў верасні 1943 г. выехаў у Берлін, 
дзе працаваў кіраўніком моладзі ў лагеры «Арганізацыі 
Тота». З траўня 1944 г. супрацоўнічаў з часопісам «Мала-
ды Змагар». Далейшы лёс невядомы.

Ìàöþøîíàê ß¢ãåí

Нарадзіўся каля 1920 г., настаўнік.
У чэрвені 1943 г. прайшоў курс для кандыдатаў на вы-

шэйшых кіраўнікоў СБМ, затым прызначаны акруговым 
кіраўніком СБМ у Глыбокім.

Летам 1944 г. выехаў у Нямеччыну, са жніўня да снеж-
ня 1944 г. — кіраўнік юнацкага лагера «Арганізацыі Тота» 

77 AAN. Mikrofilmy aleksandryjskie. Т-454. Rolkа 3/4909430.

ў Шварцзээ І каля Фалькенбурга на Памор’і, пазней у ла-
герах у Магдэбургу і Дэсаў. Вясной 1945 г. апынуўся ў Чэ-
хаславакіі. Паводле даступных звестак, выдадзены разам 
з Пятром Сценнікам славацкімі партызанамі савецкім ор-
ганам бяспекі. Далейшы лёс невядомы.

Ì³öêåâ³÷ Íàäçåÿ (ó çàìóææû — Êàñìîâ³÷)

Пляменніца Якуба Коласа і Міха-
ся Міцкевіча, грамадскага дзеяча 
на эміграцыі. Нарадзілася ў 1923 г. 
у вёсцы Мікалаеўшчына каля Стоў-
бцаў, вучылася ў Віленскай і Ня-
свіжскай гімназіях.

Падчас нямецкай акупацыі 
працавала настаўніцай і павятовай 
кіраўнічкай юначак СБМ у Нясві-
жы. З лютага 1944 г. праводзіла за-

няткі ў Краёвай школе СБМ у Фларыянаве, удзельнічала 
ў Другім Усебеларускім кангрэсе. Летам 1944 г. на чале 
групы юначак эвакуавалася ў Нямеччыну. Узяла шлюб 
з грамадскім і вайсковым дзеячам Дзмітрыем Касмові-
чам. Жыве ў Штутгарце.

Íàðóøýâ³÷ Ðàñö³ñëà¢

Нарадзіўся 6 лютага 1921 г. на Глыбоччыне, настаў-
нік, секцыйны СБМ, ад лютага 1944 г. — супрацоўнік 
аддзела прапаганды Кіраўнічага штаба і рэдакцыі часо-
піса «Жыве Беларусь!». Летам 1944 г. эвакуаваўся ў Ня-
меччыну, працаваў у штабе СБМ у г. Тропаў, 24 студзеня 
1945 г. разам з Міхасём Ганько выехаў у Берлін. Далей-
шы лёс невядомы.

Íÿäçâåäçê³ Ï¸òð

Нарадзіўся 16 сакавіка 1919 г. у вёсцы Вераб’і (сёння 
Мядзельскі раён Мінскай вобласці). Намеснік акруговага 

беларусаў — 2 354;
рускіх — 1 383;
літоўцаў — 1 012.
Акрамя юнакоў, на той час лічылася яшчэ 2,5 тысячы 

дзяўчат розных нацыянальнасцяў, разам 21 417 юнакоў і 
юначак з усходняй Еўропы, якія ахоўвалі нямецкае неба. 
У наступныя месяцы іхная колькасць вырасла галоўным 
чынам шляхам вярбоўкі юнакоў з працоўных лагераў. 
Паводле Будруса, напрыканцы 1944 г. у супрацьпаветра-
най ахове Нямеччыны ўдзельнічалі амаль семдзесят ты-
сяч юнакоў і юначак з розных краін Еўропы, у тым ліку 
з рэспублік былога СССР — 35 тысяч, Венгрыі — 16 тысяч, 
Нідэрландаў — 18 тысяч 160.

Можа здацца дзіўным невялікі ўдзел літоўскай мола-
дзі ў супрацьпаветранай ахове, на што былі цікавыя пры-
чыны. Ужо ў сакавіку 1944 г. у Літве распаўсюджваліся 
чуткі аб праектах мабілізацыі моладзі на ваенна-дапа-
можную службу ў Нямеччыне. Дырэкцыя Першай вілен-
скай гімназіі не жадала несці адказнасці за магчымыя 
паводзіны вучняў, сярод якіх было нямала ахвотных па-
ехаць у Нямеччыну, і вырашыла скараціць тэрмін наву-
чання і адаслаць вучняў дадому пад адказнасць бацькоў. 
Школьныя пасведчанні за 1943/1944 год выдалі 8 краса-
віка, і хлопцы раз’ехаліся. Скарацілі тэрмін навучання і ў 
іншых сярэдніх школах Вільні, а таксама ў гімназіях Каў-
наса ды іншых літоўскіх гарадоў.

Вярбоўка ў Літве пачалася 15 чэрвеня. У гэты дзень 
у Дукштах адбыўся сход моладзі, на якім выступаў ней-
кі нямецкі афіцэр і латыш-перакладчык. Была інфар-
мацыя, прапановы і ніякіх уціскаў, а вынікі — два ці тры 
добраахвотнікі. Так, інакш чым у Беларусі, літоўскія ўла-
ды зрабілі ўсё, ад іх залежнае, каб мінімалізаваць эфект 
вярбовачнай акцыі, што ў значнай меры ўдалося.

Апошнюю групу СБМаўскіх ваяроў складалі эва-
куаваныя ў ліпені 1944 г. навучэнцы Мінскай школы 

160 Buddrus M. Totale Erziehung fuer den totalen Krieg… S. 849.

Удзел беларускіх юнакоў і юначак у ваенна-дапамож-
ных мерапрыемствах Нямеччыны выклікаў пасля вайны 
некаторыя пытанні. Ніхто не мог запярэчыць, што яны 
кавалі на фабрыках зброю для нямецкай арміі, чым так 
захапляўся Розенберг, што будавалі ваенныя аб’екты і 
дапамагалі збіваць саюзніцкія самалёты. Аднак ніводзін 
з паваенных нюрнбергскіх трыбуналаў, ніводзін даслед-
чык не маглі даказаць, акрамя акцыі «HEU», да якой 
СБМ не мела ніякага дачынення, насільнай вярбоўкі мо-
ладзі. Яна ішла добраахвотна.

Такі выбар моладзі быў асабліва невыгодны для бе-
ларускіх гісторыкаў. Яны, кіруючыся ідэалагічнымі ўста-
ноўкамі, ахвотна кляймілі СБМ, але не спрабавалі да-
казаць насільную вярбоўку. Васіль Раманоўскі ў сваёй 
вядомай кнізе «Саўдзельнікі ў злачынствах» (1964) па-
лічыў за лепшае не разглядаць гэтага пытання, а Аляк-
сандр Каваленя, які ці не першы з беларускіх гісторыкаў 
нясмела парушыў табу, паказваў на масіраваную прапа-
ганду, якой паддаваліся недасведчаныя беларускія юна-
кі і юначкі 158. Да падобных высноў дайшоў і былы сябар 
Кіраўнічага штаба Уладзімір Гарэлік, які спасылаўся на 
«палітычную неграматнасць» СБМаўскага кіраўніцтва 
і моладзі 159, ігнаруючы пры тым аналагічнае стаўленне 
дзесяткаў тысяч юнакоў і юначак з усходняй і заходняй 
Еўропы, якія так ці інакш уключаліся ў антыбальшавіц-
кае змаганне на баку Нямеччыны.

Такім чынам, стаўленне беларускай моладзі не было 
ані адасобленым, ані выключным у еўрапейскім кантэк-
сце. Паводле цытаванай справаздачы Нікеля, на 20 ве-
расня 1944 г. колькасць усходнееўрапейскіх памочнікаў 
Люфтвафэ складала 18 917 юнакоў, а ў іхным ліку:

украінцаў — 5 933;
латышоў — 3 614;
эстонцаў — 3 000;

158 Каваленя А. Прагерманскія саюзы моладзі… С. 212–213.
159 Гарэлік У. Успаміны пра арышт Кіраўнічага штабу… 

кіраўніка СБМ у Вілейцы Пятра Сценніка, настаўнік спе-
ваў у альбярцінскай Краёвай школе СБМ. Здольны музы-
кант, аўтар папулярнай песні «Ідуць жаўнеры-беларусы» 
ды іншых твораў, да якіх пісаў як словы, так і музыку 
(псеўданім Пятро Звонны).

Летам 1944 г. эвакуаваўся ў Нямеччыну, апекаваўся 
юнакамі ў Дэсаўскім лагеры. Пасля вайны жыў у лагеры 
Ватэнштэт, кіраваў мужчынскім хорам «Рэвелерсы». На-
прыканцы 1940-х гг. выехаў у ЗША, жыў у Саўт-Рыверы, 
пасля ў Іст-Брансвіку (штат Нью-Джэрсі), працаваў на 
фармацэўтычнай фабрыцы, удзельнічаў у грамадскім 
жыцці беларускай эміграцыі, з’яўляўся прыхільнікам 
БЦРаўскай плыні. У 1997 г. пераехаў да сына ў Паўноч-
ную Караліну, памёр 2 верасня 2000 г. у г. Эмвіль.

Ðà÷ûöê³ Ìå÷ûñëà¢

Нарадзіўся 27 лютага 1922 г. у Пар-
хвенаўшчыне (верагодна, сёння вёска 
Параф’янава Докшыцкага раёна Ві-
цебскай вобласці). Да 1939 г. вучыўся 
ў Дзісненскай гімназіі, за саветамі  
у Глыбоцкім сельгастэхнікуме.

Пасля сканчэння настаўніцкіх 
курсаў у Глыбокім (верасень 1942 – 
красавік 1943 г.) некаторы час пра-

цаваў у школе. Паводле загаду акруговага камісара 
ў ліпені 1943 г. прайшоў курс СБМ у Мінску, вярнуўся 
ў Глыбокае як старшы звязовы, быў прызначаны шэ-
фам-правадніком раённым кіраўніком СБМ і намесні-
кам Глыбоцкага акруговага кіраўніка моладзі Яўгена 
Мацюшонка. У лютым 1944 г. адбыў курс для вышэй-
шых кіраўнікоў у Мінску, у траўні ўдзельнічаў у экскур-
сіі юнакоў у Нямеччыну, а ў чэрвені — у Другім Усебела-
рускім кангрэсе.

29 чэрвеня 1944 г. эвакуаваўся ў Нямеччыну, у жніўні 
быў накіраваны як апякун юнакоў у лагер «Арганізацыі 

Тота» ў Шварцзээ І каля Фалькенбурга на Памор’і, а ў 
лютым 1945 г. з групай малодшых юнакоў — у лагер на 
Шпандаў-Вэст у Берліне. 29 сакавіка 1945 г. прыпыніў-
ся ў канцылярыі Гітлер-югенда, тут пазнаёміўся са сваёй 
будучай жонкай Антанінай Барановіч, а таксама сустрэў 
Алену Аляхновіч і Міхася Ганько. 15 красавіка 1945 г. з да-
памогай банфюрэра Мэнцэля выехаў апошнім цягніком 
з Берліна на захад.

10 траўня 1945 г. арыштаваны амерыканскай ваеннай 
паліцыяй, адседзеў 18 месяцаў у розных лагерах і восен-
ню 1946 г. адпушчаны на волю.

У 1949 г. эміграваў у Канаду, пасля двух гадоў працы 
паводле кантракту ў 1951 г. перабраўся ў Таронта. Летам 
1957 г. ажаніўся завочна з Антанінай Барановіч, якая 
апынулася ў Польшчы і ў снежні 1958 г. прыехала да 
мужа. Браў актыўны ўдзел у беларускім грамадскім жыц-
ці ў Таронта, уваходзіў у Згуртаванне беларусаў Канады. 
Паводле сведчання сяброў, да самае смерці насіў у сэрцы 
ідэалы СБМ. Памёр 26 чэрвеня 1972 г.

Ñàðà÷ûíñêàÿ ßäâ³ãà (ó çàìóææû — Àäàì÷óê)

Нарадзілася ў 1926 г. Падчас нямец-
кай акупацыі працавала пераклад-
чыцай у Слонімскім камісарыяце. 
У 1943–1944 гг.  кіраўнічка юначак 
СБМ у Слонімскай акрузе. Як пісаў 
у сваёй справаздачы ад 16 сакавіка 
1944 г. акруговы камісар Герхард 
Эрэн, «паспяховая дзейнасць мо-
ладзі ў Слонімскай акрузе — гэта 

перш за ўсё заслуга акруговай кіраўнічкі юначак, вынік 
яе ўзорнай працы» 78.

У пачатку ліпеня 1944 г. эвакуавалася з групай сло-
німскіх дзеячаў у горад Заўльгаў (Вюртэмбергія). Пасля 

78 AAN. Mikrofilmy aleksandryjskie. Т-454. Rolkа 1383.

адукацыю, лепшую долю 
пасля вайны. Многія ім-
кнуліся застрахавацца 
перад прымусовай ад-
праўкай у Нямеччыну 
ў якасці остарбайтэраў, 
аднак пераважная боль-
шасць імкнулася пазбег-
нуць бальшавіцкага вы-
звалення.

Урэшце, пэўная частка 
моладзі кіравалася ідэй-
нымі матывамі, сфарма-
ванымі пад уплывам аку-
пацыйных рэаліяў, якія 
разглядаліся як гістарыч-
ны шанец аднаўлення 
беларускай дзяржаўна-
сці і спрыялі пашырэн-
ню сярод часткі моладзі 
палітычнай арыентацыі 
на Нямеччыну. Лішнімі 
былі пры тым гістарыч-
ныя вывады ці прапаган-

дысцкія лозунгі — само жыццё наглядна паказвала, што 
не Расія і Польшча, але Нямеччына спрыяла інтарэсам 
нацыянальнай Беларусі. Пацвярджалі гэта захопніцкія 
памкненні абодвух суседзяў падчас вайны. Выключалася 
з рахунку і арыентацыя на Англію і ЗША, якія ігнаравалі 
Беларусь і падтрымлівалі Расію і Польшчу. Заставалася 
адна Нямеччына, з якой звязваліся надзеі на станоўчае 
вырашэнне пытання беларускай дзяржаўнасці.

Нарукаўныя павязкі 
ўсходнееўрапейскіх 
удзельнікаў 
проціпаветранай аховы.

Латвія

Беларусь

Украіна

Волжскія і крымскія татары

супрацьпаветранай служ-
бе ўдзельнічалі агулам 
2 354 беларускія юнакі і 
пэўная колькасць юна-
чак 156. Выглядае на тое, 
што немалая частка за-
вербаваных юнакоў была 
ўключаная ў 30-ю дыві-
зію ці іншыя нямецкія 
фармаванні.

Разглядаючы пытан-
не паступлення моладзі 
на ваенна-дапаможную 
службу, Рудольф Герцаг 
пісаў: «Цяжка ўявіць, 
што летам 1944 г., калі 
Вермахт паўсюдна ад-
ступаў, а на радзіме 
[моладзі] практычна па-
навалі партызаны і ўжо 
амаль ніхто не сумня-
ваўся ў паспяховым для 
Расіі выніку вайны, так 
многа юнакоў паступіла 
ў распараджэнне нямец-
кай арміі. Яны павінны 
былі ўяўляць, які будзе іх 
лёс у выпадку паражэння 
Нямеччыны» 157.

Прычыны ўдзелу моладзі былі розныя. Адных пры-
цягвала цывілізацыйная прывабнасць Захаду і бясплат-
ная пуцёўка ў Еўропу, іншых — спадзяванні на тэхнічную 

Эстонія

Літва

Галіччына

Расія

156 Herzog R. Besatzungsverwaltung in den besetzten Ostgebieten… 
S. 80.
157 Тамсама. S. 68.

капітуляцыі працавала ў французскай акупацыйнай ад-
міністрацыі ў Нямеччыне. Выйшла замуж і ў 1949 г. пера-
ехала ў Аўстралію. Жыла ў горадзе Перт (Заходняя Аўс-
тралія), працавала ў мясцовым аэрапорце. Памерла пры 
родах на пачатку 1960-х.

Ñòýëüìàõ Äçì³òðû

Нарадзіўся ў 1919 г. Лейтэнант Чырвонай Арміі, 
у 1942 г. трапіў у палон.

Прайшоў курс прапагандыстаў у Вустраве, накіра-
ваны ў аддзел прапаганды Генеральнага камісарыята 
ў Мінску. У чэрвені 1943 г. скончыў курс для кандыдатаў 
на вышэйшых кіраўнікоў СБМ у Мінску і ў ліпені пры-
значаны намеснікам Міхася Ганько і кіраўніком Мінскай 
гарадской арганізацыі СБМ. Са студзеня 1944 г. — кіраў-
нік Краёвай школы СБМ у Альбярціне.

Летам 1944 г. эвакуаваўся ў Нямеччыну, прызначаны 
кіраўніком юнакоў у лагеры «Арганізацыі Тота» ў Бер-
ліне. 28 сакавіка 1945 г. накіраваны ў раён фармавання 
30-й дывізіі Вафэн СС (Беларускай 1-й) у Баварыі, служыў 
старшым лейтэнантам, праз месяц апынуўся ў амерыкан-
скім палоне. У жніўні 1945 г. выдадзены амерыканцамі 
савецкім ваенным органам, вывезены ў рэпатрыяцыйны 
лагер у Вітэнберг над Эльбай, аднак адкінуў прапанава-
ную Барановічам магчымасць сумесных уцёкаў і быў дэ-
партаваны ў СССР. Далейшы лёс невядомы.

Ñóðàâû Áàðûñ

Нарадзіўся 15 верасня 1907 г. Скон-
чыў гімназію, нейкі час вучыўся ў Ві-
ленскім універсітэце, з восені 1939 г. 
працаваў дырэктарам Дзярэчынскай 
школы (сёння Зэльвенскі раён).

На пачатку нямецкай акупацыі 
пераехаў у Слонім, працаваў на-
стаўнікам, арганізаваў Слонімскую 

прагім назію, з восені 1942 г. быў ейным дырэктарам. 
Як пісала ў сваіх успамінах Надзея Дземідовіч, «Суравы 
быў маладым чалавекам, меў дзіцятка гадоў чатырох, 
прыгожа спяваў. Ён выкладаў нам гісторыю Беларусі. 
Было бачна, што ён вельмі любіў сваю працу, сваіх вуч-
няў». Пазней ён стаў акруговым школьным інспектарам, 
з траўня 1943 г. займаўся арганізацыяй СБМ у Слонім-
скай акрузе. У чэрвені скончыў курс вышэйшых кіраўні-
коў СБМ, а ў ліпені прызначаны кіраўніком Слонімскай 
акруговай арганізацыі СБМ, быў супрацоўнікам часопіса 
«Жыве Беларусь!». За сваю дзейнасць цярпеў пагрозы з 
боку мясцовых палякаў.

У ліпені 1944 г. выехаў з групай слонімскіх дзеячаў 
у горад Заўльгаў (Вюртэмбергія) у Нямеччыне. У 1947 г. 
пераехаў у Англію. 15 сакавіка 1948 г. увайшоў як віцэ-
старшыня ў Часовую ўправу Хрысціянскага аб’еднання 
беларускіх работнікаў, што згуртавала прыхільнікаў Ра-
даслава Астроўскага, якія не пагадзіліся з арыентацы-
яй кіраўніцтва ЗБВБ на Раду БНР. 26 снежня 1948 г., на 
Першым Агульным з’ездзе ХАБР, абраны старшынёй 
Галоўнай управы. Быў старшынёй арганізацыі да ейнага 
заняпаду, з канца 1948 г. па 1950 г., з чэрвеня 1954 г. па 
1966 г. Перапынак у чатыры гады (1951–1954) тлумачыц-
ца прычынамі прафесійнай занятасці. Паводле сведчан-
ня калегаў, Б. Суравы ў першай палове 1950-х вырашыў 
набыць дом і вымушаны быў працаваць на двух работах. 
З гэтай прычыны ён на некаторы час сышоў з грамадска-
га жыцця, у якое вярнуўся ў сярэдзіне 1950-х. Уваходзіў 
у рэдакцыйную калегію часопіса «Аб’еднаньне», Галоў-
ную дэлегатуру БЦР у Вялікабрытаніі.

У 1960–1980-я гг.  актывіст беларускай парафіі 
св. Еўфрасінні Полацкай канстанцінопальскай юрыс-
дыкцыі. Меў рэстаран у Лондане. Памёр у снежні 1998 г.

Ñöåíí³ê Ï¸òð

Нарадзіўся 18 верасня 1920 г. У 1930-я гг. вучыўся 
ў Дзісенскай гімназіі, па прафесіі — настаўнік.

рыхтаваліся юнакі з роз-
ных краін Еўропы, пасля 
чаго іх дзялілі на групы 
і накіроўвалі ў зеніт-
ную артылерыю і іншыя 
сферы проціпаветранай 
аховы.

Для юначак, якія ле-
там 1944 г. вербаваліся 
на кантраляваных не-
мцамі тэрыторыях, быў 
арганізаваны лагер па 
падрыхтоўцы ў мясцова-
сці Пютніц каля горада 
Штральзунд над Балтый-
скім морам.

Паводле справаздачы 
вярхоўнага камандавання 
цэнтральнага ўчастка Ус-

ходняга фронту ад 22 жніўня 1944 г., у цывільнай і ваен-
най зонах Беларусі на ваенна-дапаможную службу ў Ня-
меччыну паступіла агулам чатыры тысячы юнакоў 154. 
Летам 1944 г. іхная колькасць павялічылася ў выніку вяр-
боўкі беларускіх хлапцоў і дзяўчат, якая праводзілася на 
тэрыторыі Нямеччыны і Генерал-губернатарства. Такім 
чынам, можна пагадзіцца з ацэнкай Барановіча, паводле 
якой агульная колькасць беларускіх удзельнікаў ваенна-
дапаможнай службы ў Нямеччыне складала каля пяці 
тысяч юнакоў і юначак 155.

Аднак у канчатковым выніку не ўсе яны былі пры-
няты камандаваннем Люфтвафэ. Паводле справазда-
чы Нікеля кіраўніцтву ОМі, на 20 верасня 1944 г. у 

Юначкі абслугоўваюць 
пражэктар.

154 Herzog R. Besatzungsverwaltung in den besetzten Ostgebieten… 
S. 62.
155 Вініцкі А. Матэрыялы да гісторыі беларускай эміграцыі ў Ня-
меччыне… С. 22.

З мэтай заахвочання моладзі вярбоўшчыкі часам 
карысталіся абяцанкамі, якія ў тагачасных умовах не 
маглі быць рэалізаваныя. Вось адзін з прыкладаў, які 
апісаў былы вучань Маладзечанскай гандлёва-адміні-
страцыйнай школы Міхась Лужынскі: «…у школу пры-
ехаў кіраўнік СБМ Сценнік з лейтэнантам паветраных 
сілаў Ферманам. Зноў склікалі ўсіх вучняў, гэтым ра-
зам хлопцаў, і лейт. Ферман сказаў наступнае: «Сён-
ня разыгрываецца лёс усяе Еўропы, а таксама вашае 
бацькаўшчыны. Беларусы ўжо стварылі сваю армію ў 
форме Беларускае краёвае абароны. Аднак мадэрная 
армія не можа быць эфектыўнай без свайго лётніцтва. 
Я заклікаю вас, юнакі, ісці ахвотнікамі ў паветраныя 
збройныя сілы. Некаторыя з вас стануць пілотамі, ін-
шыя — навігатарамі або борт-механікамі». I пайшлі — 
46 хлапцоў. Па нейкім тыдні рэкруты выехалі ў Менск, 
дзе іх абмундзіравалі і ў палове чэрвеня 1944 г. вывезлі ў 
Нямеччыну» 153.

Штаб Нікеля, які праводзіў вярбоўку, быў зацікаўле-
ны максімальнай колькасцю добраахвотнікаў, а не іхнай 
прыналежнасцю да СБМ. Паводле ягонага ўказання адо-
звы і заклікі прэзідэнта БЦР Астроўскага і шэфа СБМ 
Ганько адрасаваліся да беларускай моладзі ўвогуле, а не 
да ейнай часткі, згуртаванай у СБМ. Адпаведна сярод 
юнакоў, якія паступалі на ваенна-дапаможную службу, 
былі і СБМаўцы, і хлопцы, якія не належалі да СБМ. Усе 
яны атрымлівалі ў прыёмных лагерах аднолькавыя уні-
формы з СБМаўскай павязкай на рукаве, а іхныя калоны 
на мінскіх вуліцах і плошчах прэзентаваліся і ўспрымалі-
ся людзьмі як СБМ, тым больш, што загадваў імі Ганько.

Згодна з указаннем Нікеля, падчас вярбоўкі ў Белару-
сі на службу ў Люфтвафэ прымаліся толькі юнакі. У чэр-
вені іх адпраўлялі чыгуначным транспартам у Нямеч-
чыну. Першапачаткова дружыннікі прыбывалі ў горад 
Эгер у Судэтах у арганізаваны там вялікі лагер, у якім 

153 Беларус (Нью-Ёрк). Студзень–люты 1983. № 308–309.

У чэрвені 1943 г. прайшоў курс для кандыдатаў 
кіраўнікоў СБМ у Мінску, у ліпені прызначаны кі-
раўніком Вілейскай акруговай арганізацыі СБМ. 
Летам 1944 г. эвакуаваўся ў Нямеччыну, апекаваўся 
юнакамі ў лагерах Працоўнай групы СБМ у Магдэ-
бургу ды іншых. Вясной 1945 г. выехаў у Чэхію, дзе 
быў арыштаваны савецкімі органамі. Далейшы лёс 
невядомы.

Òàòàðûíîâ³÷ Ì³õàë³íà

Дачка Станіслава і Караліны, сястра 
вядомага рэлігійнага дзеяча, ксян-
дза Пятра Татарыновіча. Нарадзі-
лася 1 лістапада 1908 г. у вёсцы Гай-
нін Слуцкага павета (сёння Ляха-
віцкі раён Берасцейскай вобласці). 
У 1931 г. скончыла Віленскую бела-
рускую гімназію, у 1931–1936 гг. — 
студэн тка Віленскага і Львоўскага 

універсітэтаў, дзяячка Беларускага студэнцкага саюза 
ў Вільні.

Ад восені 1939 г. да 1944 г. настаўнічала ў Ляхавічах 
і Баранавічах, удзельнічала ў працы СБМ пачаткова як 
намесніца, а з 31 траўня 1944 г. як акруговая кіраўнічка 
юначак у Баранавічах, праводзіла заняткі ў Краёвай шко-
ле юначак СБМ у Фларыянаве.

Летам 1944 г. эвакуавалася ў Нямеччыну, да люта-
га 1945 г. працавала ў штабе СБМ у г. Тропаў. Пасля 
капітуляцыі ў 1945 г. апынулася ў Польшчы, адкуль 
была дэпартаваная ў СССР. У сярэдзіне 1950-х вызва-
лена з лагера, вярнулася ў Польшчу, жыла ў горадзе 
Аструда, працавала ў банку, часта ездзіла да брата 
ў Рым, адкуль прывозіла і распаўсюджвала беларус-
кія эмігранцкія выданні. Памерла 15 снежня 1987 г. 
у Астру дзе.

Öûêóíî¢ Âàñ³ëü

Нарадзіўся ў 1918 г. на Магілёўшчыне, скончыў сямі-
гадовую школу, па прафесіі — фельчар. Служыў у Чырво-
най Арміі, у 1942 г. трапіў у палон.

Скончыў курс прапагандыстаў у Вустраве і курс для 
кандыдатаў на кіраўнікоў СБМ у Мінску (чэрвень 1943 г.). 
У ліпені ўзначаліў арганізацыйны аддзел Кіраўнічага 
штаба. З верасня 1943 г. — кіраўнік Краёвай школы СБМ 
у Альбярціне. Напрыканцы 1943 г. перайшоў да парты-
занаў.

×àðíåöêàÿ Âàíäà (ó çàìóææû — Ìàõíà÷)

Нарадзілася ў 1918 г. у Расіі, дзе падчас Першай су-
светнай вайны апынуліся ейныя бацькі, эвакуаваныя з 
Ляхавічаў. У сакавіку 1919 г. сям’я вярнулася на радзіму.

У 1930-х вучылася ў Віленскім універсітэце, брала 
ўдзел у Беларускім студэнцкім саюзе, з восені 1939 г. пра-
цавала настаўніцай у школе ў Ляхавічах. Летам 1944 г. 
выехала ў Нямеччыну, у 1947 г. выйшла замуж за зем-
ляка з Ляхавічаў Міхася Махнача, які апынуўся ў ЗША, 
у 1950 г. выехала да мужа. Жыла каля Чыкага, была вя-
домай дзяячкай беларускай грэка-каталіцкай парафіі 
Хрыста Збаўцы (Чыкага).

У 1969 г. Ванда Чарнецкая-Махнач даслала Аляксею 
Вініцкаму ўспаміны пра сваю дзейнасць у СБМ, частку 
якіх аб працы ў лагерах вывезеных у Нямеччыну дзяцей і 
падлеткаў ён апублікаваў пад псеўданімам Вольга ў «Ма-
тэрыялах да гісторыі беларускай эміграцыі ў Нямеччыне 
1939–1951 гг.» (Мінск, 1994).

Ніжэй змешчаныя фрагменты ўспамінаў 79. Заслугоў-
ваюць на ўвагу звесткі аўтаркі пра ролю нямецкіх чыноў-
нікаў у працэсе падрыхтоўкі СБМаўскіх кіраўнічак юна-
чак, выкарыстоўванне немцамі эвакуаванай беларускай 

79 Успаміны друкуюцца ўпершыню на падставе рукапісаў аўтаркі 
з захаваннем асаблівасцяў ейнай лексікі.

нам сваяк з боку мамы, быў у Самаахове. Хлопец і баць-
ка агітавалі моладзь, каб уступаць у вермахтаўскія 
авіяшколы. Рабілі гэта даволі пераканаўча. […] Мой 
14-гадовы брат з захапленнем угаворваў маму, каб 
згадзілася пусціць яго, і ён хутка прыляціць над нашу 
хату. […] Мы стаялі на рынку і з жахам глядзелі на слё-
зы жанчын, хлопцы якіх ужо былі на машыне. Я тры-
мала брата, каб не ўцёк да іх. Трохі раней гаварыў з ім 
немец Лінаў. «На лётчыка трэба доўга вучыцца, — ка-
заў, — пакуль вывучышся, вайна скончыцца, і ўжо тады 
ў Любчу не прыляціш». У канцы канцоў пераканала яго 
мама: «Ты ў нашай хаце адзіны мужчына, не пакідай 
нас, дзвюх безабаронных жанчын на невядомы лёс!» 
Грузавік рушыў. Раптам з натоўпу вырваўся нейкі хла-
пец. Яго ўцягнулі на скрыню. Гэта быў 15-гадовы Павел 
Буйвал. Ягоная маці абамлела і звалілася на брук. Што 
было далей з гэтымі хлопцамі, мне невядома» 152.

Падрыхтоўка юначак ў вучэбным лагеры Пютніц.

152 Беларускі Дайджэст (ЗША). Травень 2002. № 100.

Практычнае ажыццяўленне гэтых намераў па лініі 
СБМ пачалося ў сярэдзіне красавіка 1944 г., прыблізна 
за паўтара месяца да афіцыйнага абвяшчэння вярбоўкі. 
I калі 27 траўня ў Беларусь прыбыла вярбовачная каман-
да Нікеля, Ганько мог пахваліцца значным поспехам: па-
водле ягонай ацэнкі, на 1 чэрвеня 1944 г. колькасць завер-
баваных добраахвотнікаў на ваенна-дапаможную службу 
дасягнула 2,5 тысячы юнакоў 149. Вярбоўка працягвалася 
да апошніх дзён чэрвеня сумеснымі намаганнямі афіцэ-
раў Нікеля і акруговых кіраўнікоў СБМ.

Даступная дакументацыя не дазваляе падрабязна 
прасачыць ход і вынікі вярбоўкі ў паасобных акругах Бе-
ларусі. Несумненна, яны былі розныя. Паводле звестак 
акруговых камісараў, у Баранавіцкай акрузе паступіла 
на службу ў Люфтвафэ пяцьсот юнакоў, а ў Глыбоцкай — 
каля двух тысяч юнакоў і юначак (разам з накіраванымі 
на працу ў Нямеччыну) 150. У Барысаве ў чэрвені чакала 
на выезд 150, а ў Бабруйску — 230 юнакоў, усе яны пахо-
дзілі з ваеннай зоны Беларусі 151.

Трэба таксама ўлічваць значэнне прапаганды і заці-
каўленне моладдзю службай у Люфтвафэ. Янка Жамой-
цін паведаміў, што ў ягонай Наваградскай акрузе кіраўні-
кам СБМ даводзілася нават стрымліваць напор моладзі, 
якая жадала паступіць на гэтую службу — юнакам па-
дабалася прыгожая лётчыцкая форма, яны думалі, што 
стануць лётчыкамі. Гэта пацвярджаюць успаміны тага-
часнай жыхаркі гэтай акругі Галены Сэнюх-Мазуры пра 
тое, як адбывалася вярбоўка ў ейным мястэчку Любчы: 
«Увесну 1944 г. у Любчу прыехаў на нямецкім грузавіку 
прыгожы юнак у чорнай форме школы лётчыкаў, Лёва 
Русак з Вераскова; ягоны бацька, Пятро Русак, дарэчы, 

149 НАРБ. Ф. 385. Воп. 1. Спр. 15. Арк. 1–6.
150 [Пасляэвакуацыйныя справаздачы акруговых камісараў]. AAN. 
Mikrofilmy aleksandryjskie. Т-454. Rolkа 102.
151 Herzog R. Besatzungsverwaltung in den besetzten Ostgebieten… 
S. 63.

моладзі, а таксама становішча кіраўніцтва СБМ падчас 
агоніі гітлераўскай Нямеччыны.

Успаміны Ванды Чарнецкай-Махнач

Напрыканцы 1943 г. у школьным будынку ў Ляхавічах за-
кватаравалася нямецкае войска, навучанне спынілася, 
і настаўнікі былі часова без працы. Малады кіраўнік мо-
ладзі ў Ляхавічах Мануйла і немка Гінк, якая жыла ў фла-
рыянаўскім маёнтку, расказвалі настаўнікам пра курсы 
ў Драздах пад Менскам. Нечакана, без маёй згоды, немка 
Гінк вырабіла мне ўсе паперы на выезд у Менск і Дразды. 
Запэўнілі мяне, што, калі б школа адкрылася, я свабодна 
змагу вярнуцца і надалей працаваць настаўніцай. Мне 
было цікава спаткаць моладзь з іншых частак Беларусі і 
навучыцца новых песень. Паехала я ў Менск, затрымала-
ся ў Доме моладзі — вельмі расчаравалася і хацела адразу 
варочацца дамоў, але доктар Абрамава нагаварыла мяне 
астацца. Так я папала ў Саюз моладзі. Вучыць у школе я 
любіла і ўмела, але ўзгадоўваць ці пераўзгадоўваць мо-
ладзь не ўмела. Цяжка было вучыць любіць Беларусь, калі 
ў галоўнага кіраўніцтва яе (гэтай любові. — Рэд.) не было. 
Галоўнай кіраўнічкай была доктар Абрамава, ейнымі за-
ступніцамі — Зося Аляхновіч і Вераніка Катковіч, якая 
пасля сямігадовай ссылкі ў Казахстан цяпер жыве ў Поль-
шчы. Галоўным кіраўніком хлапцоў быў Ганько, які да вай-
ны вучыўся ў Вільні на медыцыне, быў выдатным вучнем, 
але лічыўся палякам.

Курсы ў Драздах заўсягды вяла Лена Аляхновіч, але гэтым 
разам кіраўнічкай была Вера, прозвішча не помню (напэўна, 
мелася на ўвазе Вера Загавалка, кіраўнічка юначак на Мінскую 
акругу. — Рэд.). Яна жыла блізка ад Драздоў, хадзіла дадому, 
спатыкала партызанаў і расказвала нам іхныя гутаркі. Ву-
чыла нас доктар Абрамава, Вера і немка, якая жыла з намі 
ў адным будынку і фактычна «ўзгадоўвала» нас. Амаль усе 
дзяўчаты былі з усходняй Беларусі, апрача мяне і адной з 
Клецка. Зжыліся мы, было весела, прыемна, зусім інакш, чым 
у Менску. На афіцыйных зборках гаварылася пра вайну, пра 

Беларусь, прыватна ўсе гаварылі і думалі пра любоў, навуку, 
сяброўства.

З Драздоў памятаю толькі снег і два будынкі — у адным 
былі два ці тры пакоі з падвойнымі ложкамі, у якіх спалі 
курсанткі, умывальня і пакой немкі, якая фактычна поў-
насцю загадвала гаспадарчай часткай і ўсімі заняткамі. 
У другім будынку была кухня, сталовая і заля для лекцыяў, 
фізічных цвічэнняў і танцаў. Недалёка ад нас стаяла вой-
ска, там стала жыў наступнік Кубэ (фон Готберг. — Рэд.), 
які прысутнічаў на ўрачыстасці заканчэння курсаў разам 
з перакладчыкам сп. Родзькам.

Умовы жыцця былі магчымыя: раніцай фізкультура, сне-
данне, даклад немкі, галоўнай кіраўнічкі Абрамавай або 
галоўнага кіраўніка Ганько. Немка гаварыла пра Нямеч-
чыну, нямецкую расу і кухню, доктар Абрамава — пра пер-
шую медыцынскую дапамогу, а Ганько пра СБМ. Вечарам 
гарэў агонь у каміне, а мы спявалі або танцавалі. Некаль-
кі разоў выязджалі ў шпіталі з канцэртам для параненых 
нямецкіх жаўнераў, тады звычайна былі з намі доктар 
Абрамава і адна з ейных заступніц Вераніка Катковіч або 
Зося Аляхно віч. Хоць кожны раз гаварылася, што мы бела-
русы, нямецкія жаўнеры не разбіраліся і прасілі заспяваць 
ім «Волгу», а мы адмаўляліся і гэтым заўсёды злавалі Аб-
рамаву.

Пасля заканчэння курса ў Драздах мяне накіравалі ў Фла-
рыянава, дзе адкрыліся падобныя курсы. Кіраўнічкай была 
Лена Аляхновіч, а я і Надзя Міцкевіч ёй памагалі. Гаспадар-
чай часткай кіравалі тры немкі, фактычна ўсім кірава-
ла Гінк. Бальшыня курсантак паходзіла з заходняй Бела-
русі і блізкага Слуцка. У 1944 г., калі фронт прыбліжаўся 
да Слуцка, была ў Фларыянаве апошняя група курсантак. 
Кіраўніцтва ім сказала, каб ехалі дамоў або з намі ў Ня-
меччыну — слуцкія паехалі дамоў, а іншыя раздзяліліся: 
частка паехала ў Нямеччыну, іншая частка пробавала 
вярнуцца дамоў.

вярбоўкі і пры адсутнасці 
жадання маладыя хлопцы 
мелі надзейную альтэрна-
тыву — яны маглі схавац-
ца пад апеку партызанаў. 
Таму нямецкія арганізата-
ры акцыі не чакалі вялікіх 
поспехаў у Беларусі.

Магчыма, з гэтай 
прычыны, а таксама ўліч-
ваючы кепскі вынік вяр-
боўкі добраахвотнікаў на 
вайсковы курс у Мальце, 
Ганько пачаў прапаган-
даваць справу ваенна-да-
паможнай службы мола-
дзі раней, чым яна была 
вырашаная ў Берліне і 
афіцыйна абвешчаная 
Нікелем. Выступаючы 20 
лютага на другой нара-
дзе вышэйшых кіраўнікоў 
СБМ з удзелам Готберга і Шульца, Ганько заявіў: «Дзе-
вяцімесячны шлях, пройдзены Саюзам беларускай мо-
ладзі, — гэ та ягоны арганізацыйны перыяд. […] Сяння 
нашым абавязкам давесці, што мы можам змагацца за 
будучыню нашага народу, уключыўшыся ў агульнаеўра-
пейскае змаганне з жыда-бальшавізмам. […] Мы ўвахо-
дзім у новы, змагарскі перыяд СБМ. Мы павінны прыняць 
на сябе канкрэтныя заданні ў працы і змаганні за волю 
і будучыню Беларусі: юнакі праз дапаможную службу ў 
абароне краю, юначкі — праз санітарную і іншую апеку 
змагарам. Але побач з гэтай канкрэтнай службай для 
народу павінна весціся і ўзгадаванне моладзі праз збор-
кі, ранішнікі, вечары, лагеры, экскурсіі і г. д.» 148.

Лагер беларускіх і латышскіх 
дружыннікаў у Нямеччыне.

СБМаўскі фанфарыст.

148 Жыве Беларусь! (Менск). Люты 1944. № 2 (8).

Незалежна ад нацыянальнасці, яны называліся памочні-
цамі Люфтвафэ.

Паколькі вярбоўка моладзі адбывалася на прынцыпе 
добраахвотнасці, у штабе Нікеля надалі асаблівую ўвагу 
прапагандысцкай падрыхтоўцы акцыі. Моладзь павінна 
была ведаць, што ад яе патрабуецца і што прапануецца. 
У лістоўках, плакатах і іншых матэрыялах дзеля вярбоўкі 
асабліва падкрэслівалася ейнае раўнапраўе і аднолькавае 
з нямецкай моладдзю трактаванне, акцэнтаваліся патры-
ятычныя матывы, антыбальшавізм, перспектывы прафе-
сійнай адукацыі ў Нямеччыне. У штабе Нікеля рыхтавалі-
ся нацыянальныя адзнакі на рукавах і шапках, а таксама 
стандартныя тэксты адозваў: лістовак, плакатаў, прэсавых 
артыкулаў ці радыёперадач, якія толькі перакладаліся на 
мясцовыя мовы і выдаваліся ад імя беларускіх, украінскіх, 
літоўскіх і іншых арганізацый і іхных кіраўнікоў.

Вярбоўка ў Беларусі пачалася 27 траўня 1944 г. Для яе 
правядзення штаб Нікеля адправіў семдзесят-восемдзе-
сят чалавек, у тым ліку дванаццаць афіцэраў Люфтвафэ і 
пяць афіцэраў СС. Пасля сустрэчы з генеральным каміса-
рам Готбергам у Мінску яны раз’ехаліся ў акругі і ў супра-
цоўніцтве з мясцовымі дзеячамі пачалі працу.

На тэрыторыі Беларусі былі арганізаваныя чатыры 
лагеры для добраахвотнікаў: два ў Мінску і па адным 
у Барысаве і Бабруйску. У прыёмных лагерах юнакі пра-
ходзілі медыцынскі агляд, атрымлівалі абмундзіраванне 
з СБМаўскімі павязкамі на рукавах і дакладную інфарма-
цыю пра сваю будучую службу. Калі праз некаторы час 
некаторыя з іх раздумалі, яны яшчэ мелі магчымасць 
вярнуцца з прыёмнага лагера дадому.

Вярбоўка ў Беларусі праводзілася ў спецыфічных умо-
вах. Фронт ужо стаяў над Дняпром і Прыпяццю, і многае 
паказвала на хуткі канец нямецкай акупацыі. Акрамя 
таго, у многіх раёнах дзейнічалі партызаны, а камуністыч-
нае падполле імкнулася разлагаць нямецкія ініцыятывы 
і мерапрыемствы, у тым ліку і арганізаваную дзейнасць 
моладзі. У такіх варунках у выпадку гвалтоўных метадаў 

У канцы чэрвеня 1944 г. пачалася масавая эміграцыя бела-
русаў на захад. Пакінула я Фларыянава і ў першых днях 
ліпеня апынулася ў горадзе Тропаў ва Усходніх Судэтах. 
У Тропаве сабралася вялікая група хлапцоў і дзяўчат — усе 
яны прыехалі па сваёй волі. Адну іхную частку немцы па-
слалі на працу ў непадалёкія фабрыкі, а другую частку — 
у  Мальту каля горада Шпіталь у Альпах. Пасля двухтыд-
нёвага адпачынку ў Мальце паслалі нас у Берлін. Амаль 
усе хлопцы былі накіраваны ў нямецкае войска, а бальшы-
ня дзяўчат — на працу пры вайсковых кухнях. Гэта было 
зроблена без паразумення з доктарам Абрамавай, якая 
адпрасіла ў немцаў частку дзяўчат для апекі над дзяцьмі 
і падросткамі, вывезенымі ў Нямеччыну з усходняй Бела-
русі, Смаленшчыны, Арлоўшчыны. Мяне і Люсю Галяк па-
слалі ў найбольшы пераходны лагер Капэн каля Дэсаў, па-
зней накіравалі ў дзіцячыя лагеры ў Дэсаў і Эберсбах каля 
Дрэздэна. Вучылі мы дзяцей, як у школе: чыталі, пісалі, 
пяялі беларускія песні, апавядалі казкі, забаўляліся ў роз-
ныя гульні, адным словам, рабілася ўсё магчымае, каб хоць 
трохі скрасіць гэтым няшчасным дзеткам іхнае шэрае, 
аднастайнае, сірочае жыццё на чужыне. Дрэнны ўплыў на 
дзяцей мелі остработнікі, яны іх нацкоўвалі на кіраўнікоў, 
і мы стараліся з імі не спатыкацца. Калі фронт прыблізіў-
ся да Эберсбаха, на пачатку сакавіка 1945 г. нас выправілі 
пяшком на захад. Ішлі мы амаль тыдзень і апынуліся ў дзі-
цячым лагеры ў горадзе Крымічаў.

Усе вышэй названыя гарады спярша занялі амерыканцы, 
але неўзабаве былі ўключаны ў савецкую акупацыйную 
зону. Дзеці рваліся да бацькоў і амаль усе вярнуліся ў СССР. 
Нашае кіраўніцтва не было прыгатавана да капітуля-
цыі — ніхто не ведаў, што рабіць, не было ніякіх інфарма-
цыяў і дырэктываў. Усіх мучыла няпэўнасць заўтра, туга 
па бацькаўшчыне і родных. Захад для беларусаў быў чужы, 
а палітычная эміграцыя — невядомае паняцце. Кіраўнікі 
моладзі губляліся ў розных здагадках і па-рознаму рашалі 
аб сваім лёсе.

Øâûäýíêà Ì³êîëà

Нарадзіўся ў 1920 г., скончыў сярэднюю школу, 
па прафесіі — бухгалтар.

У чэрвені 1943 г. прайшоў курс для кандыдатаў на 
кіраўнікоў СБМ у Мінску, у ліпені ўзначаліў адміністра-
цыйны аддзел Кіраўнічага штаба СБМ. У канцы 1943 ці 
на пачатку 1944 г. выклікаў скандал: быўшы нападпітку, 
паказаў старшай паварысе ў Доме моладзі, у якім ста-
лаваліся служачыя Кіраўнічага штаба СБМ, невялікую 
бутэлечку нібыта з атрутай, якая магла атруціць страву 
ў катле і забіць многіх беларускіх і нямецкіх функцыяне-
раў. У выніку даносу паварыхі паліцыя правяла вобыск 
і апытанне сяброў Кіраўнічага штаба, якія прыйшлі вя-
чэраць, і арыштавала Швыдэнку. Надалей след па ім за-
гінуў 80.

Øïàê Ô¸äàð

Нарадзіўся ў 1918 г., служыў у Чырвонай Арміі, у лю-
тым 1942 г. трапіў у палон.

Прайшоў курс прапагандыстаў у Вустраве, накірава-
ны ў аддзел прапаганды акруговага камісарыята ў Бара-
навічах. У чэрвені 1943 г. скончыў курс для кандыдатаў на 
вышэйшых кіраўнікоў СБМ у Мінску, затым быў прызна-
чаны акруговым кіраўніком СБМ у Баранавічах. 13 снеж-
ня 1943 г. Шпак напісаў акруговаму кіраўніку прапаган-
ды данос на Радаслава Астроўскага, які напярэдадні на-
рады актыву ў Баранавіцкай гарадской управе дамагаўся 
пакончыць з нямецкімі назначэннямі кіраўнікоў прапа-
ганды, паліцыі, СБМ, адміністрацыі сельскагаспадарчых 
маёнткаў і перадачы ўсёй улады беларусам. Шпак не 
ведаў, што гэтыя нібыта крамольныя патрабаванні вы-
казваліся са згоды Готберга, які рыхтаваў Астроўскага на 
прэзідэнта БЦР і быў зацікаўлены ў ягонай папулярнасці 
і падтрымцы. У выніку ў лютым 1944 г. Шпака адклікалі 

80 Гл.: Гарэлік У. Успаміны пра арышт Кіраўнічага штаба СБМ… 

уніформаў над нацыяналь-
нымі павязкамі 146.

Эмблема СС была на-
дзейным шчытом, які аба-
раняў моладзь перад неда-
пушчальным трактаваннем 
расісцкімі функцыянерамі. 
Дарэчы, гэтая эмблема мела 
сваё абгрунтаванне: згодна з 
заключаным пагадненнем, 
васемнаццаці-дваццацігадо-
выя юнакі пасля васьмі меся-
цаў, а пятнаццаці-семнацца-
цігадовыя пасля пятнаццаці 
месяцаў службы ў Люфтвафэ 
павінны былі перайсці ў рас-
параджэнне СС для нясення 
паліцэйскай службы ў сваіх 
краінах 147.

Такім чынам, юнакі, што 
паступілі на службу, афіцый-
на зваліся памочнікамі СС, 
а неафіцыйна — дружын-
нікамі і выконвалі розныя 
функцыі супрацьпаветранай 
аховы. З ліпеня 1944 г. на 
гэтую службу прыцягваліся 
і дзяўчаты з усходніх абша-
раў, якія апынуліся на поль-
скіх і нямецкіх тэрыторыях. 

Перадача беларускіх 
дружыннікаў камандаванню 

Люфтвафэ. Тропаў,
8 ліпеня 1944 г.

Беларуская юначка – 
удзельніца проціпаветранай 

аховы.

146 Herzog R. Besatzungsverwal-
tung in den besetzten Ostgebieten… 
S. 53.
147 Herzog R. Besatzungsverwal-
tung in den besetzten Ostgebieten… 
S. 56.

Другой сусветнай вайны пакрысе таялі шэрагі нямецкай 
арміі, змяншаліся ейныя рэзервы, і вярхоўнае каманда-
ванне Вермахта было вымушана праводзіць розныя над-
звычайныя мерапрыемствы, каб хоць часткова кампен-
саваць людскія страты. Адным з іх было пакліканне на 
фронт звыш ста тысяч удзельнікаў супрацьпаветранай 
аховы Нямеччыны, функцыі якіх планавалася перадаць 
нямецкай моладзі ва ўзросце 15–20 гадоў, якая пакуль 
што ў армію не прызывалася.

Аднак і гэтая мера аказалася недастатковай, у сувязі 
з чым у кіраўніцтва Нямеччыны саспела ідэя паклікаць 
да дапаможнай службы ў Люфтвафэ моладзь з саюзных 
і акупаваных еўрапейскіх краін, у тым ліку з занятых аб-
шараў Савецкага Саюза. У распрацоўцы прынцыпаў арга-
нізацыі і правядзення гэтай акцыі ўзялі ўдзел прадстаў-
нікі чатырох ведамстваў: Міністэрства акупаваных усход-
ніх абшараў, камандавання Люфтвафэ, бюро папаўнення 
войскаў СС і арганізацыі моладзі Гітлер-югенд. Прак-
тычнае правядзенне акцыі ўскладалася на гаўптбанфю-
рэра Нікеля і створаны на базе аддзела моладзі ОМі яго-
ны штаб, гэтак званы Dienststelle Nickel, які пачаў сваю 
дзейнасць 5 сакавіка 1944 г.

25 сакавіка 1944 г. прадстаўнікі гэтых ведамстваў 
заключылі адпаведную дамову. Усе яны пагаджаліся 
з тым, што вярбоўка моладзі на дапаможную службу 
ў Люфтвафэ будзе адбывацца на прынцыпе добраахвот-
насці. Арганізатары акцыі імкнуліся выключыць маг-
чымую нацыянальную дыскрымінацыю асобных групаў 
моладзі падчас ейнай службы ў Нямеччыне, забяспе-
чыць ёй аднолькавыя з нямецкімі памочнікамі Люфт-
вафэ правы і трактаванне. Аднак гэтыя імкненні не раз 
выклікалі пратэсты розных нямецкіх устаноў, схільных 
трактаваць усходніх добраахвотнікаў як прымусова за-
вербаваных остарбайтэраў. З гэтай прычыны юнакам 
беларускай, літоўскай, расейскай і ўкраінскай нацыя-
нальнасцяў быў прысвоены агульны статус памочнікаў 
СС, на што паказвалі адпаведныя нашыўкі на рукавах 

з пасады акруговага кіраўніка СБМ. Летам 1944 г. ён вы-
ехаў у Нямеччыну, кіраваў юнацкім лагерам «Арганіза-
цыі Тота» ў раёне горада Рацібор у Сілезіі. Далейшы лёс 
невядомы.

Ïершыя суполкі СБМ былі створаныя ў Белару-
сі яшчэ да афіцыйнага абвяшчэння арганіза-
цыі. Так, узніклі дзве дружыны юнакоў і юначак 

у Мінску, што 22 чэрвеня 1943 г. удзельнічалі ва ўрачы-
стасцях заснавання СБМ у Мінскім гарадскім тэатры і на 
Вайсковых могілках 81. У гэты ж дзень у Слоніме адбыўся 
першы парад СБМаўскіх дружын 82. Праз некаторы час 
у Наваградку, насупраць фарнага касцёла, Барыс Рагуля 
арганізаваў юнацкі летнік 83. Мерапрыемствы па яго пад-
рыхтоўцы пачаліся ў Баранавічах ды іншых акруговых 
цэнтрах.

Мэтай гэтых мерапрыемстваў была папулярызацыя 
новай арганізацыі сярод моладзі і бацькоў. Аднак ства-
рэнне структур, шырэйшую вярбоўку сяброў і пачатак 
працы давялося адкласці да восені, калі пачаліся заняткі 
ў школах. Больш за тое, летам 1943 г. толькі пачалася пад-
рыхтоўка на курсах малодшых кіраўнікоў і кіраўнічак мо-
ладзі, без якіх акруговыя праваднікі не маглі разгарнуць 
у сваіх рэгіёнах шырэйшай дзейнасці. Таму працэс арга-
нізацыі суполак СБМ расцягнуўся. У Баранавічах дзей-
насць СБМ пачалася ў чэрвені, але на тэрыторыі акругі — 

81 Жыве Беларусь! (Менск). Ліпень 1943. № 1.
82 Раніца (Бэрлін). 1 жніўня 1943.
83 Клыкоўская Ц. Саюз Беларускай Моладзі… С. 39.

адправілі ў 30-ю пяхотную дывізію войскаў СС 145 і ў горад 
Эгер (Хеб), дзе рыхтаваліся памочнікі Люфтвафэ, а дзе-
сяць-пятнаццаць хлапцоў — у распараджэнне кіраўніцтва 
СБМ у Берліне, якое іх прызначала апекунамі падлеткаў і 
моладзі ў юнацкіх лагерах.

Тым часам пытанне ваенна-дапаможнай службы 
моладзі выклікала ў Берліне розныя арганізацыйныя 
і ідэалагічныя праблемы, хоць ніводнае кампетэнтнае 
ведамства не сумнявалася ў неабходнасці акцыі. У ходзе 

Украінскія дружыннікі ў дарозе ў Нямеччыну.

145 30-я пяхотная дывізія войскаў СС (неафіцыйны назоў Расей-
ская № 2) пад камандаваннем обер-штурмбанфюрэра Зіглінга 
была сфармаваная ў ліпені 1944 г. з рэштак эвакуаваных з Беларусі 
вайсковых і паліцэйскіх атрадаў. Паводле Франца Кушаля, каля 
70 % асабовага складу дывізіі складалі беларусы. 23 жніўня дыві-
зія была накіравана ў Францыю на Заходні фронт. Восенню 1944 г. 
расфармавана, большая частка асабовага складу ўключаная ў пер-
шую дывізію КОНР (Камітэта вызвалення народаў Расіі). Вясной 
1945 г. дывізія была рэарганізаваная як Беларуская №1. Напры-
канцы красавіка 1945 г. апынулася ў амерыканскім палоне.

(17 год), я на гэта згадзіўся. 19 лютага 1944 г. я выехаў у 
Баранавічы, дзе меў спатканне з прадстаўнікамі СБМ і 
атрымаў ад іх білет на цягнік да Альбярціна. У марозны 
дзень 20 лютага я прыехаў [у Альбярцін]. Там спаткаўся з 
хлапцамі, якія ўжо тут былі. Усіх нас разам было каля 20 
хлапцоў. Большасць з-пад Слоніма. Першыя дні мы правялі 
на вайсковых занятках і працы каля дому. Яда наша была 
надта дрэнная і было яе вельмі мала, так што мы хутка 
расчараваліся, але было ўжо запозна варочацца назад, бо 
адтуль нас не звальнялі. Як туды трапілі, дык так і за-
сталіся 144. Счакаўшы пару тыдняў, да нас прыехала каля 
20 хлапцоў з-пад Глыбокага, а пасля і з іншых месцаў. Ра-
зам нас сабралі каля 90 хлапцоў. […] Ціхай раніцаю 7 кра-
савіка мы выехалі ў Слонім. Там нас пасадзілі ў тры та-
варныя вагоны, высланыя ўсярэдзіне саломаю і з пастаў-
ленымі печкамі для агравання. Мы прыехалі ў Баранавічы, 
дзе нашыя вагоны прычапілі да іншага цягніка і павязлі на 
захад. […] Цэлае падарожжа праз Польшчу і Чэхаславач-
чыну трывала 11 дзён.

Ганько вельмі ганарыўся гэтымі маладзёнамі і часта 
называў іх «СБМаўскай ротай СС». Аднак група адпраў-
леных у Мальту юнакоў не была ні ротай, ні СБМаўскай 
структурай, ні тым больш эсэсаўскай. Лік юнакоў не да-
сягаў нават паловы планаванай колькасці роты, значную 
іхную частку складалі хлопцы, якія да СБМ не належалі, 
а эсэсаўскім быў толькі асяродак у Мальце, у якім яны 
рыхтаваліся.

Аднак у выніку адступлення немцаў з Беларусі кур-
санты не сталі афіцэрамі і не вярнуліся на бацькаўшчы-
ну. Летам 1944 г. групу расфармавалі: большасць юнакоў 

144 Каментуючы ўспамін Сянкевіча, Ванда Чарнецкая-Махнач пі-
сала, што ў альбярцінскім лагеры не прымушалі юнакоў ехаць 
у Нямеччыну, і хто хацеў, мог вярнуцца дамоў, прытым падавала 
прозвішчы ляхавіцкіх хлапцоў, якія адумаліся і не паехалі на курс 
у Мальту (Ліст да А. Вініцкага ад 23 траўня 1964 г. Копія захоўва-
ецца ў архіве аўтара).

на некалькі месяцаў пазней. Так, у Клецку і Стоўбцах — у 
жніўні, Нясвіжы, Снове (Нясвіжскі раён) і Новай Мышы 
(Баранавіцкі раён) — у верасні, Ляхавічах, Міры і Жухаві-
чах (абодва  сённяшні Карэліцкі раён) — у кастрычніку, 
а ў Гарадзішчы (Баранавіцкі раён) — нават у лістападзе 
1943 г. 84. Аналагічным было становішча ў іншых акругах 
ГАБ, у якіх школьныя заняткі пачыналіся ў кастрычніку. 
Магчыма, крыху раней суполкі былі арганізаваныя на 
нямецкіх авіяцыйных прадпрыемствах у Мінску і Лідзе, 
там вучыліся і працавалі групы беларускіх юнакоў.

Згодна са статутам і арганізацыйным рэгулямінам 
СБМ, сябрамі арганізацыі маглі быць беларускія юнакі і 
юначкі ва ўзросце ад дзесяці да дваццаці гадоў, якія маглі 
добраахвотна падаць на імя шэфа Кіраўнічага штаба заяву 
наступнага зместу: «Прашу прыняць мяне ў шэрагі Са-
юза беларускай моладзі. Я маю шчырае жаданне вучыц-
ца служыць Беларускаму народу і Бацькаўшчыне і за-
бавязваюся выконваць усе загады і ўказанні маіх кіраў-
нікоў. Даю юнацкае слова гонару, што я арыйскага па-
ходжання і беларускай нацыянальнай прыналежнасці». 
Прадугле джвалася, што падавальнік заявы мусіў прайсці 
адна-шасцімесячны кандыдацкі стаж і толькі пасля 

Акруговы штаб СБМ у Баранавічах.

84 Пагоня (Баранавічы). 12 лютага 1944. № 12.

праверкі ягонага жадан-
ня і азнаямлення з мэтай 
і заданнямі арганізацыі 
мог стаць паўнапраўным 
сябрам СБМ і атрымаць 
сяброўскую кніжачку 85.

Аднак на практыцы 
гэтыя ўказанні часта не 
браліся пад увагу. Кіраў-
ніцтва СБМ, што кары-
стаўся выключным, па-за 
сям’ёй і школай, правам 
выхавання ўсёй мола-
дзі, імкнулася згуртаваць 
у шэрагах арганізацыі 
максімальную колькасць 
юнакоў і юначак і не кант-
ралявала спосабаў вяр-
боўкі, стасаваных акру-
говымі кіраўнікамі СБМ і 
школьнымі настаўнікамі. 
Добрыя вынікі найчасцей 
давала настойлівая агіта-
цыя, патрыятычныя аргу-
менты і атмасфера, антыбальшавіцкая прапаганда, нават 
уніформа, якая прадавалася СБМаўцам па зніжаных ко-
штах. Аднак дзе-нідзе ў арганізацыю прымаліся школьні-
кі толькі на падставе спісаў, падрыхтаваных кіраўніцтвам 
школаў 86, або ўжываўся псіхалагічны прэсінг, напрыклад, 
пускаліся ў ход чуткі пра магчымасць выключэння з ся-
рэдняй школы вучняў, якія адмовіліся ўступіць у СБМ 87.

Міхась Ганько наведвае суполкі 
СБМ у Баранавічах.

Акруговы кіраўнік моладзі 
Вялейскай акругі Пётра Сценнік 

робіць агляд сваіх групаводаў 
і групаводак.

85 Жыве Беларусь! (Менск). 1943. Ліпень. № 1.
86 Каваленя А. Прагерманскія саюзы моладзі… С. 159; Амельяно-
віч А. Радзіма ў сэрцы маленства // Vеrіtas: Бюлетэнь арганізацыі 
«Ветэраны Адраджэння». 2003. № 1.
87 Клыкоўская Ц. Саюз Беларускай Моладзі… С. 89.

10 студзеня 1944 г. 142. Аднак мінуў студзень, а жаданых 
СБМаўскіх добраахвотнікаў амаль не было, у сувязі з чым 
на курс прымаліся таксама юнакі, якія да арганізацыі не 
належалі. Адным з іх быў Зыгмунт Сянкевіч з Ляхавіч, 
які ў 1969 г. даслаў Вініцкаму ўспаміны пра акалічнасці 
паступлення 143.

У пачатку лютага 1944 г., — пісаў Сянкевіч, — я спаткаў-
ся з калегам, які належаў да Саюзу беларускай моладзі. Ад 
яго даведаўся, што СБМ хоча сабраць каля 200 маладых 
беларусаў і выслаць іх на курсы ў Альбярціне, а пасля на 
пару месяцаў у Нямеччыну, каб адтуль вярнуліся на баць-
каўшчыну як маладыя афіцэры. Будучы маладым хлопцам 

Беларускія дружыннікі перад адпраўкай на дапаможную службу
ў Люфтвафэ. Чэрвень 1944 г.

142 Каваленя А. Прагерманскія саюзы моладзі… С. 208. Наўрад ці 
СБМ мог мабілізаваць юнакоў 1920 г. нараджэння, ім было тады 
23–24 гады, што перавышала прадбачаны статутам максімальны 
ўзрост сяброў.
143 Успамін, падпісаны крыптанімам «З. С.», апублікаваны ў: Ві-
ніцкі А. Матэрыялы да гісторыі беларускай эміграцыі ў Нямеччы-
не… С. 26.

ïакуль што не вызнача-
ліся для СБМ ніякія канк-
рэтныя задачы.

Не прыцягваўся СБМ 
і да фармавання восенню 
1943 г. паліцэйскіх ахоў-
ных батальёнаў у Белару-
сі. Праўда, у Баранавіцкім, 
Глыбоцкім і Навагрудскім 
батальёнах служыла пэў-
ная колькасць старэйшых 
юнакоў СБМ, але яны па-
ступалі добраахвотна ці 
прызываліся мясцовай 
адміністрацыяй, а не ў вы-
ніку якіх-небудзь заклікаў 
ці арганізацыйных нама-
ганняў Кіраўнічага штаба 
СБМ. Усё ж Ганько гана-
рыўся іхнымі паводзінамі, 
да якіх не меў фармальнага дачынення, і выкарыстоўваў 
гэтыя факты ў антыпартызанскай прапагандзе. На гэта 
ж працавала і залічэнне ў звяз герояў СБМ дружыновага 
Уладзіміра Жызнеўскага, які ў лістападзе 1943 г. загінуў 
у баі з партызанамі на Глыбоччыне 141.

Першай ваеннай акцыяй, якую меўся выканаць СБМ, 
была спроба набору роты добраахвотнікаў на курс пад-
рыхтоўкі афіцэраў у аўстрыйскім мястэчку Мальта. Аднак 
і гэтая ініцыятыва не была нямецкая, а выцякала з бела-
рускіх крыніц і ставіла на мэце падрыхтоўку камандзі-
раў для беларускіх вайсковых фармаванняў, што, відаць, 
ухваліў Готберг і камандаванне войскаў СС.

Паводле Кавалені, у снежні 1943 г. Ганько абавя-
заў акруговых кіраўнікоў СБМ правесці мабілізацыю 
кандыдатаў 1920–1927 гг. нараджэння і скончыць яе да 

Юнакі выяжджаюць на афіцэрскі 
курс у Мальце. Красавік 1944 г.

141 Жыве Беларусь! (Менск). Кастрычнік–лістапад 1943. № 4–5.

Таму наўрад ці мож-
на абагульніць стаўленне 
моладзі да гэтай аргані-
зацыі. У залежнасці ад 
мясцовых умоваў і стылю 
працы акруговых кіраў-
нікоў ейная прыналеж-
насць да СБМ магла быць 
вынікам добраахвотных 
рашэнняў, стаднага ін-
стынкту («так, як усе») 
або тых ці іншых уціскаў. 
На гэта паказваюць раз-
настайныя сведчанні бы-
лых СБМаўскіх дзеячаў і 
паваенныя распрацоўкі 
гісторыкаў. Паводле Ве-
ранікі Катковіч, «моладзь 
неспадзявана энтузія-
стычна гарнулася да 
СБМ» 88, чаго, аднак, не 
пацвярджаюць мізэрныя 
вынікі вярбоўкі ў горадзе 
Мінску, дзе В. Катковіч кіравала арганізацыйнымі ме-
рапрыемствамі (гл. Табліцу 2). Пра добраахвотнае ўступ-
ленне моладзі ў СБМ пішуць ва ўспамінах былы вучань 
Маладзечанскай гандлёва-адміністрацыйнай школы 
Кастусь Харашэвіч, намеснік акруговага кіраўніка СБМ 
у Глыбокім Мечыслаў Рачыцкі, былы студэнт Наваград-
скай настаўніцкай семінарыі Кастусь Рамановіч. Неаб-
ходна, аднак, улічваць звесткі і пра прымусовую вярбоў-
ку моладзі ў Наваградку ці на Случчыне 89.

Група юнакоў, што брала ўдзел 
у сяброўскім вечары СБМ 

ў Паставах.

Балетны гурток пастаўскіх 
юнакоў СБМ.

88 Катковіч А., Катковіч-Клентак В. Успаміны. Беласток, 1999. 
С. 84. 
89 Вініцкі А. Матэрыялы да гісторыі беларускай эміграцыі ў Нямеч-
чыне ў 1939–1951 гг. Мінск, 1994. С. 42; Харашэвіч К. На дзейнасць �

Даследаванне росту колькасці моладзі, згуртаванай 
у СБМ, у паасобных паветах, акругах і агулам у Беларусі 
стварае значныя цяжкасці галоўным чынам з прычыны 
адсутнасці падрабязных статыстычных звестак. Ва ўмо-
вах акупацыі і партызанскай вайны ў Беларусі амаль не 
працавала цывільная пошта, і мясцовыя арганізацыі 
СБМ не мелі рэгулярнай сувязі паміж сабой ды Кіраўні-
чым штабам у Мінску. У выніку, спробы кіраўніцтва на-
ладзіць эфектыўную сістэму справаздачнасці былі беспа-
спяховыя. Таму статыстычныя звесткі, якія час ад часу 
публікаваліся ў газетах, былі ў значнай меры ацэначныя 
і толькі прыблізна адлюстроўвалі фактычны колькасны 
стан арганізацыі. Пры тым адносна доўгі час не падава-
ліся звесткі пра размеркаванне сяброў СБМ па акругах, 
што давала б магчымасць праверкі верагоднасці і акурат-
насці агульных падлікаў.

На пачатку 1944 г. Міхась Ганько спрабаваў падсу-
маваць вынікі дзейнасці СБМ за першае паўгоддзе іс-
навання. У артыкуле «Моладзь Новае Беларусі» ён даў 
падрабязныя звесткі пра колькасць праведзеных курсаў 
і экскурсій у Нямеччыну, лік іхных удзельнікаў і, бадай 
упершыню, паведаміў, што акрамя Генеральнай акругі 
Беларусь суполкі СБМ арганізаваныя ў зоне армейскага 
тылу і ў Нямеччыне на базе некалькіх групаў беларускай 
працоўнай моладзі. Аднак Ганько ўсё яшчэ не меў канк-
рэтных звестак пра колькасць сяброў СБМ ва ўсіх раёнах 
дзейнасці арганізацыі і таму ацаніў яе агульна на сем-во-
сем тысяч 90.

Больш дакладныя лічбы Ганько назваў у выступе на 
арганізаванай у Мінску ўрачыстасці з нагоды трэцяй 

� СБМ настаў час паглядзець без бальшавіцкай зашоранасці // 
Беларускі дайджэст (ЗША). Сакавік 1994. № 3 (5); Рамановіч К. 
За волю Беларусі. Успаміны пра сябе і сваіх сяброў. Слонім–
Менск, 2005. С. 24; Каваленя А. Прагерманскія саюзы моладзі… 
С. 139, 147.
90 Беларускі народны каляндар на 1944 г. Менск, 1944. С. 61.

міністр занятых усходніх абшараў Альфрэд Розенберг. 
Гэтыя дзве візіты (лета 1944 г.) прайшлі вельмі ўдала. 
Не чулася ні аднаго дрэннага слова пад адрасам бела-
рускае моладзі, толькі самыя пахвалы» 139.

Змяніў свой погляд на беларускую моладзь недавер-
лівы Розенберг, які 28 верасня 1944 г. дакладваў Гітлеру: 
«Нядаўна я сам пераканаўся, як гэтыя беларусы працу-
юць на заводзе «Юнкерса» ў Дэсаў… У выніку адпавед-
ных разважных паводзін нямецкія рабочыя на заводзе 
добра супрацоўнічаюць з беларускаю моладдзю ў адроз-
ненне ад замежных рабочых, якія раней там працавалі, 
у прыватнасці італьянцаў. Да гэтага часу сярод бела-
русаў не заўважана ніякіх апазіцыйных настрояў, ані 
найменшага сабатажу» 140.

Пасля сканчэння вайны большая частка маладых 
остарбайтэраў вярнулася на радзіму. Яны, згодна з праў-
дай, спасылаліся на прымусовую дэпартацыю на працу 
ў Нямеччыну і на тое, што не былі сябрамі СБМ. Сваёй 
прывілеяванай пазіцыяй пад скіпетрам Працоўнай гру-
пы лепш было не хваліцца.

ÑÁÌ ² ÂÀÅÍÍÀß ÑËÓÆÁÀ

Ïасля кастрычніцкай сустрэчы з Нікелем Міхась 
Ганько не сумняваўся, што найважнейшым маты-
вам, якім пасля смерці Кубэ кіраваліся нямецкія 

ўлады ў дачыненні да СБМ, была магчымасць ягонага вы-
карыстання як прапагандыста вярбоўкі моладзі на ваенна-
дапаможную службу ў Нямеччыне. Аднак, паколькі гэтае 
пытанне не было яшчэ канчаткова вырашана ў Берліне, 

139 Вініцкі А. Матэрыялы да гісторыі беларускай эміграцыі ў Ня-
меччыне… С. 22.
140 Archiwum Głównej Komisji Badania Zbrodni Hitlerowskich w War-
szawie. Amerykański Trybunał Wojenny XI. Dokumenty Prokuratury. 
T. 45. Doc. nr. NO 2464.

прычым, відаць, працоўная моладзь забяспечвалася 
лепш, чым дзеці і падлеткі.

Вывезеныя насільна з Беларусі ў рамках акцыі «HEU» 
насельнікі лагераў патрабавалі спецыяльнай апекі, якую 
павінны былі забяспечыць СБМаўскія кіраўнікі і кіраў-
нічкі. Акрамя агульнага нагляду над сваімі падапечнымі 
яны, па магчымасці, павінны былі праводзіць элемен-
тарныя заняткі паводле праграмы першых класаў пачат-
ковай школы: вучыць чытаць, пісаць (калі было чым і на 
чым), пачаткаў арыфметыкі, спеваў, ладзілі гульні, па-
станоўкі, падтрымлівалі ў дзетках беларускі дух. «Адным 
словам, — пісала Вольга [Ванда Чарнецкая-Махнач], — 
рабілася ўсё магчымае, каб хоць трохі скрасіць гэтым 
няшчасным дзеткам іх шэрае, аднастайнае, сірочае 
жыццё на чужыне» 138.

Для старэйшай моладзі прадугледжваліся заняткі 
з беларусазнаўства, галоўным чынам на падставе матэ-
рыялаў, апублікаваных у выдаваных у Нямеччыне газе-
тах і часопісах «Раніца», «Беларускі работнік», «Малады 
Змагар» і ў СБМаўскім бюлетэні «Вучэбны лісток». Ча-
ста, аднак, пасля працоўнага дня не было на тое часу і 
сілаў. Дарэчы, і аддзел моладзі ОМі, і кіраўніцтва Пра-
цоўнай групы не настойвалі на правядзенні заняткаў — 
яны больш за ўсё цікавіліся пытаннямі парадку і чысціні 
ў бараках, здароўя і працаздольнасці юнакоў і юначак.

Барановіч як шэф Працоўнай групы СБМ ганарыўся 
паводзінамі сваіх падапечных, якія выдатна выконвалі 
працоўныя задачы. У 1967 г. ён пісаў Вініцкаму: «…у фаб-
рыках «Юнкерса» яны працавалі ўва ўсіх самых важных 
і найбольш засакрэчаных цэхах пад кіраўніцтвам най-
лепшых нямецкіх майстроў і найздальнейшых інжыне-
раў. Дырэкцыя «Юнкерса» не магла нахваліцца кемлі-
васці беларускае моладзі. На гэтае дзіва захацеў пагля-
дзець Reichsjugendfuhrer Артур Аксман, а пасля і сам 

138 Вініцкі А. Матэрыялы да гісторыі беларускай эміграцыі ў Ня-
меччыне… С. 22.

гадавіны вызвалення Беларусі ад бальшавізму і першай 
гадавіны дзейнасці СБМ. «На 1 чэрвеня 1944 г., — за-
явіў ён, — агульная колькасць членаў дасягнула 12 635, 
у тым ліку ў Генеральнай акрузе Беларусь — 8 101 і 
ў Асіповіцкай, Бабруйскай, Барысаўскай і Магілёўскай 
акругах армейскага тылу — 1 054, разам у Белару-
сі 9 155 юнакоў і юначак. Астатнюю частку членаў 
(каля 3 500) складалі юнакі ў працоўных лагерах у Ня-
меччыне» 91. Аднак, нягледзячы на такую здзіўляльную 
дакладнасць, пададзеныя лічбы мелі ацэначны харак-
тар. Як сведчаць дакументы Нацыянальнага архіва 
Беларусі, у Кіраўнічым штабе СБМ адсутнічалі звесткі 
з некаторых акруг ГАБ на 1 чэрвеня 1944 г. і таму вы-
карыстоўваліся ранейшыя звесткі. Акрамя таго, пада-
дзеная Ганько колькасць сяброў у Генеральнай акрузе 

Радаслаў Астроўскі і Міхась Ганько аглядаюць СБМаўскія шыхты.

91 Беларуская Газэта (Менск). 28 чэрвеня 1944. № 51. Выступ Гань-
ко быў надрукаваны з карэктарскай памылкай: замест 4 127 юна-
коў-сяброў СБМ надрукавана 1 127.

Беларусь не цалкам супадала са справаздачамі акруго-
вых кіраўнікоў i была скарэктавана Каваленем з 8 101 
да 8 583 юнакоў і юначак (гл. Табліцу 2).

Нягледзячы на недахопы СБМаўскай статыстычнай 
службы, пададзеныя ў табліцы скарэктаваныя звесткі Кі-
раўнічага штаба аб колькасці сяброў у ГАБ можна лічыць 
блізкімі да праўды. Яны ў сваёй аснове не разыходзяцца 
са справаздачамі кіраўнікоў моладзі па Баранавіцкай і 
Слонімскай акругах, а таксама з успамінамі Жамойціна, 
Катковіч і Рачыцкага пра колькасць сяброў у Мінску, На-
ваградскай і Глыбоцкай акругах. Затое амаль немагчыма 
праверыць дакладнасць і праўдзівасць ацэнак пра коль-
касць арганізаванай моладзі на тэрыторыі ваеннай зоны 
і асабліва ў Нямеччыне.

Яшчэ падчас вайны статыстычныя звесткі моцна за-
вышаліся. Зыходзячы з патрэбаў прапаганды, крыніцы 
Гітлер-югенда паведамлялі, што напрыканцы 1943 г. 
колькасць моладзі, згуртаванай у СБМ, дасягнула сарака 
тысяч, гэтая лічба ў некалькі разоў перавышала ацэнку 
Кіраўнічага штаба 92. Звесткі Гітлер-югенда выкарыстаў 
Рудольф Герцаг у кнізе, выдадзенай у 1960 г. прэстыж-
ным Цюбінгенскім інстытутам вывучэння пытанняў аку-
пацыі, аднак, магчыма, гэтую колькасць палічыў занадта 
высокай, для большай верагоднасці зменшыўшы яе да 
трыццаці-сарака тысяч 93. Але фіктыўная лічба пачала 
жыць сваім жыццём. Часам даходзіла да абсурду. Не-
калькі гадоў таму нямецкі гісторык Міхаэль Будрус су-
паставіў яе з інфармацыяй Кіраўнічага штаба і прыйшоў 
да высновы, што ў выніку масавага дэзерцірства моладзі, 
выкліканай ваеннымі падзеямі і станам бяспекі ў Бела-
русі, з канца 1943 да 1 чэрвеня 1944 г. колькасць сяброў 
СБМ зменшылася з сарака да 12,6 тысячы 94. Такім чынам 

92 Buddrus M. Totale Erziehung für den totalen Krieg… S. 839.
93 Herzog R. Besatzungsverwaltung in den besetzten Ostgebieten… 
S. 27.
94 Buddrus M. Totale Erziehung für den totalen Krieg… S. 839.

групы было далучана каля тысячы падлеткаў ва ўзросце 
больш чым дзесяць гадоў, і ў выніку ў лістападзе 1944 г. 
ейная агульная колькасць перавышала шэсць тысяч юна-
коў і юначак, якія размяшчаліся ў дваццаці лагерах 134.

Моладзь, прызначаную фірме «Юнкерс», пачаткова 
прывозілі ў пераходны лагер Крымічаў у Саксоніі і па-
сля тэхнічнай падрыхтоўкі дзялілі на групы і рассылалі 
на заводы ў гарадах Дэсаў, Магдэбург, Мульдэнштайн 
і Цвікаў. Каля паловы юнакоў, якія працавалі ў «Арга-
нізацыі Тота», размяшчаліся ў Берліне, а меншыя гру-
пы — у Ростаку на Памор’і, у раёне Рацібара ў Сілезіі і 
іншых мясцовасцях. Асобныя лагеры былі арганізава-
ныя для дзяцей і падлеткаў. Найбольш іх пражывала 
ў Дэсаў (два лагеры), Капэн, Крымічаў, а меншыя гру-
пы — у Магдэбургу, Мульдэнштайне і Эберсбаху каля 
Дрэздэна.

Як пісаў Барановіч, у выніку ягоных старанняў і пры-
хільнага стаўлення дырэкцыі «Юнкерса» і «Арганізацыі 
Тота» «ўся беларуская моладзь, ахопленая СБМ у Ня-
меччыне, мела людскую вопратку, магчымыя баракі, 
абутак і харчаванне такое самае, як нямецкая мола-
дзь» 135. Аднак іншыя сведчанні не пацвярджаюць такой 
ацэнкі. Так, напрыклад, Мечыслаў Рачыцкі пісаў пра за-
бойства ў спрэчцы за мёрзлую бручку 14-гадовага хлоп-
ца з Наваградчыны, што здарылася на пачатку 1945 г. у 
берлінскім лагеры «Арганізацыі Тота» 136. Галіна Бузук, 
кіраўнічка дзяўчат у Мульдэнштайне, скардзілася, што 
ейныя малалетнія падапечныя вымушаныя ў марозны 
час працаваць босымі 137. Бытавыя ўмовы былі розныя, 

134 Раніца (Бэрлін). 26 лістапада 1944. № 49.
135 Вініцкі А. Матэрыялы да гісторыі беларускай эміграцыі ў Ня-
меччыне… С. 21–22.
136 Тамсама. С. 45–46.
137 Лісты Галіны Бузук да Надзеі Абрамавай. НАРБ. Фонд 385. 
Воп. 2. Спр. 8. Арк. 368–385.

нымі ў Нямеччыну дзецьмі і падлеткамі — іхным размя-
шчэннем у асобных лагерах і арганізацыяй апекі.

Для выканання нагляду і апекі неабходны быў большы, 
чым дагэтуль, персанал: кіраўнікі юнацтва ў працоўных 
лагерах, апекуны і апякункі для дзяцей і падлеткаў. Дзеля 
гэтага пачаткова выкарыстоўваліся эвакуаваныя з Белару-
сі акруговыя і павятовыя кіраўнікі і іншыя функцыянеры 
СБМ, якія накіроўваліся ў Берлін, дзе ў жніўні атрымоўвалі 
прызначэнні ў юнацкія і дзіцячыя лагеры. Аднак іх было 
замала, у сувязі з чым была арганізавана СБМаўская шко-
ла «Крывія» для падрыхтоўкі новых кіраўнікоў, у якую ад-
праўляліся эвакуаваныя юнакі і юначкі. Летам 1944 г. шко-
ла працавала ў мясцовасці Мальта ў Альпах, а з кастрычні-
ка — у Драйсігакер каля горада Майнінген у Цюрынгіі пад 
кіраўніцтвам Станіслава Грынкевіча (малодшага).

Як ужо адзначалася, з траўня 1944 г. выдаваўся ў Бер-
ліне «Малады Змагар» — штомесячны ілюстраваны ча-
сопіс для працоўнай моладзі. Часопіс рэдагаваў Барано-
віч, якому дапамагалі эвакуаваныя з Беларусі паэт Лявон 
Случанін, прафесар Мікалай Байкоў ды інш. Выходзіў ён 
накладам пяць тысяч асобнікаў да канца 1944 г., пакуль 
саюзніцкія самалёты не разбурылі друкарні ў Берліне і 
Пляўэне, дзе часопіс друкаваўся.

Прыток новай моладзі паспрыяў росту Працоўнай 
групы СБМ. Паводле афіцыйных звестак, на 1 жніўня 
1944 г. у Нямеччыне працавала 4,5 тысячы беларускіх 
юнакоў і юначак 132. Гэтыя звесткі блізкія да ацэнкі Бара-
новіча, паводле якой лік моладзі ва ўзросце 14–20 гадоў 
у складзе Працоўнай групы даходзіў да пяці тысяч, з якіх 
тры тысячы працавалі на заводах «Юнкерса» і дзве ты-
сячы — у «Арганізацыі Тота» 133. Восенню да Працоўнай 

132 Herzog R. Besatzungsverwaltung in den besetzten Ostgebieten… 
S. 35.
133 Вініцкі А. Матэрыялы да гісторыі беларускай эміграцыі ў Ня-
меччыне… С. 19.

Будрус «абгрунтаваў» тэзіс некаторых беларускіх публі-
цыстаў пра развал СБМ яшчэ падчас акупацыі 95.

У паваенныя гады ацэнкі колькасці сяброў СБМ дася-
галі не раз фантастычных памераў. Разгледзем з’яўленне 
міфа пра статысячную арганізацыю моладзі, да распаўсю-
джання якога неабачліва прычыніўся і аўтар гэтай працы 
ў сваёй кнізе «Беларусь пад нямецкай акупацыяй» 96. Так, 
выступ Ганько, надрукаваны 28 чэрвеня 1944 г. у апош-
нім нумары «Беларускай Газэты», увосень перадрукаваў 
Генрык Барановіч у часопісе «Малады Змагар» 97. Калі ж 
у 1967 г. Аляксей Вініцкі звярнуўся да Барановіча з за-
пытам, колькі моладзі было ў шэрагах СБМ, той, відаць, 

Экскурсія юначак СБМ у Нямеччыну.

95 Кудинов В. Под мальтийским крестом // Неман (Минск). 1990. 
№ 6. Аўтар піша, што СБМ распаўся не з прыходам Чырвонай Ар-
міі, але пад уплывам партызанскага руху на акупаванай тэрыто-
рыі.
96 Туронак Ю. Беларусь пад нямецкай акупацыяй… С. 186.
97 Малады Змагар (Бэрлін). 1944. № 4.

не памятаў перадрукаванай інфармацыі і ў лісце за 16 ка-
стрычніка 1967 г. адказаў: «Паводле інфармацыі, атры-
манай ад Міколы Ганько, супрацоўніка Штабу СБМ у 
Менску і роднага брата шэфа-правадніка Міхася Гань-
ко, СБМ налічваў больш за 1 000 грамадаў, або 100 000 
юнакоў і юначак». Вініцкі засумняваўся ў правільнасці 
інфармацыі і папрасіў яе перагледзець, аднак чарговы 
адказ Барановіча ад 8 сакавіка 1969 г. быў яшчэ больш 
катэгарычны: «100 000 сяброў СБМ у Беларусі я не вы-
думаў. Я гэты лік чуў ад самога шэфа-правадніка Міха-
ла Ганько, здаецца, самага найбольшага аўтарытэту 
ў СБМ. Калі ён не ведаў, колькі ён мае людзей у аргані-
зацыі, дык я магу не ведаць таксама. I калі мы з Вамі 
пачнём сумнявацца і прыдзірацца да ўсяго, што фак-
тычна было, дык мы ўсё звядзём да нуля і тады, ясна, 
не трэба будзе абсалютна нічога публікаваць» 98.

Паўтараючы сваю версію, Барановіч блытаўся ў ей-
ным паходжанні і сам сабе пярэчыў, спасылаючыся то на 
паведамленне Міколы Ганько, то на ягонага брата Міха-
ся. Але ўсё ж, відаць, пераканаў Вініцкага, які інфарма-
цыю пра сто тысяч сяброў СБМ змясціў у зборніку «Ма-
тар’ялы да гісторыі беларускага скаўтынгу» 99.

На памылковыя версіі Гітлер-югенда і Барановіча 
бескрытычна спасылаліся многія аўтары, якія, магчыма, 
не ведалі або ставілі пад сумненне звесткі Кіраўнічага 
штаба. Янка Жамойцін, які ў 1993 г. лічыў падлік Герцага 
(трыццаць-сорак тысяч) за «найбольш праўдападобны, 
апрацаваны з належнай праніклівасцю», праз некалькі 
гадоў прыняў статысячную версію Барановіча 100. Верані-
ка Катковіч пісала, што ў чэрвені 1944 г. у шэрагах СБМ 

98 Цытаваныя лісты Г. Барановіча да А. Вініцкага захоўваюцца 
ў архіве аўтара.
99 Вініцкі А. Матар’ялы да гісторыі беларускага скаўтынгу. Лос-Ан-
джэлес, 1972. С. 14.
100 Жамойцін Я. Саюз Беларускай Моладзі…; Яго ж. З перажыта-
га… С. 94.

адняць большую частку працоўных юнакоў у Нямеччыне, 
якія не належалі да СБМ, агульная колькасць сяброў арга-
нізацыі наўрад ці перавышала дзесяць тысяч.

У чэрвені–ліпені 1944 г. колькасць беларускай мола-
дзі ў Нямеччыне значна павялічылася за кошт наступ-
ных патокаў:

Прымусовы вываз Вермахтам дзяцей і падлеткаў ва 
ўзросце ад 8 да 14 гадоў у рамках т. зв. акцыі «HEU» 
(heimatlos, elternlos, unterkunftlos) 128. Паводле Мар-
говіча, тысяча хлопчыкаў і дзяўчатак былі ў сярэдзі-
не чэрвеня прывезеныя з Беларусі ў лагер Лертэ каля 
Гановера, адкуль СБМаўскія кіраўнікі перавезлі іх 
у пераходны лагер Капэн каля Дэсаў 129. Паводле ін-
шых крыніц, агульная колькасць вывезеных дзяцей 
даходзіла да трох тысяч 130.
Эвакуацыя ў канцы чэрвеня — пачатку ліпеня 1944 г. 
перад наступам Чырвонай Арміі Кіраўнічага штаба і 
звыш тысячы дзеячаў СБМ, групы сяброў Беларускай 
службы бацькаўшчыне і дзесяткаў тысяч цывільных 
жыхароў разам з моладдзю 131.
Калі на радзіме кіраўніцтва СБМ не ўжывала гвалтоў-

ных метадаў вярбоўкі, то ў Нямеччыне на тое не было ні 
магчымасці, ні патрэбы — моладзь, якая эвакуавалася з 
Беларусі, сама шукала элементарных умоваў для жыцця. 
Дапамагаў ёй Барановіч, які накіроўваў новапрыбылых 
юнакоў і юначак у працоўныя лагеры пры заводах «Юн-
керса» ці «Арганізацыі Тота», да ўжо існых згуртаванняў 
моладзі. Таксама яму быў даручаны нагляд над прывезе-

•

•

128 Heimatlos, elternlos, unterkunftlos (ням.) — «без Радзімы, без 
бацькоў, без жылля».
129 Галубіцкі А. [Марговіч А.]. Шляхі беларускіх дзяцей у вапош-
нюю вайну…
130 Herzog R. Besatzungsverwaltung in den besetzten Ostgebieten… 
S. 51; Каваленя А. Прагерманскія саюзы моладзі… С. 213.
131 Вініцкі А. Матэрыялы да гісторыі беларускай эміграцыі ў Ня-
меччыне… С. 36.

гарнуліся там да СБМ, а СБМаўцаў абзывалі здраднікамі 
і фашыстамі 125.

Можна не сумнявацца, што рэляцыя Марговіча не ад-
люстроўвала стаўлення ўсёй беларускай працоўнай мола-
дзі ў Нямеччыне да СБМ, сярод якой былі прыхільнікі і 
праціўнікі ўступлення ў гэтую арганізацыю. Таксама маг-
чыма, што камандзіраваным з Беларусі функцыянерам 
удалося схіліць некаторую частку юнакоў да ўступлення ў 
СБМ, на што ўплывала перспектыва палепшання бытавых 
умоваў. Усё ж гэтых працоўных СБМаўцаў было замала для 
стварэння на іхнай базе Працоўнай групы. З гэтай прычы-
ны быў зменены прадугледжаны загадам шэфа-правад-
ніка ад 12 лістапада прынцып арганізацыі: у Працоўную 
групу былі залічаныя ўсе маладыя беларускія остарбайтэ-
ры, незалежна ад іхнага стаўлення да СБМ. Новы прын-
цып сфармуляваў Ганько: «Усе юнакі і юначкі, якія пра-
цуюць у Нямеччыне на ваенных фабрыках і заводах, згур-
таваныя адміністрацыйна (падкрэслена мной. — Ю. Т.) 
у Працоўную групу СБМ у Нямеччыне» 126.

Таму пададзеная Ганько колькасць сяброў СБМ у Ня-
меччыне, якая на 1 чэрвеня 1944 г. нібыта складала 3,5 ты-
сячы юнакоў 127, не магла адпавядаць сапраўднасці. Такой 
была на той час колькасць ахопленых Працоўнай групай 
юнакоў, з якіх толькі невялікая частка належала да СБМ. 
Колькасць гэтай часткі невядомая і ў выніку страчанай 
дакументацыі наўрад ці можа быць нават прыблізна ўста-
ноўлена. Усё ж яна істотная, бо дазваляе перагледзець 
агульны лік сяброў СБМ, які на 1 чэрвеня 1944 г. ацэньваўся 
Кіраўнічым штабам на 12,6 тысячы. Калі ад гэтай колькасці 

125 Галубіцкі А. [Марговіч А.]. Шляхі беларускіх дзяцей у ва-
пошнюю вайну // Бацькаўшчына (Мюнхэн). 12 чэрвеня 1955. 
№ 24 (254).
126 Аганёк В. Працоўныя групы СБМ у Нямеччыне // Раніца (Бэр-
лін). 15 кастрычніка 1944. № 42.
127 Прамова Міхася Ганька // Беларуская Газэта (Менск). 28 чэрве-
ня 1944. № 51.

было сорак пяць тысяч 
юнакоў і юначак, Мікола 
Ганько ацэньваў іхную 
колькасць у пяцьдзесят 
тысяч, Алег Латышонак — 
у сорак тысяч, а Кастусь 
Рамановіч — у некалькі 
дзесяткаў тысяч 101. На 
падставе такіх завыша-
ных ацэнак не раз фарму-
ляваліся вывады аб выра-
шальнай ролі СБМ у пат-
рыятычным выхаванні 
беларускай моладзі, што 
адпавядала сапраўднасці 
ў значна меншай ступені.

Нягледзячы на нама-
ганні Кіраўнічага штаба 
тэрытарыяльная распаў-
сюджанасць суполак была 
рознай. На гэта ўплывалі 
розныя мясцовыя фак-
тары: наяўнасць сяміга-
довых і сярэдніх школаў, 
вышэй згаданая менталь-
насць юнацтва ва ўсход-
няй і заходняй частках 
Беларусі, супрацьдзеянне 
савецкага і польскага пад-
полля, ваенныя падзеі і 
перспектыва вяртання са-
вецкай улады.

Экскурсія юначак СБМ 
у Нямеччыну.

Слонімскія юначкі маршыруюць 
на ўрачыстасць 25 сакавіка.

Калона слонімскіх юнакоў 
на свяце 25 сакавіка.

101 Катковіч А., Катковіч-Клентак В. Успаміны… С. 84; Юрэвіч Л. 
Вырваныя бачыны… С. 31; Рамановіч К. За волю Беларусі… С. 24; 
Łatyszonek A., Mironowicz E. Historia Białorusi od połowy XVIII do 
końca XX wieku. Białystok, 2002. S. 224.

Табліца 2. Колькасць сяброў СБМ 
у Генеральнай акрузе Беларусь 102.

Акругі Усяго у тым ліку Доля 
акруг, %юнакоў юначак

Агулам 8 583 4 221 4 362 100

у тым ліку:

Баранавіцкая 2 257 10 834 1 175 26

Вілейская 693 291 402 8

Ганцавіцкая 261 141 120 3

Глыбоцкая 938 350 588 11

Лідская 334 209 125 4

Мінск горад 276 156 120 3

Мінская 419 165 234 5

Наваградская 1 034 583 451 12

Слонімская 1 261 614 647 15

Слуцкая 1 110 608 502 13

У дзейнасці СБМ асабліва вылучалася Баранавіцкая 
акруга, у якой канцэнтравалася значная колькасць ін-
тэлігенцыі, была дзейсная адміністрацыя, разгарнулася 
праца Беларускай народнай самапомачы, гурткоў ма-
стацкай самадзейнасці, выдавалася акруговая «Барана-
віцкая Газэта». Гэта, у сваю чаргу, спрыяла стварэнню 
многіх пачатковых і некалькіх сярэдніх школаў у Ба-
ранавічах (медыцынская, адміністрацыйна-гандлёвая, 
тэхнічная, прагімназія), настаўніцкай семінарыі ў Ня-
свіжы, тэхнічнай школы ў Клецку, сельскагаспадарчай 
у Сваяцічах і іншых. Як паказана ў Табліцы 2, у Барана-
віцкай акрузе налічвалася 2 257 сяброў СБМ, што скла-
дала 26 % ад іхнай агульнай колькасці ў Генеральнай 
акрузе Беларусь.

102 Крыніца: Каваленя А. Прагерманскія саюзы моладзі… С. 158.

распарадак заняткаў не выконваўся. Паводле Барановіча, 
прафесійнае навучанне абмяжоўвалася да шасці тыдняў, 
пасля чаго юнакоў дзялілі на групы і рассылалі на заводы 
«Юнкерса». Таксама не прыбывалі ў лагеры меркаваныя 
настаўнікі. Аналагічную дамову мелася заключыць ОМі 
з «Арганізацыяй Тота» 123.

Апублікаваныя Вініцкім успаміны Барановіча і не-
каторых кіраўнікоў моладзі датычылі, галоўным чынам, 
бытавых умоваў моладзі, але не закраналі пытання ей-
нага ўступлення ў СБМ і арганізацыі ў лагерах юнацкіх 
дружын. Наколькі вядома, адсутнічае і дакументацыя 
Працоўнай групы, якая захоўвалася ў берлінскім офісе 
Барановіча і ў лютым 1945 г. згарэла ў выніку налётаў 
саюзніцкай авіяцыі. Кепскай крыніцай інфармацыі з’яў-
ляецца і тагачасная прэса, перш за ўсё з увагі на ейную 
прапагандысцкую скіраванасць.

Так напрыклад, літаральна праз некалькі дзён па-
сля вяртання Барановіча з Вільні ў Берлін газета «Рані-
ца» пачала захапляцца жаданнем беларускай моладзі 
ўсту піць у СБМ. «Надышлі весткі, — пісаў ананімны 
аўтар, — што ў некаторых мяйсцох арганізаваны ўжо 
не толькі дружыны, але і грамады і творацца звязовыя 
асяродкі» 124. Не падаюцца пры тым ніякія канкрэтныя 
прыклады, і таму нельга праверыць праўдзівасць пада-
дзенай інфармацыі.

Гэтага пытання не закранаў і Алесь К. (Кароткі), які 
ў лістападзе 1943 г. адведаў юнацкі лагер у горадзе Кры-
мічаў. У рэпартажы, апублікаваным праз месяц у часопі-
се «Жыве Беларусь!», ён усяляк расхвальваў умовы жыц-
ця і працы моладзі, але зусім не крануў ейнага стаўлення 
да СБМ. Прычыны маўчання тагачаснай прэсы выявіў 
пасля вайны Аляксандр Марговіч, які ў чэрвені 1944 г. 
адведаў лагер у Крымічаў і сведчыў, што «остаўцы» не 

123 Herzog R. Besatzungsverwaltung in den besetzten Ostgebieten… 
S. 33–34.
124 Раніца (Бэрлін). 21 лістапада 1943. № 47.

Нямеччыну, рэпрэзентаваў усю арганізацыю, выконваў 
абавязкі фактычнага намесніка шэфа-правадніка СБМ. 
На пачатку сакавіка 1944 г. яму была прысвоена высо-
кая службовая ступень штандаровага, якой у кіраўніцтве 
СБМ карыстаўся дагэтуль толькі намеснік Ганько Дзміт-
ры Стэльмах.

Першым крокам у ажыццяўленні загаду шэфа-пра-
вадніка СБМ ад 12 лістапада 1943 г. была спроба ўклю-
чэння маладых беларускіх остарбайтэраў у гэтую аргані-
зацыю і стварэнне ейных структур у працоўных лагерах. 
Паколькі сярод вывезенай моладзі не было адпаведных 
кандыдатаў, Ганько камандзіраваў у Нямеччыну мінскіх 
функцыянераў СБМ: Сяргея Мароза, Віталя Паланевіча, 
Фёдара Каплунова, Уладзіміра Беланоўскага, А. Весялу-
ху, якія ў кастрычніку пачалі сваю арганізатарскую дзей-
насць у лагерах авіякампаніі «Юнкерс» у горадзе Крымі-
чаў і «Арганізацыі Тота» ў Берліне 122. Акрамя таго, пад 
канец 1943 г. быў заключаны дагавор паміж ОМі і фірмай 
«Юнкерс», які акрэсліў абавязкі фірмы і міністэрства, 
а таксама прадугледжваў паляпшэнне варункаў вучобы і 
працы беларускіх юнакоў, што павінна было спрыяць іх-
наму ўступленню ў СБМ.

Згодна з дагаворам, фірма «Юнкерс» мусіла забяспе-
чыць юнакам прафесійнае навучанне, жыллё, харчаван-
не і кішэнныя грошы, а СБМ — прызначэнне кіраўнікоў 
для апекі і нагляду над моладдзю. Са свайго боку міні-
стэрства абавязалася выплаціць «Юнкерсу» аднаразовую 
субсідыю ў суме 54 тысяч рэйхсмарак і пакрываць расхо-
ды фірмы на ўтрыманне юнакоў. Першы год яны павін-
ны былі вучыцца, рыхтавацца да працы. З такой мэтай 
быў устаноўлены наступны распарадак заняткаў: чатыры 
гадзіны ў дзень планавалася прафесійнае навучанне пад 
кіраўніцтвам заводскіх майстроў, а астатнія тры гадзі-
ны — агульная адукацыя з удзелам беларускіх настаўні-
каў, якіх меўся даставіць СБМ. Аднак з розных прычын 

122 Каваленя А. Прагерманскія саюзы моладзі… С. 146.

Больш сціплай была доля іншых акруг, што было 
вынікам перш за ўсё малой колькасці сярэдніх школаў. 
У Слонімскай, Наваградскай і Глыбоцкай акругах пра-
цавалі па адной настаўніцкай семінарыі і па адной пра-
гімназіі, а ў Вілейскай — Маладзечанская адміністра-
цыйна-гандлёвая школа, якія былі базай для арганізацыі 
СБМаўскіх суполак. Іх дапаўнялі нешматлікія сямігадо-
выя школы. У выніку, з агульнай колькасці сяброў СБМ 
у Генеральнай акрузе Беларусь на Слонімскую акругу 
прыходзілася 15 %, на Наваградскую — 12 %, Глыбоц-
кую — 11 % і Вілейскую — толькі 8 %. Гэтыя пяць акруг 
(уключна з Баранавіцкай), у якіх канцэнтравалася звыш 
70 % юнакоў і юначак, былі асноўным арэалам дзейнасці 
Саюза беларускай моладзі ў ГАБ.

Затое маргінальнай была доля Мінскай (5 %), Лідскай 
(4 %) і Ганцавіцкай (3 %) акруг, а таксама горада Мін-
ска (3 %), галоўным чынам з прычыны малой колькасці 
школаў, варожага стаўлення падполля і стрыманага стаў-
лення насельніцтва. Усе гэтыя фактары тычыліся і Слуц-
кай акругі, аднак у выніку статыстычных маніпуляцый 
акруговага кіраўніка Палікарпа Манькова яна займала 
большае, чым у сапраўднасці, месца ў тэрытарыяльнай 
структуры СБМ з 1 110 сябрамі, або 13 % ад агульнай іх-
най колькасці ў ГАБ. Аднак большасць слуцкіх юнакоў і 
юначак, запісаных без іхнай згоды сябрамі СБМ, не была 
ідэйна звязана з гэтай арганізацыяй і не праяўляла ві-
давочнай актыўнасці. Як успамінала Ванда Чарнецкая-
Махнач, у чэрвені 1944 г., падчас эвакуацыі Фларыянаў-
скай школы кіраўнічак СБМ, слуцкія курсанткі адмовілі-
ся ехаць у Нямеччыну і павярнулі дамоў насустрач насту-
пу Чырвонай Арміі 103.

Розніцу ў тэрытарыяльным развіцці СБМ больш да-
кладна адлюстроўваюць суадносіны колькасці сяброў 
гэтай арганізацыі да ўсяго насельніцтва паасобных акруг 

103 Махнач В. Інфармацыя для Аляксея Вініцкага ад 4 лютага 
1969 г. Архіў аўтара.

ГАБ. Так, на тысячу жыхароў Баранавіцкай акругі прыхо-
дзілася 8,6 СБМаўца, Слонімскай — 5,7, Наваградскай — 
4,5 і Слуцкай — 4,2. Гэтыя паказчыкі значна перавышалі 
сярэднія звесткі для ўсёй ГАБ (3,2). Ніжэйшыя паказчы-
кі мелі: Мінск горад (2,5), Глыбоцкая (2,3), Ганцавіцкая 
(2,2), Вілейская (2,0), Мінская (1,2) i Лідская (1,1) акру-
гі 104. Гэтыя розніцы ў вялікай меры адлюстроўваюць 
дыферэнцыяваныя вынікі дзейнасці СБМ у паасобных 
акругах.

Адсутнасць любых ацэнак не дазваляе нават прыбліз-
на ўявіць лічбавы стан СБМаўскага юнацтва ў паасобных 
паветах. Відаць, не было такіх звестак і ў Кіраўнічым 
штабе: у чэрвені 1944 г. Ганько паведаміў, што арганіза-
цыйнай працай СБМ ахоплена 56 паветаў ГАБ і чатыры 
акругі ваеннай зоны: Асіповіцкай, Бабруйскай, Барысаў-
скай і Магілёўскай (на той час, у выніку эвакуацыі цы-
вільных устаноў і насельніцтва, СБМ ужо не дзейнічаў 
у Віцебску) — аднак не падаў статыстыкі юнацтва ў гэ-
тых паветах 105. Сучасныя беларускія даследчыкі лічаць, 
што СБМ дзейнічаў у больш чым шасцідзесяці паветах, 
але таксама не падаюць ні колькасці юнацтва, ані нават 
назваў гэтых паветаў 106. З гэтай прычыны наўрад ці маг-
чыма апрацаваць дакладную мапу фактычнай дзейнасці 
СБМ і ейны аналіз на ўзроўні ніжэйшым, чым акругі.

104 Колькасць насельніцтва на канец сакавіка 1943 г., паводле: Бе-
лорусские остарбайтеры. Историко-аналитическое исследование… 
С. 65–68. Падлікі аўтара.
105 Беларуская Газэта (Менск). 28 чэрвеня 1944. № 51.
106 Энцыклапедыя гісторыі Беларусі. Том 6. Кніга І. Мінск, 2001. 
С. 248.

насілі нашыўку «ОСТ», не мелі права праводзіць у го-
радзе вольны час, кепска харчаваліся. Яны перш за ўсё 
чакалі паляпшэння варункаў жыцця і працы, чаго СБМ, 
вядома, абяцаць не мог — гэта ад яго не залежала. Выра-
шэннем гэтага пытання заняўся Нікель, які таксама, як 
Ганько, падтрымліваў ідэю Барановіча па стварэнні Пра-
цоўнай групы.

Пытанне стварэння Працоўнай групы СБМ было вы-
рашана Нікелем і Ганько падчас іхнай сустрэчы ў Мінску 
ў апошнія дні кастрычніка 1943 г., і з гэтага часу пачалося 
ейнае арганізацыйнае афармленне. На пачатку лістапада 
Нікель выслаў Барановіча ў Вільню нібыта для даследа-
вання магчымасці стварэння суполак СБМ у беларускіх 
раёнах, далучаных да Генеральнай акругі Літва. Адна-
часова прыбыў туды Ганько са сваім ад’ютантам Гарэлі-
кам — яны адбывалі інспекцыйнае падарожжа па заход-
небеларускіх акругах. 12 лістапада яны сустрэліся ў Ві-
ленскай беларускай гімназіі і з такой самай датай Ганько 
выдаў загад № 21 аб прызначэнні Барановіча кіраўніком 
Працоўнай групы СБМ у Нямеччыне. Выглядае, што за-
гад быў падрыхтаваны загадзя, а сустрэча адбылася па-
водле ўказання Нікеля.

Загад фармуляваў працэдуру стварэння Працоўнай 
групы: «Усе лагеры і працоўныя каманды беларускай 
моладзі ў Нямеччыне, калі яны ўступяць у СБМ (пад-
крэслена мной. — Ю. Т.), згуртоўваюцца ў Працоўную 
групу СБМ у Нямеччыне». Барановіч як кіраўнік групы 
прызначаўся сябрам Кіраўнічага штаба з правамі кіраў-
ніка аддзела штаба ці акруговага кіраўніка моладзі, яму 
была прысвоена службовая ступень правадніка 121. На гэ-
тай падставе ён быў афіцыйна залічаны ў штаб Нікеля і 
меў сваю канцылярыю на Клостэрштрасэ, 79 у Берліне 
з пяццю-сямю беларускімі супрацоўнікамі.

Раслі задачы Барановіча і разам з імі ягоная пазіцыя. 
Неўзабаве ён быў прызначаны ўпаўнаважаным СБМ на 

121 Жыве Беларусь! (Менск). Кастрычнік–лістапад 1943. № 4–5.

у Нямеччыне. Яна не мела іншанацыянальных аналагаў 
і ўжо з гэтай прычыны заслугоўвае на ўвагу. Пастараем-
ся разгледзець ейны генезіс, мэты і сродкі дзейнасці.

Пасля таго як Кубэ адкінуў падрыхтаваны ў Берлі-
не праект статута, які прадугледжваў стварэнне дзвюх 
аператыўных групаў СБМ — «Беларусь» і «Нямеччы-
на», не было фармальнай падставы для арганізацыі та-
кой групы ў Нямеччыне. Акрамя таго, у выніку скандалу 
з перахопленым у лютым 1943 г. лістом да Ганько Бара-
новіч быў вымушаны падаць заяву аб адстаўцы са сваёй 
пасады ў аддзеле моладзі ОМі. Магчыма, гэта быў так-
тычны крок, які, праўда, задаволіў Кубэ, але практычна 
не спыніў супрацоўніцтва Барановіча з Нікелем. Дарэчы, 
пакуль невядома, ці была прынята ў міністэрстве ягоная 
заява аб адстаўцы.

Па смерці Кубэ гэты камуфляж быў непатрэбны. Ба-
рановіч, які ніколі не забываўся на сваю ідэю, цяпер ім-
кнуўся яе ажыццявіць у форме Працоўнай групы, што 
не парушала палажэнняў статута і давала яму надзею 
на дасягненне адмысловага месца ў кіраўнічай структу-
ры СБМ. Аднак на базе моладзі, пераважная большасць 
якой не належала да гэтай арганізацыі, ён не мог рэа-
лізаваць сваёй задумы. Адсюль узнікла неабходнасць 
уцягнуць маладых остарбайтэраў у СБМ. Гэтую ідэю 
падтрымаў Ганько, які вітаў кожную ініцыятыву павелі-
чэння ліку сяброў сваёй арганізацыі і абяцаў адправіць 
у распараджэнне Барановіча прапагандыстаў СБМаў-
скай справы. Напэўна, першым з іх быў загадчык ад-
дзела прапаганды Кіраўнічага штаба Сяргей Мароз, які 
ў выніку канфлікту з Ганько ў пытанні аўтарства закліку 
«Для цябе, мой народ» сам дамагаўся камандзіроўкі ў 
Берлін.

Барановіч ведаў, што сама прапаганда СБМаўскіх ідэй 
не магла даць чаканых вынікаў і прыцягнуць маладых 
остарбайтэраў. Статус гэтай моладзі быў не нашмат леп-
шы, чым савецкіх ваеннапалонных — прывезеныя гвал-
там з Беларусі юнакі жылі ў бараках за калючым дротам, 

Øêîëà ïàòðûÿòû÷íàãà 

ßк сцвярджалася ў статуце, адзінай мэтай Саюза 
беларускай моладзі было ўзгадаванне маладых 
ідэйных, мужных і паслядоўных будаўнікоў Но-

вай Беларусі, іхная падрыхтоўка да будучай грамадскай 
дзейнасці. Для дасягнення гэтай мэты статут вызначаў 
кан крэтныя кірункі працы, якая павінна была спрыяць 
вызваленню беларускай моладзі ад шкодных варожых 
уплываў, ейнаму маральнаму адраджэнню і выхаванню 
ў духу Новай Беларусі пад правадырствам нацыянал-
сацыялістычнай Нямеччыны. У прыватнасці, падкрэ-
слівалася неабходнасць нацыянальна-патрыятычнага 
ўзгадавання праз азнаямленне моладзі з мінуўшчынай 
беларускага народу, вывучэнне роднай мовы і культуры, 
развіццё нацыянальнай самасвядомасці, выкараненне 
гістарычна абумоўленай рабскай псіхалогіі і прышчап-
ленне юнакам і юначкам пачуццяў ідэалізму, грамадска-
га абавязку, працавітасці, гераізму і праўдалюбства. Такі 
націск на выхаванне быў разлічаны на тое, каб моладзь 
адчула сваю адказнасць за долю і дабрабыт бацькаўшчы-
ны і заўсёды была гатовай працаваць і служыць свайму 
народу і краю 107.

Развіваючы палажэнні статута, Міхась Ганько пісаў: 
«Можна смела сказаць, што найбольшым дасягненнем 

107 Статут СБМ // Жыве Беларусь! (Менск). Ліпень 1943. № 1.

беларускага народу за два гады нямецкай цывільнай 
улады на Беларусі з’яўляецца арганізацыя моладзі ў Са-
юзе беларускай моладзі. СБМ будзе выдатнай школай 
нацыянальнага ўсведамлення беларускае моладзі і ады-
грае гістарычную ролю ў адраджэнні беларускага на-
роду і ў адбудове ад падстаў Беларусі. Новая Беларусь 
уяўляецца нам як вольная і самастойная нацыянальная 
Беларусь з сапраўдным, карысным для беларускага на-
роду сацыялізмам, без жыда-бальшавіцкага панавання, 
злучаная цесным супрацоўніцтвам з нацыянал-сацыя-
лістычнай Нямеччынаю і ўсёй Новай Еўропай. Хочам 
не толькі самі даць беларускаму жыццю юнацкі размах, 
але і заразіць гэтым настроем старэйшае грамадзян-
ства. СБМ мае нават аспірацыю стацца тым здаро-
вым ядром, ад якога пачнецца паступовая арганізацыя 
старэйшага беларускага грамадзянства. Наш рух хоча 
быць рэвалюцыяй супроць старога зла, якое гэтак доў-
га сядзела на нашым карку: супроць чужанацыяналь-
нага ўціску, жыда-бальшавіцкага тэрору і бяспраўя, 
адвечнай сацыяльнай несправядлівасці, супроць нашых 
собскіх недахопаў — нявольніцкае псіхікі і несвядомасці, 
прымітывізму і бескультурнасці, недысцыплінаванасці 
і несалідарнасці» 108.

Гэтыя намеры, якія раней прапагандаваліся Акінчыцам, 
а пасля адабрэння генеральным камісарам Кубэ паўтаралі-
ся Ганько, былі адзінай задачай, якая да лютага 1944 г. ста-
вілася перад СБМаўскімі суполкамі. Ажыццяўленне гэтых 
задач ускладвалася на маладых кіраўнікоў моладзі — вы-
пускнікоў двух-трохдзённых курсаў. Яны былі абавязаныя 
прынамсі раз у тыдзень правесці зборку юнацкай дружы-
ны, праграма якой была загадзя апрацавана Ганько і ўклю-
чала выхавальную гутарку, лекцыю з мінуўшчыны ці су-
часнасці беларускага народу, вывучэнне песень, страявыя і 
спартовыя заняткі, мастацкую частку ці экскурсію.

108 Ганько М. Моладзь Новае Беларусі // Беларускі народны калян-
дар на 1944 г. Менск, 1944. С. 59.

на гэты раз вырашальнай была пазіцыя Кубэ, які ў меру 
сваіх магчымасцяў абараняў школьную моладзь ад гвал-
тоўнай вярбоўкі і такім чынам супрацьдзейнічаў ейным 
уцёкам у партызанскія атрады.

Усё ж пастаўкі працоўнай сілы працягваліся, а ў дру-
гой палове 1943 г. нават павялічыліся, аднак, збольшага, 
не закраналі моладзі сярэдніх школаў, якая пачувалася 
даволі бяспечна пад скіпетрам СБМ. Паводле афіцый-
ных звестак, за ўвесь час акупацыі агульная колькасць 
адпраўленых у Нямеччыну остарбайтэраў з Генеральнай 
акругі Беларусь і зоны армейскага тылу дасягнула амаль 
чатырыста тысяч. З іхнага ліку вясной 1944 г. працавала 
ў нямецкай прамысловасці і будаўніцтве каля пяці тысяч 
юнакоў і юначак, удзел якіх ад усёй колькасці беларускіх 
остарбайтэраў няшмат перавышаў 1 % 118. Аднак вярбоў-
ка гэтай моладзі адбывалася без удзелу СБМ, які ўвесь 
год свайго існавання гэтым не займаўся. Ганько, які так 
ахвотна хваліўся ўдзелам сяброў СБМ у розных мерап-
рыемствах, у сваім выступленні на чэрвеньскай (1944 г.) 
урачыстасці ў Мінску не змог абаперціся на якую-небудзь 
вярбовачную акцыю ці іншы прыклад адпраўлення мо-
ладзі на працу ў Нямеччыну 119. Праўда, бывалі індывіду-
альныя выезды СБМаўцаў на вучобу ці працу, але яны ад-
бываліся паводле добраахвотнага жадання, а не з ініцыя-
тывы кіраўніцтва СБМ 120. Напэўна, колькасць ахвотных 
была нязначная, а іхная арганізацыйная прыналежнасць 
мала каго ў Нямеччыне цікавіла.

Восенню 1943 г. на базе маладых беларускіх остар-
байтэраў была створана г. зв. Працоўная група СБМ 

118 Аганёк В. [Ганько М.]. Працоўныя групы СБМ у Нямеччыне // 
Раніца (Бэрлін). 15 кастрычніка 1944. № 42; Вініцкі А. Матэрыялы 
да гісторыі беларускай эміграцыі ў Нямеччыне… С. 19.
119 Прамова Міхася Ганька // Беларуская газэта (Менск). 28 чэрве-
ня 1944. № 51.
120 Летам 1943 г. добраахвотна паехалі на працу ў Нямеччыну ча-
тыры юначкі, удзельніцы СБМаўскіх курсаў у Мінску: Жыве Бела-
русь! (Менск). Жнівень–верасень 1943. № 2–3.

Âярбоўка трыццаці тысяч беларускіх юнакоў і юна-
чак на працу ў Нямеччыну была цаной, якую Ні-
кель і Барановіч абяцалі заплаціць за дазвол ула-

даў на заснаванне СБМ. Аднак плата аказалася непатрэб-
най, бо Кубэ не пагадзіўся з задуманай у Берліне гэтай 
«найважнейшай задачай», выкрасліў яе са статута і за-
снаваў СБМ як школу патрыятычнага выхавання мола-
дзі, якая не мела ніякага дачынення да пытання вярбоўкі 
працоўнай сілы для нямецкай эканомікі.

Неўзабаве пасля заснавання СБМ у Мінск прыбыў 
упаўнаважаны па выкарыстанні працоўных рэсурсаў 
акупаваных краін Фрыц Заўкель, які 14 ліпеня 1943 г. су-
стрэўся з кіраўнікамі акупацыйнай адміністрацыі і запа-
трабаваў найбліжэйшым часам рэзка павялічыць да ста 
трыццаці тысяч чалавек пастаўкі остарбайтэраў з Гене-
ральнай акругі Беларусь, не выключаючы пры тым гвал-
тоўную вярбоўку моладзі. Такое патрабаванне ставіла пад 
пагрозу перспектыву дзейнасці СБМ і выклікала супраціў 
ягоных нямецкіх і беларускіх кіраўнікоў. Паведамляючы 
пра візіт Заўкеля, Шульц пісаў Нікелю ў Берлін: «Калі 
ў такіх вялікіх маштабах пачнецца гвалтоўная дэпар-
тацыя працоўнай сілы, я не ведаю, што станецца з Са-
юзам беларускай моладзі», а Ганько ўказваў, што такія 
метады паспрыяюць росту супраціву немцам 117. Аднак і 

117 Белорусские остарбайтеры. Историко-аналитическое исследо-
вание… С. 91.

Аднак падрыхтаваныя спешным парадкам кіраўнікі 
і кіраўнічкі юнацкіх дружын толькі ў рэдкіх выпадках 
былі здольныя выканаць даручаныя заданні выхавання: 
напрыклад, эфектыўна прапагандаваць СБМаўскія ідэі. 
Яны, як правіла, не мелі належнага досведу і адпавед-
най адукацыі, якой не кампенсавалі кароткатэрміновыя 
курсы, і наўрад ці самі разбіраліся ў складаных пытаннях 
мінуўшчыны і сучаснасці. Таму неўзабаве пасля абвя-
шчэння СБМ пачаўся выпуск часопіса для кіраўнікоў мо-
ладзі «Жыве Беларусь!». Ягоным афіцыйным выдаўцом і 
аўтарам шматлікіх артыкулаў быў Міхась Ганько, рэдак-
тарамі — Уладзімір Кушаль і з вясны 1944 г. Расціслаў 
Нарушэвіч, а супрацоўнікамі — Надзея Абрамава, Алесь 
Кароткі, Галіна Бузук, Уладзімір Гарэлік, Барыс Суравы, 

Кіраўнічы штаб СБМ. Сядзяць злева направа: невядомая, Надзея 
Абрамава, Міхась Ганько, Вераніка Катковіч, Жэня Шэверава; 

стаяць злева направа: Мікола Ганько, Уладзімір Гарэлік, 
Алесь Кароткі, невядомая, Янка Асіпчык, невядомая, невядомы, 

Галіна Бузук, Расціслаў Нарушэвіч, Сяргей Бузак. 
(Ідэнтыфікацыя Уладзіміра Гарэліка-Латушкіна.)

Аўген Калубовіч, А. Будзіловіч ды іншыя. Ад ліпеня 1943 г. 
да красавіка 1944 г. выйшла дзесяць нумароў, а падрых-
таваны 11-ты не паспелі надрукаваць да эвакуацыі.

Арыентаваны на патрэбы кіраўнікоў моладзі, часопіс 
змяшчаў матэрыялы, якія павінны былі імі выкарыстоў-
вацца ў суполках, такія, як статут, загады і інструкцыі 
шэфа-правадніка, артыкулы пра мэты і заданні аргані-
зацыі, ейную антыбальшавіцкую скіраванасць і неаб-
ходнасць супрацоўніцтва з Нямеччынай. Шырока пада-
валася хроніка СБМ, публікаваліся нарысы з айчыннай 
гісторыі і літаратуры, папулярызаваліся постаці нацыя-
нальнага адраджэння: Ігната Грынявіцкага, Усевалада 
Ігнатоўскага, Вацлава Іваноўскага — і беларускага нацы-
янал-сацыялістычнага руху: Фабіяна Акінчыца і Уладзі-
слава Казлоўскага. Змяшчаліся прынагодныя артыкулы 
пра Гітлера і Кубэ.

Больш, аднак, чым гэтыя матэрыялы, уплывалі на па-
чуцці моладзі друкаваныя вершы, патрыятычныя песні і 
такія тэксты, як «Для цябе, мой народ!», «Дзесяць запа-
ветаў юнака і юначкі» ды іншыя. Выкарыстоўваліся яны 
на курсах, завучваліся на памяць у СБМаўскіх суполках, 
дзякуючы сваёй эмацыйнасці западалі ў душы моладзі і 
такім чынам выконвалі чаканую выхавальную ролю (гл. 
тэксты, змешчаныя ў «Дадатку»).

Для кіраўнікоў моладзі прызначаўся таксама «Ву-
чэбны лісток», які з кастрычніка 1943 г. выдаваўся на 
рататары аддзелам прапаганды Кіраўнічага штаба. У ад-
розненне ад часопіса «Жыве Беларусь!», у ім змяшчаліся 
інструкцыі і прапановы ў арганізацыі заняткаў у СБМаў-
скіх суполках, вызначаліся канкрэтныя тэмы гутарак і 
лекцый, што планаваліся з нагоды гадавін гістарычных 
падзей ці прысвячаліся выдатным постацям беларускага 
нацыянальнага руху, а таксама асэнсаванню ідэалагіч-
ных установак акупацыйнай улады.

Інструкцыі Кіраўнічага штаба аб азнаямленні моладзі 
з планаванымі прынцыпамі Новай Еўропы, жыццяпісамі 
Гітлера-вызваліцеля і іншых бонзаў Трэцяга Рэйха нярэдка 

ідэйнае станаўленне гэтай моладзі сфармавалася пад 
уплывам СБМ, суполкі якога дзейнічалі ў Беларусі вельмі 
кароткі час — усяго некалькі месяцаў. Так, юнакі і юначкі 
спявалі баёвыя песні, слухалі лекцыі, якія іх выхоўвалі, 
маршыравалі ў сваіх уніформах пад бел-чырвона-белымі 
сцягамі, але гэта толькі ўмацоўвала, паглыбляла сфар-
маванае раней іхнае нацыянальнае стаўленне. Функцыя 
выхавання СБМ была несумненна важнай, аднак не была 
галоўнай.

Практычныя паводзіны СБМаўцаў, якія паспрабуем 
разгледзець у наступным раздзеле, былі, як правіла, вы-
нікам іхнага асабістага выбару, а не загадаў Кіраўнічага 
штаба. Дарэчы, і праца ў Нямеччыне, і ўдзел у збройным 
змаганні Трэцяга Рэйха былі адкрытыя для ўсіх ахвотных 
юнакоў адпаведнага ўзросту і стану здароўя, прычым іх-
ная арганізацыйная прыналежнасць да СБМ наогул не 
бралася пад увагу.

адпавядае сапраўднасці, на што паказвае прыхільнасць 
усходнебеларускай моладзі да створанага напрыканцы 
акупацыі Саюза рускай моладзі — аднолькава антыбаль-
шавіцкай арганізацыі. Нацыянальнае ўсведамленне 
значнай часткі гэтай моладзі было цьмянае і прымітыў-
нае, у сувязі з чым ажывалі сумненні і спрэчкі адносна 
ейнай саматоеснасці. Не мелі поспеху намаганні Ганько 
адгарадзіць беларускіх юнакоў і юначак ад русіфікатар-
скіх уплываў. Толькі пад націскам Шульца ён быў выму-
шаны пачаць перагаворы з кіраўніком СРМ Я. Лазара-
вым і пагадзіцца з ідэяй баявога саюза «братніх» бела-
рускай і рускай арганізацый 116.

Лепшыя былі вынікі ідэалагічнай працы ў большасці 
заходнебеларускіх акруг, дзе суполкі СБМ арганічна спа-
лучаліся з дзейнасцю школаў. Нельга, аднак, пераацэнь-
ваць значэння такіх мерапрыемстваў, якія былі толькі 
апошнім этапам працэдуры выхавання. Фармаванне 
ідэйнага стаўлення беларускай моладзі пачалося тут ра-
ней і на працягу двух гадоў да заснавання СБМ адбыва-
лася пад уплывам беларусізацыйнай палітыкі нямецкай 
цывільнай адміністрацыі. Афіцыйнае прызнанне дзяр-
жаўнасці беларускай мовы, выключна беларуская школа 
і прэса, шматбаковая дзейнасць Беларускай народнай 
самапомачы і публічнае ўжыванне нацыянальнай сімво-
лікі былі важнымі, але не выключнымі фактарамі выха-
вання. На стаўленне моладзі таксама ўплывала антыбе-
ларуская дзейнасць савецкіх і польскіх партызанаў, якія 
не толькі рабавалі сялянаў, але палілі школы і забівалі 
настаўнікаў.

У такіх варунках пераважная частка заходнебеларус-
кай моладзі ўжо ў першыя гады акупацыі ўмацоўвала на-
цыянальную арыентацыю і ведала сваё месца ў крывавай 
партызанскай вайне, ад якой пакутавалі іхныя бацькі і 
сваякі ў сельскіх мясцовасцях. Таму наіўна думаць, што 

116 Herzog R. Besatzungsverwaltung in den besetzten Ostgebieten… 
S. 35.

трактаваліся беларускімі 
паваеннымі гісторыкамі, 
бадай, як асноўная задача 
СБМаўскай прапаганды 
і атаясамліваліся з іхнай 
рэалізацыяй. Тым часам 
ні на старонках «Жыве Бе-
ларусь!», ані ў апублікава-
ных успамінах Дземідовіч, 
Жамойціна, Катковіч, Ра-
мановіча, Рачыцкага, Ха-
рашэвіча наогул не сустра-
каюцца выказванні пра 
тое, ці і як ідэалагічныя 
ўказанні Кіраўнічага шта-
ба выконваліся ў суполках. 
Можна, аднак, не сумня-
вацца: гутаркі пра Гітлера 
і Новую Еўропу напэўна 
дзе-нідзе адбываліся, ад-
нак яны трактаваліся дружыновымі і моладдзю не больш 
як неабходны «падатак» уладзе, якая дазволіла заснаваць 
СБМ і фінансавала розныя ягоныя мерапрыемствы. Дарэ-
чы, такія гутаркі не перашкаджалі прапагандаваць бела-
рускія нацыянальныя ідэі.

Важным фактарам патрыятычнага выхавання мо-
ладзі былі песні. Яны лягчэй, чым абстрактныя гутаркі 
і лекцыі, успрымаліся моладдзю, лепш прамаўлялі да 
ейных пачуццяў і паспяхова ўплывалі на фармаванне 
нацыянальнага гонару. Да таго іхнае вывучэнне і вы-
кананне не патрабавала спецыяльнай музычнай пад-
рыхтоўкі кіраўнікоў і без цяжкасці ажыццяўлялася 
ў СБМаўскіх суполках. Аднак немалой праблемай быў 
убогі рэпертуар беларускіх песень, якія спалучалі б па-
жаданую ідэйную скіраванасць з іхным масавым стаса-
ваннем. Такія баёвыя, маршовыя песні неабходна было 
хутка стварыць.

СБМаўскі часопіс 
«Жыве Беларусь!».

Першы крок зрабіў кампазітар Мікола Шчаглоў, 
які на просьбу Ганько ў 1943 г. падрыхтаваў «Юнацкі 
спеўнік». Акрамя нацыянальнага гімна «Мы выйдзем 
шчыльнымі радамі» і папулярных традыцыйных песень, 
у спеўнік увайшло некалькі новых, у тым ліку «Беларусь, 
наша маці-краіна…», «У гушчарах» на словы Наталлі Ар-
сенневай 109, «Марш арлянятаў» на словы Міхася Кавы-
ля, усе ў музычнай апрацоўцы Шчаглова. Таксама была 
ўключана багдановічаўская «Пагоня» ў новай музычнай 
апрацоўцы гэтага кампазітара і песня Альбіна Стэповіча 
«Беларусь перад усім», якая лічылася гімнам СБМ.

Акрамя прызначанага для моладзі «Юнацкага сьпеў-
ніка» песні з нотамі друкаваліся ў кожным нумары часо-
піса «Жыве Беларусь!», прычым пераважную большасць 
складалі новыя песні. З’явіліся новыя аўтары і кампазіта-
ры. Ганько аказаўся не толькі лідэрам СБМ, але і аўтарам 
тэкстаў песень: «Гэй, з намі радамі» («Як шырока і далё-
ка беларуская зямля…») у музычнай апрацоўцы А. Кама-
роўскага 110, «Устань, народзе» і «Герою на развітанне» 
(«Спі пад курганам герояў…»), абедзве ў музычнай апра-

109 Факт, што абодва вершы выкарыстоўваліся ўжо ў 1943 г., да-
зваляе выправіць памылковыя выказванні рэдактараў зборніка 
Наталлі Арсенневай «Выбраныя творы» (Мінск: Беларускі кнігаз-
бор, 2002. С. 287, 558), быццам верш «Прысяга» («Беларусь, наша 
маці-краіна…») быў упершыню надрукаваны ў парыжскім часопі-
се «Моладзь» (1949. № 7), а верш «У гушчарах» напісаны ў 1958 г.
110 Магчыма, былі два варыянты музычнай апрацоўкі песні «Гэй, з 
намі радамі». Паводле Гарэліка (Латушкіна), адзін варыянт апра-
цаваў наваградскі кампазітар М. Іваноў (гл.: Ул. Г-ік. Успамін // 
Беларуская Думка (Нью-Ёрк; Саўт-Рывэр). 1994. № 39). Аднак, ві-
даць, ён не адпавядаў Ганьку, і на ягоную просьбу іншы варыянт, 
надрукаваны пазней у «Жыве Беларусь» (1943. № 2–3), апрацаваў 
кампазітар А. Камароўскі. Камароўскі служыў у арміі, трапіў у па-
лон і пасля вызвалення жыў у Маладзечне (гл.: Дубовік Ю. Дзеля 
Рэчы Паспалітай Беларусі. Вільня, 2006. С. 27). Песня Ганько «Ге-
рою на развітанне» («Спі пад курганам герояў…») гучала на эміг-
рацыі падчас пахавання беларускіх дзеячаў, аднак ніколі не на-
зывалася прозвішча ейнага аўтара. Таксама не згадвалася, што �

Заміж ранейшых «кацюшаў» ці польскіх песняў хлопцы 
энтузіястычна спявалі беларускія нацыянальныя пес-
ні. Усе ганарыліся тым, што, як яны казалі, «мы ў сваім 
беларускім войску», у сваю чаргу, гэта падтрымлівала 
нас на духу, пхала да яшчэ большай актыўнасці сярод 
беларускага насельніцтва» 115.

Падобных выказванняў нямала ў мемуарнай літара-
туры. Можна не сумнявацца ў іхнай праўдзівасці, аднак 
яны адлюстроўваюць рост нацыянальнай актыўнасці 
моладзі толькі ў паасобных выбраных суполках, што 
яшчэ не дастаткова для ацэнкі вынікаў намаганняў па 
выхаванні СБМ у агульнабеларускім маштабе. З гэтым 
змагаліся розныя сілы, у прыватнасці, камуністычнае і 
польскае падполле, партызанскія атрады, якія карыста-
ліся не толькі палітычнай аргументацыяй, але і тэрорам. 
Як паказана ў папярэднім раздзеле, у залежнасці ад мя-
сцовых варункаў наяўнасць СБМаўскіх суполак у паасоб-
ных акругах адрознівалася, а разам з гэтым і стаўленне 
моладзі да прэзентаванай СБМ нацыянальнай ідэі. Так, 
напрыклад, у Наваградскай акрузе дзейнічалі толькі дзве 
суполкі: у Наваградку і Любчы, а ў Ганцавіцкай — адна, 
у Ганцавічах. У астатніх раёнах гэтых акруг панавалі пар-
тызаны. У Лідскай акрузе ў выніку тэрору Арміі Краёвай 
СБМаўскія суполкі існавалі на паперы і, паводле справа-
здачы акруговага камісара, да канца акупацыі не праяў-
лялі рэальнай дзейнасці.

Падобнае становішча было і ва ўсходнебеларускіх 
акругах цывільнай і ваеннай зоны, а таксама ў Мінску, 
дзе арганізацыйная распаўсюджанасць СБМ была ледзь 
заўважная, у сувязі з чым тамтэйшая моладзь у нязнач-
най меры падлягала ягонай індактрынацыі. Відаць, з гэ-
тай прычыны яна не адчувала асаблівай патрэбы выказ-
ваць сваё стаўленне да гэтай арганізацыі і ейных мерап-
рыемстваў, што нярэдка тлумачыцца ейнай саветызацы-
яй і абыякавасцю. Аднак такая ацэнка толькі часткова 

115 Зважай (Таронта). Красавік 1993. № 2 (70).

Важнай сферай дзейнасці юнакоў і юначак СБМ была 
прапаганда беларускай мовы і культуры сярод насель-
ніцтва. З дапамогай школьных настаўнікаў развівалася 
мастацкая самадзейнасць, ладзіліся тэатральныя паста-
ноўкі, канцэрты беларускіх песень і іншыя мерапрыем-
ствы. Як успамінаў дзеяч СБМ у Глыбокім Віктар Сяньке-
віч, «мы адразу разгарнулі патрыятычна-выхаваўчую 
дзейнасць, скіраваную на замацаванне нацыянальнай 
свядомасці, на абарону перад нашымі ўсходнімі і заход-
німі ворагамі правоў і інтарэсаў беларускага народу, 
на здабыццё поўнай незалежнасці Беларусі, на ўкара-
ненне рэлігійнай талеранцыі. Ува ўсім гэтым мелі пос-
пехі. Гэтак, прыкладам, дзякуючы старанням актыву 
СБМ, у гарадской каталіцкай і праваслаўнай святынях 
казані святары гаварылі па-беларуску. Каб падтры-
маць святароў, што далі на гэта сваю згоду, у нядзе-
лі сотні юнакоў і юначак спачатку ішлі ў касцёл, дзе 
багаслужба пачыналася а гадзіне 10-й раніцою, затым 
накіроўваліся ў царкву, у якой малебен пачынаўся аб 
11-й гадзіне. Рабілася гэта ўсё нягледзячы на пратэсты 
варожых нам элементаў. Найбольшы гнеў выклікалі ў 
іх бадзёрыя беларускія нацыянальныя песні, з якімі эс-
бээмаўцы хадзілі па вуліцах, асабліва ў нядзелі.

Калі вясной 1944 г. была створана Беларуская краё-
вая абарона і пачалася мабілізацыя, актыў СБМ адра-
зу звярнуў увагу на патрыятычнае выхаванне нашых 
вайскоўцаў. Мы наведвалі наваствораныя батальёны, 
дзе песнямі прышчэплівалі жаўнерам беларускі патры-
ятызм. Прыгадваецца адзін з эпізодаў такой дзейна-
сці. Некалькі кіламетраў на ўсход ад Глыбокага існаваў 
бровар, дзе размясціўся батальён БКА. Мы — я і пару 
сяброў — пастанавілі разведаць, як у іх справа з пат-
рыятычным выхаваннем. Прыбыўшы туды, адразу 
ўпэўніліся, што не хапала ў іх свядомага нацыянальна-
га кіраўніцтва і справы выглядалі безнадзейна. Хапіла 
нам некалькі дзён, каб аморфную масу ператварыць у 
свядомую нацыянальна вайсковую беларускую адзінку. 

цоўцы Міколы Равенска-
га. Тэкст «Марша мала-
дых» напісаў настаўнік 
Наваградскай семінарыі 
Андрэй Чэмер (Аляксей 
Анішчык), а верш «Разві-
танне» («Бывай, мой род-
ны кут і звяз…») — ягоны 
гадунец Уладзімір Лойка, 
музыку да іх апрацаваў 
наваградскі кампазітар 
М. Іваноў 111. Апублікава-
ную ў «Жыве Беларусь!» 
падборку новых песень 
закрывае марш «Зважай» 
(словы Тодара Лебяды, 
музыка Громава), «Бела-
русь» (словы М. Кавыля, 
музыка М. Равенскага) 
і песня «Жыве Беларусь» (словы П. Якуцэвіча, музыка 
М. Іванова). Песеннай творчасцю займаўся таксама Пётр 

СБМаўскі часопіс у Нямеччыне 
«Малады змагар».

� гэтым вершам Ганько ўшанаваў памяць свайго аднадумца, на-
цыянал-сацыялістычнага дзеяча Уладзіслава Казлоўскага, застрэ-
ленага ў лістападзе 1943 г. савецкімі партызанамі ў Мінску. Жалю 
годным вынікам такой «канспірацыі» была спроба прыпісаць 
аўтарства гэтай песні… Янку Купалу (Зборнік песень Беларускага 
жаўнера. [Без месца]. Выданьне Згуртаваньня Беларуска-Амэры-
канскіх Вэтэранаў у ЗША, 1975. С. 148). Потым інфармацыю пра 
Янку Купалу як аўтара словаў перадрукаваў канадскі часопіс «Зва-
жай». 1979. № 3 (15).
111 Паколькі пра М. Іванова, які апрацоўваў СБМаўскія песні, па-
куль што не выяўлены біяграфічныя звесткі, змяшчаем наступны 
ўспамін Андрэя Чэмера (Аляксея Анішчыка): «Каму давялося су-
стрэцца ў часе вайны з выдатным кампазітарам Наваградка 
Івановым, той ніколі яго не забудзе. Гэта быў чалавек надзвы-
чайнай прастаты і шчырасці, амаль дзіцячай наіўнасці, небыва-
ла поўнай адданасці музыцы. У музыкальнай творчасці я заўсё-
ды ставіў Іванова побач з менскім Шчагловым-Куліковічам. �

Нядзведзкі з Вілейкі — аўтар папулярнай вайсковай пес-
ні «Ідуць жаўнеры-беларусы».

Песня гучала на розных мерапрыемствах СБМ. Як пі-
саў Янка Жамойцін, «грамадовыя са сваімі грамада-
мі стараліся паказацца ў як найспраўнейшым маршы 
з песняю, у чым, практычна, была зацікаўлена ўся мо-
ладзь і ахвотна спаборнічала між сабою. Маршавая 
песня, і песня наогул, была важным выхаваўчым эле-
ментам, тым больш што змест усіх песень быў вы-
ключна патрыятычны… Кожныя заняткі ў больш чым 
аднадружыннай групе пачыналіся песняй «Беларусь, 
наша маці-краіна…». Важнейшыя заняткі, спартыў-
ныя спаборніцтвы, а ўжо асабліва ўрачыстыя мерап-
рыемствы нацыянальнага характару пачыналіся пад-
няццем сцяга на мачту і гімнам «Мы выйдзем шчыль-
нымі радамі». Сцяг падымалі трое штандаровых: два 
юнакі і юначка, пры паставе ўсіх прысутных на «зва-
жай». Перад апушчэннем штандара, на заканчэнне 
ўрачыстасці, спявалі пераважна “Пагоню”» 112.

Выпадае заўважыць, што не прапанаваныя Кіраўні-
чым штабам палітычныя агіткі, але песні, свае уніформы, 
нацыянальная сімволіка і калектыўныя заняткі, якія гар-
манізавалі з школьнай атмасферай, найбольш уплывалі 
на ўспрыманне моладдзю нацыянальнай ідэі, будзілі і 
ўмацоўвалі ейную волю працаваць і змагацца на карысць 
бацькаўшчыны. Як пісала тагачасная вучаніца Слонім-
скай прагімназіі Надзея Дземідовіч, «СБМ павярнуў нас 
да беларускай духоўнасці. Мы адчулі, што ў нас ёсць 
свой Край, свая мова, свая Гісторыя, што з нас не бу-

� Лірычная цеплыня, незвычайная меладычнасць і цудоўная гар-
манізацыя ў іх творчасці плюс багатая музычная палітра вы-
гадна вызначалі іх сярод кампазітараў таго часу. Не магло яму 
дараваць НКВД высокай вартасці кампазіцый на патрыятыч-
ныя, народныя песні. Сталінскія лагеры без пары абарвалі яго 
плённае, так патрэбнае людзям жыццё» (Чэмер А. Наваградзкая 
беларуская гімназія. Вільнюс, 1997. С. 110).
112 Жамойцін Я. З перажытага… С. 91–92.

дуць у школе рабіць ані 
палякаў, ані расейцаў, 
ані немцаў. У нас былі на-
стаўнікі, якія размаўля-
лі гэтак жа, як і нашыя 
бацькі ў хаце, і ўпершыню 
ніхто не папракаў нас, 
што мы “хамы”» 113.

Як школа патрыя-
тызму ацэньваўся СБМ 
таксама іншымі ягонымі 
ўдзельнікамі. Працытуем 
успамін Алесі Умпіровіч-
Фурс, на той час студэнткі 
Пастаўскай настаўніцкай 
семінарыі: «Вялікі ўзрух 
прынесла ў наша сту-
дэнцкае асяроддзе ства-
рэнне ў 1943 г. Саюза 
беларускай моладзі. Мы 
сталі сябрамі гэтай ар-
ганізацыі. Было прывабна надзець эсбээмаўскую форму, 
хоць, на прыдзірлівае вока, можа, і бедную, пашытую з 
таннай тканіны. Дзіва яшчэ, як у той час знайшліся 
сродкі і на такое. Нам вельмі падабаўся сваім глыбокім 
сэнсам дэвіз «Жыве Беларусь!». Мы з ахвотай маршы-
равалі ў калонах па вуліцах Паставаў, спявалі свае, род-
ныя песні. Не прапускалі ніводнага сходу, якой-небудзь 
імпрэзы, вечарыны, што праводзіліся ў нашай супол-
цы СБМ. Асабіста я і мае сябры разумелі СБМ толькі 
як асяродак, дзе гартаваліся патрыятычныя пачуцці 
моладзі, любоў да роднага, беларускага. Нічога не пры-
шчаплялася нам нацыянал-фашысцкага, ніякай непры-
язі да іншых людзей і народаў» 114.

«Юнацкі сьпеўнік».

113 Дземідовіч Н. Век так ня будзе. Менск, 2002. С. 41.
114 Гарт. Саюз беларускіх патрыётаў. Менск, 1997. С. 103.


